
ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

3074 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 1, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓗᒃᑯᑦ. 

ᐱᒋᐊᕐᓂᐊᕼᐋᖅᑎᓪᓗᑕ, ᒥᔅ ᕿᓕᖅᑏ, 

ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᑉᓗᒃᑯᑦ 

ᒪᓕᒐᓕᐅᖅᑎᐅᖃᑎᒃᑲᑦ. ᖁᓐᖏᐊᖅᑐᓪᓗ 

ᓈᓚᐅᑎᒃᑯᓪᓗ ᑐᓵᔪᑦ, ᑐᓐᖓᓱᒋᑦᑎ.  

 

ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎᐅᖃᑕᐅᔪᖅ 

ᑕᑯᓐᓈᖅᑐᒃᓴᐅᔪᖅ ᑲᑎᒪᑎᓪᓗᑕ. ᕼᐊᓘᖅᐸᒋᑦ 

ᓄᓗᕋᖅᐸᒋᑦ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᖓᓐᓄᑦ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 255 - 6(2): 

ᑐᓴᖅᑎᑦᑎᒋᐊᕈᑎ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᕆᑕᐅᔭᒃᑯᑦ 

ᐃᓵᖅᑕᐅᓚᐅᖅᑎᓪᓗᒋᑦ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᒪᓕᒐᓕᐅᖅᑎᐅᖃᑎᕗᑦ ᖃᕋᓴᐅᔭᒃᑯᑦ ᑕᐅᑐᑦᑐᖅ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ, ᐅᖃᖅᑎᑦᑎᔩ, 

ᓂᑯᕕᑉᐳᖓ ᖁᔭᓕᔪᒪᓪᓗᖓ 

ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪᓗ ᐱᓕᕆᖃᑎᓐᓂᒃ, 

ᐊᒻᒪ ᒐᕙᒪᑐᖃᒃᑯᓂᓪᓗ ᓯᓚᑖᓃᑦᑐᓂᓪᓗ 

ᖃᕿᑕᐅᔭᒃᑯᑦ ᐊᑦᑕᓇᐃᖅᓯᒪᓂᕐᒧᑦ 

ᖃᐅᔨᒪᔪᒻᒪᕆᓐᓂᒃ, ᐃᑲᔪᖅᑐᐃᑦᓯᐊᓚᐅᕐᓂᖏᓐᓄᑦ 

ᑕᓯᐅᖅᑎᐅᓂᖏᓐᓄᓪᓗ ᓴᖅᑮᓂᕐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ 

ᑐᑭᓯᐅᒪᔾᔪᑎᖏᓐᓂᒃ ᐱᓕᕆᔾᔪᑎᓂᒃ 

ᐊᐅᓚᓂᖏᓐᓄᑦ ᐊᐅᓚᓂᖃᑦᓯᐊᕐᓂᖓᓄᑦ.  

 

ᐊᒥᓱᑎᒍᑦ ᖃᐅᔨᒪᒐᑦᑕ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᖃᕆᑕᐅᔭᒃᑯᑦ−ᐃᓵᖅᑕᐅᓚᐅᕐᒪᑕ ᔮᓐᓄᐊᕆ 2023-

ᒥ, ᓄᖅᑲᖅᑎᑕᐅᑦᓱᓂ ᐊᑐᕆᐊᒃᓴᖅ ᐱᕐᔪᐊᓂᒃ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᒃ 

ᐱᓇᓱᐊᕈᑎᓂᓪᓗ. ᑭᐅᔪᒪᓪᓗᒍ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ 

ᑐᓴᕋᑦᓴᓕᕆᔨᒃᑯᑦ ᖃᕆᑕᐅᔭᓕᕆᔨᒃᑯᑦ ᐱᓕᕆᕝᕕᖓ 

ᓴᓇᓯᑦᑕᐅᑎᒋᓚᐅᖅᑐᑦ ᖃᕆᑕᐅᔭᓕᕆᔾᔪᑎᓄᑦ 

ᐊᐅᓚᔪᓐᓇᐅᑎᓂᒃ ᓴᓇᔭᐅᑲᓐᓂᖅᓱᑎᓪᓗ ᒫᓐᓇᓕᓴᑦ 

ᐊᒻᒪᓗ ᐱᔭᐃᔾᔭᐃᖅᓯᒪᔪᑦ ᑐᓴᐅᒪᖃᑎᒌᒍᓯᖅ 

ᑯᐊᐳᕇᓴᒃᑯᓐᓄᑦ.  

 

ᐱᕕᖃᕈᒪᒋᕗᖓ ᖁᔭᓕᔪᒪᓪᓗᒋᑦ ᐋᖅᑭᖅᓱᐃᔨᓂᒃ, 

ᓂᐅᕕᖅᑎᑦᓯᔨᓄᑦ, ᐊᓯᖏᓪᓗ ᐱᖃᖅᑎᐅᖃᑕᐅᔪᓂᒃ 

ᕿᓄᐃᓵᕈᓐᓇᕐᓂᖏᓐᓄᑦ ᖃᕆᑕᐅᔭᓄᑦ 

ᐋᖅᑭᒋᐊᕈᑎᒃᓴᑦ ᐃᓕᔭᐅᑎᓪᓗᒋᑦ 

ᐊᑐᐃᓐᓇᐅᑎᑦᓯᖏᓐᓇᖁᓪᓗᒋᑦ ᐱᕐᔪᐊᓂᒃ 

ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ. ᖁᓪᓕᖅ 

ᐆᒻᒪᖅᑯᑎᓕᕿᔨᒃᑯᑦ ᑯᐊᐳᕇᓴᒃᑯᑦ 

ᐃᖅᑲᓇᐃᔭᖅᑎᖏᑦ ᐊᑦᓱᕈᖅᓱᑎᒃ ᖃᓄᐃᓐᓂᐅᔪᒥᒃ 

ᐊᑐᓕᖅᑎᑦᓯᑦᓴᐅᑎᒋᓂᕐᒧᑦ ᐅᐸᓗᖓᐃᔭᐅᑎᓄᑦ 

ᐸᕐᓇᐅᑎᓂᒃ ᑲᔪᓯᑎᑦᓯᓂᕐᒧᑦ ᑯᐊᐳᕇᓴᒃᑯᑦ 

ᐱᓕᕆᐊᑦᓴᖏᓐᓂᒃ ᖃᕆᑕᐅᔭᓕᕆᔾᔪᑏᑦ 

ᑭᓪᓕᖃᕋᓗᐊᖅᑎᓪᓗᒋᑦ.  

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᒋᐊᖃᓚᐅᖅᑐᑦ ᑲᑐᔾᔨᓗᑎᓪᓗ 

ᐱᓇᓱᐊᕐᓂᖃᕐᓂᕐᒧᑦ ᐅᑎᖅᑎᑦᑎᓇᓱᐊᖅᓱᑎᒃ 

ᐊᓪᓚᕝᕕᓕᕆᓂᕐᒧᑦ ᐊᐅᓚᓂᐅᔪᓂᑦ, ᑭᓯᐊᓂᓕ, 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᑲᔪᓰᓐᓇᖅᑐᓂᒃ ᖃᕆᑕᐅᔭᖃᕆᐊᖃᕐᓂᖏᓐᓂᒃ. 

ᑮᓴᐅᔭᓕᐅᕈᑕᐅᒃᑲᓐᓂᕋᓱᐊᖅᑐᑦ ᐸᕐᓇᑕᐅᕙᓪᓕᐊᕗᑦ 

ᓄᑖᕈᕆᐊᖅᑕᐅᖁᓪᓗᒋᑦ ᐊᓯᔾᔨᖅᑕᐅᖁᓪᓗᒋᓪᓗ 

ᐃᓘᓐᓇᖓᑎᒍᑦ ᖃᕆᑕᐅᔭᒃᑯᑦ ᐊᑐᖅᑕᐅᕙᑦᑐᖅ 

ᑯᐊᐳᕇᓴᒃᑯᑦ ᐱᖁᑎᖃᑦᓯᐊᓂᖅᓴᐅᓂᐊᕐᒪᑕ 

ᓴᐳᔾᔨᓗᑎᒃ ᐱᒻᒪᕆᐅᔪᓂᒃ ᑎᑎᕋᖅᓯᒪᒧᓂᒃ 

ᖃᐅᔨᓴᖅᑕᐅᓂᑯᐃᑦ ᐱᓇᓱᐊᕈᑎᓂᓪᓗ. ᑖᒃᑯᐊ 

ᓄᑖᑦ ᑮᓇᐅᔭᓕᐅᕈᑕᐅᓇᓱᒃᑐᑦ ᓴᖅᑭᑦᑎᓂᐊᖅᑐᑦ 

ᐊᑦᑕᓇᓐᖏᓂᖅᓴᓂᒃ ᐊᕙᑎᖃᓕᕐᓗᑎᒃ 

ᓯᕗᓂᔅᓴᑎᓐᓂ. ᐱᔭᕇᖅᑕᐅᖁᓪᓗᒍ 

ᓴᓇᔭᐅᒃᑲᓐᓂᕐᓂᖓ ᑲᔪᓯᑎᓪᓗᒍᓗ ᐊᐅᓚᓂᖓ, 

ᐃᓱᒪᓕᐅᕈᑕᐅᔪᖅ ᓄᑏᕐᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᖃᕆᑕᐅᔭᓕᕆᔾᔪᑎᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ 

ᑕᐅᕗᖓᓕᒫᖅ.  
 

ᓄᓇᕗᑦ ᒐᕙᒪᒃᑯᑦ ᐊᑐᓕᕐᓂᐊᖅᑐᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᖃᕆᓴᐅᔭᓕᕆᔾᔪᑎᖏᓐᓂᒃ ᐊᑲᐅᓛᖑᕗᖅ ᓄᓇᕗᒻᒥ 

ᐊᓯᔾᔨᐊᓪᓕᐊᖏᓐᓇᖁᓪᓗᒍ ᐱᔭᐅᒋᐊᓖᑦ 

ᐱᔭᐅᔾᔭᐃᖅᓯᒪᓂᖅᓴᓂᒃ ᐊᒻᒪ ᒫᓐᓇᓕᓴᕐᓂᒃ 

ᖃᕆᑕᐅᔭᓕᕆᔾᔪᑎᓂᒃ ᐊᐅᓚᔪᓐᓇᐅᑎᓂᒃ. ᓄᓇᕗᑦ 

ᒐᕙᒪᒃᑯᑦ ᐅᖓᕙᕆᐊᖅᑎᑦᓯᔪᓐᓇᖅᓯᕗᑦ 

ᐋᖅᑭᒃᓯᒪᔭᖏᓐᓂᒃ ᐱᓕᕆᔾᔪᑎᖏᓐᓂᒃ 

ᐃᑲᔫᑕᐅᓗᑎᒃ ᐱᐅᓯᒋᐊᕈᑎᒃᓴᓂᒃ ᐱᕐᔪᐊᓂᒃ 

ᐱᔨᑦᑎᕋᐅᑎᓂᒃ ᓄᓇᓕᑦᑎᓐᓂ. ᐃᓚᒋᔭᐅᖃᑕᐅᓗᓂ 

ᓄᓇᕗᑦ ᒐᕙᒪᒃᑯᑦ ᐃᓕᕆᐊᖏᓐᓄᑦ 

ᐃᑲᔫᑎᖃᕐᓂᐊᖅᐳᖅ ᖃᐅᑕᒫᑦ ᐊᐅᓚᓂᕆᔭᐅᔪᓄᑦ 

ᐊᒻᒪᓗ ᐱᓕᕆᑎᑦᓯᕙᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ 

ᐱᓕᕆᐊᒃᓴᖏᓐᓂᒃ ᐊᑦᑕᕐᓇᓐᖏᑦᑐᓂᒃ 

ᑕᑎᒋᔭᒃᓴᓂᓪᓗ ᐆᒻᒪᖅᑯᑎᖃᖅᑎᑦᑎᕙᓪᓗᑎᒃ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅ ᒍᕌᔅ.  
 

ᐊᖓᔪᖅᑳᑉ ᐅᖃᐅᓯᖓ 256 - 6(2): ᒪᐃᒃᕈᓵᕝ 

ᑐᑭᓕᐅᕆᔨᖓᓂᒃ ᐊᑐᖅᐸᒃᑐᓄᑦ 

ᐊᑐᐊᖅᓯᔾᔪᑎ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ 

ᓄᓇᕗᒻᒥᐅᑦ ᐊᒻᒪᓗ ᐅᕙᓃᑦᑐᑦ ᐅᓪᓗᒥ. ᑕᖅᑭᖅ 

ᐅᐱᓐᓇᕐᓂᕐᒧᑦ ᑕᖅᑭᒋᔭᐅᑎᓪᓗᒍ ᐅᐱᒋᕙᒃᑲ 

ᑕᐃᒃᑯᐊ ᐅᐱᒍᓱᒻᒪᑕ ᑕᖅᑭᖓᓂ ᑕᒪᑐᒪ. 

 

ᐅᖃᖅᑎᑦᑎᔩ, ᑕᐃᒪᓐᖓᑦ 2020-ᒥ, 

ᐃᓕᖅᑯᓯᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᓪᓗ ᖃᕆᓴᐅᔭᓕᕆᔨᒃᑯᓐᓂᒃ 

ᐱᓕᕆᖃᑎᖃᖃᑦᑕᖅᓯᒪᓕᖅᐳᑦ ᐃᓄᒃᑐᑦ ᓂᕈᐊᕐᓗᒍ 

ᐅᖃᐅᓯᖅ ᖃᕆᓴᐅᔭᒃᑯᑦ ᑐᑭᓕᐅᕆᔾᔪᑎᐅᓪᓗᓂ. 

ᑕᐃᒪᓐᖓᓂᑦ, ᐱᐅᓯᒋᐊᖅᑎᑦᑎᕙᓪᓕᐊᖏᓐᓇᖅᐳᒍᑦ 

ᑖᔅᓱᒥᖓ ᐱᔨᑦᑎᕋᐅᑎᒥᒃ ᐅᑯᓂᖓᓗ ᐃᓄᒃᑎᑑᖅᑐᑦ 

ᖃᓂᐅᔮᖅᐸᐃᑎᑐᑦ ᖃᓕᐅᔮᖅᐸᐃᑎᑐᓪᓗ 

ᐊᒻᒪᓗᑦᑕᐅᖅ ᐃᓄᐃᓐᓇᖅᑐᓐ.  

 

ᐅᖃᖅᑎᑦᑎᔩ, ᐅᓪᓗᒥ ᑐᓴᖅᑎᑦᑎᕗᖓ ᓄᑖᖅ 

ᖃᕆᓴᐅᔭᒃᑯᑦ ᑐᑭᓕᐅᕆᔨᒥᒃ ᐊᑐᖅᑎᓄᑦ 

ᒪᓕᒐᒃᓴᖅ, ᐊᔪᕆᖅᓲᔾᔨᓯᒪᓪᓗᓂ 

ᑐᓴᐅᒪᑎᑦᑎᓂᐊᖅᑐᓄᑦ ᐃᓄᒃᑐᑦ ᐃᖅᑲᓇᐃᔭᕐᕕᖕᒥ 

ᐊᖏᕐᕋᒥᓪᓗ ᖃᕆᓴᐅᔭᒃᑯᑦ ᑐᑭᓕᐅᕆᔨᒥᒃ 

ᐊᑐᕐᓗᓂ, ᒫᓐᓇ ᐊᑐᐃᓐᓇᐅᓕᖅᐳᖅ 

ᐃᓕᖅᑯᓯᓕᕆᔨᒃᑯᑦ ᐃᑭᐊᖅᑭᕕᖓᓂ 

ᑭᓇᑐᐃᓐᓇᑦᑎᐊᒧᑦ ᐃᑲᔫᑕᐅᖁᓪᓗᒍ ᐃᓄᒃᑐᑦ 

ᑐᑭᓕᐅᖅᓯᒪᔪᓂᒃ ᖃᕆᓴᐅᔭᕋᓛᕐᒧᐊᖅᓯᔪᒪᔪᑦ 

ᐅᑯᓄᖓᓗ ᖃᕆᑕᐅᔭᓄᑦ ᐅᖄᓚᐅᑎᕋᓛᓄᓪᓗ.  

 

ᐅᖃᖅᑎᑦᑎᔩ, ᑖᓐᓇ ᐊᑕᐅᓯᐅᑦᑕᕐᓗᒋᑦ ᒪᓕᒋᐊᓖᑦ 

ᐊᑐᖅᐸᒃᑐᓂᒃ ᐊᔪᕆᖅᓲᔾᔨᓪᓗᓂ ᖃᓄᖅ 

ᐊᑐᕈᓐᓇᕐᒪᖔᑦ ᐃᓄᒃᑐᑦ ᖃᕆᓴᐅᔭᒃᑯᑦ 

ᑐᑭᓕᐅᕆᔨᒥᒃ ᖃᕆᓴᐅᔭᒃᑯᑦ ᑎᑎᕋᕐᕕᖏᑦ 

ᖃᕆᓴᐅᔭᓕᕆᔾᔪᑎᑦ ᐅᑯᓂᖓᓗ ᖃᕆᓴᐅᔭᒃᑯᑦ 

ᑎᑎᖅᑲᑦ, ᑐᓴᐅᒪᖃᑎᒌᒍᑎ, ᐅᖃᖃᑎᒌᒃᑎᑦ, 

ᐊᒻᒪᓗ ᑎᑎᕋᕈᑎ ᐊᒻᒪᓗ ᓴᕙᐅᕆ ᓇᕈᔾᔪᑎ. 

ᐊᔪᕆᖅᓲᔾᔨᒋᕗᖅ ᐅᖃᓘᑎᕋᓛᓂᒃ ᐊᑐᖃᑦᑕᖅᑐᓄᑦ 

ᖃᓄᖅ ᖃᕆᑕᐅᔭᒧᐊᖅᑎᕆᒍᓐᓇᕐᒪᖔᑦ ᖃᓄᕐᓗ 

ᐊᑐᕈᓐᓇᕐᒪᖔᑦ ᖃᕆᓴᐅᔭᒃᑯᑦ ᑐᑭᓕᐅᕆᔨᒥᒃ ᐋᐳᓪ 

ᐊᒻᒪ ᐋᓐᑐᕈᐊᐃᑦ ᐅᖃᓘᑎᕋᓛᓂᒃ.  

 

ᐅᖃᖅᑎᑦᑎᔩ, ᖃᕆᓴᐅᔭᒃᑯᑦ ᑐᑭᓕᐅᕆᔨ 

ᖃᕆᑕᐅᔭᓕᕆᔾᔪᑎᐅᖕᒪᑦ, ᐃᓄᒃᑐᑦ 

ᐃᓕᑉᐸᓪᓕᐊᖏᓐᓇᕐᓂᐊᖅᑐᖅ ᐱᐅᓂᖅᓴᓂᒡᓗ 

ᑐᑭᓕᐅᕆᔪᓐᓇᕐᓗᓂ ᓄᑖᓐᖑᕆᐊᖅᑕᐅᔭᕌᖓᑦ.  

 

ᐅᖃᖅᑎᑦᑎᔩ, ᑖᓐᓇ ᑲᑐᔾᔨᖃᑎᒌᖕᓂᖅ 

ᐆᒃᑑᑎᑦᑎᐊᕙᐅᔪᖅ ᕼᐊᕙᖃᑎᒌᖕᓂᕐᒥᒃ 

ᐃᖅᑲᓇᐃᔭᖃᑎᒌᖕᓂᖅ ᐱᐅᓯᕚᓪᓕᕋᓱᒃᖢᒍ 

ᐃᓄᒃᑐᑦ ᐊᑐᖅᑕᐅᓂᖓ ᐊᑐᕈᓐᓇᕐᓂᖓᓗ 

ᐃᖅᑲᓇᐃᔭᕐᕕᖕᒥ ᐊᖏᕐᕋᒥᓗ. 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓕᒫᓪᓗ ᑎᓕᐅᖅᐸᒃᑲ ᑖᔅᓱᒥᖓ 

ᐅᖃᐅᓯᓕᕆᔾᔪᑎᒥᒃ ᐊᑐᖃᑦᑕᖁᓪᓗᒋᑦ 

ᐃᓕᓐᓂᐊᕐᓗᑎᒃ, ᔭᒐᑦᑎᑦᑕᐃᓕᒪᓗᒋᒃ, 

ᐆᒻᒪᖅᑎᒃᑲᓐᓂᕋᓱᒡᓗᒍᓗ ᐅᖃᐅᓯᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

ᓴᓐᖏᒃᑎᒋᐊᖅᑎᑦᑎᓂᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᓂᒃ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ.  
 

ᐅᖃᖅᑎᑦᓯᔩ, ᓄᓇᕗᑦ ᓄᓇᓕᓗᒃᑖᖏᓐᓂᒃ ᐋᓐᓂᐊᕐᕖᑦ 

ᐱᒻᒪᕆᐅᕗᑦ ᖃᓄᐃᓐᖏᑎᐊᖅᐹᓪᓕᕈᑕᐅᑦᑕᖅᖢᑎᒡᓗ. 

ᑖᒃᑯᐊ ᐋᓐᓂᐊᕐᕖᑦ ᖁᕐᖏᑕᐅᑦᑕᕈᖅᐳᑦ 

ᑐᐊᕕᕐᓇᖅᑐᖃᓕᕌᖓᑦ 

ᐃᑲᔪᖅᑕᐅᔪᖅᑕᖃᕆᐊᖃᓕᕌᖓᑦ 

ᑲᐱᔭᐅᒋᐊᖃᕌᖓᑉᑕᓘᓐᓃᑦ ᐋᓐᓂᐊᓕᕆᔨᒃᑯᑕᐅᔪᓄᑦ 

ᐃᓱᒪᓕᕆᓂᕐᒧᑦ ᐃᑲᔪᖅᑕᐅᕈᐊᓕᕌᖓᑉᑕ ᐊᒻᒪᓗ 

ᐊᓯᖏᑦ ᑭᓐᖒᒪᒋᔭᐅᓕᕌᖓᑕ.  
 

ᑕᒪᒃᑯᐊ ᐊᑐᐃᓐᓇᐅᖁᑉᓗᒋᑦ ᓄᓇᕗᒻᒥᐅᓄᑦ 

ᐃᖅᑲᓇᐃᔭᖅᑎᖃᑦᑎᐊᕆᐊᖃᖅᐳᒍᑦ 

ᐱᓕᕆᔨᖃᑦᓯᐊᕆᐊᖃᖅᐳᒍᐃᓛᒃ ᐊᒻᒪ ᐊᐅᔭᐅᓕᕌᖓᑦ 

ᐅᐱᕐᖔᖑᓕᕌᖓᑦ ᑕᒪᓐᓇ ᓇᔭᓐᖑᐊᒃᑲᖅᓯᐅᕐᓗᓂᖅ 

ᐊᔪᕐᓇᖅᑑᖑᒻᒪᓂᓛᒃ ᓇᓗᓇᐃᔭᕈᐊᖅᖢᒍ. ᑕᒫᓂ 

ᐊᐅᔭᕐᒥ ᐊᒡᒋᖅᑐᒥ ᐅᐱᕐᖔᖑᓂᐊᖅᑐᒥ ᑕᒪᒃᑯᐊ 

ᐋᓐᓂᐊᕐᕕᖁᑎᒋᔭᐅᔪᑦ ᓄᓇᓕᓐᓂ 

ᐅᒃᑯᐊᖅᓯᒪᓚᐅᑲᑦᑕᑐᐃᓐᓇᕆᐊᖃᕐᒪᑕ 

ᐅᖃᐅᓯᕆᓱᐊᓚᐅᖅᐸᒃᑲ. ᑕᒪᓐᓇ ᐱᔾᔪᑕᐅᓪᓗᓂ 

ᓇᔭᓐᖑᐊᑭᓪᓕᕐᓂᖅ ᐊᒻᒪᓗᑦᑕᐅᖅ ᐊᓯᖏᑦ 

ᐃᖅᑲᓇᐃᔭᖅᑏᑦ ᐊᒥᓱᓂᒃ ᐊᒥᒐᖅᓯᓂᕆᔭᖏᑦ.  
 

(ᑐᓵᔨᑎᒎᓕᖅᑐᖅ) ᐋᖅᑮᒃᓱᐃᓚᐅᖅᐳᒍᑦ ᐋᓐᓂᐊᕐᕖᑦ 

ᐊᐅᓚᓂᕆᔭᖏᓐᓂᒃ ᐱᓕᕆᐊᒃᓴᓕᕆᔨᓂᒃ 

ᐃᖅᑲᓴᐃᔭᖅᑎᑭᒃᓴᖅᑐᓂᒃ ᑲᒪᒋᔭᖃᓪᓗᐊᑕᕐᓂᐊᖅᑐᓂᒃ. 

ᐊᐅᔭᐅᓚᐅᖅᑐᖅ, ᐃᖅᑲᓇᐃᔭᖅᑎᑖᒃᑲᓂᓕᓚᐅᖅᐳᒍᑦ 

ᐃᓇᖐᔪᓂᒃ, ᐊᐅᓚᑕᐅᔪᓂᒃ ᐃᖅᑲᓇᐃᔭᖅᑎᓂᒃ 

ᐋᓐᓂᐊᕕᖕᓂ, ᐊᒻᒪ ᐊᖓᔪᖅᑲᐅᑎᓂᒃ 

ᐱᓕᕆᔪᓐᓇᖅᓯᓚᐅᖅᖢᑕ. ᑖᒃᑯᐊ ᐊᓯᖏᓐᓂᒡᓗ 

2022-ᒥ ᒪᑐᓯᒪᔪᑦ ᐅᓄᕈᓐᓃᖅᐹᓪᓕᓚᐅᖅᐳᑦ, 

ᓇᓗᓐᖏᑎᐊᖅᐳᖓᓗ ᑕᒪᑐᒪᓂ ᐊᕐᕌᒍᒥ 

ᑕᐃᒪᐃᓕᐅᒃᑲᓐᓂᕈᓐᓇᕐᓂᐊᕐᓂᑦᑎᓐᓂ.  
 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᓯᒪᔪᑦ 

ᓴᓐᖏᒃᑎᒋᐊᖁᓪᓗᒋᑦ ᐃᖅᑲᓇᐃᔭᖅᑎᑖᕋᓱᒃᑐᑦ, 

ᐊᑐᓕᖅᑎᑦᑎᓯᒪᓪᓗᑎᒡᓗ ᖃᔅᓯᑲᓪᓚᖕᓂᒃ 

ᐊᑑᑎᖃᒻᒪᕆᒃᑐᓂᒃ ᑲᔪᖏᖅᓴᐃᔾᔪᑎᓂᒃ, ᐃᓚᐅᓪᓗᓂ 

ᐃᓚᒌᓄᑦ ᐱᖃᓐᓇᕆᔭᓄᑦ ᐱᒋᐊᖅᑕᐅᓯᒪᔪᑦ. 

ᐃᖢᐊᖅᓴᐃᔩᑦ ᐱᖃᓐᓇᕆᔭᒥᓂᒃ ᐃᓚᒥᓂᓪᓘᓐᓃᑦ 

ᓇᒃᓴᕈᓐᓇᖅᑎᑕᐅᔪᑦ ᓄᓇᓕᖏᓐᓄᑦ ᕿᑲᕐᓇᐅᑎᓪᓗᒍ. 

ᐃᑲᔪᖅᓯᒪᔪᖅ ᐅᕙᑦᑎᓐᓂᑦ 

ᐃᖅᑲᓇᐃᔭᖅᑎᑖᒃᑲᓐᓂᕐᓂᕐᒥᒃ 

ᐃᖅᑲᓇᐃᔭᖅᑎᑭᒃᓴᓗᐊᖅᑎᓪᓗᑕ.  
 

ᐋᓐᓂᐊᖃᕐᓇᑐᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ 

ᐊᑕᖏᐅᒪᔪᒥᒃ ᑐᕌᖅᑕᐅᓇᓱᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᒃ. ᒪᓕᒐᒃᓴᖅ 24, 

ᐊᖏᖅᑕᐅᑎᓪᓗᒍ, ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ 

ᓯᕗᒧᐊᒃᑎᑦᑎᕗᑦ ᐱᒻᒪᕆᐅᔪᓂᒃ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᖃᐅᔨᓴᕈᑎᓂᒃ 

ᐋᖅᑭᑦᑎᐊᖅᓯᒪᓕᕈᑕᐅᓇᓱᒃᑐᒧᑦ 

ᐃᖅᑲᓇᐃᔭᖅᑎᒃᓴᖅᓯᐅᕈᑎᓂᒃ ᐊᑐᕐᓗᑎᒃ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕋᓱᒡᓗᑎᒃ. 

ᐋᖅᑯᑎᒋᓂᐊᖅᑕᖓᒍᑦ ᓴᓐᖏᒃᑎᒋᐊᖁᓪᓗᒋᑦ 

ᓄᓇᕗᒻᒥ ᐃᖢᐊᖅᓴᐃᔨᑦ, ᑖᒃᑯᐊ ᖃᐅᔨᕈᑏᑦ 

ᐱᕚᓪᓕᕈᑕᐅᓂᐊᖅᐳᑦ ᐃᖅᑲᓇᐃᔭᖅᑎᓄᑦ 

ᓴᐱᓕᖅᓴᕋᐃᓐᖏᑦᑐᓂᒃ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒧᑦ ᐃᒪᐃᓕᐅᕐᓗᑎᒃ: 
 

• ᐱᐅᓯᒋᐊᖅᑎᑦᑎᓗᑎᒃ ᐃᖅᑲᓇᐃᔭᕐᕕᒋᔭᐅᔪᓂᒃ 

ᐃᖅᑲᓇᐃᔭᖅᑏᑦ ᑕᖃᑎᓗᐊᓐᖏᓐᓂᖅᓴᐅᓗᒋᑦ 

ᐋᓐᓂᐊᕐᕕᓕᐊᖅᑐᓪᓗ ᑲᒪᒋᔭᐅᑦᑎᐊᒃᑲᓐᓂᓕᕐᓗᑎᒃ,  
 

• ᐊᓯᔾᔨᒋᐊᒐᒃᓴᓂᒃ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ 

ᐊᑐᐃᓐᓇᐅᑎᑦᑎᕙᒃᖢᑎᒃ ᐊᑭᑦᑐᕋᐅᑎᓂᕐᒧᓪᓗ 

ᐊᑭᓕᖅᓱᐃᔾᔪᑎᓂᒃ, ᐃᓗᐊᖅᑐᒥᒃ 

ᐃᓐᓄᒃᑕᐅᔪᓐᓇᐃᓪᓕᐅᖃᔪᓄᑦ, ᐊᒻᒪᓗ; 
  

• ᓴᖅᑭᑦᑎᓗᑎᒃ ᐱᓕᕆᐊᒃᓴᓂᒃ 

ᐃᖅᑲᓴᐃᔭᖅᑎᑖᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᓯᒋᐊᓚᐅᓐᖏᓐᓂᖏᓐᓂᒃ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) 

ᓇᓗᓇᐃᖅᓯᓗᑎᒃ ᐊᔪᓐᖏᔾᔪᑎᓕᖕᓂᒃ ᓈᒻᒪᒃᑐᓂᒡᓗ 

ᐋᓐᓂᐊᖅᑐᓕᕆᔨᓂᒃ 

ᐃᖅᑲᓇᐃᔭᖅᑎᖃᑦᑎᐊᕆᐊᖃᕐᓂᑦᑎᓐᓂᒃ 

ᐱᔭᕆᐊᖃᓪᓚᕆᒃᑐᓂᒃ ᐋᓐᓂᐊᖅᑐᓕᕆᓂᕐᒧᑦ 

ᐱᔨᑦᑎᕋᖅᑎᐅᓂᐊᖅᑐᓂᒃ ᓄᓇᓕᖕᓂ ᑕᒪᐃᓐᓂᒃ. 

ᐋᓐᓂᐊᖅᑐᓕᕆᔩᑦ ᐸᕐᓇᐃᕗᑦ 

ᓴᓐᖏᒃᑎᒋᐊᖏᓐᓇᕋᓱᒃᖢᒋᑦ ᐃᖅᑲᓇᐃᔭᖅᑎᕗᑦ 

ᓇᓂᑐᐃᓐᓇᖅ ᓄᓇᕗᓕᒫᒥ ᓄᓇᕗᒥᐅᓕᒫᓄᑦ 

ᐃᑲᔫᑕᐅᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒻᒪᖅᑯᑎᓕᕆᔨᒃᑯᑦ - ᐊᐅᓚᑦᑎᓂᕐᒧᑦ 

ᐊᑐᖅᑕᐅᕙᑦᑐᖅ ᓯᕗᒧᐊᕐᓂᖅᐸᓪᓕᐊᓂᒃᑯᑦ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 

ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᔮᓐᓄᐊᕆ 15, 2023-

ᖑᑎᓪᓗᒍ, ᖃᕋᓴᐅᔭᖏᑦ ᖁᓪᓕᒃᑯᑦ 

ᐃᓵᖅᑕᐅᓚᐅᕐᒪᑕ ᓄᖅᑲᖅᑎᑕᐅᓪᓗᑎ ᓲᕐᓗ 

ᖃᕋᓴᐅᔭᒃᑯᑦ ᑎᑎᕋᐅᓯᐊᓂ ᐱᔪᓐᓇᐃᓕᓪᓗᑕ, 

ᑎᑎᖅᑲᖁᑎᓂᒃ, ᓂᐅᕕᐅᑎᓂᒃ, ᐊᑭᓕᖅᓯᐅᑎᓂᒃ, 

ᐊᑭᓕᖅᓱᐃᔾᔪᑎᓂᒃ ᐊᒻᒪᓗᑦᑕᐅᖅ ᐱᔨᑦᓯᖅᑕᐅᔪᑦ 

ᑐᓴᒐᒃᓴᖏᓐᓂᒃ. ᓄᓇᓕᖕᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ ᖃᕋᓴᐅᔭᓕᕆᔨᒃᑯᑦ 

ᐱᓕᕆᖃᑎᖃᖅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑖᒃᑯᐊ 

ᓴᓇᔭᐅᒃᑲᓐᓂᖁᓪᓗᒋᑦ ᐊᒻᒪᓗ 

ᑐᑭᓯᐅᒪᖃᑎᒌᖕᓂᒧᓪᓗ ᐊᖏᖃᑎᒌᒍᑎᒥᒃ 

ᐊᑎᓕᐅᓚᐅᖅᑐᑦ ᔮᓐᓄᐊᕆ 27, 2023 

ᖃᕋᓴᐅᔭᖓᑦ ᖁᓪᓕᒃᑯᑦ ᐋᖅᑭᑦᑕᐅᖁᓪᓗᒍ ᒫᑦᓯ 

31, 2023-ᒥ ᐊᐅᓚᓕᕐᓂᐊᕐᒪᑦ.  

 

ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓ ᖃᕋᓴᐅᔭᖁᑎᖏᑦ ᐊᒃᓱᑲᓪᓛᓗᒃ 

ᐅᓪᓗᒥᓯᐅᑎᓄᑦᑕᐅᔭᕆᐊᖃᕐᒪᑕ ᐊᓯᔾᔨᖅᑕᐅᓗᑎ 

ᐱᑐᖃᐅᓕᕐᓂᖏᓐᓄᑦ ᓲᕐᓗ ᖃᒥᔾᔪᑎᖏᑦ, 

ᐱᑐᒍᑎᖏᑦ, ᑐᖅᑯᐃᕐᔪᑎᖏᑦ ᐊᒻᒪᓗ ᖃᕋᓴᐅᔭᐅᑉ 

ᓱᒃᑲᓕᒋᐊᕈᑎᖓ. ᑖᒃᑯᐊ ᐊᒥᒐᕐᓂᖏᑦ ᐊᑦᑕᕐᓇᖅᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᐊᐅᓚᓂᖏᓐᓄᑦ.  

 

ᐅᖃᖅᑏ, ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ 

ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓ 

ᓴᓇᓂᐊᕐᒪᑕ ᑐᑭᓯᐅᒪᖃᑎᒌᖕᓂᕐᒧᑦ 

ᐊᖏᖃᑎᒌᒍᑎᓄᑦ ᑕᐃᒃᑯᐊ ᖃᕋᓴᐅᔭᖁᑎᖏᑦ 

ᐱᔨᑦᓯᕈᑎᖏᑦ ᐊᒻᒪ ᑮᓇᐅᔭᖁᑎᖏᑦ 

ᐋᖅᑭᑦᑕᐅᖁᓪᓗᒋᑦ. ᓄᑦᑎᖅᑕᐅᓂᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᖃᕋᓴᐅᔭᖏᑕ 

ᐊᐅᓚᔾᔪᑎᓂᒃ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ ᐱᖃᓯᐅᔾᔨᓯᒪᓂᐊᖅᑐᑦ 

ᐃᓗᐃᑦᑖᓂᖅᓯᒪᔪᒃᑯᑦ ᑎᒥᐅᔪᑦ 

ᐋᖅᑭᓱᖅᓯᒪᓂᕆᔭᖓ ᓴᓇᒪᓂᖓᓂ, ᐃᒡᓗᓕᕆᓂᖅ, 

ᑲᑐᔾᔨᖃᑎᒌᑦ, ᓇᓃᒻᒪᖔᑕ ᐃᖅᑲᓇᐃᔮᑦ, ᐊᒻᒪᓗ 

ᐊᓯᖏᑦ ᐃᓱᒪᒃᓴᖅᓯᐅᕈᑕᐅᓗᑎᒃ. ᑖᓐᓇ ᐱᔭᕇᖅᐸᑦ 

ᓄᒃᑎᖅᑕᐅᓂᖏᑦ, ᓄᓇᓕᖕᓂ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᑦ ᓄᑖᒥᒃ ᐋᖅᑭᓯᓂᐊᖅᑐᑦ ᖃᕋᓴᐅᔭᒃᑯᑦ 

ᐊᐅᓚᑦᑎᔾᔪᑎᐅᓂᐊᖅᑐᓂᒃ ᐅᓪᓗᒥ ᐊᑐᖅᑕᐅᓗᑎᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᖃᕋᓴᐅᔭᖁᑎᒋᔭᖓᓂᒃ ᑐᓴᒐᒃᓴᓂᒃ 

ᓄᐊᑦᑎᕕᖁᑎᒋᔭᖓᓂᒃ ᓯᕗᒧᐊᑦᑎᐊᓂᐊᕐᒪᑕ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᓯᖅᑏᑦ ᑐᓴᒐᒃᓴᓂᑦ ᐊᐅᓚᑦᓯᓂᕐᒥᒃ, 

ᐃᓛᒃ  ᖃᕋᓴᐅᔭᓕᕆᔨᒃᑯᖏᓐᓂᒃ ᐊᐅᓚᑦᓯᓚᐅᖅᐳᑦ 

7,097−ᓂᒃ ᑖᒃᑯᐊ 

ᖃᓄᖓᓴᖅᑕᐅᒐᓱᐊᕈᑕᐅᓚᐅᖅᑎᓪᓗᒍ ᐅᓪᓗᖅ 

ᐊᑕᐅᓯᖅ ᐃᓗᐊᓂ. ᑖᒃᑯᐊ ᖃᑦᓯᐅᓂᖏᑦ 

ᐅᓄᖅᓯᕙᓪᓕᐊᖏᓐᓇᑐᐃᓐᓇᕆᓪᓗᑎᑦ ᑕᖅᑮᑦ 

ᐱᖓᓱᑦ ᐊᓂᒍᖅᑕᕌᖓᑕ. ᐱᓕᕆᐊᖃᕐᓂᖅ ᑖᒃᑯᐊ 

ᓴᓐᖏᔪᓂᒃ ᖃᕆᑕᐅᔭᒃᑯᑦ ᐊᑐᖅᑕᐅᕙᒃᑐᓂᒃ 

ᐊᑦᑕᓇᖅᑐᒦᑎᑦᑕᐃᓕᒪᓂᕐᒧᑦ ᐱᓪᓚᕆᐅᕗᖅ 

ᐱᕈᖅᐸᓪᓕᐊᖏᓐᓇᖅᓱᓂᓗ. ᑕᐃᒪ ᑕᐃᒪᐃᒻᒪᓪᓗ 

ᐊᑭᒋᑐᐃᓐᓇᕆᐊᖃᖅᑕᖓᓄᑦ ᖃᕆᑕᐅᔭᒃᑯᑦ 

ᖃᓄᖓᓴᒃᑕᐅᓂᖅ 

ᖃᑦᓰᓐᓇᐅᓂᖅᓴᐅᑎᑕᐅᔭᕆᐊᖃᕐᓂᖏᑦᑕ.  

 

ᐅᖃᖅᑏ, ᒫᓐᓇ ᐱᕕᖃᕐᓂᓐᓂ, ᑖᒃᑯᐊ 

ᓇᑯᕐᒦᕈᒪᑦᓯᐊᑕᒃᑲ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᓯᖅᑏᑦ ᖃᕆᑕᐅᔭᓕᕆᔨᒃᑯᖏᑦ ᑐᐊᕕᕐᓇᖅᑐᒃᑯᑦ 

ᐃᑲᔪᓚᐅᕐᒪᑕ ᐊᒻᒪᓗ ᑕᒪᓐᓇ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒪᑭᑉᐹᓪᓕᕈᓐᓇᖁᓪᓗᒋᑦ 

ᐊᑦᑕᓇᓐᖏᑦᑐᒧᑦ ᐊᒻᒪᓗ ᐱᐊᓚᐃᑦᑐᒥᒃ 

ᐱᓕᕆᑦᓯᐊᕈᓐᓇᖁᓪᓗᒋᑦ. ᓄᓇᕗᑦ ᒐᕙᒪᒃᑯᑦ 

ᑭᒡᒐᑐᕐᓗᓂ, ᖁᔭᓐᓇᒦᑦᑎᐊᖃᒃᑲ ᑐᓂᓯᒪᑦᑎᐊᓚᕐᒪᑕ 

ᑕᕝᕘᓇ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 259 - 6(2): 

ᖁᕕᐊᓲᑎᖃᕐᓂᖅ ᓄᓇᕗᒥ ᐃᓕᓐᓂᐊᖅᑏᑦ 

ᐊᓂᒍᐃᑎᓪᓗᒋᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. 

(ᑐᓵᔨᑎᒍᑦ) ᐅᖃᖅᑏ. ᐅᓪᓗᒥ 

ᓇᓪᓕᐅᓂᖅᓯᐅᖁᓪᓗᒋᑦ ᐃᓕᓐᓂᐊᕐᕕᐊᓗᖕᒥ 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3078 

ᐱᐊᓂᒃᓯᓚᐅᖅᑐᑦ ᐊᒃᓱᕈᕐᓇᓚᐅᕋᓗᐊᖅᑎᓪᓗᒍ 

ᐊᓂᒍᐃᒍᓐᓇᓚᐅᕐᒪᑕ ᐃᓕᓐᓂᐊᕐᕕᐊᓗᖕᒥᒃ 

ᐱᔭᕇᖅᓯᕙᓪᓕᐊᓕᖅᑐᑎᒃ. 

 

ᐅᖃᖅᑏ, 249 ᐃᓕᓐᓂᐊᖅᑏᑦ 

ᐱᐊᓂᓐᓂᐊᕋᓱᒋᔭᐅᕗᑦ ᐅᑭᐅᕆᔭᑦᑎᓐᓂ. 

ᐃᓕᑕᕆᔪᒪᓪᓗᒋᑦ ᐅᐱᒋᓪᓗᒋᓪᓗ ᑕᒪᒃᑯᐊ 

ᐃᓕᓐᓂᐊᖅᑏᑦ ᐊᓂᒍᐃᓪᓚᕆᒃᓯᒪᒻᒪᑕ. ᐅᖃᖅᑏ, 

ᐱᔭᕇᖅᑐᓄᑦ ᓇᓪᓕᐅᓂᖅᓯᐅᖅᑐᑦ 

ᐊᔾᔨᒌᑦᓯᐊᓐᖏᖃᑦᑕᖅᓯᒪᒻᒪᒍ ᐊᕐᕌᒎᒃ ᒪᕐᕉᓐᓂᒃ. 

ᐱᔭᕇᖅᓯᔪᑦ ᓇᓪᓕᐅᓂᖅᓯᐅᖃᑦᑕᖅᓯᒪᔪᐃᑦ 

ᐃᓚᒥᓂᒃ ᓄᓇᓕᒻᒥᓂᒃ ᖃᓄᕈᓘᔭᖅ 

ᒪᓕᒃᓴᐃᓐᓇᕋᓱᒃᓯᓐᓈᑦ ᒪᓕᑦᑕᐅᖁᔭᐅᔪᓂᒃ 

ᐋᓐᓂᐊᖅᑐᓕᕆᔨᕐᔪᐊᑯᓐᓄᑦ. 

 

ᐅᖃᖅᑏ, ᑕᒪᒃᑯᐊ ᓇᓪᓕᐅᓂᖅᓯᐅᖅᑐᑦ 

ᐱᔭᕇᖅᓯᔪᓂᒃ ᖁᕕᐊᓇᓪᓚᕆᓐᓂᐊᖅᑐᑦ ᐊᒻᒪᓗ 

ᑕᒪᒃᑯᐊ ᓂᕆᐅᖁᕐᕕᒋᑦᑎᐊᕐᓂᐊᖅᑐᒋᑦ.  

 

ᐅᖃᖅᑏ, ᐅᐱᒋᓪᓚᕆᑦᑕᒃᑲ ᐱᔭᕇᖅᓯᔪᑯᓗᐃᑦ 

ᐊᓂᒍᐃᑦᓯᐊᕐᓂᖏᑦ ᐱᔭᕇᖅᓯᑦᑎᐊᕐᓂᖏᑦ 

ᑕᑯᑎᑦᑎᑦᓯᐊᖅᐳᖅ ᐃᓗᖏᖅᓱᓂᕐᒥᓂᒃ ᐃᓕᓴᐃᔨᒥᒃ 

ᐃᓚᓐᓇᕆᔭᖏᑕ ᐱᖃᓐᓇᕆᔭᒥᑕ ᓄᓇᓖᓪᓗ. 

ᓯᕗᓂᑦᓯᐊᖁᔪᒥᓇᖅᐳᑦ ᐊᒻᒪᓗ ᐱᓇᓱᒃᓴᐃᓐᓇᕐᓗᑎᒃ 

ᐃᓱᒪᒋᔭᒥᓂᒃ ᐱᓇᓱᒍᒪᔭᒥᓂᒃ ᖁᑦᓯᓂᖅᓴᒥᓪᓗ 

ᐃᓕᓐᓂᐊᕐᓗᑎᒃ ᐃᖅᑲᓇᐃᔮᒥᓪᓘᓐᓃᑦ. 

ᐱᖃᑎᒌᓐᖓ ᖁᔭᓐᓇᒦᖅᓯᑎᓪᓗᖓ ᓄᓇᕗᒥ 

ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᓂᒃ 2023−ᒥ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓕᕆᓂᕐᒧᑦ 

ᓇᓪᓕᐅᒃᑯᒫᖅᓱᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 260 - 6(2): 

ᐅᓗᕆᐊᓇᖅᑕᐃᓕᒪᓂᕐᒧᑦ ᐃᓕᓐᓂᐊᕈᑎᒃᓴᑦ 

ᒪᒃᑯᒃᑐᑦ ᐃᖅᑲᓇᐃᔭᖅᑎᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕘᒥᐅᑦ. 

  

(ᑐᓵᔨᑎᒍᑦ) ᐅᖃᖅᑏ, ᐅᖃᖃᑎᖃᑲᐃᓐᓇᖅᓱᖓ 

ᐃᖅᑲᓇᐃᔭᖅᑎᓐᓂᒃ ᑖᒃᑯᐊ ᐃᖅᑲᓇᐃᔭᖅᑎᓐᓂᒃ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᐱᓕᕆᑦᓴᐃᓐᓇᖅᐳᑦ 

ᐊᑦᑕᓇᖅᑐᒦᖁᓇᒋᑦ ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ. ᑕᒪᒃᑯᐊ ᐃᖅᑲᓇᐃᔮᒥᓂᒃ 

ᐱᑦᓯᐊᕆᐊᖃᕐᓂᕐᒥᓂᒃ ᖃᐅᔨᒪᑦᓯᐊᖅᐳᑦ 

ᐱᓕᕆᐊᖃᖅᐸᒻᒪᑕ. 

 

ᐊᑕᐅᓯᕐᒥᒃ ᐃᖅᑲᓇᐃᔮᖅᑖᓚᐅᖅᐳᖅ ᐃᖃᓗᓐᓂ 

ᒪᕐᕉᓂᓪᓗ ᔭᓗᓇᐃᒥ. ᐱᕚᓪᓕᕈᑎᐅᓂᐊᖅᐳᑦ 

ᑕᒪᒃᑯᐊ ᐊᑐᖅᑕᐅᑦᓯᐊᓂᖅᓴᐅᓕᕐᓗᑎᒃ 

ᐊᑐᐃᓐᓇᕆᕙᒃᑕᖏᑦ. ᐊᑭᓖᒃᑲᓐᓂᔾᔮᖏᑦᑐᑎᒃ 

ᐃᖅᑲᓇᐃᔭᖅᑏᑦ.  

 

ᑕᒪᒃᑯᐊ ᐱᓕᕆᐊᒃᓴᖃᓐᖏᒻᒪᑕ ᒪᓕᒐᓕᐅᕐᓂᕐᒥᒃ 

ᐊᒻᒪᓗ ᐊᑦᑕᓇᖅᑕᐃᓕᓕᕆᓂᕐᒥᒃ 

ᖃᐅᔨᓴᖅᑎᐅᖏᑦᑐᑎᒃ. 

 

ᐃᖅᑲᓇᐃᔭᖅᑏᑦ ᐋᖅᑭᒋᐊᖏᓐᓇᖅᐳᑦ 

ᐊᑦᑕᓇᖅᑕᐃᓕᓂᕐᒥᒃ ᐃᖅᑲᓇᐃᔭᕐᕕᒥ 

ᑐᓴᕐᕕᒋᔭᕆᐊᖃᕐᓇᖅᐳᑦ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓂ 

ᐃᑲᔪᖅᑕᐅᔪᒪᓂᕋᕐᓗᑎᓪᓗ ᑭᒡᒐᑐᖅᑐᒥᒃ ᑕᐃᑲᓐᖓᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ. 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓯᖅᑎᕈᑎᓂᑦ ᐊᑐᕐᓂᑯᓂᑦ 

ᐆᒃᑑᑎᒋᔭᐅᔪᖅ: ᐊᕐᕕᐊᑦ, ᐃᖃᓗᒃᑑᑦᑎᐊᖅ, 

ᒥᑦᑎᒪᑕᓕᓪᓗ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᐅᓪᓗᒃᑯᑦ ᓄᓇᕗᒥᐅᑦ 

ᑲᑎᒪᔨᐅᖃᑎᒃᑲᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᔪᒪᓪᓗᓯ ᐊᕙᑎᓕᕆᔨᒃᑯᑦ ᐋᖅᑭᒃᓯᓯᒪᒻᒪᑕ 

ᑭᓈᓂᓂᒃ ᐅᖅᓱᐊᓗᓐᓂᒃ ᐊᑐᕐᓂᑯᓂᒃ ᑕᒫᓂ 

ᓄᓇᕘᓗᑦᑖᒥ ᐊᑐᓃᖅᑕᕐᓂᐊᖅᖢᑎᒃ 

ᐊᕕᑦᑐᖅᓯᒪᓂᐅᔪᓂᒃ. ᐱᖓᓲᓂᐊᖅᐳᑦ ᑕᕝᕙ 

ᓄᓇᓖᑦ: ᐊᕐᕕᐊᑦ, ᐃᖃᓗᑦᑑᑦᑎᐊᖅ ᐊᒻᒪᓗ 

ᒥᑦᑎᒪᑕᓕᒃ. ᑖᓐᓇ ᐆᑦᑐᕋᐅᑎᐅᓂᐊᖅᑐᖅ 

ᐋᖅᑭᒃᑕᐅᓯᒪᔪᖅ ᓇᓚᐅᑦᑖᖅᓴᖁᑎᒃᓴᖏᑦ 

ᐃᓕᓐᓂᐊᖅᑕᓂᓪᓗ ᑐᑭᒧᐊᕈᑎᒃᓴᖏᓪᓗ 

ᐊᒃᓱᕈᓗᐊᓐᖏᔾᔫᒥᓕᖁᓪᓗᒋᑦ ᑕᒪᒃᑯᐊ 

ᓄᐊᑉᐸᓪᓕᐊᓯᒪᔪᑦ ᐊᑐᕈᓐᓃᖅᑐᑦ ᐅᖅᓱᐊᓗᖃᐅᑏᑦ 

ᓄᓇᓕᓐᓂ.  

 

ᐅᖃᖅᑏ, ᐱᓕᕆᕕᕗᑦ ᐃᓕᑕᖅᓯᕗᑦ ᑕᒪᓐᓇ 

ᐊᑐᕈᓐᓃᖅᑐᓂᒃ ᐅᖅᓱᐊᓗᓐᓂᒃ ᐱᔾᔪᑕᐅᕙᒻᒪᑦ 

ᐊᑦᑕᕐᕕᐅᕙᑦᑐᓂᒃ. ᑕᒪᓐᓇ ᐅᖅᓱᐊᓗᒃ ᐊᑐᖅᓯᒪᔪᖅ 

ᐊᑦᑕᓇᕐᓂᖅᐹᖑᖃᑕᐅᒻᒪᑦ ᓄᓇᕗᒥ 

ᑭᓈᔭᐅᕙᒃᑐᓂᒃ. ᐃᓂᒃᓴᖃᑦᑎᐊᖏᓐᓂᖅ 

ᐊᐅᓚᑕᐅᑦᓯᐊᖏᓐᓂᖓᓗ ᑕᒪᒃᑯᐊ ᐊᑯᓂ 

ᐊᒃᓱᕈᕈᑕᐅᓯᒪᒻᒪᑕ ᓄᓇᕗᒥᐅᓄᑦ. 

ᐊᒃᓱᕉᑕᐅᕙᓪᓕᐊᕗᑦ ᑲᒪᒋᔭᐅᑦᓯᐊᖁᓪᓗᒋᑦ 

ᐅᖅᓱᐊᓗᖃᐅᑏᑦ ᖃᑦᑕᐅᔭᐃᑦ ᑯᕕᔪᖃᖃᑦᑕᖁᓇᒍ 

ᓱᕈᕐᓇᖅᑐᖃᖁᓇᒍ. 

 

ᐅᖃᖅᑎᑦᑎᔩ, ᑕᑯᑎᑦᑎᒐᓱᐊᖅᓯᒪᓕᖅᐳᒍ 

ᑕᐃᒪᓐᖓᓂᑐᖃᖅ ᕿᒪᑦᑕᐅᓂᑯᑦ ᐅᖅᓱᐊᓗᐃᑦ 

ᐴᖅᑲᖅᑕᐅᑎᐊᖁᓪᓗᒋᑦ ᑐᖅᑯᖅᑕᐅᑦᓯᐊᖁᓪᓗᒋᑦ 

ᓈᒻᒪᒃᑐᒥᒃ. ᑖᓐᓇ ᐅᒃᑐᕈᑎᐅᔪᖅ ᐃᓚᓕᐅᕆᓯᒪᔪᖅ 

ᖃᐅᔨᓴᒋᐊᓐᖓᓚᐅᖅᖢᑕ ᐊᒻᒪᓗ ᖃᑦᓯᐅᓂᖏᑦ 

ᓄᓇᓕᓐᓂ ᑖᒃᑯᓂᖓ ᐱᖓᓱᓂᒃ ᖃᑦᓯᐅᓂᖏᓐᓂᒃ 

ᖃᑦᑕᐅᔭᐃᑦ. 

 

ᐅᖃᖅᑎᑦᑎᔩ, ᑖᓐᓇ ᑐᑭᒧᐊᒃᐸᓪᓕᐊᑦᓯᐊᖅᑐᖅ 

ᐱᓕᕆᐊᖑᔪᖅ ᖃᑦᓯᐅᓂᖏᑦ ᖃᑦᑕᐅᔭᐃ 

ᕿᒥᕐᕈᔭᐅᓂᖏᓪᓗ ᐱᔭᕇᖅᓯᓯᒪᓕᕐᒪᑦ ᓄᓇᓂᒃ 

ᐱᖓᓱᓂᒃ 

ᖃᓪᓗᓈᓅᖅᑕᐅᓛᖅᖢᑎᒃ ᐅᒥᐊᕐᔪᐊᕐᓇᖃᖅᓯᑉᐸᑦ, 

ᐊᕐᕕᐊᓂ ᒥᒃᓴᐅᓯᖅᑕᐅᓯᒪᔪᖅ 24,000 ᓖᑐᔅ, 

ᐊᑐᕈᓐᓃᖅᑐᑦ ᐅᖅᓱᐊᓗᐃᑦ, 20−ᐅᓪᓗᑎᒃ 

ᐅᖅᓱᐊᓗᖃᐅᑏᑦ ᐊᒻᒪ 187 ᖃᑦᑕᐅᔭᐃᑦ. 

ᒥᑦᑎᒪᑕᓕᒻᒥᓕ 51,000 ᓖᑕᔅ−ᒦᓐᓇᓱᒋᔭᕗᑦ 60 

ᐅᖅᓱᐊᓗᖃᐅᑎᑦ ᐊᒻᒪᓗ 215 ᒥᒃᓵᓂᒃ 

ᖃᑦᑕᐅᔭᐃᑦ. ᐃᖃᓗᑦᑑᑦᓯᐊᕐᒥᓪᓗ 91,000 

ᓖᑕᔅ−ᒦᓐᓇᓱᒋᔭᐅᕗᒃ 46−ᖑᓂᐊᖅᓱᑎᒃ 

ᐅᖅᓱᐊᓗᖃᐅᑏᑦ ᐊᒻᒪᓗ 225 ᖃᑦᑕᐅᔭᐃᑦ. 

 

ᐅᖃᖅᑎᑦᓯᔩ, ᓱᓕ ᐱᓕᕆᖃᑎᖃᑦᓴᐃᓐᓇᖅᐳᒍ 

ᓄᓇᓕᓐᓂ, ᑕᒪᓐᓇ ᐱᓕᕆᐊᖑᔪᖅ 

ᐋᖅᑭᒍᑎᐅᒐᓗᐊᕐᒪᖔᑦ ᓄᖑᑉᐹᓪᓕᖁᓪᓗᒋᓪᓗ 

ᐊᑐᕈᓐᓇᐃᖅᑐᑦ ᐅᖅᓱᐊᓗᐃᑦ ᓄᓇᕗᒻᒥ. ᑖᓐᓇ 

ᐆᒃᑐᕋᐅᑎᐅᔪᖅ ᓇᐅᑦᓯᖅᓱᖅᑕᐅᖏᓐᓇᓐᓂᐊᖅᑐᖅ 

ᑲᒪᒋᔭᐅᑦᓯᐊᓪᓗᓂᓗ ᐱᐊᓂᒃᑕᐅᓇᓱᓕᒫᕐᓂᖓᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᑭᓇᒃᑰᓂᖏᑦ ᐸᓖᓯᒃᑯᑦ 

ᐊᖓᔪᖅᑲᐅᑎᒋᔭᖏᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃ 

ᐃᓕᑕᕆᒐᕕᖓ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. 

 

ᐅᖃᐅᓯᖃᓚᐅᖏᓐᓂᓐᓂ, ᐅᖃᓚᐅᕋᒪ ᐃᑉᐸᔅᓴᖅ 

ᒥᓂᔅᑕᐃᑦ ᐅᖃᐅᓯᔅᓴᖏᓐᓂ, ᐅᓪᓗᖅ ᑖᓐᓇ ᐋᓐᑐᕉ 

ᐸᓛᑲᑖᓪᒧᑦ ᐅᓪᓗᖅ ᐱᒃᑯᓇᓪᓚᕆᒻᒪᑦ 

ᐊᖓᔪᖅᑳᖑᓂᐊᖅᑐᖅ ᓄᓇᕗᒻᒥ ᐋᓐᑐᕉ 

ᐃᓕᑕᕆᔪᒪᓪᓗᒍ ᐊᒻᒪᓗ ᑲᒥᓴᓄ ᐸᓖᓯᒃᑯᓐᓄᑦ, 

ᒪᐃᒃ ᑑᓕᓐ ᐊᒻᒪᓗ ᕋᒃᓵᓐ ᐱᓐᑐ, ᖃᐅᔨᓴᖅᑎ 

ᐊᖓᔪᖅᑳᓐᖑᖅᑐᖅ ᐸᓖᓯᒃᑯᓐᓄᑦ, ᐊᐃᑦᑐᐊ 

ᑲᐃᒻᐳᕇᔾ ᐊᖓᔪᖅᑳᖑᖃᑎᐊ ᐸᓖᓯᑦ ᐊᒻᒪ ᐋᓐᑐᕉ 

ᑳᓕᓐᔅ ᐃᒡᓗᒧᑦ ᑐᓐᖓᓱᑦᑎᑉᐸᒃᑲ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒦᓛᒃ 

ᐅᖃᐅᓯᕆᔪᒪᕋᑖᕋᒃᑯ ᑖᓐᓇ ᖃᐅᑉᐸᑦ 

ᖁᕕᐊᓲᑎᖃᕐᓂᐊᓕᕐᒥᒐᑦᑕ ᑕᑉᐹᓂ ᐃᓅᔭᖅ 

ᐃᓕᓐᓂᐊᕐᕕᖓᓂ ᐱᔭᕇᖅᓯᓂᐊᖅᑐᐊᐃᓐᓅᒻᒪᑕ. 

ᑖᒃᑯᐊᒃ ᒪᕐᕉᖑᓪᓗᑎᒃ ᐱᔭᕇᖅᓯᓂᐊᒻᒪᑎᒃ 

ᓄᐊᕋ ᒪᒃᐸ ᐊᒻᒪᓗ ᒑᒥ ᓴᐸᔅᑎᐊᓐ ᐅᖄᓪᓚᒃ. 

ᑕᐃᑯᓐᖓᕈᓐᓇᖅᓯᓛᕋᒪ ᖃᐅᑉᐸᑦ 

ᐅᖃᓪᓚᖃᑎᒋᑦᑎᐊᕐᓗᒋᓪᓗ ᓄᓇᓕᒡᓗ 

ᐃᓕᓐᓂᐊᕐᕕᒡᓗ ᖁᕕᐊᓱᖃᑎᒋᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᒻᒧᑦ, ᒥᔅᑕ 

ᖃᐃᕐᓂᖅ. 

ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ 

ᓂᕈᐊᖅᑕᐅᕕᐊᓂ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᓐᖓᓱᒋᑦᑎ 

ᑕᕗᖓ ᐊᒥᑦᑐᕐᒥᐅᑦ. ᐅᓪᓗᒃᑯᑦ. 

 

ᐅᖃᖅᑎᑦᑎᔩ, ᐅᐱᒍᓱᒍᒪᓪᓗᖓᑦᑕᐅᖅ 

ᓇᖏᖅᓯᔾᔪᑎᖃᖅᐳᖓ ᑕᑉᐱᑲᓂ ᑭᒡᒐᖅᑐᖅᑕᓐᓂ 

ᑕᒪᕐᒥᒃ ᓄᓇᓕᖕᓂ, ᐃᒡᓗᓕᖕᒥᐅᑦ ᐊᒻᒪ ᓴᓂᕋᔭᖕᒥ 

ᖁᑦᑎᓛᒥᒃ ᐃᓕᓐᓂᐊᕐᕕᖕᒥ ᐃᓱᓕᑦᑎᔪᐃᑦ.  

 

ᐃᒡᓗᓕᖕᒥ ᐅᑯᐊᖑᕗᑦ: 

 

• ᕌᓐᑎ ᐊᖏᓕᖅ 

• ᓴᐅᓚᑦ ᐊᖑᒑᑦᓯᐊᖅ 

• ᑎᐋᓐ ᐊᖑᑎᒻᒪᕆᒃ 

• ᐊᐃᑕᓐ ᐊᖑᑎᒻᒪᕆᒃ 

• ᕼᐃᔪᓪ ᐊᕐᓇᑦᓯᐊᖅ 

• ᐊᓕᒃᓯ ᐃᕙᓗᒃ 

• ᓅᒪ ᒪᓕᑭ 

• ᔭᒫᓪ ᓄᑕᕋᕆᐊᖅ 

• ᓱᕇᓇ ᖃᐅᓐᓇᖅ 

• ᔮᓐ ᖁᓚᐅᑦ ᐊᒻᒪᓗ  

• ᑲᐃᔪᓪ ᐅᖔᓛᖅ 

 

ᑖᒃᑯᐊᒎᖅ ᖁᕕᐊᓱᖕᓂᖃᓛᕐᒪᑕ ᑕᐃᑲᓂ ᔫᓐ 2.  

 

ᓴᓂᕋᔭᖕᒥᓪᓗ ᐅᑯᐊᖑᕗᑦ: 

 

• ᐳᕋᓐᑕ ᖃᒧᒃᑳᖅ 

• ᒍᓗᐊᕆᔭ ᓇᖕᒪᓕᒃ 

• ᔫᓕᐊ ᕋᐅᔅ ᐃᓯᒐᐃᑦᑐᖅ 

• ᑭᒻ ᒧᐊᒐᓐ, ᐊᒻᒪ 

• ᐹᓪ ᐅᑕᒃ 

 

ᑖᒃᑯᐊᒎᖅ ᔫᓐ 30 31−ᒥᓪᓘᓐᓃᑦ ᐃᓱᓕᓐᓂᖓ 

ᖁᕕᐊᓱᖕᓂᑲᓛᕐᒪᑕ, 

ᖁᕕᐊᓱᖃᑎᒋᔭᐅᔪᒪᑦᑎᐊᕋᓗᐊᖅᐳᖓ ᑕᕝᕙᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᓯᒪᐃᓚᒃ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 342 - 6(2): 

ᐅᓗᕆᐊᓇᓐᖏᑦᑐᒥ ᐃᖃᓗᒐᓱᓐᓂᖅ 

ᐊᖑᓇᓱᓐᓂᕐᓗ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᐅᑉᓗᑦᓯᐊᖅ 

ᖃᒪᓂᑦᑐᐊᕐᒥᐅᖃᑎᒃᑲᓗ ᐊᒻᒪᓗ ᐃᕐᖑᑕᕋ 

ᑕᐅᑐᖕᒪᑦ ᖁᕕᐊᓇᑯᓂ. ᐃᕐᖑᑖᒃ! ᖃᑯᒎᓂᐊᖅᑐᒥᒃ 

ᑕᑯᓂᐊᖅᐸᒋᑦ. 

 

ᐅᖃᖅᑎᑦᓯᔩ, ᖃᒪᓂᑦᑐᐊᕐᒥᐅᖃᑎᒃᑲ 

ᐅᖃᓪᓚᒡᕕᒋᐊᓪᓚᕼᐅᐊᖅᐸᒃᑲ: ᐅᐱᕐᖔᖑᓕᕐᒪᑦ 

ᖁᕕᐊᓇᖅᕼᐃᒻᒫᖅᖢᓂ ᐊᓃᓐᖓᐃᓐᓇᕐᓂᐊᓕᕋᑉᑕ 

ᑭᐃᐅᓪᓚᖅᕼᐊᕐᓗᑕᓗ ᐃᖃᓪᓕᐊᕆᐊᖅᖢᑕ 

ᑭᕼᐃᐊᓂ ᓇᐅᑦᓯᖅᑐᖁᔨᕗᖓ 

ᑲᑕᒃᑕᐃᓕᓂᐊᖅᐳᕼᐃ 

ᐅᐊᖕᒪᐃᔭᐃᑦᓯᐊᕐᓂᐊᖅᐳᕼᐃ ᐱᓗᐊᖅᑐᒥᒃ ᑰᖕᒧᑦ 

ᖃᒡᓕᓂᐊ’ᓂᕈᑉᓯ ᐃᖃᓗᒐᑦᓯᐊᖅᑐᐊᕋᓗᐊᖅᑐᓂ 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᓗᒍᐊᕐᓇᖅᐹᕐᒪᑦ ᐊᐅᓚᕼᐊᖅᖢᓂ 

ᐃᖃᓗᒍᐊᕐᓇᖅᑕᕐᒪᑦ ᑭᕼᐃᐊᓂ 

ᓇᐅᑦᓯᖅᑐᖅᑎᐊᕐᓂᐊᖅᐳᕼᐃ 

ᓇᑲᑉᑕᐃᓕᓂᐊᖅᐳᕼᐃ 

ᓇᒃᕼᐊᖅᑕᐃᓕᓗᖕᓂᐊᖅᐳᕼᐃ ᐊᒻᒪᓗ 

ᐊᓐᓄᕌᓕᔭᒃᑲᓐᓂᕐᓂᐊᖅᐳᕼᐃ’ᐊᐃᑦ. ᒪ’ᓇ 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᖂᑭᐊᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 343 - 6(2): 

ᐃᓕᑕᕆᔭᐅᓂᖓ ᐃᓄᑐᖃᖅ ᓕᕙᐃ 

ᐃᓗᐃᑦᑐᖅ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, 

ᐅᓪᓗᒥ ᓇᖏᖅᓯᕗᖓ ᖁᔭᓕᒍᒪᓪᓗᒍ ᐃᓐᓇᖅᐳᑦ 

ᓚᐱᑎ ᐃᓗᐃᑦᑐᖅ ᑰᒐᔾᔪᒻᒥᐅᖅ ᐊᒡᓚᓵᓚᐅᕐᒪᑦ 

ᓄᑕᖅᑲᖅᓯᐅᒻᒥᒃ ᐅᖃᓕᒫᒐᕐᒥᒃ. 

 

ᐃᓗᐃᑦᑐᖅ 82-ᓂᒃ ᐅᑭᐅᖃᖅᐳᖅ ᐊᒻᒪ ᐅᓂᒃᑳᒥᓂᒃ 

ᐅᓂᒃᑳᓕᐅᖅᓯᒪᖕᒪᑦ ᐱᕈᖅᓴᕈᑎᒋᓯᒪᔭᒻᒥᓂᒃ. ᑖᓐᓇ 

ᐅᖃᓕᒫᒐᖅ ᐃᓄᑯᓗᒃ ᑕᐃᒎᑎᖃᖅᑐᖅ 

ᐅᖃᐅᓯᖃᖅᑐᖅ ᐊᖑᒻᒥᒃ ᑎᒍᐊᖅᑕᐅᓚᐅᖅᑐᒥᓂᕐᒥᒃ 

ᐃᓄᒐᕈᓪᓕᒐᕐᓄᑦ. 

 

ᐅᖃᖅᑎᑦᑎᔩ, ᑖᓐᓇ ᐃᓗᐃᑦᑑᑉ ᓯᕗᓪᓕᖅᐹᕆᓐᖏᑖ 

ᐅᖃᓕᒫᒐᖅ, ᒪᕐᕉᖕᓂᒃ ᓴᓇᓚᐅᖅᓯᒪᓐᓂᕐᒥᔪᖅ 

ᐊᑭᐊᕼᐃᐊᖅ ᐃᓕᒐᔾᔪᒃ ᐊᒻᒪᓗ ᐊᒪᔪᕐᔪ’ᒥᒃ.  

 

ᐅᖃᖅᑎᑦᓯᔩ, ᐃᓐᓇᖅᐳᖅ ᑎᒍᒥᐊᖅᑎᐅᖕᒪᑕ 

ᖃᐅᔨᒪᓂᑦᑎᓐᓂᒃ ᐊᒻᒪᓗ ᐅᓂᒃᑳᖅᑎᐅᕙᒃᓱᑎᒡᓗ 

ᐱᒻᒪᕆᐅᓪᓗᓂ ᐃᓄᖕᓄᑦ, ᑕᒪᓐᓇ ᐃᓕᖅᑯᓯᑦᑎᓐᓂᒃ 

ᐱᐅᓯᑦᑎᓐᓂᒃ ᐆᒪᒍᑕᐅᖏᓐᓇᖅᓯᒪᖕᒪᑦ 

ᑭᖑᕚᕇ’ᓄᑦ.  

 

ᐅᖃᖅᑎᑦᓯᔩ, ᐅᐱᒋᕙᕋ ᐃᓐᓇᖅᐳᑦ ᓕᕙᐃ 

ᐃᓗᐊᑦᑐᖅ ᐅᓂᒃᑳᕈᓐᓇᖅᓯᒪᖕᒪᑦ 

ᐅᓐᓂᖅᓯᐅᕈᓐᓇᕐᓗᓂ ᐊᒻᒪ ᐃᓇᖏᖅᐸᕋ 

ᑎᑎᕋᑦᓴᐃᓐᓇᖁᓪᓗᒍ.  

 

ᐊᒻᒪ ᐃᑉᐳᕈ 24, 2023 

ᕿᓚᐅᔾᔭᖅᑎᑦᓯᔪᒻᒪᑕ ᑰᒑᕐᔪᒻᒥ, ᑕᓗᕐᔪᐊ, 

ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ, ᖁᕐᓗᖅᑑᖅ, ᓇᐅᔮᑦ 

ᐊᒻᒪ ᑲᖏᖅᓯᓂᖅ. ᖁᔭᓕᕙᒃᑲ ᕿᓚᐅᔾᔭᐅᑎᓂᒃ 

ᑎᑭᑎᑦᑎᓚᐅᕐᒥᖕᒪᑕ. ᐊᒻᒪ ᑰᒑᕐᔪᒻᒥ ᐱᓗᐊᖅᑐᒥᒃ 

ᑐᓐᖓᓇᐃᓐᓇᓲᖑᖕᒪᑕ. 

 

ᐊᒻᒪᓗ ᐅᖃᖅᑎᑦᓯᔩ, ᐃᓕᑕᕆᔪᒪᓪᓗᒍ ᑯᕆᔅ 

ᑐᖏᓕᒃ, ᕉᓴ ᐆᒐᖅ, ᐋᓚᓯ ᓂᐅᓴᒻ, ᓴᐳᕇᓇ 

ᓇᑦᑐᖅ, ᕆᑦᓱᑦ ᑲᑭᐊᖅ, ᑖᒃᑯᐊ 

ᐊᑭᓕᖅᓱᖅᑕᐅᓇᑎᒃ ᐱᓕᕆᔪᓐᓇᓚᐅᕐᒪᑕ 

ᑲᔪᓯᑦᑎᐊᖁᑉᓗᒍ. ᑖᓐᓇ ᐊᕐᕌᒍᑕᒫᖅ ᐱᐅᓯᐅᕙᑦᑐᖅ 

ᐅᑭᐅ ᒪᕐᕉᓐᓄᑦ ᑭᓯᐊᓂ ᐊᑐᖅᑕᐅᓚᐅᖏᒻᒪᑦ 

ᓄᕙᒡᔪᐊᓐᓇᖅ ᐱᓪᓗᒍ. ᖂᒐᔾᔪᒻᒦᓚᐅᖅᐳᑦ 

ᐅᑭᐅᕆᔭᑦᑎᓐᓂ ᐊᕐᕌᒎᓂᐊᖅᑐᖅ 

ᑲᖏᖅᖠᓂᒦᓛᖅᑐᑦ 2024−ᒥ 

ᐊᕐᕌᒍᑕᒫᖅᓯᐅᕈᑕᐅᔪᒥᒃ ᕿᓚᐅᔾᔭᕐᓂᕐᒥᒃ.  

 

ᐅᖃᖅᑎᓯᔩ, ᑕᒪᒃᑯᐊ ᐱᕙᐊᓂᐊᕐᓂᕗᑦ 

ᐃᑲᔪᖅᑐᓪᓚᕆᒃᐸᒃᑕᒃᑲ ᐃᑲᔪᕕᑎᐅᒻᒪᑕ 

ᐋᖅᑭᒍᑎᐅᓪᓗᑎᒃ ᐃᓄᖕᓄᑦ ᑭᖑᕚᔅᓴᑦᑎᓐᓄᓪᓗ 

ᐃᓕᖅᑯᓯᕗᑦ ᐱᐅᓯᕗᓪᓗ ᐆᒪᐃᓐᓇᖁᑉᓗᒍ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ 

ᐅᐊᖕᓈᓄᑦ, ᐃᒡᓗᓕᒑᕐᔪᒃ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 344 - 6(2): 

ᐃᓱᒫᓘᑎᒋᔭᐅᔪᑦ ᐃᒡᓗᓕᒑᕐᔪᒻᒥ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᐅᑉᓗᒃᑯᑦ ᓄᓇᓕᒻᒥ ᓇᒥᒥᐅᖅᓴᔪᑦ.  

 

(ᑐᓵᔨᒃᑰᓕᖅᑐᑦ) ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᕗᖓ 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑕᐅᔪᖅ ᐱᓪᓗᒍ ᐃᒡᓗᓕᒑᕐᔪᒻᒥ. 

 

ᐅᖃᖅᑎᑦᓯᔩ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑐᖓ 

ᐅᖃᓵᓚᐅᕐᒪᑦ ᐅᓪᓗᓕᒫᖅ ᓄᑲᖅᑎᖅᐹᑦ 

ᐃᓕᓐᓂᐊᖅᐸᓕᖁᑉᓗᒋᑦ, ᐆᒃᑐᓐᓂᐊᒻᒪᑕ 

ᐃᒡᓗᓕᒑᕐᔪᒻᒥ. ᐃᑲᔪᕋᓗᐊᖅᓱᒍ ᑕᒪᒃᑯᐊ ᓄᑕᖅᑲᑦ 

ᐃᓅᓱᑦᑐᓪᓗ ᐱᐅᓛᒥᒃ 

ᐃᓕᓐᓂᐊᕕᖃᑦᓯᐊᖃᑦᑕᖁᑉᓗᒋᑦ 

ᑭᓯᐊᓂ ᑖᓐᓇ ᐱᓇᓱᒃᑕᐅᔪᖅ 

ᐊᒃᓱᕈᕐᓇᑐᐃᓐᓇᕆᐊᖃᕐᒪᑦ ᐃᓕᓴᐃᔨᓄᑦ ᐊᒻᒪᓗ 

ᐊᒡᓚᒡᕕᓕᕆᔨᐅᕙᒃᑐᓄᑦ. 

 

ᐅᖃᖅᑎᑦᓯᔩ, ᐃᒡᓗᓕᒑᕐᔪᒻᒥ 

ᐃᓕᓐᓂᐊᖅᑐᓕᕆᔨᖏᑦ ᐃᓱᒫᓘᑎᒥᓂᒃ 

ᓴᖅᑮᒍᑕᐅᒃᑲᓐᓂᖅᓯᒪᓕᖅᑐᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᓐᓄᒃᓯᒍᓐᓇᕐᓂᐊᕋᓗᐊᕐᒪᖔᑕ 

ᐃᖅᑲᓇᐃᔮᖑᓂᐊᖅᑐᓂᒃ ᐃᓕᓴᐃᔨᓄᑦ, 

ᐃᑲᔪᖅᑎᐅᕙᓐᓂᐊᖅᑐᓂᓪᓗ ᐃᓕᓴᐃᔨᓂᒃ. 

 

ᐅᖃᖅᑎᑦᓯᔩ, ᒫᓐᓇ ᐱᕕᖃᕈᒪᕗᖓ 

ᑐᓐᖓᓱᒃᑎᑦᑐᒪᓪᓗᒍ ᓯᕗᓕᖅᑎ ᒥᓂᔅᑕᐅᔪᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᓕᓐᓂᓗ 

ᒐᕙᒪᒃᑯᓐᓂᒃ ᐱᔨᑦᓯᖅᑎᒃᑯᓐᓄᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᖓᓐᓂᒃ ᐊᒻᒪᓗ ᒥᓂᔅᑕᐅᔪᒥᒃ 

ᐃᒡᓗᓕᕆᔨᔾᔪᐊᒃᑯᓐᓄᑦ ᐃᒡᓗᓕᒑᕐᔪᒻᒨᓛᖁᓪᓗᒋᑦ 

ᕿᓚᒥᐅᔾᔫᒥᔪᒃᑯᑦ, ᓇᖕᒥᓂᖅ ᑕᑯᓛᕐᒪᔾᔪᒃ 

ᐊᒃᓱᕈᕐᓇᖅᐸᑦᑐᓂᒃ ᑐᓗᖅᑕᒪᐅᑎᐅᕙᒃᑐᑦ ᓄᓇᓕᒻᒥ 

ᓄᓇᖃᖅᑎᐅᔪᓄᓪᓗ. ᐊᑏᑐᖅ ᐳᓚᕋᕈᓐᓇᖅᓯᓛᖅᐳᑦ 

ᐅᐱᕐᖔᖅ ᐃᒃᓯᕚᕐᓂᒃᓯᒪᓕᕈᑦᑕ.  

 

ᐅᖃᖅᑎᑦᓯᔩ, ᐃᓄᒋᐊᒃᑎᒋᓂᖏᑦ ᐃᒡᓗᓕᕌᕐᔪᖕᒥ 

400-ᒦᐸᓗᒻᒪᑕ. ᓄᓇᓕᑯᓘᓪᓗᓂ ᓄᓇᓕᖏᑦ 

ᕿᑲᑐᐃᓐᓇᖅᐸᓐᖏᑦᑐᑦ ᐃᓕᑕᕆᔪᒪᓪᓗᒋᓗ 

ᐃᓗᖏᖅᓱᕐᓂᖏᑕ ᐊᖏᖅᓯᒪᑦᓯᐊᕐᓂᖏᑕᓗ 

ᓄᓇᓕᒥᑕ ᓯᕗᓕᖅᑎᖏᑦ. ᓂᕆᐅᑦᓯᐊᖅᐳᖓ 

ᑐᓐᖓᓱᑦᑎᑦᓯᒋᐊᒥᒃ ᓯᕗᓕᖅᑎᒥᒃ ᒥᓂᔅᑕᐅᔪᓂᓪᓗ 

ᐃᒡᓗᓕᒑᕐᔪᖕᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

ᐅᓗᕆᐊᓇᓐᖏᑦᑐᒥ ᐅᐱᕐᖔᒃᑯᑦ 

ᐊᐅᓪᓛᖅᓯᒪᓂᖅ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑦ ᐊᒻᒪ ᓇᐅᔮᕐᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐅᓪᓗᒥ 

ᒫᓐᓇᐅᓕᖅᑐᖅ ᐅᐱᕐᖔᖑᓂᐊᖅᑐᖅ 

ᐅᔾᔨᖅᑐᑦᑎᐊᒃᑲᓐᓂᖁᔨᓪᓗᖓ 

ᐊᐅᓪᓚᖃᑦᑕᕐᓂᐊᓕᕐᒥᖕᒪᑕ 

ᖃᐅᔨᓴᐅᑎᑕᖃᕈᓐᓃᕐᓗᓂ ᐃᓕᓐᓂᐊᕌᓂᒃᐸᑕ. 

ᐊᐅᓪᓚᖅᑐᐃᑦ ᓇᒧᑐᐃᓐᓇᖅ 

ᐃᖏᕐᕋᖃᑦᑕᕐᓂᐊᕐᒥᖕᒪᑕ. 

ᖃᐅᔨᑎᑦᑎᐊᖃᑦᑕᖁᔨᓪᓗᖓ 

ᓇᒧᓐᖓᐅᓂᐊᕐᓂᕐᒥᓂᒃ ᐃᓚᒋᔭᖏᓐᓂ ᐅᕝᕙᓘᓐᓃᑦ 

ᑕᐃᒃᑯᓂᖓ ᓇᒦᒻᒪᖔᖅᐱᑦ ᓇᓗᓇᐃᖅᓯᑎᑦᑎᓲᑦ 

ᓇᕿᑎᕆᐊᓖᑦ ᐅᕝᕙᓗ ᐅᖃᓘᑎᓂᒃ 

ᓇᒃᓴᖃᑦᑕᖁᔨᓪᓗᖓ ᖃᓄᐃᑦᑐᖃᖁᔨᓐᓇᓐᖏᒻᒪᑦ 

ᐃᓅᖃᑎᑦᑎᓂᒃ.  

 

ᐊᒻᒪ ᐊᐱᖅᓱᕐᓇᖅᓯᖕᒥᒃᐸᑦ ᒥᓂᔅᑕ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑎ ᐊᐱᖅᓲᑎᖃᕐᓂᐊᖅᖢᖓ 

ᐱᖏᓐᓇᖅᑐᓕᕆᓂᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

ᐅᐱᒋᔭᐅᓂᖏᑦ ᐊᓂᒍᐃᔪᑦ 

ᐃᓕᓐᓂᐊᖅᑕᒥᓂᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᒥᑦᑎᒪᑕᓕᖕᒥᐅᑦ, ᑕᓂᐅᓗ ᑕᐅᑐᖕᒪᑦ ᐊᒻᒪ 

ᓄᓇᕗᒻᒥᐅᑦ ᑕᕝᕙᐅᑏᖅᐸᒃᑲ ᐅᓪᓗᒃᑰᖅᐸᒃᑲ. ᑕᐃᒪ 

ᖃᐅᒃᐸᑦ ᐅᓐᓄᓴᒃᑯᑦ 5-ᒧᐊᖅᐸᑦ ᖁᑦᑎᖕᓂᖅᐹᒥᒃ 

ᐃᓕᓐᓂᐊᖅᑏᑦ 12 

ᐃᓕᓐᓂᐊᕐᕕᖕᒥ ᓇᓯᕝᕕᒃ 

ᐱᔭᕇᖅᓯᓂᖃᕐᓂᐊᓕᕐᒥᖕᒪᑕ. ᑖᒃᑯᐊ 

ᐱᔭᕇᖅᓯᓂᐊᖅᑐᑦ: 

 

• ᒥᕆᓴ ᐃᓪᓚᐅᑦ 

• ᑖᓴ ᐃᓅᑎᖅ 

• ᒍᕋᐃᔅ ᓴᐃᒨᓂ 

• ᓲᓯ ᓴᐃᒨᓂ 

• ᔭᐃ ᔭᐃ ᓴᐃᒨᓂ 

• ᔪᐊᓇᓯ ᐊᒡᓚᒃ 

• ᐃᓅᑭ ᕿᔪᐊᐱᒃ 

• ᔨᐊᕝ ᓴᐃᒨᓂ, ᐊᒻᒪᓗ 

• ᔫᐃ ᓵᓐᑐᔅ 

 

ᑖᒃᑯᐊ ᐊᒃᓱᐊᓗᒃ ᐅᐱᒋᔭᕗᑦ ᐅᐱᒋᖃᓯᐅᑎᖁᔭᒃᑲ 

ᑕᕝᕙᓂ ᐱᔭᕇᖅᓯᓂᖏᑦ. ᐊᒻᒪ ᖁᕕᐊᓱᒃᐳᖓ 

ᐅᐸᒍᑎᔪᓐᓇᕐᓂᐊᓕᕋᑦᑕ ᐱᔭᕇᖅᓯᔪᓄᑦ.  

 

ᐊᒻᒪ ᐅᖃᖅᑎᑦᑎᔩ, ᑭᖑᓪᓕᖅᐹᖅᓱᖅᑎᓪᓗᑕ 

ᐅᓪᓗᒥ ᑲᑎᒪᔨᐅᖃᑎᓕᒫᒃᑲ 

ᐅᐱᕐᖔᖅᓯᐅᑦᑎᐊᖁᕙᒃᑲ ᐊᐅᔭᖅᓯᐅᕐᓗᑎᒡᓗ. 

ᐅᑭᐊᒃᓵᖑᓕᖅᐸᑦ ᑲᑎᓛᕐᒥᒐᑦᑕ. ᑕᑯᔅ! ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᕐᒥᐅᒧᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

ᐃᓕᓐᓂᐊᓕᓵᖅᑐᑦ ᐊᓂᒍᐃᔪᑦ 

ᑲᖏᖅᑐᒑᐱᒻᒥ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ. 

ᐃᖃᓪᓕᐊᕈᒪᔪᕕᔾᔪᐊᕌᓘᓂᐊᕆᕗᖓᑦᑕᐅᖅ ᐅᑎᕈᒪ 

ᖃᐅᑉᐸᑦ ᐊᑲᐅᓈᖅᑲᑦ 

ᐃᖃᓪᓕᕿᑎᖃᑕᐅᒍᒪᓪᓚᕆᑦᑐᖓ ᐅᕙᖓ 

ᐱᖃᑎᖏᓐᓄᑦ ᐃᓚᖏᓐᓄᓪᓗ. 

ᓯᓂᑦᑕᕆᐊᑦᑕᐅᑎᒋᔪᒪᓪᓗᖓᓗ. 

 

ᐅᓪᓗᒃᑯᑦ ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᕐᒥᐅᑦ. 

ᒪᒥᐊᓇᖅ. ᐅᖃᐅᓯᖃᕈᒪᓪᓗᖓ ᐅᐱᒍᓱᒍᒪᓪᓗᖓ 

ᐅᖃᖅᑏ, ᐅᑯᐊ ᐊᕕᔅᓯᒪᔪᑦ ᑲᖏᖅᑐᒑᐱᒻᒥᐅᑦ 

ᑭᒡᒐᑐᖅᑕᓐᓂ ᓱᕈᓯᓛᑯᓗᐃᑦ ᐱᔭᕇᕐᓂᖃᓐᖑᓱᑦᑐᑦ 

ᑕᐃᒍᒪᓪᓗᒋᑦ ᐅᑯᐊᖑᒻᒪᑕ, ᑲᑎᑦᑐᒋᑦ 27−ᐅᒻᒪᑦ. 

ᐅᓪᓛᒃᑯᓪᓗ ᐅᓐᓄᓴᒃᑯᓪᓗ ᐃᓕᓐᓂᐊᓕᓵᖅᑐᐃᑦ 

ᐃᓱᓕᑦᑎᓂᐊᕐᒪᑕ. ᐅᑯᐊᖑᓪᓗᑎᒃ: 

 

• ᐋᕕ ᔫ ᐊᐃᐱᓕ 

• ᑕᐃᕕ ᐊᕐᓇᑦᓯᐊᖅ 

• ᕗᕌᓐᑕᓐ ᐃᓄᐊᕋᖅ 

• ᕚᔅ ᐃᖃᓗᔾᔪᐊᖅ 

• ᔭᑏᑎᐊᓐ ᐃᖃᓗᔾᔪᐊᖅ 

• ᔮᓱᐊ ᐃᖃᓗᔾᔪᐊᖅ 

• ᐃᐊᑦᑐᕌᓐ ᑲᐅᑐᒃ 

• ᓯᓖᓐ ᓈᑕᓇᐃ 

• ᐱᐊ ᐸᓖᒃᑐᖅ 

• ᐊᑕᒍᑦᑖᓗᒃ ᐸᓪᓗᖅ 

• ᐱᐅᔪᓕᐊᖅ ᕿᓪᓚᖅ 

• ᓯᐊᕋ ᑕᓱᒐᖅ 

• ᔫ ᔮᒃᔅ ᐊᐃᐱᓕ 

• ᕕᐊᑕᓂ ᐊᖑᑎᕐᔪᐊᖅ 

• ᐄᕙ ᐋᐸᒃ 

• ᓛᑯᓗᒃ ᐊᐃᑐᕆᐊᓐ ᐃᓄᐊᕋᖅ 

• ᑳᒪᓐ ᐃᖃᓗᔾᔪᐊᖅ 

• ᑕᐃᓂᐊ ᐃᖃᓗᔾᔪᐊᖅ 

• ᑲᐃᑭᐊ ᔪᐊᓇ  

• ᔭᔅᑎᓐ ᕿᓕᖅᑎ 

• ᔭᐃ ᓄᑭᕈᐊᖅ 

• ᑕᑕᐃᓂᐊ ᐸᓪᓗᖅ 

• ᒐᐃᕗᕆᐅᓪ ᐸᓖᑦᑐᖅ 

• ᐱᐅᔪᖅ ᐊᓖᒃᓴᓐᑐᕋ ᐸᓖᑦᑐᖅ 

• ᔪᐊᑕᓐ ᕿᓪᓚᖅ 

• ᓗᐊᕆᐋ ᑕᓱᒐᖅ, ᐊᒻᒪᓗ 

• ᕕᐅᓪᑕ ᕉᓵᓐ 

 

ᑖᒃᑯᐊᑯᓗᐃᑦ ᑲᖏᖅᑐᒑᐱᒻᒥ 27−ᐅᑎᓪᓗᑎᑦ. 

ᐅᐱᒋᔭᐅᖁᓪᓗᒋᑦ ᑕᕝᕙᓂ ᐃᓪᓗᕐᔪᐊᒥ 

ᓇᖏᖅᓯᔾᔪᑎᒋᒐᒃᑯ. ᐸᑦᑕᑐᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

ᐃᓱᒪᒃᑯᑦ ᖃᓄᐃᓐᖏᑦᑎᐊᕐᓂᖅ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᓄᓇᕗᒻᒥ ᒪᓕᒐᓕᐅᖅᑏᑦ.  

 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐃᓱᒪᓕᕆᓂᕐᒥᒃ ᐃᒻᒥᓃᖃᑦᑕᖅᑕᐃᓕᒪᓂᕐᒥᒡᓗ 

ᓄᓇᓕᓕᒫᕐᒥ ᓄᓇᕗᒻᒥ. ᐊᒃᑐᖅᑕᐅᓯᒪᔪᐃᓐᓇᐅᒐᑦᑕ 

ᐃᒻᒥᓃᖃᑦᑕᖅᑐᓄᑦ ᐃᓱᒪᒃᑯᓪᓗ 

ᐊᑲᐅᓐᖏᓕᐅᕈᑎᒋᔭᑦ. ᑭᒃᑯᑐᐃᓐᓇᕐᓄᑦ 

ᐃᓚᑦᑎᓐᓄᑦ ᐱᖃᑎᐊᓗᒋᔭᑦᑎᓐᓄᓪᓗ.  

 

ᒪᓕᒐᓕᐅᖅᑎᐅᓪᓗᑕ ᑕᒪᓐᓇ 

ᓂᓪᓕᐅᑎᒋᖃᑦᑕᖅᓯᒪᔭᕗᑦ ᓂᕈᐊᖅᑎᑦᑕ 

ᐃᓱᒫᓘᑎᒋᔭᖏᑦ ᐊᒻᒪᓘᓐᓃᑦ ᐊᓪᓚᕕᒻᒥ 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᓪᓗ ᐃᖅᑲᓇᐃᔭᖅᑏᑦ 

ᖃᓄᖅᑑᕈᑎᒃᓴᓕᐅᖃᑦᑕᖅᐳᑦ ᐃᓱᒫᓘᑎᖃᕌᖓᑦᑕ. 

ᐊᒻᒪᓗ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ 

ᑲᒪᒋᔭᖃᐃᓐᓇᖅᖢᑎᒃ. ᐱᔭᕇᖅᑕᐅᖁᒐᓗᐊᖅᐸᕗᑦ 

ᐃᒻᒥᓃᖅᑕᐃᓕᒪᓂᕐᓗ ᑕᒪᓐᓇ 

ᐊᒃᓱᕉᑎᒋᔭᐅᒃᑲᓐᓂᕆᐊᓕᒃ ᒐᕙᒪᒃᑯᓐᓄᑦ. 

ᖃᓄᖅᑑᕈᑎᒃᓴᓕᐅᖃᑦᑕᖅᑐᒍᑦ ᑕᒪᒃᑯᓂᖓ 

ᓂᓪᓕᐅᑎᖃᕐᓂᒃᑯᑦ ᑭᓯᐊᓂ 

ᑮᓇᐅᔭᓕᖅᑕᐅᖃᑦᑕᓐᖏᑦᑐᑦ 

ᑮᓇᐅᔭᑐᐃᓐᓇᐅᓐᖏᑦᑐᓄᑦ, ᓴᓇᕐᕈᑎᒃᓴᓄᓪᓗ 

ᓵᒃᑎᓐᓃᑦᑐᓂᒃ ᓄᓇᓕᖕᓂ. ᐊᒻᒪᓗ ᑕᐃᒫᑐᐃᓐᓇᖅ 

ᒐᕙᒪᒃᑯᑦ ᒪᑯᓄᖓ ᑮᓇᐅᔭᓕᖅᓯᖃᑦᑕᕐᒪᑦ 

ᖃᕆᓴᐅᔭᐃᑦ ᐱᑐᒃᓯᒪᐅᑎᖏᓐᓂᒃ ᐃᒡᓗᓕᕆᓂᕐᒧᑦ 

ᐊᓯᖏᓐᓄᓪᓗ. 

 

ᐃᓄᒃ ᑖᓐᓇ ᐃᑲᔪᖅᑕᐅᑦᑎᐊᕐᓂᖅᐹᖑᓇᔭᖅᑐᖅ 

ᐃᓅᖃᑎᒥᓄᑦ ᐃᓄᖕᒧᑦ, ᐃᓐᓇᕐᒧᑦ, ᐃᓄᖕᒧᓪᓘᓐᓃᑦ 

ᐊᑐᖅᓯᒪᔪᖅ ᐅᓄᖅᑐᑲᓪᓚᓐᓂᒃ ᑖᔅᓱᒧᖓ 

ᐃᑲᔪᕈᓐᓇᕐᓂᖅᐹᖑᔪᖅ. ᐃᓄᒃ ᑐᑭᓯᓲᖑᖕᒪᑦ 

ᐃᓅᖃᑎᒥᖕᓂᒃ ᖃᓪᓗᓈᑦ ᓄᓇᖓᓐᓃᑦᑐᑦ 

ᑐᑭᓯᑦᑎᐊᖃᑦᑕᓐᖏᒻᒪᑕ. ᐃᓄᖕᒥᒃ ᐃᓱᒪᓕᕆᓂᕐᒥᒃ 

ᑭᒡᒐᖅᑐᐃᔨᖃᖅᖢᓂ ᐊᒃᓱᐊᓗᒃ ᑕᒪᓐᓇ ᐅᕙᓐᓂᒃ 

ᐊᒃᑐᐃᓚᐅᖅᓯᒪᒐᒪ. ᓄᓇᑦᑎᓐᓂ 

ᐃᑲᔪᖅᑕᐅᔭᕆᐊᖃᖅᑐᒍᑦ 

ᐃᑲᔪᒃᑲᓐᓂᕈᓐᓴᕐᓂᐊᕋᑦᑕ 

ᐅᓄᕈᓐᓃᒃᑲᓐᓂᖁᓪᓗᒋᓪᓗ ᐃᒻᒥᓃᖃᑦᑕᖅᑐᑦ 

ᐅᓪᓗᒥ ᓄᓇᕗᑦ ᐃᓗᐊᓂ. 

 

ᖁᔭᒋᔪᒪᔭᒃᑲ ᐊᕕᒃᑐᖅᓯᒪᔪᓂᒃ ᐃᓱᒪᓕᕆᔨᐅᔪᑦ 

ᐃᖃᓗᒃᑑᑦᓯᐊᕐᒥᐅᑕᐃᑦ ᐊᓯᖏᓐᓄᑦ ᕿᑎᕐᒥᐅᓄᑦ 

ᓄᓇᓕᖕᓄᑦ ᐳᓚᕋᖃᑦᑕᕐᒪᑕ ᐅᖃᐅᓯᖃᖅᖢᑎᒃ 

ᐃᒻᒥᓃᕐᓂᕐᒥᒃ ᐃᓱᒪᓕᕆᓂᕐᒥᒡᓗ. ᕼᐃᐅᕆ ᒪᒃᓵᒐᖅ 

ᑖᓐᓇ ᐱᓗᐊᕐᓗᒍ ᖁᔭᓕᔪᒪᔭᕋ 

ᐃᑲᔪᖅᑐᓪᓚᕆᐅᖃᑦᑕᕐᒪᑦ.  

 

ᐅᖃᖅᑏ, ᐃᓘᓐᓇᖏᖕᓄᑦ ᐊᖏᖅᑕᐅᔪᒪᔪᖓ 

ᐃᓱᓕᑦᑎᔪᒪᓪᓗᖓ ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐃᓱᓕᑦᑎᔪᓐᓇᕐᓂᐊᕋᒥ 

ᐅᖃᐅᓯᒃᓴᒥᓂᒃ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ, ᐊᑏ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᖅᐸᒃᑲ.  

 

ᐃᓕᓴᕆᔪᒪᓗᐊᓐᖑᐊᖅᑕᕋ ᕼᐃᐅᕆ ᒪᒃᓴᒑᖅ, ᑖᓐᓇ 

ᐃᑲᔪᓪᓚᕆᖃᑦᑕᕐᒪᑦ ᓄᓇᑦᑎᓐᓂ ᐃᒻᒥᓃᕐᓂᖅ 

ᐱᓪᓗᒍ ᐃᓱᒪᓕᕆᓂᕐᓗ ᐊᒻᒪᓗ ᑖᒃᑯᐊ 

ᒥᓂᔅᑕᕆᔭᐅᔪᑦ ᐊᔾᔨᒌᓐᖏᑦᑐᓂᒃ ᐱᓕᕆᕝᕕᖕᓂ 

ᑲᒪᒋᔭᖃᖅᑐᑦ ᐃᓱᒪᓕᕆᕙᒃᑐᑦ 

ᐃᒻᒥᓃᖅᑕᐃᓕᒪᓂᕐᒥᒡᓗ ᐱᓕᕆᐊᖃᖃᑦᑕᖅᑐᑦ 

ᖁᔭᓕᔪᒪᒋᓪᓗᒋᑦ ᐃᑲᔪᕋᓱᐃᓐᓇᕐᒪᑕ ᓄᓇᕗᒻᒥᐅᓂᒃ 

ᐊᑐᓂ ᓄᓇᓖᑦ. ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ ᖃᐅᔨᒪᑦᑎᐊᖅᑐᓂᒃ 

ᓄᓇᕗᒻᒥᐅᓂᒃ. 

 

ᑭᖑᓪᓕᕐᒥᒃ ᑲᑐᔾᔨᖃᑎᒌᓄᑦ ᑎᒥᐅᔪᑦ 

ᑲᑐᔾᔨᔨᐅᔪᓄᓪᓘᓐᓃᑦ 

ᑮᓇᐅᔭᓕᖅᓯᒃᑲᓐᓂᕆᐊᖃᖅᑐᒍᑦ ᓄᓇᕗᓕᒫᒧᑦ 

ᐳᓚᕋᖃᑦᑕᕈᓐᓇᕐᓂᐊᕐᒪᑦ ᖃᓄᖅᑑᖃᑎᖃᕐᓗᑎᒃ 

ᓄᓇᖅᑲᑎᒋᓐᖏᑕᒥᓂᒃ ᑕᒪᓐᓇ ᐃᒻᒥᓃᕐᓂᖅ 

ᐃᓱᒪᓕᕆᓂᕐᓗ ᐱᔾᔪᑎᒋᓪᓗᓯ. ᒎᑎᐅᑉ ᐃᓚᒋᓕᓯᐅᒃ. 

ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 349 - 6(2): 

ᖁᕕᐊᓲᑎᖃᕐᓂᖅ ᑕᖅᓴᖃᕈᓘᔭᖅᑐᑦ 

ᑕᖅᑭᖓᓂᒃ (Hᐃᒃᔅ)  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑭᖑᑉᐱᐊᑲᐃᓐᓇᕐᓗᖓᖃᐃ ᐊᕐᕌᒍᑦ 9−ᖑᓕᖅᑐᑦ 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑕᐃᔅᓱᒪᓂ 

ᐅᐱᒋᔭᖃᖅᑐᑦ ᑕᐃᒃᑯᐊ ᐱᓱᑲᑕᖃᑦᑕᓚᐅᖅᓯᒪᖕᒪᑕ 

ᐃᓚᖏᓪᓗ ᐊᑭᕋᖅᑐᖅᑐᑦ, ᐃᓚᖏᓪᓗ 

ᐃᑲᔪᖅᓱᖅᑐᑦ, ᐃᓚᖏᓪᓗ ᐃᖢᕐᕆᔮᓐᖏᑦᑐᑦ. 

ᓇᓕᐊᖕᓄᑦ ᐃᑲᔪᖅᓱᕆᐊᒃᓴᖅ 

ᐃᑲᔪᓐᖏᑦᑕᕆᐊᒃᓴᕐᓗ ᑕᐃᒪᓐᓇ 

ᓇᓗᓈᕿᓕᓚᐅᖅᓯᒪᖕᒪᑕ. 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᐃᔅᓱᒪᓂ ᐊᒃᓱᐊᓗᒃ 

ᐅᕙᓐᓂᒃ ᐊᒃᑐᐃᓂᖃᓚᐅᖅᓯᒪᖕᒪᑦ. ᐊᒻᒪᓗ 

ᖁᔭᓐᓇᒦᖅᖢᖓ ᐃᓄᖕᓂᒃ. 

 

ᐅᖃᖅᑏ, ᒫᑦᓯ 2014-ᖑᓕᖅᑎᓪᓗᒍ ᑭᐅᕈᓪ ᑐᑐ 

ᐆᒥᖓ ᖁᖓᓯᕈᕐᒥᒃ ᓴᓇᖁᓚᐅᖅᓯᒪᒐᒃᑯ. ᑖᓐᓇ 

ᐊᒃᓱᐊᓗᒃ ᐱᓐᓇᕆᔭᕋ. 

ᐅᓐᓄᐊᖅᓯᐅᖅᑐᕕᓂᐅᓪᓗᓂᓗ ᖃᐅᑎᓪᓗᒍ 

ᐊᑐᕈᓐᓇᕐᓂᐊᕋᒃᑯ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ. ᖁᕕᐊᓲᑎᒋᓪᓗᒍ ᑕᒪᓐᓇ 

ᐊᔾᔨᒌᓐᖏᑦᑑᓂᕗᑦ. 

 

ᐊᕐᕋᒍᒐᓴᐃᑦ ᐊᓂᒍᖅᑎᓪᓗᒋᑦ ᒪᓕᒐᒃᓴᖅ 31 

ᐋᖅᑭᒋᐊᕈᑦ ᐃᒻᒥᒧᑦ ᒪᑭᒪᓂᕐᒧᑦ ᐱᖁᔭᕐᔪᐊᖅ 

ᑕᐃᓐᓇ ᐊᓂᒍᖅᑎᑕᐅᓚᐅᖅᓯᒪᔪᖅ ᑕᕝᕙᓂ 

ᒪᓕᒐᓕᐅᕐᕕᒻᒥ ᑮᑦ ᐲᑕᓴᓐ ᐆᒥᖓ 

ᐊᑐᖅᑐᐊᕈᒪᓚᐅᖅᓯᒪᖕᒪᑦ 

ᐅᖃᓪᓚᓚᐅᓐᖏᓐᓂᕐᒥᓂᒃ. ᐊᒻᒪᓗ 

ᖁᕕᐊᒋᑦᑎᐊᓚᐅᖅᓯᒪᒐᒃᑯ ᑕᐃᔅᓱᒪᓂ 

ᐊᑐᖅᑎᑦᑐᓐᓇᕋᒃᑯ. 

ᓇᓃᒻᒪᖔᕐᒥᓂᒃ ᖃᐅᔨᒪᔭᐅᓂᐊᕐᒪᑦ 

ᖁᕕᐊᓲᑎᒋᓗᒋᓪᓗ ᑕᐃᒃᑯᐊ ᐊᔾᔨᒌᓐᖏᓐᓂᖅᐳᑦ. 

 

ᖁᕕᐊᓲᑎᒋᔭᕆᐊᖃᖅᑕᕗᑦ 

ᒪᑐᐃᖓᑦᑎᐊᕆᐊᖃᖅᑐᒍᓪᓗ ᐃᓄᓕᒫᓄᑦ 

ᖃᓄᐃᑦᑑᒐᓗᐊᖅᐸᑕ ᖃᓄᕐᓘᓐᓃᑦ 

ᐃᓅᓯᖃᕋᓗᐊᖅᐸᑕ ᐅᓪᓗᒥ 

ᑕᑯᕙᓪᓕᐊᑐᐃᓐᓇᖅᐳᖓ 

ᒪᒃᑯᒃᑐᑐᐃᓐᓇᐅᓐᖏᑦᑐᓂᒃ ᒫᓐᓇ 

ᐃᖢᖅᑭᔮᕐᓂᖅᓴᐅᓕᕐᒪᑕ 

ᐃᒻᒥᓂᐅᓐᖏᑦᑑᓇᓱᒋᓐᖏᖦᖢᑎᒃ.  

 

ᐅᓪᓗᒥ ᔫᓂ ᑖᓐᓇ ᐅᐱᓐᓇᖅᑑᖕᒪᑦ ᑕᖅᑭᖅ, ᒫᓐᓇ 

ᒪᑐᐃᖓᓂᖅᓴᐅᓕᖅᑐᑦ ᐃᓄᐃᑦ 

ᐅᓄᖅᓯᕙᓪᓕᐊᑐᐃᓐᓇᖅᐳᑦ ᓇᑭᓐᖔᕋᓗᐊᕋᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, 

ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 350 - 6(2): 

ᐃᖅᑲᐅᒪᔭᐅᑦᑎᐊᕐᓂᖓ ᓵᒥ ᑰᓂᐊᖅ 

ᑰᔾᔪᐊᕐᒥᐅᑕᖅ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᓴᓂᓕᑦᑎᐊᕋ 

ᐅᖃᐅᓯᖃᑦᑎᐊᖅᑐᕐᔪᐊᒻᒪᕆᐊᓘᖕᒪᑕ ᑕᒪᒃᑮᒃ 

ᐱᐅᒋᒐᒃᑭᑦ ᐃᓘᓐᓇᖏᓪᓗ ᒪᓕᒐᓕᐅᖅᑎᐅᑎᓪᓗᖓ 

ᐊᒻᒪᓗ ᑕᐃᒃᑯᐊ ᐅᐱᒍᓱᖕᓂᕐᒥᒃ ᑕᖅᑭᕐᒥᒃ ᐃᓚᐅᔪᑦ 

ᑕᒪᓐᓇ ᐃᒻᒥᓃᖅᑕᐃᓕᒪᓂᐅᑉ ᐃᓚᒋᖕᒪᒍ. 

ᐃᓘᓐᓇᖏᓐᓂᒃ ᓇᒡᓕᒍᓱᒋᐊᖃᖅᑐᒍᑦ 

ᐅᕙᑦᑎᓐᓂᒡᓗ ᓇᒡᓕᒍᓱᒡᓗᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ 

ᒪᐃᔭᕆᔭᐅᓚᐅᖅᓯᒪᔪᖅ ᑰᔾᔪᐊᕐᒧᑦ ᓵᒥ ᑰᓂᐊᖅ 

ᐊᐃᒐ, ᒪᐃ 6−ᖑᑎᓪᓗᒍ ᓵᒥ ᑳᓐᓱᒧᑦ 

ᐃᓅᔪᓐᓃᓚᐅᖅᓯᒪᖕᒪᑦ 

ᐊᕐᕌᒎᖕᓄᒃ ᒪᕐᕉᓐᓄᒃ ᑳᓐᓱᖃᓚᐅᖅᖢᓂ. 

ᐃᑲᔪᖅᓱᖅᑕᐅᔪᓪᓚᕆᐊᓘᓚᐅᖅᓯᒪᔪᖅ ᐃᓚᒥᖕᓄᒃ, 

ᕿᑐᕐᖓᒥᖕᓄᑦ, ᐊᒻᒪᓗ ᓰᓚ ᒍᐊᑕᓐ ᓄᓕᐊᕌᐱᐊ 

ᐊᒻᒪᓗ ᑕᐃᓐᓇ ᐃᓅᔪᓐᓃᓵᓚᐅᖅᑐᖅ ᒥᓂ ᒍᐊᑕᓐ 

17-ᖑᑎᓪᓗᓂ ᐃᓅᔪᓐᓃᓚᐅᖅᓯᒪᖕᒪᑦ 2002-ᒥ. 

 

ᐅᓂᒃᑲᐅᓯᕆᔪᓐᓇᓐᖏᑕᕋ ᖃᓄᖅ 

ᐊᒃᑐᐃᓂᖃᓪᓚᕆᓚᐅᕐᒪᖔᖅ ᓴᒥ ᑰᔾᔪᐊᕐᒥᐅᓂᑦ. 

ᑖᓐᓇ ᓯᕗᒃᑲᖅᑕᖅᑎᓪᓚᕆᐅᓚᐅᖅᓯᒪᔪᖅ 

ᐱᖁᑎᕐᔪᐊᓕᕆᓂᕐᒥᒃ, ᐳᓚᕋᖅᑐᓕᕆᓂᖅ, 

ᐱᓐᖑᐊᕐᓂᕐᒥᒃ, ᒪᑭᒪᑦᑎᐊᕐᓗᓂ ᐃᓅᓯᕐᒥᒃ. ᐊᖅᐱᒃ 

ᔮᒻᒥᓗ ᐃᓚᒋᔭᐅᖃᑦᑕᖅᖢᓂ.  

 

ᐊᒻᒪᓗ ᐱᕐᔪᐊᖑᖕᒥᔪᖅ ᑖᓐᓇ ᓴᒥ 

ᐃᓚᒋᔭᐅᖃᑕᐅᑦᑎᐊᓚᐅᖅᑐᖅ ᑕᑎᒋᔪᓐᓇᖅᖢᒍᓗ 

ᒪᐃᔪᓪᔅ ᑕᐃᑯᓐᖓᐅᑎᔪᓐᓇᓚᐅᕋᒃᑯ 

ᐃᖃᓪᓕᐊᖃᑎᒋᕙᒃᖢᓂᐅᒃ 

ᐅᕕᓗᖅᑕᕆᐊᖃᑎᒋᕙᖦᖢᓂᐅᒃ ᐊᒻᒪᓗ 

ᐅᖃᖃᑎᒌᕈᓘᔭᖃᑦᑕᓚᐅᖅᑖ ᑰᔾᔪᐊᑉ ᒥᒃᓵᓄᑦ 

ᑕᕆᐅᕐᒥᒃ ᓄᓇᓕᒻᒥ. ᑭᖑᓂᓕᐊᓗᒃ ᑕᐃᒃᑯᐊ 

ᑰᓂᐊᒃᓕᒫᑦ ᐃᓚᒃᑲᓗ ᓴᓐᖏᔫᓂᕐᒥᒃ ᑎᒍᒥᐊᖁᕙᒃᑲ 

ᓵᒥ ᑰᓂᐊᒃ ᐃᓱᒪᒋᑦᑎᐊᖅᐸᕗᑦ 

ᐃᑲᔪᖅᑐᓪᓚᕆᐊᓘᓚᐅᖅᓯᒪᖕᒪᑦ ᑕᐃᓐᓇ 

ᓄᓇᕐᔪᐊᓕᒫᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

2023-ᒥ ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ 

ᐊᕐᕕᐊᓂ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᒪ 

ᐊᕐᕌᒍᒥ ᑕᐃᒪᐃᓕᕐᒥᒻᒪᑦ ᐱᔭᕇᕐᓇᐅᓕᕐᒥᔪᖅ 

ᐃᓕᓴᔪᓄᑦ, ᐊᕐᕕᐊᓂ (ᑐᓵᔨᑎᒎᕈᓐᓃᖅᑐᖅ) 

ᐊᖃᒍ ᐅᖓᑖᒍᑦ ᐃᓕᓐᓂᐊᕌᓂᖅᑐᖅᓯᐅᕈᒫᕐᒪᑕ 

ᐊᕐᕕᐊᓂ, ᔮᓐ ᐊᕐᓈᓗᔾᔫᑉ ᐃᓕᓐᓂᐊᕐᕕᐊᓂ. ᑖᒃᑯᐊ 

ᐃᓕᓐᓂᐊᕌᓂᒃᑐᒃᓴᐃᑦ 37−ᖑᖕᒪᑕ, ᐊᑎᓗᒃᑖᖏᑦ 

ᑕᐃᓂᐊᕋᓗᐊᒐᒃᑲ ᖁᕕᐊᓱᖃᑎᒋᑦᓯᐊᖅᖢᒋᑦ, 

ᐊᖓᔪᖅᑳᖏᓪᓗ ᒪ’ᓈᖅᓯᒪᑉᓗᒋᑦ, 

ᐃᓕᓐᓂᐊᖅᑎᑦᓯᔨᓗᒃᑖᓪᓗ ᒪ’ᓈᖅᖢᒋᑦ. 

(ᑐᓵᔨᑎᒎᓕᖅᑐᖅ) ᐅᕝᕙ ᐅᑯᐊ ᐱᔭᕇᕐᓂᐅᓴᔪᐃᑦ: 

 

• ᕼᐆᑕᓐ ᐊᒡᒑᖅ 

• ᔭᐃᔭᐃ ᐊᒡᒑᖅ 

• ᔮᓂᑕᓐ ᐊᒻᒪᖅ 

• ᐲᑕ ᐊᖃᒻᒪᒃ 

• ᓵᓚᑦ ᐊᓕᒃᑎᓗᒃ 

• ᒥᐅᕆ ᕉᔅ ᐊᕐᓇᔪᐃᓐᓇᖅ 

• ᔭᐃᑕᓐ ᐊᖓᓕᒃ 

• ᒪᓚ ᐊᓄᐄ 

• ᐲᑕ ᐊᐅᓚᑦᔪᑦ  

• ᕉᓵᓇ ᐊᕐᓇᕋᐅᔭᖅ 

• ᔮᓂᑕᓐ ᑳᒻᐳᓪ  

• ᔭᐃᒥ ᑰᑉᓚᓐ  

• ᑯᕆᔅᑎᐊᓐ ᑰᓕ  

• ᕼᐊᓐᑐ ᑰᓕ  

• ᓃᓴᓐ ᑰᓕ 

• ᑲᐃᓯ ᕼᐋᐸᓈᖅ 

• ᑕᔅᑎᓂ ᐃᒃᑲᕐᕆᒃ 

• ᒪᐃᔭ ᐃᕐᓂᖅ 

• ᒨᓴᔅ ᐃᓗᖏᐊᔪᖅ 

• ᑲᐅᕈᓚᐃᓐ ᐃᓴᓗᒃ 

• ᑮᓇᓐ ᐄᓴᑭᐊᖅ 

• ᐲᑕ ᐃᕗᓂᕐᔪᒃ 

• ᑯᐃᓐᑎᓐ ᖃᑉᓗᑦᓯᐊᖅ 

• ᔭᐃᑯᑉ ᑲᕐᓚᒃ 

• ᑖᓂᐅᓪ ᑭᒍᕼᐅᐃᑦᓈᖅ 

• ᐊᐃᕇᓇ ᑯᒪᒃ 

• ᑕᐃᔪ ᑯᒪᔾᔪᐊᖅ 

• ᕋᐃᔭᓐ ᑯᒪᒃ 

• ᐳᕌᑦ ᕿᑎᖅᖠᓗᒃ 

• ᐊᕐᓈᓗᒃ ᒪᓂᒃ 

• ᔮᔅᓕᓐ ᓇᒋᔭᒃ 

• ᒋᐅᕋᑦ ᖃᓈᑦᓯᐊᖅ 

• ᐋᓐ−ᒪᕇ ᓵᒥ 

• ᐸᑎᔅᑕ ᓯᓂᒃᓯᐊᒃ 

• ᑳᓕᓐ ᔫᓂᐅ ᓱᓗᒃ 

• ᓯᑎᐊᓚ ᓱᓗᒃ 

• ᐳᕋᐃᑕᓐ ᓱᓗᕌᔪᒃ 

 

(ᑐᓵᔨᒃᑰᖏᑦᑐᖅ) ᑖᒃᑯᐊ ᐃᓕᓐᓂᐊᕌᓂᒌᐊᕐᒥᔪᓗᑦᑖᑦ 

ᖁᕕᐊᓱᖃᑎᒋᑦᑎᐊᖅᖢᒋᑦ ᐊᕐᕕᐊᕐᒥᐅᑦ 

ᐊᖓᔪᖅᑳᖏᑦ ᒪ’ᓈᖅᓯᒪᑉᓗᒋᑦ. ᑕᐃᒪᑐᖅ ᑕᒪᓐᓇ 

ᐃᓕᓐᓂᐊᕌᓂᕐᓂᕆᔭᓯ ᖁᕕᐊᓲᑎᒋᒐᓗᐊᕐᓗᓯᐅᓪᓗ 

ᒍᕇᑦ 12 ᐊᖏᔫᒻᒪᑦ ᑕᒪᓐᓇ ᖁᕕᐊᓇᓪᓚᕆᒃᖢᓂᓗ 

ᒪᒃᑯᒃᑑᓪᓗᓂ, ᑲᔪᓯᒃᑲᓐᓂᕐᓂᐊᖅᐳᑎᑦᑐᖅ 

ᐃᓕᓐᓂᐊᒐᒃᓴᒃᑲᓐᓃᑦ ᑕᐃᒪᐅᒻᒪᑕ ᐊᕐᕕᐊᑦ ᓯᓚᑖᓂ 

ᐅᕝᕙᓘᓐᓃᑦ ᐊᕐᕕᐊᑦ ᐃᓗᐊᓂ ᓄᓇᕘᑦ ᐃᓗᐊᓂ 

ᐅᕝᕙᓘᓐᓃᑦ ᓯᓚᑖᓂ, ᐃᓕᓐᓂᐊᒐᒃᓴᑦ ᐊᒥᓲᓪᓗᑎᒃ. 

ᒪᒃᑯᒃᑐᑦ ᐱᔪᒥᓵᒃᑲᓐᓂᖅ, ᐃᓛᒃ ᖃᓄᖅ 

ᐊᔭᐅᖅᑐᒃᑲᓐᓂᕈᐊᖅᖢᒋᑦ ᐃᓕᓐᓂᐊᕐᓂᖅ ᑕᒪᓐᓇ 

ᐃᑲᔪᕐᓂᖃᓪᓗᐊᕕᑦᑕᕼᐅᕐᒪᑦ. ᒪ’ᓇ, ᐅᖃᖅᑎᑦᑎᔩ, 

ᐅᑉᓗᖃᑦᓯᐊᕈᒫᖅᐳᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ 

ᐃᒡᓗᓕᒻᒥ ᐃᖃᓗᒐᓲᑎᖃᕐᓂᖏᑦ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓯᕗᓪᓕᕐᒥ 

ᖁᔭᒋᔪᒪᓪᓗᒋᑦ ᐃᒡᓗᓕᖕᒥ ᐱᓐᖑᐊᖅᑐᓕᕆᔨᖏᑦ 

ᐊᒻᒪ ᐃᒥᐊᓗᓕᕆᔨᒃᑯᖏᑦ. ᑕᒪᑐᒪᓂ ᔫᓂ 2−ᒥ 

5−ᒧᑦ ᐃᖃᓪᓕᐊᖅᑎᑦᑎᓂᐊᕐᒪᑕ 

ᐊᒃᑐᐊᖅᓯᓇᓱᒃᖢᑎᒃ. ᑕᐃᒃᑯᐊ ᐊᐅᓪᓚᕐᓂᐊᖅᑐᑦ 

ᐊᒻᒪ ᑕᕝᕙᓂ ᐊᐅᓪᓚᕐᓂᐊᕐᓂᕋᖅᑲᐅᔪᑦ 

ᐃᖃᓪᓕᐊᕐᓗᑎᒃ ᑐᓱᒋᕙᔅᓯ. ᒫᓐᓇ 

ᐊᓐᖑᑎᓇᓱᓪᓚᒋᐊᒃᓴᖅ ᓴᐱᕐᓇᑦᑎᐊᕐᒪᑦ 

ᑕᑕᐅᔾᔭᐅᓯᒪᕕᒡᔪᐊᑲᓚᐅᕋᒪᑦ ᑕᑉᐱᑯᖓ 

ᐃᒡᓗᓕᖕᒧᑦ. 

 

ᖁᕕᐊᓱᑦᑎᐊᖅᑐᖓᑦᑕᐅᖅ ᐃᖃᓪᓕᐊᕐᓂᐊᖅᑐᑦ 

ᐅᔾᔨᖅᓱᑦᑎᐊᕐᓗᑎᒡᓗ ᖃᓄᐃᓐᖏᑦᑎᐊᖁᕙᒃᑲ. ᐊᒻᒪ 

ᖁᕕᐊᓇᕐᓂᐊᖅᑐᖅ 

ᓇᓗᓇᓐᖏᒻᒪᑦ ᑕᐃᒃᑯᓄᖓ ᐃᖃᓪᓕᐊᕐᓂᐊᖅᑐᓄᑦ. 

ᑖᒃᑯᐊ ᐊᐅᓪᓚᕈᓐᓇᖏᑦᑐᑦ 

ᐱᓐᖑᐊᖅᑐᓕᕆᔨᒃᑯᖏᓐᓂ ᓄᓇᓕᖕᓂ ᓄᓇᓕᐅᑉ 

ᓵᑦᑎᐊᖓᓂ ᐃᖃᓗᒐᓱᒃᑎᑦᑎᓂᐊᕐᒥᖕᒪᑕ 

ᐆᒐᕋᓱᒃᑎᑦᑎᓂᐊᕐᒥᖕᒪᑕ. ᑕᐃᒃᑯᐊ 

ᐱᓕᕆᑎᑦᑎᐊᖃᑦᑕᖅᑐᑦ ᖁᔭᒋᑦᑎᐊᖅᐸᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

ᐅᓗᕆᐊᓇᓐᖏᑦᑐᒥ ᐅᐱᕐᖔᒃᑯᑦ 

ᐊᐅᓪᓛᖅᓯᒪᓂᖅ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ 

ᐊᒻᒪᓗ ᐅᓪᓗᒃᑰᖅᐸᒃᑲ ᕿᑭᖅᑖᓘᑉ ᓂᒋᐊᓂᒥᐅᑦ.  

 

ᐅᖃᖅᑏ, ᐅᓪᓗᒥ ᑭᖑᓪᓕᖅᐹᖅᓱᖅᑎᓪᓗᑕ 

ᐅᔾᔨᕈᓱᒃᑲᓐᓂᖁᔨᑐᐃᓐᓇᕆᕗᖓᑦᑕᐅᖅ ᑕᒪᓐᓇ 

ᐅᐱᕐᖔᒥ ᐊᓃᖅᓱᓂ ᖁᕕᐊᓇᕐᓂᖅᐹᖑᔪᖅ 

ᑲᒡᔮᓇᕐᓂᖅᐹᖑᓪᓗᓂᓗ. ᑕᐃᒪᐃᒻᒪᑦ 

ᐊᓃᖅᑐᖃᓲᖑᑎᓪᓗᒍ. 

 

ᐅᖃᖅᑏ, ᑖᒃᑯᐊ ᑭᓐᖓᕐᒥᐅᓪᓗ ᑭᒻᒥᕈᒻᒥᐅᓪᓗ 

ᐃᑲᓗᖅᑎᕆᔩᑦ ᑲᑎᓐᓂᐊᖅᑐᐃᑦ ᐃᖃᓪᓕᐊᖅᑏᑦ 

ᓄᓇᒥ ᐃᓕᖅᑯᓯᖅᑕᕐᓂᐊᖅᑎᓪᓗᒋᑦ 

ᐃᑲᔪᖅᑎᒌᓐᓂᕐᒥᒃ ᑕᒪᓐᓇ ᐊᑑᑎᖃᑦᑕᕐᒪᑕ 

ᓇᓗᓇᓐᖏᒻᒪᑕ. ᑭᓯᐊᓂᑦᑕᐅᖅ ᑕᒪᓐᓇ 

ᓯᑯᐃᔭᖅᐸᓪᓕᐊᓂᐊᖅᑐᖅ ᐊᒻᒪᓗ ᑕᒪᓐᓇ ᐊᐳᑦ 

ᕿᓚᒥᐊᓗᒃ ᓄᖑᑉᐸᓪᓕᐊᓂᐊᖅᑎᓪᓗᒍ 

ᐅᔾᔨᕈᓱᖃᑦᑕᐅᑎᖃᑦᑕᕐᓗᑕ ᐊᒻᒪᓗ ᓇᐅᒃᑯᑦ 

ᐅᓗᕆᐊᓇᖅᓯᑐᖃᖅᐸᑦ 

ᖃᐅᔨᒪᖃᑦᑕᐅᑎᒋᐊᖁᔨᓪᓗᖓ. 

ᑭᓯᐊᓂᑦᑕᐅᖅ, ᐅᖃᖅᑏ, ᑕᓐᓇ ᓄᓇᒦᓐᓂᖅ 

ᖁᕕᐊᓇᖅᑑᒐᓗᐊᖅᑎᓪᓗᒍᑦᑕᐅᖅ ᑕᒪᒃᑯᐊ 

ᓴᓂᖅᐳᑦ ᐊᑦᑕᑯᐃᑦ ᓄᓇᓕᑦᑎᓐᓄᑦ 

ᐅᑎᖅᑎᑦᑎᐊᖃᑦᑕᕐᓗᒋᑦᑕᐅᖅ ᑕᒪᓐᓇ 

ᐱᐅᔫᒥᒻᒪᑦᑕᐅᖅ ᓄᓇᒥ ᕿᒪᐃᓐᓇᐃᓗᓂ 

ᑕᑯᒥᓇᓐᖏᑦᑐᐊᓘᕙᒻᒪᑦ  ᑕᒃᑯᐊ 

ᓄᓇᕐᔪᐊᕐᒨᕆᐊᖅᑐᖃᑦᑕᖅᑐᐃᑦ ᓴᓂᑦᑎᓐᓂ 

ᓄᓇᓕᑦᑎᓐᓄᑦ ᐅᑎᖅᑎᖃᑦᑕᖁᔨᓪᓗᖓ 

ᐃᓇᒃᓯᒋᐊᖅᐳᖓ ᓄᓇᖅᑲᑎᑦᑎᓐᓂᒃ, 

ᓄᓇᕗᒥᐅᓕᒫᑦᑎᓄᑦᑕᐅᖅ ᐊᕐᕌᒍᑕᒫᑦ 

ᐊᑐᖃᑦᑕᕋᓗᐊᖅᑎᓪᓗᒍ. ᑭᓯᐊᓂ 

ᐃᖅᑲᐃᑎᑦᑎᒋᐊᒃᑲᓐᓂᕈᑎᑐᐃᓐᓇᐅᒻᒪᑦ. 

 

ᑭᓯᐊᓂ ᖁᕕᐊᓇᖅ ᑕᒪᓐᓇ ᐅᐱᕐᖔᒥ 

ᐊᑐᕐᓂᐊᖅᑐᖅ ᐊᒻᒪᓗ ᐊᐅᔭᒃᑯᑦᑕᐅᖅ ᓄᓇᒥ 

ᖁᕕᐊᓇᖅᑑᓂᐊᖅᑎᓪᓗᒍ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ 

ᐅᐱᕐᖔᓯᐅᑦᑎᐊᖁᕙᒃᑲᑦᑕᐅᖅ ᐊᒻᒪᓗ 

ᐅᓪᓗᓯᐅᑦᓯᐊᕆᒃᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ 

ᐃᖃᓗᒃᑑᑦᓯᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 354 - 6(2): 

ᐃᓕᓐᓂᐊᕐᕕᐊᓗᒻᒥ ᐊᓂᒍᐃᔪᑦ 

ᐃᖃᓗᒃᑑᑦᑎᐊᕐᒥ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᑕᕝᕗᖓ 

ᕿᕐᓗᑎᒃᑲᓐᓂᕈᓐᓇᕈᓘᔭᕋᒪ, ᖁᔭᓐᓇᒦᒃ.  

 

ᐅᖃᐅᔾᔨᒍᒪᒐᒪ ᖁᕕᐊᓱᒍᑎᖃᕈᒪᓪᓗᖓᓗ 

ᑭᓪᓕᓂᖅ ᖁᑦᑎᓂᖅᓴᒥ ᐃᓕᓴᔪᑦ 

ᐱᔭᕇᕐᓂᖃᓛᓕᕐᒥᒻᒪᑕ ᔫᓂ 10-ᒥ. ᑖᒃᑯᐊ 

ᐱᓴᕋᐃᓐᓂᖅᓴᐅᓂᐊᖅᑐᐃᑦ ᐋᒡᒌᓯᒥ 

ᐱᔭᕇᖅᑎᑕᐅᓲᖑᒐᓗᐊᕐᖓᑕ. ᐅᖃᖅᑏ, 

ᐃᓕᓐᓂᐊᖅᑏᑦ ᓂᕆᐅᑦᑎᐊᓪᓚᕆᓕᖅᑐᑦ 

ᐱᔭᕇᓛᕐᓂᐊᓂᕐᒥᓂᒃ ᓄᓇᖅᑲᑎᒌᑦ 

ᖁᕕᐊᓱᒍᑎᖃᓛᕐᖓᑕ. ᑕᐃᒪ ᑕᐃᒃᑯᐊ 

ᐃᓕᓴᖅᓴᒻᒪᕆᐅᔪᐃᑦ ᐱᔭᕇᕐᓂᐅᓴᒻᒪᑕ 

ᐅᓪᓗᕐᔪᐊᖃᓛᓕᕐᖓᑕ ᒫᓐᓇᕈᓗᒃ.  

 

ᑖᒃᑯᐊ ᐃᓕᓴᕆᒍᒪᕙᒃᑲ, ᖁᕕᐊᓱᒍᑎᒋᔪᒪᓪᓗᒋᓪᓗ 

ᐅᑯᐊ:  

 

• ᑭᐊᓇ ᐃᒃᐸᑯᕼᐊᒃ 

• ᕋᐃᒐᓐ ᐃᕕᑕᓕᒐᒃ 

• ᑐᐊᕆ ᐃᕙᓕᒃ 

• ᒪᑲᐃᔭ ᕼᐊᕕᐅᔭᖅ 

• ᐊᐃᕗᕆ ᑲᐃᔪᒑᓇ 

• ᐊᒥᒃ ᑲᐳᓛᖅ 

• ᐊᐃᑕᓐ ᑭᓕᓐᑭᖕᐴᒡ 

• ᑯᕆᔅᑕ ᒪᑲᓚᒻ 

• ᐊᓃᓴ ᐅᑦᑐᕿᐊᖅ 

• ᕼᐊᐃᑕᓐ ᐅᑦᑐᕿᐊᖅ 

• ᓂᑯᓚᔅ ᑐᓗᒐᕐᓈᖅ 

• ᐋᕕ (ᐋᓕᒃᔅ) ᒪᒃᓴᒑᖅ 

 

ᐅᖃᖅᑏ, ᑖᒃᑯᐊᑦᑕᐅᖅ ᐅᖃᐅᓯᕆᒍᒪᒻᒥᒐᒃᑭᑦ 

ᐊᒥᓱᐊᓗᓐᓂᒃ ᐃᓕᓐᓂᐊᖅᑎᓂᑦ 

ᓯᓚᑦᑐᖅᓴᕐᕕᓕᐊᖅᑐᖃᕐᓂᐅᓴᓕᕐᖓᑦ, ᐃᓛᒃ 

ᑐᓴᖅᓯᖅᑐᐃᑦ ᓯᓚᑦᑐᖅᓴᕐᕕᓕᐊᕋᓱᑦᑐᐃᑦ. 

ᑕᐃᒃᑯᐊᑦᑕᐅᖅ ᑲᔪᓯᑦᑎᐊᖁᓪᓚᕆᑉᐸᒃᑲ.  

 

ᑭᐊᓇ ᐃᒃᐸᑯᕼᐊᒃ, ᑖᓐᓇ ᐊᖏᖅᑕᐅᓯᒪᓕᖅᑐᕐᓕ 

ᓯᓚᑦᑐᖅᓴᕐᕕᔾᔪᐊᖓᓄᑦ ᐃᐅᐴᓪᑕᒧᑦ 

ᐊᐅᓪᓛᐸᓪᓕᐊᓂᕐᒧᑦ ᐃᓕᓐᓂᐊᕋᔭᕐᖓᑦ.  

 

ᐊᒻᒪᑦᑕᐅᖅ, ᕈᐃᒐᓐ ᐃᕕᑕᓕᒐᖅ, ᑖᓐᓇ 

ᑕᐅᑐᓐᖓᓛᖅᑐᕐᓕ ᐸᓖᓯᕈᕆᐅᖅᓴᓂᕐᒧᑦ ᒪᒃᑯᑦᑐᐃᑦ 

ᓄᓇᓕᕋᓛᓐᖑᐊᕆᑲᐃᓐᓇᖅᑕᖓᓄᑦ 

ᐸᓖᓯᕈᖅᐸᓪᓕᐊᔪᓄᑦ ᓇᔪᖅᑕᐅᓛᖅᑐᓄᑦ ᐊᐅᔭᖅ 

ᑕᐃᒪᐃᓕᐅᓛᖅᑯᖅ. ᕈᐃᒐᓐ 

ᑲᔪᓯᑦᑎᐊᓪᓚᕆᓐᓂᐊᖅᑯᖅ ᐊᐅᔭᖅ 

ᐱᓕᕆᒋᐊᕐᓂᐊᓕᕐᖓᑦ. ᑖᓐᓇᑦᑕᐅᖅ 

ᑐᔅᓯᕋᖅᓯᒪᒻᒥᔪᖅ ᓄᓇᕗᑦ ᓯᕗᓂᒃᓴᕗᒃᑯᓐᓄᑦ, 

ᑐᓴᖅᓯᕐᒥᔪᖅᑕᐅᖅ ᐊᖏᖅᑕᐅᓂᕐᒪᖔᕐᒥᓂᒃ.  

 

ᑕᕝᕙᑦᑕᐅᖅ ᑐᕆ ᐃᕙᓕᒃ ᐊᖏᖅᑕᐅᓯᒪᔪᖅ 

ᓯᓚᑦᑐᖅᓴᕐᕕᖅᔪᐊᖓᓄᑦ ᓕᐊᑦᐳᕆᑦ, 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕋᔭᖅᑐᓂ ᖃᐅᔨᓴᕐᓂᕐᒥᒃ. 

ᑲᔪᓯᑦᑎᐊᖁᕙᕗᑦ.  

 

ᐊᐃᑕᓐ ᑭᓕᖏᓐᐴᑦᑕᐅᖅ ᑕᕝᕙ ᓄᓇᕗᑦ 

ᓯᕗᓂᒃᓴᒧᑦᑕᐅᖅ ᐱᒐᓱᐊᖅᓯᒪᒻᒥᔪᖅ.  

 

ᐊᒻᒪ ᐅᖃᖅᑏ, ᑭᖑᓪᓕᖅᐹᕆᓗᒍ ᑯᕆᔅᑕ ᒪᑲᓚᒻ 

ᑖᓐᓇ ᐊᖏᖅᑕᐅᓯᒪᔪᖅ ᑕᐹᔅᑲ ᓯᓚᑦᑐᖅᓴᕐᕕᒻᒧᑦ 

ᓱᕈᓯᓛᓕᕆᓂᕐᒥᒃ ᐸᐃᕆᕕᓕᕆᓂᕐᒥ 

ᐃᓕᓐᓂᐊᕋᔭᖅᑐᓂ. ᑖᓐᓇ ᑲᔪᓯᑦᑎᐊᖁᓪᓚᕆᑦᑕᕗᑦ.  

 

ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᐅᖃᐅᓯᔅᓴᕋ 

ᐱᔭᕇᕈᓐᓇᕈᒪᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᓕᒫᓄᑦ 

ᐊᖏᖅᑕᐅᒍᒪᔪᖅ ᐱᔭᕇᕈᓐᓇᕈᒪᓪᓗᓂᐅᒃ 

ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ 

ᑲᔪᓯᒋᐊᑐᐃᓐᓇᕆᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ 

ᒪᓕᒐᓕᐅᖅᑎᐅᖃᑎᒃᑲᓗ.  

 

ᐅᖃᖅᑏ, ᑭᖑᓪᓕᖅᐹᒥ ᖁᔭᓕᒍᒪᔭᒃᑲ 

ᐃᑲᔪᖅᓯᒪᔪᓕᒫᑦᑎᐊᑦ ᑖᒃᑯᓂᖓ ᒪᒃᑯᑦᑐᓂᒃ 

ᑕᒪᐅᖔᓗᒃ ᑲᔪᓯᑎᑦᑎᓯᒪᔪᐃᑦ ᐃᓕᓴᐃᔨᖏᑦ, 

ᐃᓕᓴᕕᒻᒥ ᐃᖅᑲᓇᐃᔭᖅᑏᑦ, ᐊᓈᓇᒃᑯᖏᑦ, 

ᐊᑖᑕᒃᑯᖏᑦ, ᐃᓚᖏᓪᓗ, ᐱᖃᑎᖏᓪᓗ, 

ᐃᖃᓗᒃᑑᑦᓯᐊᒥᐅᓕᒫᓪᓗ.  

 

ᐅᖃᖅᑏ, ᐅᖃᓐᖐᓐᓇᕈᒃᑯ ᐱᐅᒐᔭᓐᖏᒻᒪᑦ 

ᐅᐱᒋᓂᕋᕐᓗᒍ ᐅᑯᐊᕋ ᑲᐃᔪᒑᓇᒥᒃ ᐊᑎᕈᓯᓕᒃ 

ᐱᔭᕇᕐᓂᐅᓴᒻᒪᑦ ᐊᒻᒪᑦᑕᐅᖅ ᓴᑭᒃᑯᒃᑲᑦᑕᐅᖅ ᕋᐃᒐᓐ 

ᐃᕕᑕᓕᒐᖅ. ᑕᐃᒃᑯᐊ ᑲᔪᓯᑦᑎᐊᓪᓚᕆᖁᕙᒃᑲ 

ᐱᔭᕇᖅᑎᓪᓗᒋᑦ.  

 

ᑖᒃᑯᐊ ᐃᓕᓐᓂᐊᖅᑏᑦ ᖃᐅᔨᒪᔭᐃᓐᓇᑦᑎᐊᕆᔪᒐᒃᑭ 

ᓱᕈᓯᓛᖑᑎᓪᓗᒋᑦ ᐃᓕᓴᕕᒻᒥ ᓯᓚᑦᑐᖅᓴᕐᕕᒻᒥ 

ᐱᔭᕇᕋᑖᒥᓂᐅᑎᓪᓗᖓ 

ᒥᑭᔫᑕᐅᓂᖅᐹᖑᖃᑦᑕᔪᒻᒪᑕ. ᒫᓐᓇᓗ 

ᐱᔭᕇᓕᖅᑐᑎ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 471 - 6(2): 

ᐊᑲᐅᓐᖏᓪᓕᐅᕈᑏᑦ ᑎᒍᐊᖅᓯᓂᐅᑉ 

ᐊᐅᓚᑕᐅᓂᕆᕙᑦᑕᖓᓂᒃ (ᓇᑲᓱᒃ) 
 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 477 - 6(2): 

ᐊᑲᐅᓐᖏᓪᓕᐅᕈᑏᑦ ᑎᒍᐊᖅᓯᓂᐅᑉ 

ᐊᐅᓚᑕᐅᓂᕆᕙᑦᑕᖓᓂᒃ (ᓇᑲᓱᒃ) 
 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᒧᑦ ᑭᐅᔾᔪᑎ, ᐊᐱᕆᔪᒥᓂᖅ ᒪᐃ 29, 

ᐊᐱᕆᔪᒥᓂᖅ ᒥᔅ ᕿᓕᖅᑎ, ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ. ᐊᐱᖅᑯᑎᖃᖅᑐᓂ 

ᑎᒍᐊᖅᑐᓕᕆᓂᐅᑉ ᐊᐅᓚᓂᖓᓂᑦ ᐊᒻᒪᑦᑕᐅᖅ 

ᐃᓱᒫᓗᓇᕐᓂᖏᓐᓂᒃ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔪᖓ ᑭᐅᔾᔪᑎᑲ ᐃᓚᒋᐊᕈᒪᓪᓗᒋᑦ 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᓄᑦ ᒥᐊᓕ ᕿᓕᖅᑎᒧᑦ 

ᒪᐃ 29 ᐊᒻᒪᓗ 30, 2023-ᒥ.  
 

ᓄᓇᓖᑦ ᑖᒃᑯᐊ ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, ᑭᒻᒥᕈᑦ 

ᑭᓐᖓᐃᑦ, ᐊᒻᒪᓗ ᖃᐅᓱᐃᑦᑐᖅ ᑎᒍᐊᖅᑐᓕᕆᓂᕐᒧᑦ 

ᑭᒡᒐᖅᑐᐃᔨᖃᓐᖏᑦᑐᑦ.  
 

ᐃᓄᓕᕆᔨᒃᑯᑦ ᐱᓕᕆᕝᕕᖓ ᐃᑲᔪᖃᑦᑕᖅᑐᑦ 

ᑖᔅᓱᒥᖓ ᐱᖅᑯᓯᑐᖃᖅᑎᒍᑦ ᑎᒍᐊᕈᓯᖏᓐᓂᑦ 

ᑎᒍᐊᖅᑎᑦᑎᓂᕐᒥᒃ, ᑖᓐᓇ ᐃᓚᖃᖅᑐᖅ 

ᑎᒃᑯᐊᖅᓯᒪᓂᕐᒥᐱᖅᑯᓯᑐᖃᖅᑎᒍᑦ 

ᑎᒍᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᒥᑦ, 

ᐊᑭᓕᕆᐊᓕᓐᓂᑦ, ᐊᒻᒪᓗ ᐋᖅᑭᐅᒪᑎᑦᑎᓂᕐᒥᒃ 

ᑎᒍᐊᖅᑕᐅᓯᒪᔪᓄᑦ ᐊᑎᖃᐅᑎᖓᓂᒃ.  
 

ᐃᓄᓕᕆᔨᒃᑯᑦ ᐱᓕᕆᕝᑯᖓ ᐱᓕᕆᖃᑎᖃᖅᑐᑦ 

ᓄᓇᕗᑦ ᑐᓐᖓᕕᒃᑯᓐᓂᑦ 

ᐱᐅᓯᒋᐊᖅᑎᑦᑎᓇᓱᓐᓂᕐᒥᒃ ᑖᔅᓱᒥᖓ 

ᐱᖅᑯᓯᑐᖃᖅᑎᒍᑦ ᑎᒍᐊᕈᓯᖏᓐᓂᒃ 

ᐱᓕᕆᔾᔪᓯᐅᕙᑦᑐᓂᑦ. ᐃᓄᓕᕆᔨᒃᑯᑦ 

ᐱᓕᕆᖃᑎᖃᖅᑐᑦ ᓄᓇᕗᑦ ᑐᓐᖓᕕᒃᑯᓐᓂᑦ 

ᐊᓯᔩᔪᒪᔾᔪᑕᐅᓯᒪᔪᒥᒃ ᑖᔅᓱᒥᖓ 

ᓄᓇᖃᖅᑳᖅᓯᒪᔪᑦ ᑎᒍᐊᕈᓯᖏᓐᓂᒃ 

ᐃᓕᓴᕆᔭᐅᓂᕐᒧᑦ ᐱᖁᔭᕐᒥᒃ. 
 

ᑭᖑᕙᕆᐊᖅᓯᒪᓂᕆᕙᑦᑕᖏᑦ ᐱᔾᔪᑎᖃᖅᑐᖅ 

ᐱᖅᑯᓯᑐᖃᖅᑎᒍᑦ ᑎᒍᐊᖅᑐᖃᖅᑎᓪᓗᒍ 

ᐃᕐᓂᔪᖃᖅᑎᓪᓗᒍ ᓄᓇᕗᑦ ᓯᓚᑖᓂ, ᐅᕝᕙᓘᓐᓃᑦ 

ᐃᕐᓂᔪᖅ ᑖᓐᓇ ᐃᕐᓂᐊᒥᓂᒃ 

ᐊᑎᓕᐅᖅᓯᓐᓂᓐᖏᑉᐸᑦ ᐊᑎᖃᕐᕕᒻᒧᑦ ᐃᓅᔪᓄᑦ. 

ᑕᒪᒃᑯᐊ ᑎᑎᖅᑲᐃᑦ ᐱᔭᕆᐊᖃᕐᒪᑕ 

ᓇᓕᐊᓐᓂᑐᐃᓐᓴᖅ ᒐᕙᒪᖃᕐᕕᐅᔪᒥᑦ 

ᐊᐅᓚᑦᑎᕕᐅᔪᒥᑦ ᓄᑕᕋᐅᑉ ᐃᓅᕕᖓᓂᒃ 

ᐱᖅᑯᓯᖃᖅᑎᒍᑦ ᑎᒍᐊᕐᓂᖅ ᓱᓕ 

ᐱᒋᐊᖅᑕᐅᓚᐅᖅᑎᓐᓇᒍ ᐊᒻᒪᓗ 

ᐱᔭᕇᖅᑕᐅᓚᐅᖅᑎᓐᓇᒍ. ᐃᓄᓕᕆᔨᒃᑯᑦ 

ᐸᕐᓇᐃᓯᒪᔪᑦ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ 

ᑎᒍᐊᖅᑐᓕᕆᔨᓂᒃ ᐱᕚᓪᓕᖁᓪᓗᒋᑦ 

ᐃᖏᕐᕋᑦᑎᐊᕈᓐᓇᕐᓂᕆᔭᖏᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  
 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 474 - 6(2): 

ᐃᖅᑲᖅᑐᐃᕕᒃᑯᑦ  ᑎᓕᔭᐅᓂᖓ 

ᐅᖅᓱᐊᓗᒻᒥᒃ ᑯᕕᔭᕕᓂᐅᔪᑦ 

ᓴᓗᒻᒪᖅᓴᖅᑕᐅᖁᔭᐅᓪᓗᑎᒃ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᑎᔩ, ᐅᓪᓗᒥ 

ᓂᑯᕕᑉᐳᖓ ᑭᐅᔪᒪᓪᓗᖓ ᐊᐱᖅᑯᑕᐅᓚᐅᖅᑐᒥᒃ 

ᒪᓕᒐᓕᐅᖅᑎᒧᑦ ᐃᖃᓗᐃᑦ−ᓯᓈᓄᑦ ᒪᐃ 30, 

2023-ᖑᑎᓪᓗᒍ. ᒪᓕᒐᓕᐅᖅᑎ ᑐᒃᓯᕋᓚᐅᕐᒪᑦ 

ᖃᓄᐃᓕᕐᒪᖔᖅ ᐃᓕᓐᓂᐊᕐᕖᑦ ᐃᓗᓕᖏᑦ ᖃᓄᖅ 

ᖃᐅᔨᓴᖅᑕᐅᒐᔪᒃᑎᒋᒻᒪᖔᑕ, ᓲᕐᓗ 

ᐅᖅᓱᐊᓗᖃᐅᑎᖏᑦ, ᐊᓂᐅᕐᕕᖏᑦ, ᖁᖁᐊᕈᑎᖏᑦ, 

ᖃᑦᑎᕆᔾᔪᑎᖏᓪᓗ ᒪᓕᑦᑎᐊᕋᓗᐊᕐᒪᖔᑕ 

ᐱᖁᔭᕐᓂᑦ.  
 

ᐅᖃᖅᑎᑦᑎᔩ, ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ ᓄᓇᕗᑦ ᒐᕙᒪᖓᑕ 

ᐃᒡᓗᕐᔪᐊᖁᑎᖏᓐᓂᑦ ᐋᖅᑭᐅᒪᑎᑦᑎᔨᐅᕗᑦ 

ᐱᖃᓯᐅᑎᓪᓗᒋᑦ ᐃᓕᓐᓂᐊᕐᕖᑦ. ᐱᓕᒻᒪᒃᓴᖅᓯᒪᔪᑦ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᐃᖅᑲᓇᐃᔭᖅᑎᖏᑦ ᐊᒻᒪ ᑳᓐᑐᕌᒃᑦ−ᑯᓪᓗ 

ᐃᑲᔫᑎᒃᓴᑦ ᐋᖅᑭᒃᑕᐅᓯᒪᔪᓂᒃ 

ᖃᐅᔨᓴᖅᑎᑦᑎᕙᒃᖢᑎᒃ ᖃᐅᔨᒪᖁᓪᓗᒋᑦ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᑦ ᒪᓕᒃᑲᓗᐊᕐᒪᖔᑕ 

ᒪᓕᒐᖅᑎᒍᑦ ᐱᔭᐅᒋᐊᓕᖕᓄᑦ.  
 

ᑭᐅᔪᒪᓪᓗᒋᑦ ᐊᐱᖅᑯᑎᒋᔭᖅᐱᑦ ᐃᓗᓕᖏᑦ:  

• ᐅᖅᓱᐊᓗᖃᐅᑏᑦ 2,500 ᖃᓪᓗᑎᓂᑦ 

ᐅᖓᑖᓃᑦᑐᑦ ᑲᒥᓯᓇᐅᑉ ᓄᓇᖁᑎᖓᓃᓲᑦ 

ᖃᐅᔨᓴᖅᑕᐅᖃᑦᑕᖅᑐᑦ ᑕᖅᑭᑕᒫᑦ ᒪᓕᑦᑐᒋᑦ 

ᒐᕙᒪᑐᖃᒃᑯᑦ ᒪᓕᒐᖏᓐᓂᒃ.  

• ᖁᖁᐊᕈᑏᑦ ᖃᐅᔨᓴᖅᑕᐅᖃᑦᑕᖅᑐᑦ 

ᐊᕐᕌᒍᑕᒫᑦ. 

• ᐊᓂᐊᕈᑎᖏᑦ ᐅᖅᑰᓴᐅᑎᖏᓪᓗ 

ᖃᐅᔨᓴᖅᑕᐅᖃᑦᑕᖅᑐᑦ ᖃᐅᑕᒫᑦ.  

• ᖃᑦᑎᕈᑎᖏᑦ ᖃᐅᔨᓴᖅᑕᐅᖃᑦᑕᖅᑐᑦ 

ᐊᕐᕌᒍᑕᒫᑦ.  

 

ᖃᐅᔨᓴᖃᑦᑕᓂᒃᑯᑦ, ᐋᖅᑭᐅᒪᑎᑦᑎᓂᒃᑯᑦ ᐸᕐᓇᐅᑏᑦ 

ᐊᒻᒪ ᑎᑎᕋᖅᐸᓪᓕᐊᖃᑦᑕᕐᓂᒃᑯᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐱᓕᕆᔪᑦ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᖏᑦ ᐊᑦᑕᓇᖁᓇᒋᑦ ᐊᒻᒪ 

ᐃᓂᖃᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅ ᖁᐊᓴ.  

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 487 - 6(2): 

ᓱᕈᖅᓯᒪᔪᑦ ᓄᓇᐃᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑭᐅᔾᔪᑎᔅᓴᖃᕋᒪ 

ᐅᖃᐅᓯᒃᑯᑦ ᐊᐱᖅᑯᑎᐅᔪᔪᒧᑦ 487 - 6(2), 

ᐊᐱᖅᑯᑎᐅᔪᔪᖅ ᐃᖃᓗᐃᑦ−ᓯᓈ 

ᒪᓕᒐᓕᐅᖅᑎᖓᓄᑦ ᒪᐃ 30, 2023-ᖑᑎᓪᓗᒍ, 

ᐱᔾᔪᑎᖃᖅᑐᖅ ᓱᕈᖅᓯᒪᔪᓂᒃ ᓄᓇᓂ.  

 

ᐅᖃᖅᑏ, ᐅᑯᐊ ᑭᐅᔾᔪᑏᑦ ᐃᓗᓕᖅᑐᕐᓗᐊᑲᓪᓚᒻᒪᑕ 

ᑎᑎᕋᖅᑎᒧᑦ ᑐᓂᓯᒪᓕᖅᑕ ᑲᑎᒪᔾᔪᑎᒥᓂᕐᓄᑦ 

ᑎᑎᕋᖅᑕᐅᒍᓐᓇᓂᐊᕐᖓᑕ ᑕᖅᑲᒃᑯᓄᖓᓗ 

ᑕᑯᔅᓴᐅᓛᖓᑕ ᑐᓂᐅᖅᑲᐅᑎᒋᔭᐅᓗᑎᓪᓗ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐊᐱᖅᑯᑦ:  

 

ᐅᖃᖅᑏ, ᐊᕐᕌᒍᓪᓗᐊᖑᓕᖅᑐᖅ 

ᒥᓂᔅᑕᐅᓚᐅᖅᓯᒪᔪᖅ ᑐᓴᖅᑎᑦᑎᓚᐅᕐᒪᑦ 

ᒪᓕᒐᓕᐅᕐᕕᒻᒥ ᑕᐃᒃᑯᐊ ᓱᕈᖅᓯᒪᔪᑦ ᓄᓇᐃᑦ 

ᐱᔭᕆᐊᑭᓪᓕᑎᑦᑎᔩᑦ ᐱᓕᕆᐊᖃᓚᐅᕐᒪᑕ 

ᑕᒪᒃᑯᓂᖓ ᐊᑦᑕᓇᕈᑎᐅᔪᓐᓇᖅᑐᓂᒃ 

ᖃᐅᔨᓴᐃᓪᓗᑎᒃ ᓄᓇᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑲᒪᒋᔭᐅᑐᐃᓐᓇᕆᐊᖃᕐᓂᖏᓐᓂᒃ ᓄᓇᕗᑦ 

ᒐᕙᒪᒃᑯᖏᓐᓄᑦ."  

ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᐹ ᐅᓪᓗᒥ ᖃᓄᖅ 

ᐱᕙᓪᓕᐊᓯᒪᓕᕐᒪᖔᑕ ᑕᖅᑭᑦ 12-ᖑᓕᖅᑐᑦ 

ᑕᐃᒃᑯᐊ ᓱᕈᖅᑕᐅᓯᒪᔪᑦ ᓄᓇᐃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᑭᐅᔾᔪᑎ:  

 

ᑲᒪᒋᔭᖃᕐᓂᖅ ᖃᕆᑕᐅᔭᒃᑯᑦ ᖃᐅᔨᓴᕐᓂᕐᒥᒃ, ᓯᓚᒥ 

ᐱᓕᕆᓂᕐᒥᒃ, ᐊᒻᒪ ᐊᑦᑕᕐᓇᖅᑐᓂᒃ ᖃᐅᔨᓴᕐᓂᕐᒥᒃ 

ᐊᕙᑎᓕᕆᔨᒃᑯᑦ ᑲᒪᒋᔭᒃᓴᕆᕙᐅᒃ. ᑖᒃᑯᐊ 

ᐱᓕᕆᖃᑦᑕᖅᑐᑦ ᐱᓕᕆᕕᐅᑉ ᑐᓴᖅᑎᑦᑎᖃᑦᑕᖅᑐᑦ 

ᐅᖃᖃᑎᒌᓐᓂᐅᔪᓂᒃ ᐱᓕᕆᔪᓄᑦ ᐊᒻᒪᓗ ᑕᐃᒃᑯᐊ 

ᐅᖃᖃᑎᒌᓐᓂᐅᔪᑦ ᐃᑲᔪᖅᐸᑦᑐᑦ 

ᑐᑭᒧᐊᑦᑎᑦᑎᓪᓗᑎᒃ ᐱᓕᕆᐊᖑᔪᓂᒃ ᐱᓕᕆᕕᑦᑕ 

ᐱᓕᕆᐊᖏᓐᓂᒃ. ᑕᖅᑭᑦ 12 ᐊᓂᒍᖅᑐᓂᒃ 

ᐱᓕᕆᕝᕕᒃ ᐱᐊᓂᒃᓯᓯᒪᓕᖅᑐᑦ ᐊᑕᐅᓯᕐᒥᒃ 

ᖃᕆᑕᐅᔭᒃᑯᑦ ᖃᐅᔨᓴᕈᑎᒥᒃ, ᒪᕐᕉᖕᓂᒃ ᓯᓚᒥ 

ᖃᐅᔨᓴᖅᖢᑎᒃ, ᐊᒻᒪ ᒪᕐᕉᖕᓂᒃ 

ᐊᑦᑕᕐᓇᑐᐃᓐᓇᕆᐊᓕᖕᓂᒃ ᖃᐅᔨᓴᖅᖢᑎᒃ. 

ᖃᐅᔨᓴᒃᑲᓐᓂᓛᕈᒪᔪᑦ ᐊᐅᔭᖅ. 

 

ᐱᓕᕆᖃᑎᒌᒃᑐᑦ ᑲᔪᓯᑎᑦᑎᓚᐅᖅᐳᑦ 

ᑐᓴᖅᑕᐅᔪᒃᓴᓂᒃ ᐊᒥᖅᑳᖃᑎᖃᕐᓂᕐᒥᒃ ᑕᒪᒃᑯᓄᖓ 

ᐱᓕᕆᕝᕕᒋᔭᐅᔪᓄᑦ ᓱᕈᖅᓯᒪᔪᓄᑦ ᐃᓂᓄᑦ 

ᐃᓱᒪᒋᔭᒃᓴᓄᑦ ᑭᖑᓪᓕᖅᐹᖅᓯᐅᑎᓕᐅᖅᖢᑎᒡᓗ 

ᓄᑖᒥᒃ ᐊᖏᖅᑕᐅᓯᒪᔪᒥᒃ ᓱᕈᖅᑎᖅᑕᐅᓯᒪᔪᓄᑦ 

ᐃᓂᓄᑦ ᐊᑐᐊᒐᕐᒥᒃ. 

 

ᐊᐱᖅᑯᑦ:   

 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᓚᐅᖅᑐᖅ ᑮᓇᐅᔭᓂᒃ 

ᖃᐅᔨᓴᖅᑎᕐᔪᐊᖅ ᑲᓇᑕᒥ ᓄᓇᕗᒻᒥ ᑕᒫᓂ 

ᐱᓇᓱᐊᕈᓯᕐᒥ. ᒥᓂᔅᑕ ᖃᐅᔨᒪᖕᒪᑦ 

ᒫᓐᓇᕐᓂᓴᐅᓂᖅᐹᑦ ᒐᕙᒪᒃᑯᑦ ᑮᓇᐅᔭᖁᑎᖏᑦ 

ᐅᖃᖅᓯᒪᖕᒪᑕ ᐃᒪᓐᓇ "... ᓄᓇᕗᑦ ᒐᕙᒪᒃᑯᑦ 

(ᓄᓇᕗᑦ) ᐱᑖᓚᐅᖅᐳᑦ ᓇᖕᒥᓂᖃᓕᕐᓂᕐᒥᒃ ᐃᓂᓂᒃ 

ᐱᓕᕆᐊᖑᔪᓂᒡᓗ ᐊᒃᑐᐊᓂᓕᖕᓂᒃ ᒥᑦᑕᕐᕕᖕᓄᑦ, 

ᖃᑦᑕᐅᔭᓐᖑᐊᓄᑦ ᐆᒻᒪᖅᑯᑎᖃᕐᕕᖕᓄᓪᓗ 

ᓴᖅᑭᑎᑦᑎᔪᖃᕐᓂᖓᓄᑦ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒥᒃ ᐄᐳᕈ 1, 1999−ᖑᑎᓪᓗᒍ. 

ᓱᕈᕐᓇᖅᑐᑦ ᐃᓚᖏᑦ ᓄᓇᐃᑦ ᐱᑕᖃᓚᐅᖅᑐᑦ 

ᐊᓯᖏᑦ ᑎᒥᐅᔪᑦ ᑲᒪᒋᔭᖃᖅᑎᓪᓗᒋᑦ 

ᐊᑐᖅᑕᐅᓂᖏᓐᓄᑦ, ᐊᒻᒪᓗ/ᐅᕝᕙᓘᓐᓃᑦ 

ᑎᒍᒥᐊᖅᑕᐅᓂᖏᓐᓄᑦ, ᓄᓇᐃᑦ." 

 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᐱᓕᕆᕕᖓᑕ ᒫᓐᓇ 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ ᓱᕈᖅᓯᒪᔪᓄᑦ ᓄᓇᓄᑦ 

ᐱᔭᕆᐊᑭᓪᓕᑎᑦᑎᔨᓄᑦ "ᐃᑲᔪᖅᑐᐃᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓂᒃ ᓇᓗᓇᐃᔭᐃᑎᓪᓗᒋᑦ 

ᑎᑎᕋᖅᓯᒪᔪᓂᒃ ᑐᑭᒧᐊᑦᑎᑕᐅᓗᑎᒃ ᒐᕙᒪᑐᖃᒃᑯᑦ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ (ᑲᓇᑕᒥ)." 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐊᑯᓚᐃᑎᒋᔪᒥᒃ ᑖᒃᑯᐊ ᓱᕈᖅᑕᐅᓯᒪᔪᑦ ᓄᓇᐃᑦ 

ᑲᑎᖃᑎᒋᖃᑦᑕᕐᒪᖔᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

ᑎᑎᕋᕐᕕᖓᓐᓂ? 

 

ᑭᐅᔾᔪᑎ:  

 

ᐱᓕᕆᑎᑕᐅᔪᑦ ᑲᑎᖃᑎᖃᓲᖑᕗᑦ ᑮᓇᐅᔭᓂᒃ 

ᑭᒡᓕᓯᓂᐊᖅᑎᒻᒪᕆᒃᑯᑦ ᐊᒡᓚᒡᕕᐊᓂ 

ᑐᒃᓯᕋᐅᑕᐅᓯᒪᑎᓪᓗᒍ.  

 

• ᑐᓐᖓᕕᒋᓪᓗᒍ 1999 ᐊᒡᒍᖅᑕᐅᓂᖏᑦ 

ᐱᖁᑎᑦ ᐊᑭᓕᐅᑕᓪᓗ ᐊᖏᕈᑎᖓ, ᓄᓇᕗᒻᒥ 

ᒐᕙᒪᒃᑯᑦ ᐊᖏᖅᖢᑎᒃ 

ᐱᖃᑐᐃᓐᓇᕆᐊᖃᕐᓂᖏᓐᓂᒃ ᐃᓄᑑᓗᑎᒃ 

ᐊᒥᖅᑳᕈᑎᖃᕐᓗᑎᒡᓘᓐᓃᑦ ᐊᑭᓕᒐᒃᓴᓂᒃ 

ᓱᕈᖅᓯᒪᔪᓄᑦ ᐃᓂᓄᑦ ᐊᑖᓃᑦᑐᓕᒫᓄᑦ 

ᒪᓕᒐᒃᓴᓄᑦ: 

• ᐃᓂᒋᔭᐅᔪᖅ ᓄᓇᕗᒻᒦᑉᐳᖅ; 

• ᖃᓄᐃᓕᐅᕈᑕᐅᔪᑦ ᐃᓂᐅᔪᒥᒃ 

ᓱᕈᕐᓇᖅᑐᖃᓚᐅᖅᑐᑦ ᐱᓕᕆᐊᖑᓚᐅᖅᑐᑦ 

ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ 

ᐱᓕᕆᔨᐅᔪᒧᑦ ᓄᓇᑦᑎᐊᑉ ᒐᕙᒪᒃᑯᖏᓐᓄᑦ 

ᓄᓇᕗᑦ ᒐᕙᒪᒃᑯᖏᑦ ᐱᓯᒪᓚᐅᖅᑳᖅᑎᓐᓇᒋᑦ 

1999-ᒥᑦ ᐊᖏᕈᑎᒥᑦ ᐱᖁᑎᓄᑦ 

ᐊᑭᓕᒃᓴᓄᓪᓗ; 

• ᐃᓂᖓ ᐊᑐᖅᑕᐅᑦᑎᐊᕈᓐᓇᕈᓐᓃᖅᑐᖅ; 

• ᐅᓗᕆᐊᓇᖅᑐᖅᑕᖃᖅᐸᑦ ᐃᓄᐃᑦ 

ᖃᓄᐃᓐᓂᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐊᕙᑎᒧᑦ; ᐊᒻᒪᓗ  

• ᖃᓄᐃᓕᐅᕐᓂᐅᔪᑦ ᐃᓂᐅᔪᒥᒃ 

ᐱᔪᓐᓇᖅᑎᑕᐅᓚᐅᖅᑐᑦ ᓄᓇᑦᑎᐊᑉ 

ᒐᕙᒪᒃᑯᖏᓐᓄᑦ ᐊᒻᒪᓗ ᑕᐃᓐᓇ 

ᓱᕈᐃᔾᔪᑎᑐᖃᐅᔪᖅ ᐱᓕᕆᐊᖑᔪᓐᓇᓐᖏᖦᖢᓂ.  

 

ᑕᒪᕐᒥᒃ ᓱᕈᖅᑕᐅᓯᒪᔪᑦ ᐃᓂᐅᔪᑦ 

ᖃᐅᔨᓴᖅᑕᐅᑦᑎᐊᕆᐊᖃᖅᑐᑦ ᓇᖕᒥᓂᖃᕐᓂᖏᓐᓂᒃ 

ᐊᒻᒪ ᐱᐅᓯᕆᔭᐅᕙᓚᐅᖅᑐᓂᒃ ᑐᑭᓯᓇᓱᒡᓗᑎᒃ 

ᐊᑐᓂ ᐱᓕᕆᖃᑕᐅᔪᑦ ᐃᓚᖏᓐᓂᒃ ᑲᑎᖦᖢᒋᑦ 

ᐊᑭᓕᕆᐊᓕᖕᓂᒃ ᐊᒃᑐᐊᓂᓕᖕᓂᒃ ᓱᕈᕐᓇᖅᑐᓄᑦ. 

ᐊᒥᓱᐊᖅᑎᖅᑐᑎᒃ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ, 

ᓄᓇᑦᓯᐊᑉ ᒐᕙᒪᒃᑯᖏᑦ, ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ. ᑭᓯᐊᓂ, ᐱᓇᔪᒃᑐᖃᕐᓂᐊᖅᐳᖅ 

ᐊᓯᖏᑦ ᑲᒪᒋᔭᖃᖅᑐᑦ ᓇᓗᓇᐃᖅᑕᐅᖁᓪᓗᒋᑦ 

ᐃᓚᓕᐅᔾᔭᐅᓗᑎᒡᓗ ᑕᒪᐃᓐᓂᒃ ᐱᓕᕆᐊᖑᔪᓂᒃ.  

 

ᐊᐱᖅᑯᑦ:  

 

ᐃᓕᓴᖅᓯᔪᖓ ᑐᑭᓯᓪᓗᖓᓗ ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᓯᒪᒻᒪᑕ ᑕᐃᔭᐅᓯᒪᔪᓂᒃ 

"ᐅᖃᖃᑎᒌᒍᑕᐅᓪᓗᑎᒃ" ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐱᔾᔪᑎᒋᓪᓗᒋᑦ ᑲᒪᒋᔭᐅᓂᖏᑦ ᓱᕈᖅᓯᒪᔪᑦ ᓄᓇᐃᑦ 

ᓄᓇᕗᒻᒥ, ᐊᒻᒪᓗ ᐃᓕᓴᖅᓯᔪᖓ ᐊᒻᒪᓗ 

ᑐᑭᓯᓪᓗᖓ ᒪᕐᕉᖕᓂᒃ 

ᐊᖏᖃᑎᒌᒐᓱᐊᕆᐊᖃᓲᖑᒻᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐅᖃᖃᑎᖃᖅᓯᒪᖕᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂ 

ᒥᓂᔅᑕᐅᖃᑎᒥᓂᒃ ᑕᒪᓐᓇ ᐱᔾᔪᑎᒋᓪᓗᒍ? 

 

ᑭᐅᔾᔪᑎ:   

 

ᑲᒪᒋᔭᖃᕈᓐᓇᕐᓂᖅ ᓱᕈᖅᑎᕆᓂᕐᒧᑦ, ᐊᒻᒪᓗᑦᑕᐅᖅ 

ᐊᒃᑐᐊᓂᓕᖕᓄᑦ ᑮᓇᐅᔭᓄᑦ ᓵᑕᐅᓕᕈᓐᓇᕐᓂᕐᒧᑦ 

ᑕᒪᐃᓐᓂ ᐊᑐᓂ ᐃᓂᓂ, ᐋᖅᑭᒃᓯᒪᓕᖅᑎᑕᐅᕙᒃᐳᖅ 

ᐊᑕᐅᓯᐅᓈᖅᑎᖅᖢᒋᑦ. ᑲᒪᒋᔭᒃᓴᑦ ᓱᕈᕐᓇᖅᑐᓄᑦ 

ᓇᔪᖅᑕᐅᔪᒥᒃ ᐊᒥᖅᑳᕈᑕᐅᔪᓐᓇᖅᑐᑦ ᒪᕐᕉᖕᓄᑦ 

ᐊᒥᓲᓂᖅᓴᓄᓪᓘᓐᓃᑦ ᐱᓕᕆᖃᑎᒌᓄᑦ.  

 

ᓄᓇᕗᑦ ᒐᕙᒪᒃᑯᑦ ᐅᖃᖃᑎᖃᒃᑲᓐᓂᕋᓱᖕᓂᐊᖅᐳᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ, ᓄᓇᑦᓯᐊᑉ 

ᒐᕙᒪᒃᑯᖏᓐᓂᒃ, ᐊᓯᖏᓐᓂᒡᓗ ᐱᓕᕆᖃᑕᐅᔪᓂᒃ 

ᐃᑲᔫᑎᒃᓴᖃᑦᑎᐊᖁᓪᓗᒋᑦ 

ᐊᑦᑕᕐᓇᑐᐃᓐᓇᕆᐊᓕᖕᓂᒃ ᐊᐅᓚᑦᑎᔾᔪᑎᒃᓴᓂᒃ 

ᑕᒪᐃᓐᓂᒃ ᓱᕈᖅᓯᒪᔪᓂᒃ ᓄᓇᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒧᑦ, ᒥᔅ ᒍᕌᔅ.  

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 493 - 6(2): 

ᐃᑲᔫᑎᒃᓴᑦ ᐃᓄᑐᖃᕐᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᑉᐳᖓ ᐃᓚᒋᐊᕈᒪᓪᓗᒍ ᑭᐅᔾᔪᑎᒋᔪᔭᕋ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 493 – 6(2)−ᒥ, 

ᐱᖓᑦᑎᐅᑎᓪᓗᒍ, ᒪᐃ 31, ᐊᐱᖅᑯᑕᐅᓚᐅᖅᑐᖅ 

ᓇᑦᓯᓕᒃ ᒪᓕᒐᓕᐅᖅᑎᖓᓄᑦ.  

 

ᐅᖃᖅᑏ, ᐅᒡᒍᕐᓇᖅᑑᒐᓗᐊᖅ ᑕᐃᒪᐃᒻᒪᑦ ᑭᓯᐊᓂ 

ᐃᓐᓇᑐᖃᐃᑦ ᐋᓐᓂᑎᖅᑕᐅᖃᑦᑕᕐᖓᑕ 

ᐱᑦᑎᐊᖅᑕᐅᕙᓐᖏᒻᒪᑕ. ᑕᒪᓐᓇ 

ᐊᖏᕋᔅᓴᐅᓐᖏᑦᑐᖅ. ᐃᓐᓇᑐᖃᕐᓂᒃ 

ᐋᓐᓂᖅᑎᕆᖃᑦᑕᕐᓂᖅ ᓱᒋᐊᕆᐊᖃᖅᑕᐃᓐᓇᕆᔭᕗᑦ 

ᐱᓕᕆᐊᕆᒋᐊᖃᖅᑕᐃᓐᓇᕆᔭᕗᑦ. ᖃᐅᔨᒪᔭᖃᕈᔅᓯ 

ᐃᓐᓇᒻᒪᕆᒻᒥᒃ ᐱᑦᑎᐊᖅᑕᐅᕙᓐᖏᑦᑐᒥᒃ 

ᐃᑲᔪᖅᑎᓴᖅᑕᖃᖅᑯ.  

 

ᐃᓚᒌᓂ ᐱᑦᑎᐊᖃᑦᑕᐅᑎᓐᖏᑦᑐᓂ 

ᓄᖅᑲᑎᑦᑎᒐᓱᐊᕐᓂᕐᒧᑦ ᐱᖁᔭᖅ ᐃᑲᔪᖃᑦᑕᖅᑐᖅ 

ᐃᓐᓇᒻᒪᕆᓐᓂᒃ ᐱᑦᑎᐊᑕᐅᓐᖏᑦᑐᓂᒃ ᑕᒪᐅᓇ 

ᓴᐳᒻᒥᔭᐅᓂᒃᑯᑦ ᑐᐊᕕᕐᓇᑐᒃᑯᑦ ᐊᒻᒪ ᓄᓇᓕᓐᓂ 

ᐃᑲᔪᖅᑕᐅᓂᒃᑯᑦ.  

 

ᓄᓇᓕᓐᓂ ᑎᑭᐅᑎᒐᓱᐊᖅᑏᑦ ᐃᖅᑲᓇᐃᔭᖅᑏᑦ 

ᐊᖏᖅᓯᒪᓂᖃᑦᑎᐊᖅᑐᑦ ᐃᑲᔪᕈᒪᓂᕐᒥᒃ 

ᓄᓇᕗᒻᒥᐅᑕᕐᓂᑦ ᐋᓐᓂᑎᖅᑕᐅᖃᑦᑕᖅᑐᓂᒃ. 

ᓄᓇᕗᒻᒥᐅᑕᐃᑦ ᑐᑭᓯᒃᑲᓐᓂᕆᐊᕈᒪᑉᐸᑕ ᐃᓚᒌᑦ 

ᐱᑦᑎᐊᖃᑦᑕᐅᑎᕙᓐᖏᑦᑐᑦ 

ᐋᓐᓂᖅᑎᕆᖃᑦᑕᐅᑎᕙᑦᑐᐃᑦ 

ᓄᖅᑲᖅᑎᑕᐅᒍᑎᔅᓴᖏᓐᓂᒃ ᐱᖁᔭᖓᓂᒃ 

ᖃᐅᔨᒃᑲᖅᓯᐅᒃ ᐃᖅᑲᖅᑐᐃᔪᓕᕆᔨᓯ ᓄᓇᓕᓐᓂ.  

 

ᐊᒻᒪᑦᑕᐅᖅ ᓄᓇᕗᒻᒥ ᐅᖃᐅᑎᒍᒪᒻᒥᔭᒃᑲ ᐃᓚᒌᓐᓂ 

ᖃᓄᐃᓐᖏᑎᐊᖅᑐᓕᕆᔨᕗᑦ ᐃᓄᓕᕆᔨᒃᑯᑦ 

ᐃᓗᐊᓂ ᐊᑐᐃᓐᓇᐅᒥᒻᒪᑕᑦᑕᐅᖅ ᐃᑲᔪᕈᓐᓇᖅᑐᑎᑦ 

ᐃᓐᓇᒻᒪᕆᓐᓂᒃ ᐃᓚᒌᓂᓪᓗ ᐊᑐᖃᑦᑕᖅᑐᓂᒃ 

ᐋᓐᓂᖅᑎᕆᓂᕐᒥᒃ. 

ᑭᓇᑐᐃᓐᓇᑦᑎᐊᖅ ᑲᑉᐱᐊᓵᕆᓂᕐᒥᒃ 

ᓇᔪᕆᐊᖃᖃᑦᑕᖅᑲᑦ ᐃᓄᓕᕆᔨᒃᑯᓐᓄᑦ 

ᐅᖃᕈᓐᓇᖅᑐᖅ ᐃᓄᓕᕆᔨᒧᑦ ᐅᕝᕙᓘᓐᓃᑦ ᐃᓚᒌᑦ 

ᖃᓄᐃᓐᖏᑦᑎᐊᕋᓱᑦᑐᓕᕆᔨᖏᓐᓄᑦ 

ᐃᑲᔪᖅᓯᖅᑕᐅᓂᐊᕐᖓᑕᓗ 

ᐃᓱᒪᓕᕆᔭᐅᒍᓐᓇᓂᐊᕐᖓᑕ. 

ᐊᐃᔭᐅᖃᑦᑕᕈᓐᓇᖅᑐᐃᑦ 

ᐊᑦᑕᓇᓐᖏᑦᑐᒨᕈᔾᔭᐅᓗᑎᒃ.  

 

ᓄᓇᓕᓐᓂ ᐃᓄᓕᕆᔩᑦ ᐊᒻᒪ ᐃᖅᑲᖅᑐᐃᔪᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᒪᓕᖃᑦᑕᕈᓐᓇᓲᑦ ᕿᒫᔪᓂᒃ 

ᐊᑦᑕᓇᓐᖏᑦᑐᒧᑦ ᖃᓂᓛᖑᔪᒧᑦ ᐱᖃᑕᐅᓗᑎᒃ 

ᐃᓚᒌᑦ ᕿᒫᕕᖏᓐᓄᑦ ᐊᒻᒪᑦᑕᐅᖅ 

ᐊᑦᑕᓇᓐᖏᓐᓂᕋᖅᑕᐅᔪᓄᑦ ᐊᖏᕐᕋᓄᑦ. 

 

ᐅᖃᖅᑏ, ᐃᓐᓇᑐᖃᐃᑦ ᑐᓐᖓᕕᒋᒐᑦᑎᒍᑦ 

ᐃᓅᓯᑦᑎᓐᓄᑦ ᓄᓇᕗᒻᒧᓪᓗ. ᐅᐱᒋᒋᐊᓕᕗᑦ 

ᐃᑉᐱᒋᑦᑎᐊᓪᓚᕆᓪᓗᑎᒍᑦ ᑭᒃᑯᓕᒫᑦ 

ᐱᖃᑕᐅᓂᖃᕆᐊᓖᑦ ᖃᐅᔨᒪᑦᑎᐊᕋᓱᑦᑎᓪᓗᑕ 

ᐃᓐᓇᑐᖃᐃᑦ ᐱᑦᑎᐊᖅᑕᐅᕙᓐᖏᒃᑲᓗᐊᕐᒪᖔᑕ, 

ᐱᑦᑎᐊᖅᑕᐅᕙᒃᑲᓗᐊᕐᒪᖔᑕ. ᐃᓅᖃᑎᒌᑦᑎᐊᓂᒃᑯᑦ 

ᐃᑲᔪᖃᑎᒌᓐᓂᑯᓪᓗ ᐱᓕᕆᖃᑎᒌᓐᓂᒃᑯᑦ 

ᑲᑐᔾᔨᒍᓐᓇᕋᑦᑕ ᖃᐅᔨᒪᑦᑎᐊᕐᓗᑕ ᐃᓐᓇᖁᑎᕗᑦ 

ᐃᓐᓇᕈᑦᑎᐊᐸᒃᑲᓗᐊᕐᒪᖔᑕ ᖃᓄᐃᓐᖏᑎᐊᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᑖᒃᑯᐊ 

ᖃᓪᓗᓈᑎᑑᑐᐃᓐᓇᕋᑖᕐᒪᑕ ᐃᓄᒃᑎᑑᖓᔪᓂᒃ 

ᓂᕆᐅᑉᐳᑦ.  

 

ᓈᓴᐅᑎᖓᑦ 5. ᑲᑎᒪᔾᔪᑎᒃᓴᑦᑎᓐᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᓈᓴᐅᑎᖓᑦ 

6. ᑲᑎᒪᔾᔪᑎᒃᓴᑦᑎᓐᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 502 - 6(2): ᐊᒪᕈᖅ ᒎᓕᓯᐅᕐᓂᕐᒧᑦ 

ᐱᓕᕆᐊᖑᔪᖅ ᓄᖅᑲᕐᓂᐊᓕᕐᓂᖓ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᓪᓗ. ᐅᓪᓗᒥ ᐊᐱᖅᑯᑎᒋᓂᐊᖅᑕᒃᑲ 

ᓯᕗᓕᖅᑎᒧᑦ ᐊᐱᕆᔪᒪᔪᖓ ᐊᒡᓃᒍ ᐄᒍᓪ 

ᐱᔾᔪᑎᒋᓪᓗᒍ.  

 

ᐊᒡᓃᒍ ᐄᒍᓪ−ᒃᑯᑦ ᑖᒃᑯᐊ ᒎᓗᓯᐅᖅᑏᑦ ᖃᒪᓂ’ᑐᐊᑉ 

ᑲᓇᖕᓇᖓᓂᒃ 

ᐅᓄᑲᓪᓚᑦᑐᓂᒃ ᐊᕐᕉᒍᓄᑦ 12−ᓄᑦ 

ᐅᔭᕋᓐᓂᐊᕐᕕᐅᓯᒪᓕᕐᒪᑦ ᐊᒻᒪ ᓯᕗᒧᐊᒃᑎᐊᕐᓗᑎᒃ. 

ᑕᐃᒃᑯᐊ ᐅᓄᑲᓪᓚᑦᑐᑦ ᓂᕈᐊᖅᑎᒋᔭᒃᑲ ᑕᐃᑲᓂ 

ᐃᖅᑲᓇᐃᔭᖃᑦᑕᕐᒪᑕ.  

 

ᓯᕗᓕᖅᑎ ᖃᐅᔨᒪᕚ ᖃᖓᒃᑯᑦ ᐊᒪᕈᒃᑯᑦ ᑕᐃᒃᑯᐊ 

ᐱᓕᕆᔭᖏᑦ ᑕᐃᒃᑯᐊ ᐊᒡᓃᒍ ᐄᒍᓪ−ᒃᑯᓐᓄᑦ 

ᐊᐳᑦᑎ’ᓈᖅᑐᒃᑯᓐᓄᑦ ᑕᐃᓐᓇ ᐊᒪᕋᓱᐊᕐᓂᖅ 

ᒪᑐᔭᐅᓂᐊᕐᒪᖔᑦ ᖃᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ 

ᒪᓕᒐᓕᐅᖅᑎ ᑖᔅᓱᒪᐅᑉ ᒥᒃᓵᓄᑦ ᑭᐅᔭᐅᒍᓂ 

ᐊᑲᐅᓂᖅᓴᐅᔪᖅ ᑲᒪᒋᔭᖓᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. ᑖᓐᓇ ᐊᖅᑯᑎᒋᓗᑎᑦ 

ᒥᓂᔅᑕᒧᑦ ᑖᓐᓇ ᑐᓂᖔᕈᒪᔭᕋ ᑭᒡᒍᓯᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᑐᓂᓯᖕᒪᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐸᕋ 

ᑲᑎᒪᔨ ᑖᓐᓇ ᐊᐱᕆᖕᒪᑦ ᑖᔅᓱᒥᖓ. 

ᖃᐅᔨᒪᔪᖓᐅᒍᓗᐊᖅ ᑐᓴᒐᒃᓴᖅ ᐅᓪᓗᒥ 

ᐱᓯᒪᓐᖏᓐᓇᒃᑭᑦ ᖃᖓᒃᑯᑦ ᒪᑐᓂᐊᕐᒪᖔᑦ 

ᑭᓯᐊᓂᓕ ᒫᓐᓇᐅᔪᖅ ᐅᔭᕋᖕᓂᐊᕐᕕᖕᒥ 

ᐃᖅᑲᐅᒪᓐᖏᓐᓇᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑕᐃᒃᑯᐊ ᓯᕗᓕᖅᑎᒧᑦ 

ᑭᐅᔭᐅᖁᓪᓗᒎᒍᓗᐊᖅ ᑖᓐᓇ ᐱᔾᔪᑎᒋᓪᓗᒍ 

ᐊᒡᒍᖅᑐᖅᓯᒪᓂᓕᒫᒧᑦ ᑐᕌᖓᖕᒪᑦ. ᑭᐅᓂᐊᖅᐸᕋ. 

ᐊᕐᕌᒍᓂᒃ ᐱᖓᓱᓄᑦ ᒪᑐᔭᕆᐊᖃᕐᓂᐊᖅᑐᒡᒎᖅ, 

ᐊᕐᕌᒍᑦ ᐱᖓᓱᑦ. 

ᓄᓇᓕᓕᒫᕗᑦ ᑖᒃᑯᓇᓐᖓᑦ ᑭᕙᓪᓕᓕᕌᓗᖕᒥᑦ 

ᐊᒃᑐᐃᓯᒪᖕᒪᑦ ᑖᓐᓇ.ᐊᐳᑦᑎ’ᓈᖅᑐᒃᑯᑦ 

ᐅᔭᕋᖕᓂᐊᖅᑎᖏᑦ ᐱᓇᓱᐊᕈᓯᐅᓚᐅᖅᑐᒥᒃ 

ᑐᓴᖅᑎᑦᑎᓚᐅᕐᒪᑕ ᒐᕙᒪᒃᑯᓪᓘᓐᓃᑦ 

ᖃᐅᔨᒪᓐᖏᑦᑐᑦ ᑕᑕᒥᑉᐱᖓ, ᐊᐃᑦᑖ!  

 

ᐃᓱᒪᑐᐃᓐᓇᖅᑐᖓᓕ ᖃᓄᐃᑦᑐᑦ ᐱᓕᕆᕕᖓᑦ 

ᒥᓂᔅᑕᐃᑦ ᑲᑎᒪᔨᖏᑦ ᖃᓄᐃᓕᐅᖅᐸᑦ 

ᐅᔭᕋᖕᓂᐊᕐᕕᒃ ᐊᐳᑦᑎ’ᓈᖅᑐᒥᒃ ᒪᑐᓂᐊᕐᓂᖓᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ, ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑖᔅᓱᒧᖓ 

ᖃᐅᔨᒪᕋᑖᓐᖏᓐᓇᒃᑯ ᐅᓪᓗᖏᑦ ᐊᕐᕌᒍᐊ. 

ᖃᐅᔨᒪᔪᖓᓕ ᐊᑐᓂ ᐅᔭᕋᖕᓂᐊᕐᕖᑦ 

ᒪᑐᕕᒃᓴᖃᕈᒫᕐᒪᑕ ᐊᐳᖅᑎ’ᓈᖅᑐᒧᑦ ᑖᒃᑯᐊ 

ᒪᑐᐃᖓᓪᓚᕆᖃᑦᑕᖅᓯᒪᖕᒪᑕ 

ᐊᐅᓚᓂᖃᓪᓚᕆᑦᑎᓪᓗᒋᑦ 

ᐅᔭᕋᖕᓇᑦᑎᐊᑐᐃᓐᓇᓐᖏᖦᖢᑎᒃ ᑭᓯᐊᓂ 

ᕿᓂᖃᑦᑕᕐᒥᖕᒪᑕ ᐅᔭᕋᒃᓴᒃᑲᓐᓂᕐᓂᒃ 

ᐅᔭᕋᖕᓂᐊᕈᓐᓇᖅᑕᖏᓐᓂᒃ ᐊᒡᒍᖅᑐᖅᓯᒪᓂᐅᑉ 

ᐃᓗᐊᓂ. ᐊᔭᐅᖅᑐᐃᓪᓚᕆᖕᒪᑕ 

ᐅᔭᕋᖕᓂᐊᕋᓱᐊᓪᓚᕆᑦᑐᑦ ᑕᐃᒃᑯᐊ. ᐅᑉᐱᕈᓱᒃᑐᖓ 

ᑕᐃᒃᑯᐊ ᑲᔪᓯᓂᐊᕐᒪᑕ ᐱᓕᕆᑦᑎᐊᕐᓂᐊᕐᓂᖏᓐᓂᒃ 

ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᑐᒡᓕᐊ 

ᑭᖑᓪᓕᖅᐹᒥᓗ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎ ᐃᓚᒋᐊᕈᑎ, 

ᐱᔭᕐᓂᕐᓂᐊᖅᑐᖅ. ᒐᕙᒪᒃᑯᓐᓂᒃ ᐊᖏᖅᑕᐅᔪᓐᓇᖅᐹ 

ᐃᖅᑲᓇᐃᔭᖃᑎᖃᑦᑎᐊᕐᓗᑎᒃ ᐊᐳᖅᑎ’ᓈᖅᑐᒃᑯᑦ 

ᑕᐃᒃᑯᐊ ᐅᔭᕋᖕᓂᐊᕐᕕᖓᓐᓂᒃ ᐊᒃᓱᐊᓗᒃ 

ᐱᑐᐃᓐᓇᐅᓐᖏᒻᒪᑦ ᖃᒪᓂ’ᑐᐊᕐᒧᑦ 

ᑭᕙᓪᓕᕐᒥᐅᓄᓪᓗ. ᑖᒃᑯᐊ ᐅᑯᐊ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ 

ᐊᐳᖅᑎ’ᓈᖅᑎᒃᑯᓐᓂᒃ ᑕᐃᒃᑯᐊ 

ᐅᖓᕙᕆᐊᖅᑕᐅᒃᑲᓐᓂᕈᓐᓇᕐᓂᐊᕐᒪᑦ 

ᐅᔭᕋᖕᓂᐊᕐᓂᕆᔭᖏᓐᓂᒃ. ᒐᕙᒪᒃᑯᑦ ᑖᒃᑯᐊ 

ᐊᖏᕈᓐᓇᖅᐹ 

ᐃᖅᑲᓇᐃᔭᖃᑎᒌᑦᑎᐊᕐᓂᖅᓴᐅᖁᓪᓗᒋᑦ 

ᖃᓂᖕᓂᖅᓴᐅᓗᒋᑦ ᐊᐳᖅᑎ’ᓈᖅᑐᒥᒃ 

ᐅᔭᕋᓐᓂᐊᖅᑏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

ᒥᓂᔅᑕᖓᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᓐᖏᔪᒥᒃ 

ᐱᓕᕆᖃᑎᖃᖅᓯᒪᔪᒍᑦ ᑕᐃᒃᑯᐊ ᐊᐳᖅᑎ’ᓈᖅᑐᒃᑯᑦ 

ᐅᔭᕋᖕᓂᐊᕐᕕᖓᓐᓂᒃ ᑐᑭᓯᒪᖃᑎᒌᓐᓂᕐᒧᓪᓗ 

ᐊᖏᖃᑎᒌᒍᑎᖃᖅᑐᒍᑦ ᐊᑐᓂ ᐅᔭᕋᓐᓂᐊᕐᕕᖕᓂᒃ. 

ᐃᖅᑲᓇᐃᔭᖃᑎᖃᖅᑐᒍᑦ ᖃᓂᒌᑦᑎᐊᖅᖢᑕ ᑭᓯᐊᓂ 

ᐱᓕᕆᕕᕗᑦ ᐊᐅᓚᓂᖃᓪᓚᕆᑦᑐᖅ ᑖᒃᑯᓂᖓ 

ᐊᐳᖅᑎ’ᓈᖅᑐᒃᑯᑦ ᐱᓕᕆᖃᑎᒋᓪᓗᒋᑦ. ᒫᓐᓇ 

ᑲᑎᒪᖃᑎᒋᖃᑦᑕᓚᐅᕋᑦᑎᒍᑦ ᐊᐳᖅᑎ’ᓈᖅᑐᒃᑯᑦ 

ᑲᑎᒪᔨᖏᑦ ᐅᔭᕋᖕᓂᐊᕐᕕᓕᕆᓂᕐᒧᑦ 

ᑲᑎᒪᕐᔪᐊᖅᑎᓪᓗᒋᑦ. ᐱᕕᖃᓕᕌᖓᑦᑕ ᑕᐃᒪᓐᖓᑦ 

ᑲᑎᒪᖃᑎᒋᓇᓱᖃᑦᑕᖅᑕᒃᑲ.  

 

ᑖᓐᓇ ᐅᔭᕋᖕᓂᐊᕐᕕᒃ ᐱᔾᔪᑎᒋᓪᓗᒍ 

ᐃᓱᓕᕝᕕᒃᓴᖓᑦ ᐅᔭᕋᖕᓂᐊᕐᓂᐅᑉ ᐊᕐᕌᒍᑦ ᐱᖓᓱᑦ. 

ᑭᓯᐊᓂ ᐊᓯᖏᓐᓂᒃ ᓇᓂᓯᒃᐸᑕ ᓇᐃᐱᒃᓯᑉᐸᑕ 

ᐅᔭᕋᖕᓂᐊᕋᒃᓴᖏᓐᓂᒃ. ᑕᐃᒪᓐᓇ 

ᓯᕗᒧᐊᒃᓯᒪᓚᐅᖅᑑᒐᓗᐊᖅ, ᑕᐃᒪᓐᓇ 

ᓇᓂᓯᒃᑲᓐᓂᕐᓂᐊᖅᓱᒋᓪᓗᒋᑦ. ᑎᓕᐅᕆᕗᖓᓗ 

ᐊᐳᖅᑎ’ᓈᖅᑐᒃᑯᑦ ᐅᔭᕋᖕᓂᐊᖅᑎᑦᑎᐊᕚᓘᖕᒪᑕ. 

ᐃᖅᑲᓇᐃᔭᖃᑎᑦᑎᐊᕚᓗᒋᖃᑦᑕᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 503 - 6(2): ᖃᓄᐃᓕᖓᓂᖏᑦ 

ᑲᒪᒋᔭᐅᖃᑦᑕᕐᓂᖏᑕ ᐃᓕᓐᓂᐊᕈᑎᒥᓃᑦ 

ᐃᓕᓐᓂᐊᖅᑎᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᖓᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ.  

 

ᐊᕐᕌᓂ ᑖᒃᑯᐊ ᒥᓂᔅᑕ ᐅᖃᓚᐅᖅᓯᒪᖕᒪᑦ ᑕᐃᒃᑯᐊ 

ᒪᐃᐳᓪᕗᑦ ᑭᖑᕝᕙᖅᑕᐅᖕᒪᑦ ᖃᕋᓴᐅᔭᒃᑯᑦ 

ᐊᑐᖅᑕᐅᔪᖅ ᒪᓕᒐᓕᐅᕐᕕᖕᒥ. 

ᑖᒃᑯᓂᖓ ᒥᓂᔅᑕ ᐅᖃᓚᐅᕐᒪᑦ 

ᐊᑲᐅᓐᖏᓕᐅᕈᑎᖏᒡᒎᖅ ᖃᕋᓴᐅᔭᕐᒧᑦ ᑕᐃᒃᑯᐊ 

ᐋᖅᑭᒃᑕᐅᓯᒪᓕᕐᒪᑕ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᐃᓕᓐᓂᐊᖅᑏᑦ 

ᑎᑎᕋᖃᑦᑕᖅᑕᖏᑦ ᐱᓪᓗᒋᑦ ᖃᕋᓴᐅᔭᒥᒃ 

ᐃᓕᔭᐅᖃᑦᑕᖅᑐᑦ, ᐊᒻᒪᓗᑦᑕᐅᖅ ᑕᐃᒃᑯᐊ 

ᖁᕝᕙᓯᖕᓂᖅᓴᒥᒃ ᐃᓕᓐᓂᐊᖅᑐᑦ ᖃᓄᖅ 

ᐅᑕᖅᑭᖃᑦᑕᕆᐊᓚᐅᖅᓯᒪᖕᒪᑕ 

ᑕᑕᑎᕆᓚᐅᖅᑎᓪᓗᒋᑦ. ᐊᑎᖏᓐᓂᒡᓗ 

ᑐᒃᓯᕋᐅᑎᖓᑕ ᐲᖅᓯᖃᑦᑕᕆᐊᖃᓕᓚᐅᕐᒪᑕ 

ᑕᐃᒪᐃᓕᒃᑲᓐᓂᖁᓇᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ ᐊᐱᖅᑯᑎᖓᓄᑦ. 

ᒪᓕᒐᓕᐅᖅᑎ ᖁᔭᓐᓇᒦᖅᐸᕋ. ᓄᓇᕗᒻᒥ 

ᖃᕋᓴᐅᔭᒃᑯᑦ ᑐᓴᒐᒃᓴᖁᑎᖏᓐᓄᑦ 

ᐊᑐᖅᑕᐅᖃᑦᑕᕐᒪᑕ ᐱᓕᕆᕕᒡᓗ ᐃᓕᓴᖅᓯᓪᓗᓂ 

ᐱᒻᒪᕆᐅᓂᖓᓂᒃ ᐱᐅᔪᓂᒃ ᑐᓴᒐᒃᓴᖃᕆᐊᖃᕐᒪᑕ 

ᖃᕋᓴᐅᔭᒃᑯᑦ ᐅᓂᒃᑳᓕᐅᕈᓐᓇᕐᓂᐊᕐᒪᑕ ᐊᒻᒪᓗ 

ᑎᑎᕋᖅᓯᒪᔪᓂᒃ ᐊᒻᒪᓗᑦᑕᐅᖅ ᐱᔭᕇᖅᐸᓪᓕᐊᔭᖏᑦ 

ᑎᑎᕋᖅᑕᐅᖁᓪᓗᒋᑦ. ᐊᒻᒪᓗᑦᑕᐅᖅ ᑖᓐᓇ 

ᐊᑐᖃᑦᑕᖅᑕᕗᑦ ᐃᓕᓐᓂᐊᖅᑏᑦ 

ᐊᑎᓕᐅᖅᓯᒪᓂᖏᑦ ᐅᓄᕐᓂᕆᔭᖏᑦ ᐊᒻᒪ 

ᐃᓕᓴᕆᐊᖃᑦᑕᖅᑕᖏᓪᓗ ᐱᔭᕇᖅᐸᓪᓕᐊᔭᖏᓪᓗ 

ᖃᕋᓴᐅᔭᕐᒧᑦ ᐃᓕᔭᐅᖃᑦᑕᕐᒪᑕ ᓄᐊᑕᐅᓪᓗᑎᒃ 

ᐊᑐᖅᑕᐅᔪᓐᓇᖃᑦᑕᕐᒪᑕ ᑐᓴᒐᒃᓴᖁᑎᒋᔭᐅᔪᑦ 

ᓄᓇᕗᓕᒫᖅ ᐃᓗᐊᓂ. ᖃᕋᓴᐅᔭᖅ ᑖᓐᓇ 

ᐊᑐᖅᑕᐅᓪᓗᓂ ᐅᓪᓗᒥᓯᐅᑎᓂᒃ 

ᓄᑖᕈᕆᐊᖅᓯᔪᓐᓇᕐᒪᑕ ᐃᓗᓕᖃᕈᓐᓇᖅᖢᓂᓗ 

ᐊᔾᔨᒌᑎᑦᑐᓂᒃ ᕿᒥᕐᕈᓇᒃᑕᐅᔾᔪᑎᒃᓴᖏᓐᓂᒃ 

ᐃᓕᓐᓂᐊᕐᕕᖕᒥ ᐃᓕᓴᕈᑕᐅᔪᓂᒃ ᐃᓕᓐᓂᐊᖅᑏᑦ 

ᐊᔾᔨᒌᓐᖏᑦᑐᑦ ᖁᕝᕙᓯᓐᓂᖏᑦ ᐊᑐᕐᓗᒋᑦ.  

 

ᑖᓐᓇ ᔮᓐᓄᐊᕆ 2022−ᖑᑎᓪᓗᒍ ᖃᕋᓴᐅᔭᖅ 

ᐋᖅᑭᒃᑕᐅᓚᐅᖅᓯᒪᖕᒪᑦ. ᑕᐃᔅᓱᒪᓂ 

ᑭᖑᕙᕆᐊᕌᕐᔪᓚᐅᖅᓯᒪᔪᖅ ᖃᕋᓴᐅᔭᒃᑯᑦ 

ᐃᓕᐅᖅᑲᐅᓂᖏᑦ ᑎᑎᕋᖅᓯᒪᔪᑦ. ᑭᓯᐊᓂ 

ᐅᖃᕈᓐᓇᖅᑐ ᐱᒋᐊᓕᓵᖅᑎᓪᓗᒍ 2022 

ᐱᓕᕆᑦᑎᐊᓚᐅᖅᓯᒪᔪᒍᑦ ᐊᖑᒻᒪᑎᖁᓪᓗᒋᑦ 

ᑕᒪᒃᑯᐊ ᑎᑎᕋᖅᓯᒪᔪᑦ ᐃᓕᔭᐅᔪᐃᓐᓇᐅᖁᓪᓗᒋᑦ 

ᖃᕋᓴᐅᔭᕐᒧᑦ ᐃᓗᐊᓄᑦ ᖃᕋᓴᐅᔭᐅᖅᑲᐃ ᑕᖅᑮᑦ 

ᐱᖓᓱᑦ ᐃᓗᐊᓂ 

ᐃᓕᐅᖅᑲᖅᑕᐅᓚᐅᖅᑐᑦ ᐊᖑᒻᒪᑦᑎᓕᖅᑎᓚᐅᖅᑐᖅ 

ᑖᓐᓇ ᖃᕋᓴᐅᔭᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᖕᒪᑦ. 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᐅᔪᑦ ᑕᖅᑳᓃᑦᑐᑦ 

ᐊᑲᐅᓐᖏᓕᐅᕈᑎᖃᓕᕐᓂᖅᐸᑕ ᑐᓴᖅᑎᑦᑎᔪᓐᓇᕐᒪᑕ 

ᒥᓂᔅᑕᐅᑉ ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᑕᐃᒃᑯᓄᖓ 

ᐱᓕᕆᕕᖏᓐᓄᑦ.  

 

ᐅᖃᖅᑎ, ᐃᖃᓗᖕᓂ ᑕᕝᕙᓂ 

ᐱᓇᓱᐊᕈᓯᐅᕋᑖᖅᑐᓂᑦ ᑭᖑᓪᓕᖅᐹᖅᓯᐅᑎᓂᒃ 

ᖃᐅᔨᓴᖅᑕᐅᓂᐊᓕᕐᒪᑕ ᐃᓕᓐᓂᐊᖅᑎᐅᔪᑦ. 

ᒫᓐᓇᐅᓂᖓᓂᒃ ᐃᖅᑲᐃᑎᑦᑐᒪᔭᒃᑲ ᑕᐃᒃᑯᓂᖓ 

ᐃᓐᓇᐃᑦ ᐃᓕᓐᓂᐊᕈᑎᖏᓐᓄᑦ ᑮᓇᐅᔭᓂᒃ 

ᑐᒃᓯᕋᐅᑎ ᐱᓇᓱᒋᐊᖃᓕᕐᓛᕐᒥᖕᒪᔾᔪᒃ 

ᐊᑯᓂᐅᓐᖏᑦᑐᖅ. 

 

ᐅᖃᖅᑏ, ᐃᒻᒥᓄᑦ ᐅᖃᒐᔪᖕᒪᑕ ᑖᒃᑯᐊ 

ᑐᓗᖅᑕᐅᑎᐅᓂᖅᐹᖑᖃᑦᑕᖅᑐᑦ ᑮᓇᐅᔭᓂᒃ 

ᐱᓇᓱᐊᖅᑎᓪᓗᒋᑦ ᑐᒃᓯᕋᐅᑎᓕᐅᖅᑎᓪᓗᒋᑦ 

ᑐᓴᒐᒃᓴᑭᒃᑑᖃᑦᑕᕐᒪᑕ ᑕᑕᖅᑎᕆᑦᑎᐊᖅᓯᒪᓇᑎᒡᓗ.  

 

ᑖᒃᑯᐊ ᐋᖅᑭᒃᓱᖅᑕᐅᑦᑎᐊᒃᑲᓐᓂᖁᓪᓗᒋᑦ 

ᑕᑕᑎᕆᐊᖃᖅᑐᑦ ᐃᕐᖐᓐᓇᕐᓗ 

ᑐᓴᖅᑎᑕᐅᖃᑦᑕᕐᓗᑎᒃ ᐃᓕᓐᓂᐊᖅᑏᑦ 

ᖃᐅᔨᒋᐊᖃᒃᑲᓐᓂᖃᑦᑕᕐᓂᐊᕐᒪᑕ ᐊᒡᓚᒡᕕᖓᓂ 

ᑮᓇᐅᔭᖅᑖᕐᕕᐅᖃᑦᑕᖅᑐᓄᑦ ᐃᓕᓐᓂᐊᖅᑎᒃᑯᑦ 

ᐱᓕᕆᕕᖓᓐᓄᑦ. ᑕᒪᒃᑯᐊ ᑭᖑᕙᖅᓯᒪᓐᖏᓪᓗᑎᒃ 

ᑐᒃᓯᕋᐅᑏᑦ ᐃᓕᓐᓂᐊᕈᒪᔪᑦ ᑐᓂᔭᐅᖃᑦᑕᕐᓂᐊᕐᒪᑕ 

ᐃᓕᓐᓂᐊᕈᑎᒃᓴᒧᑦ ᐅᐸᒍᑎᑦᑎᐊᖃᑦᑕᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᒃ ᑖᓐᓇ 

ᑲᑎᒪᔨ ᐊᐱᕆᖕᒪᑦ. ᐅᖃᖅᑏ,  

ᐅᖃᐅᓯᕆᒃᑲᓐᓂᐊᕐᔪᓪᓗᒋᑦ ᑕᐃᒃᑯᐊ ᑎᑎᕋᖅᓯᒪᔪᑦ 

ᑐᓴᒐᒃᓴᐃᓪᓗ ᑕᐃᒃᑯᐊ ᐊᒥᖅᑳᕐᓗᒋᑦ. ᐃᓕᔅᓯ 

ᐊᕐᕌᒍᕆᔭᑦᑎᓐᓄᑦ ᐃᖅᑲᓇᐃᔭᖅᑐᒍ 

ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᖁᑦᑎᓐᓂᓕᒻᒥ 

9−ᒥ ᖁᑦᑎᓐᓂᓕᒻᒥᒃ 12-ᒥᒃ ᐊᕐᕌᒎᒃ 

ᒪᕐᕈᐊᖅᑎᓪᓗᒋᒃ ᔫᓂᒥ ᑎᓰᕝᕙᒥᓗ 

ᑐᓂᔭᐅᖃᑦᑕᕐᓂᐊᖅᑐᑦ. ᐃᓕᓐᓂᐊᖅᑏᑦ 

ᑐᓴᒐᒃᓴᖁᑎᒋᔭᖏᓐᓂᒃ ᐃᓕᓐᓂᐊᖅᓯᒪᔭᖏᓐᓂᒃ 

ᑭᓯᐊᓂ, ᐊᒻᒪᓗ ᖁᕝᕙᓯᓐᓂᕆᔭᖏᓐᓂᒃ ᐃᓕᓯᓗᑎᒃ. 

ᑖᒃᑯᐊ ᐃᓕᓐᓂᐊᖅᑏᑦ ᖃᐅᔨᒪᓂᖅᓴᐅᓂᐊᕐᒪᑦ 

ᐃᓚᒋᔭᖏᓪᓗ ᑭᓱᑯᑦᑎᐊᓃᓕᕐᒪᖔᖅ 

ᐃᓕᓐᓂᐊᖅᓯᒪᓂᕆᔭᖓᑦ ᐃᓕᓐᓂᐊᖅᑎᐅᑉ 

ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᓅᓯᕐᒥᒃ 

ᐃᖅᑲᓇᐃᔭᕈᓐᓇᕐᓂᐊᖅᑕᖏᓐᓂᒃ. 

 

ᑕᐃᒃᑯᐊ ᐃᓐᓇᐃᑦ ᑮᓇᐅᔭᖅᑖᕐᕕᒋᕙᑦᑕᖏᑦ 

ᐃᓕᓐᓂᐊᖅᑏᑦ ᕿᒥᕐᕈᓇᒃᑕᐅᖕᒪᑕ 

ᐊᐅᓚᑕᐅᓂᕆᔭᖏᓐᓂᒃ ᐊᑐᓕᖁᔭᓕᐅᖅᑕᐅᔪᓪᓗ 

ᑖᒃᑯᐊ ᑐᓂᔭᐅᖃᑦᑕᕆᓪᓗᑎᒃ ᐅᕙᑦᑎᓐᓄᑦ, ᐃᓛᒃ 

ᑐᓂᔭᐅᓛᖅᑐᑦ ᑖᒃᑯᓄᖓ ᐊᑐᓕᖁᔭᓕᐊᑦ 

ᐋᒡᒌᓯᐅᓕᖅᐸᑦ. ᑖᒃᑯᐊ ᕿᒥᕐᕈᓇᖕᓂᖓᑦ, 

ᕿᒥᕐᕈᓇᖕᓂᖓᐃᓛᒃ ᐃᖅᑲᓇᐃᖅᑕᐅᓛᖅᑐᖅ 

ᐃᖅᑲᓇᐃᔭᖅᓯᒪᑲᑕᒃᑐᒍᓪᓗ ᐃᑲᔪᖅᑕᐅᖁᓪᓗᒋᑦ 

ᐱᕚᓪᓕᖁᓪᓗᒋᑦ ᐃᓕᓐᓂᐊᖅᑏᑦ 

ᑮᓇᐅᔭᖃᖅᑖᕐᕕᒋᖃᑦᑕᖅᑕᖓᑦ ᐃᓐᓇᐃᑦ. 

 

ᑖᒃᑯᐊ ᐊᖏᓂᖅᐹᖑᔪᖅ ᐃᖅᑲᓇᐃᔭᖅᑕᕗᑦ 

ᐃᑲᔪᖅᑐᖅᑕᐅᖁᓗᒋᑦ ᖃᕋᓴᐅᔭᒃᑯᑦ ᓄᐊᑦᑎᕕᒃ 

ᓄᑖᖅ, ᑖᒃᑯᑎᒎᓇᖅ ᐃᓕᓐᓂᐊᖅᑏᑦ 

ᓯᓚᑦᑐᖅᓴᕐᕕᖕᒥ ᑮᓇᐅᔭᖅᑖᕐᕕᒋᖃᑦᑕᖅᑕᖏᑦ 

ᑕᐃᓐᓇ ᖃᕋᓴᐅᔭᖅ ᐱᒋᐊᓕᓵᖅᑎᓪᓗᒍ ᓄᓇᕗᑦ 

ᐊᑐᖅᑕᐅᓯᒪᓕᕐᒪᑦ. ᐱᑐᖄᓘᓕᕐᒪᑦ. ᓄᑖᖑᓂᖅᓴᒥᒃ 

ᐱᔭᕆᐊᖃᓕᕋᑦᑕ ᐊᑐᖅᑕᐅᔪᓐᓇᑦᑎᐊᖅᑐᒥᒃ. 

ᑭᓐᖒᒪᔭᐅᔪᓕᒫᑦᑎᐊᓂᒃ ᐃᓕᓐᓂᐊᖅᑎᓄᑦ 

ᐊᑐᖅᑕᐅᔪᓐᓇᕐᓗᓂ. 

 

ᐅᖃᖅᑏ, ᑖᒃᑯᐊ ᒫᓐᓇᑲᐃᓐᓇᖅ 

ᐊᑐᖅᑕᐅᑲᐃᓐᓇᖅᑐᖅ ᑖᒃᑯᓄᖓ 

ᑮᓇᐅᔭᖅᑖᕐᕕᐅᕙᒃᑐᓄᑦ, ᐃᓛᒃ, ᐃᓕᓐᓂᐊᖅᑐᓂᒃ 

ᑕᐃᒃᑯᐊ ᐱᓕᕆᕕᖓ ᑖᒃᑯᐊ 

ᐃᖅᑲᓇᐃᔭᖅᑎᐅᓚᐅᐱᓪᓚᑦᑐᒥᒃ 

ᐃᖅᑲᓇᐃᔭᖅᑎᖃᓚᐅᕐᒪᑕ 7−ᓂᒃ 

ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ. ᓂᕆᐅᑦᑐᒍᓪᓗ 

ᐊᑐᓕᖁᔭᓕᐊᑦ ᒪᓕᒡᓗᒋᑦ ᑖᒃᑯᐊ ᐃᖅᑲᓇᐃᔮᑦ 

ᐃᓂᒋᔭᐅᖏᓐᓇᓕᖁᓪᓗᒋᑦ  

 

ᐊᒻᒪᓗᑦᑕᐅᖅ, ᐅᖃᖅᑏ, ᐊᑐᓂᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖃᑎᖃᖃᑦᑕᕐᒪᑕ 

ᑖᒃᑯᓂᖓ ᐃᓕᓐᓂᐊᖅᑎᑦ ᑖᒃᑯᐊ ᑐᓴᒐᒃᓴᓂᒃ 

ᖃᕋᓴᐅᔭᒃᑯᑦ ᐱᖃᑦᑕᕐᒪᑕ 

ᐃᓕᓐᓂᐊᖅᑎᒨᑦᓴᐅᑎᒋᖃᑦᑕᖅᑎᓪᓗᒋᑦ ᐊᒻᒪᓗ 

ᑐᒃᓯᕋᐅᑏᑦ ᐃᕐᖐᓐᓇᖅ 

ᖃᐅᔨᒋᐊᖅᑕᐅᔪᓐᓇᖅᓯᓪᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᐅᓇ ᑐᓴᓐᖏᑕᐃᓐᓇᖅᑕᕋ 

ᐋᖅᑭᒋᐊᕈᑎᐅᓯᒪᔪᖅ ᐃᓕᓐᓂᐊᖅᑐᓂᒃ 

ᐃᑲᔫᑎᐅᕙᑦᑐᒧᑦ. ᐅᖃᓚᐅᓐᖏᓐᓂᓐᓂᑦ 

ᐅᖃᑲᐃᓐᓇᕐᓗᖓ, ᐊᑏᑐᖅ ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓪᓗ 

ᐃᖅᑲᓇᐃᔭᖅᑎᑖᖅᓯᒪᓂᐊᖅᐳᖅ.  

 

ᐊᕐᕌᓂ ᑕᐃᒪᐃᖁᔨᔪᒐᒪ ᐃᓕᓐᓂᐊᖅᑎᓂᒃ. 

ᑕᒪᒃᑯᐊ ᖃᐅᔨᒫᓂᒃᓯᒪᑦᓯᐊᓕᕐᓗᑎᒃ 

ᐃᑲᔫᓯᐊᖑᕙᑦᑐᒥᒃ ᐃᓕᓐᓂᐊᖅᑎᓄᑦ ᐊᕐᕋᓂᓗ 

ᐅᖃᔪᒐᒪ ᑖᒃᑯᐊ ᐱᓇᓱᒃᑐᑦ ᖁᑦᓯᓂᖅᓴᒥᒃ 

ᐃᓕᓐᓂᐊᖅᑐᓄᑦ ᐊᑭᖃᕆᐊᖃᓲᖑᒻᒥᒻᒪᑕ. 

ᑕᐃᔅᓱᒪᓂ ᐊᐱᕆᓚᐅᖅᓯᒪᔪᒐᒪ 

ᐅᖃᐅᓯᐅᓯᒪᒻᒪᖔᖅ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐃᑲᔪᕈᓐᓇᖁᓪᓗᒋᑦ. ᑮᓇᐅᔾᔭᑦᓵᓅᖓᓂᐊᕋᓗᐊᖅᐸᑦ 

ᐅᑎᖅᑎᑦᑎᑦᓯᒍᑎᑦᓴᐅᔪᓐᓇᕐᓗᑎᒃ?  

 

ᑕᐃᑉᓱᒪᓂ ᐅᖃᖅᑎᑦᓯᔩ, ᒥᓂᔅᑐ ᐅᖃᓚᐅᖅᓯᒪᔪᒻᒪᑦ 

ᑖᒃᑯᐊ ᐊᑭᓖᑉᐸᓐᓂᖏᑦ ᐱᓇᓱᓐᓂᕐᒥᓄᑦ 

ᑕᑕᑎᖅᑕᒥᓐᓄᑦ. ᑕᒪᒃᑯᐊ ᕿᒥᕐᕈᓪᓚᕆᓛᖅᐸᕗᑦ, 

ᑖᒃᑯᐊ ᕿᒥᕐᕈᓕᕈᑦᑎᒍᑦ ᐃᓕᓐᓂᐊᖅᑎᓄᑦ 

ᑮᓇᐅᔾᔭᒃᓵᕈᑎᐅᕙᑦᑐᑦ. ᐃᑲᔪᖅᑕᐅᖁᓪᓗᒋᑦ 

ᐃᓕᓐᓂᐊᖅᑎᖁᑎᕗᑦ, ᑕᑕᑎᕆᑎᓪᓗᒋᑦ, 

ᓇᒥᓂᑐᐃᓐᓇᖅ ᓄᓇᕗᒻᒧᑦ ᐱᓇᓱᓐᓂᐊᕈᑎᒃ 

ᓯᓚᑖᓂᓘᓐᓃᑦ.  



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3097 

ᑭᐅᔾᔪᑎᖃᑦᓯᐊᕐᓗᖔᓛᓚᐅᖅᓯᒪᒻᒪᑦ 

ᑲᑎᒪᔨᐅᖃᑎᓐᓄᑦ.  

 

ᑕᐃᒪ ᑐᓴᕈᒪᓕᖅᐳᖓ ᓄᑖᒥᒃ 

ᑐᓴᖅᑎᑕᐅᒃᑲᓂᖅᓯᒪᓐᖏᓐᓇᒪ 

ᕿᒥᕐᕈᓂᕆᓚᐅᖅᓯᒪᔮᑕ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑐ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ, ᐃᓛᒃ 

ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐅᖃᖅᑲᐅᒐᒪ 

ᐅᕙᑦᑎᐊᖅ, ᓱᓕ ᕿᒥᕐᕈᐸᓪᓕᐊᒐᑉᑎᒍ, ᓱᓕ 

ᑮᓇᐅᔾᔭᑦᓴᕈᑎᐅᕙᑦᑐᑦ ᐃᓕᓐᓂᐊᖅᑐᓄᑦ 

ᐃᑲᔫᑎᐅᕙᑦᑐᖅ. ᐊᑐᓕᖁᔪᓪᓗ ᓴᖅᑭᖅᐸᑕ 

ᐃᓚᐅᑎᓯᒪᔭᑦᑎᓐᓂ, ᑕᒪᒃᑯᐊ ᐃᑲᔫᓯᐊᖅᐸᑦᑐᑦ 

ᐊᖏᔪᖅᑳᕆᔭᐅᔪᑦ. ᓯᓚᑦᑐᖅᓴᕐᕕᒃᑯᑦ ᐊᓯᖏᓪᓗ 

ᐃᑲᔪᖅᑐᐃᐸᑦᑐᑦ ᐃᓕᓐᓂᐊᖅᑎᓂᒃ ᓄᓇᕗᑦ 

ᑐᓐᖓᕕᒃᑯᑦ. ᑕᒪᕐᒥᒃ ᐅᖃᖃᑎᒋᔭᐅᓯᒪᔪᐃᓐᓇᑦᓯᐊᑦ 

ᑖᒃᑯᓄᖓ ᐃᓕᓐᓂᐊᖅᑎᓂᑦ 

ᐃᑲᔫᓯᐊᖅᑐᓕᕆᔨᐅᔪᓄᑦ. ᐊᒥᓲᓪᓗᑎᓪᓗ 

ᐊᑐᓕᖁᔭᐅᒃᑲᓂᖅᑐᑦ, ᐱᖃᓯᐅᖦᖢᒍ 

ᐅᖃᐅᓯᕆᓯᒪᔭᕗᑦ. ᐊᐱᖅᑯᑎᒋᕋᑖᖅᑖ 

ᒪᓕᒐᓕᐅᖅᑎᐅᑉ. ᐅᖃᕈᓐᓇᖅᐳᖓ ᑖᓐᓇ 

ᐃᓚᓕᐅᑎᔭᐅᓯᒪᒻᒪᑦ ᐊᑐᓕᖁᔭᐅᓯᒪᔪᓂᒃ. ᑖᓐᓇ 

ᐅᓂᒃᑳᖅ ᐊᑐᐃᓐᓇᐅᓕᖅᐸᑦ. ᑐᓴᖅᑎᒋᐊᓛᖅᐸᕋ 

ᒪᓕᒐᓕᐅᖅᑎ, ᐅᑭᐊᒃᓵᖅ ᐃᒃᓯᕙᓛᓕᕈᑦᑕ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ. 

 

ᐊᐱᖅᑯᑦ 504 - 6(2): ᖃᖓᑕᓲᒃᑯᕕᐅᑉ 

ᐅᑕᖅᑭᕕᖓ ᐃᒡᓗᓕᒻᒥ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᑦᑐᒪᖕᒥᔭᕋ 

ᑖᔅᓱᒧᖓ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑐᖓᓐᓄᑦ. ᑖᓐᓇ 

ᐃᒡᓗᓕᖕᒥ ᐅᑕᖅᑭᕕᖓᓂ ᐱᔾᔪᑎᒋᓪᓗᒍ. 

 

ᒥᓂᔅᑐ ᖃᐅᔨᒪᔪᖅ ᑕᑉᐱᑯᖓ ᑎᑭᖃᑦᑕᖅᓯᒪᖕᒪᑦ 

ᐃᒡᓗᓕᖕᒧᑦ. ᑎᑭᑦᑕᕌᖓᑕ ᑕᒪᒃᑯᐊ ᐃᓐᓇᐃᑦ 

ᐅᕝᕙᓘᓐᓃᑦ ᐱᓱᒍᓐᓇᓗᐊᓐᖏᑦᑐᐃᑦ 

ᐊᔭᐅᕈᑎᒨᖃᑦᑕᕆᐊᓖᑦ. ᑎᑭᑦᑕᕌᖓᑕ 

ᑎᒍᒥᐊᖅᑕᐅᖃᑦᑕᕆᐊᖃᕐᒪᑕ ᐃᓯᖅᑎᑕᐅᓕᖅᖢᑎᒃ 

ᑕᐃᑯᖓ ᐃᒡᓗᓕᖕᒧᑦ. ᑐᑭᓯᕝᕕᒋᖅᑳᕈᒪᔭᕋ ᒥᓂᔅᑐ, 

ᖃᓄᕐᓕ ᑕᑉᐱᑯᖓ ᐃᒡᓗᓕᖕᒧᑦ ᑖᓐᓇ 

ᐅᑕᖅᑭᕕᐊᓄᑦ. ᖃᓄᕐᓕ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐸᕐᓇᖅᓯᒪᖕᒪᖔᑕ 

ᐋᖅᑭᒋᐊᖅᑕᐅᔾᔪᑎᓄᓪᓘᓐᓃᑦ ᐅᕝᕙᓘᓐᓃᑦ 

ᓄᑖᖑᕆᐊᕈᑎᖓᓄᑦ, ᐅᕝᕙᓘᓐᓃᑦ ᓄᑖᒥᒃ. ᖃᓄᖅ 

ᐸᕐᓇᒃᓯᒪᖕᒪᖔᑕ ᑐᑭᓯᖅᑳᕈᒪᔪᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᒡᒍᕐᓇᖅᑐᐃᓛᒃ 

ᑖᒃᑯᐊ ᒥᑦᑕᕐᕖᑦ ᓴᓇᔭᐅᓚᐅᖅᓯᒪᓪᓗᑎᒃ, 

ᑕᒪᒃᑯᓂᖓ ᐱᓲᑎᓄᑦ. ᑕᐃᑲᓂ ᒥᕝᕕᐅᑉ 

ᐃᒡᓗᖔᖓᓂ ᓴᓇᔭᐅᑲᐅᑎᒋᓚᐅᖅᓯᒪᓐᓂᖏᒻᒪᑕ, 

ᑕᐃᒪᓐᓇᐃᑎᓪᓗᒍ, ᑕᒪᒃᑯᐊ 

ᓄᑖᕈᕆᐊᖅᑕᐅᓇᓱᓕᖅᑎᓪᓗᒋᑦ ᑕᐃᑯᐊ 

ᐃᓚᖃᑦᑕᓕᕋᓗᐊᖅᑕᕗᑦ ᒫᓐᓇᐅᔪᖅ, ᑭᓯᐊᓂ 

ᑕᐃᒪᓐᓇᐃᓕᖓᓪᓗᓂ. ᑖᓐᓇ ᒫᓐᓇᑲᐅᑎᒋ 

ᐃᒡᓗᓕᒃ, ᑖᓐᓇ ᐸᕐᓇᑕᐅᓯᒪᓂᖓ ᓄᑖᕈᕆᐊᕐᓂᖓ. 

ᑖᒃᑯᐊ ᐱᓕᕆᐊᕆᔭᐅᓪᓗᑎᒃ, ᐊᒻᒪᓗ ᑕᐃᓐᓇ 

ᐋᖅᑭᒋᐊᖃᖅᓯᒪᔪᖅ ᒫᓐᓇ ᑎᑎᕋᐅᔭᒃᑯᑦ 

ᐋᖅᑭᓱᖅᓯᒪᓕᖅᑑᒐᓗᐊᖅ, ᑕᐃᒪᓐᓇᐃᓕᖓᓪᓗᓂ 

ᒫᓐᓇ. ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇ 

ᑕᕝᕙ ᐸᕐᓇᒃᑕᐅᓯᒪᒍᓂ. ᑕᐃᒪ ᐅᑭᐊᒃᓵᖅ 

ᑕᐃᑲᑦᑎᐊᖑᓕᕐᒥᖕᒪᑦ, ᒐᕙᒪᒃᑯᑦ ᐊᑭᑐᔫᑎᓄᑦ 

ᑮᓇᐅᔭᖅᑐᖅᑐᓄᑦ ᐋᖅᑭᒃᓱᐃᓂᐊᓕᖅᑎᓪᓗᒋᑦᑕᐅᖅ. 

ᑖᒃᑯᐊ ᑭᒡᒐᖅᑐᖅᑕᒃᑲ ᑕᐃᒪ ᖃᐅᔨᒪᔪᑎᑦ, 

ᒥᑦᑕᕐᕕᖏᑦ ᑕᐃᒪᓐᓇ ᐱᑕᖃᖏᒻᒪᑕ. ᖃᓄᕐᓕ 

ᑕᐃᒪ ᑕᐃᒪᓐᓇ ᑭᐅᖅᑲᐅᑎᓪᓗᖓ ᒥᓂᔅᑐ, 

ᐸᕐᓇᒃᑕᐅᓯᒪᓕᖅᑐᖅ ᐅᑭᐊᒃᓵᖑᓂᐊᖅᑐᖅ? ᖃᖓ, 

ᐊᕐᕌᒍᔪᓄᑦ? ᓇᓗᓇᐃᖅᓯᑦᑎᐊᕈᓐᓇᖅᐹᑦ ᐅᓪᓗᕐᒥᒃ, 

ᑕᖅᑭᒥᒃ, ᖃᖓᒧᑦ ᑎᑎᕋᖅᑕᐅᓯᒪᔪᖅ ᑕᒪᓐᓇ? 

ᓇᓗᓇᐃᖅᓯᑦᑎᐊᒃᑲᓐᓂᖁᖦᖤᕋᓗᐊᖅᐸᖃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕘᓇ ᐃᒡᓗᕐᔪᐊᒃᑯᑦ 

ᑮᓇᐅᔭᓂᒃ ᐊᑭᑐᔫᑎᓄᑦ ᐸᕐᓇᒃᑎᓪᓗᑕ 

ᑐᓂᓯᔪᐊᓐᓅᖃᑦᑕᕋᔅᓯ. ᑖᓐᓇ ᑕᐃᑰᓇ 

ᐋᖅᑭᒋᐊᕈᑎᒃᑲᓐᓂᕐᓂᒃ ᑕᕝᕘᓇ ᑮᓇᐅᔭᓂᒃ 

ᐊᑐᖃᑦᑕᕋᑦᑕ. ᑕᐃᑰᓇ ᑕᕝᕙ ᐊᑐᕐᓂᐊᖅᑕᕗᑦ 

ᑖᒃᑯᐊ ᐃᒡᓗᓕᖕᒧᑦ ᑖᓐᓇ ᐋᖅᑭᒃᑕᐅᓇᓱᑦᑎᓪᓗᒍ, 

ᖃᓪᓗᓈᑎᑑᖅᑐᖅ ramp, ᐱᒡᒐᖅᑐᓄᑦ ᒪᔪᕐᕕᒃ, 

ᑖᓐᓇ ᑕᐃᑰᓇ ᑮᓇᐅᔭᑎᒍᑦ, ᑖᒃᑯᐊ ᐊᑭᑐᔫᑎᓄᑦ 

ᐊᖏᖅᑕᐅᓯᒪᑉᐸᒌᖅᑐᓄᑦ ᑕᕝᕘᓇ 

ᐋᖅᑭᒋᐊᖅᑕᐅᓇᓱᓐᓂᐊᖅᑐᖅ ᑕᐃᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

  

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐅᓪᓗᕐᒥᒃ ᐊᐱᖅᑯᑎᓐᓂᒃ 

ᑭᐅᓵᖏᒻᒫᖓ. ᐅᑭᐅᒃᓵᖑᓂᐊᖅᑐᖃᐃ ᑕᐃᒪᓐᓇ 

ᐋᖅᑭᒋᐊᖅᑕᐅᓂᐊᓕᖅᐹ? ᑕᐃᒪᓐᓇ ᐃᓱᒪᓇᖅᓯᕗᑦ, 

ᐅᕝᕙᓘᓐᓃᑦ ᑭᐅᓐᖏᒻᓵᖓ. ᐊᕐᕌᒎᓛᖅᑐᖅ, 

ᐊᕐᕌᒍᐃᑦ 20 ᖄᖏᖅᐸᑕ, ᖃᖓᓪᓚᕆᒃ, 

ᖃᖓᓪᓚᕆᒃᑐᖅ? ᓇᐃᓴᐅᑎᒥᒃ ᖃᐃᑦᑎᓚᐅᖓ, 

ᖃᖓ, ᖃᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

  

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᓪᓚᑦᑖᖓᓂᒃ 

ᐅᖃᕈᓐᓇᖏᓯᒪᒐᒪ ᒫᓐᓇᐅᔪᖅ. 

ᑖᒃᑯᐊ ᑮᓇᐅᔭᐃᑦ ᐊᑭᑐᔫᑏᑦ ᑐᓂᔭᐅᒐᐃᒻᒪᑕ, 

ᐃᖅᑲᓇᐃᔭᖅᑎᑦᑎᓐᓄᑦ ᑐᓂᖃᑦᑕᕋᑦᑎᒍ ᑕᒪᒃᑯᐊ 

ᐋᖅᑭᒋᐊᒃᑲᓐᓂᕆᐊᖃᖅᑐᓂᒃ, 

ᑕᐃᒪᓐᓇᐃᓕᖓᓪᓗᑎᒃ. ᑕᐃᒪ, ᑐᓴᐅᒪᓪᓗᒍ ᑖᓐᓇ 

ᐸᕐᓇᑦᑕᐅᓯᒪᔪᖅ ᑖᓐᓇ ᐃᒡᓗᓕᖕᒧᑦ ᐱᒡᒐᖅᑐᓄᑦ 

ᒪᔪᕐᕕᐅᒐᔭᖑᐊᖅᑐᖅ ᑎᑎᕋᐅᔭᖅᓯᒪᔭᕇᖅᓯᒪᓕᕐᒪᑦ. 

ᓂᕆᐅᒋᒐᔭᕐᒥᕙᕋ, ᑖᒃᑯᐊ ᐃᖅᑲᓇᐃᔭᖅᑏᑦ 

ᐱᓕᕆᑦᑎᐊᕈᑎᒃ ᒫᓐᓇᕈᓗᒃ ᓴᓇᔭᐅᒋᐊᕋᔭᓕᖅᓱᑎᒃ, 

ᑕᐃᒪᓐᓇᐃᓕᖓᓪᓗᓂ ᐅᖃᕈᓐᓇᖅᓱᖓ. ᑭᓯᐊᓂ 

ᒫᓐᓇᐅᔪᖅ ᐅᓪᓗᓪᓚᑦᑖᖓᓂᒃ ᖃᐅᔨᒍᒪ, ᑖᓐᓇ 

ᒪᓕᒐᓕᐅᖅᑎᒧᑦ ᑐᓂᒍᓐᓇᑦᑎᐊᕐᓂᐊᖅᓱᒍ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑐᒧᑦ, ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 505 - 6(2): ᒪᓕᒐᓕᕆᔨᓂᒃ 

ᐃᑲᔪᖅᑎᒃᓴᑦ ᕿᑎᕐᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑎᑦᓯᔩ.ᑦ ᐊᐱᖅᑯᑎᒐ 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᖓᓐᓄᑦ, ᑕᒪᒃᑯᐊ 

ᒪᓕᒐᓂᑦ ᐃᑲᔪᖅᑐᐃᕙᑦᑐᑦ ᐱᓪᓗᒋᑦ 

ᐱᓇᓱᑦᑐᖃᕌᖓᑦ.  

 

ᑖᒃᑯᐊ ᒪᓕᒐᓕᕆᔩᑦ ᐊᑦᑐᐊᖏᒻᒪᑕ 

ᐱᓕᕆᕝᕕᖓᓂᒃ, ᑕᒪᒃᑯᐊ ᓄᓇᕗᒻᒥᐅᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᒪᓕᒐᓕᕆᓂᕐᒧᑦ 

ᓴᐳᓐᓂᐊᖅᑎᖃᕐᓂᕐᒧᑦ. 

 

ᑕᒪᒃᑯᐊ ᐊᐅᓚᓂᕆᔭᖏᓐᓂᒃ ᐃᖃᓗᑦᑑᑦᓯᐊᕐᒥ, 

ᐃᖃᓗᓐᓂᓗ, ᖃᖏᖅᓯᓂᕐᒥᓪᓗ ᐱᑕᖃᕐᒪᑕ.  

 

ᑲᑎᒪᔨᖏᑕ ᐱᔭᒃᓴᖃᕐᒥᒻᒪᑕ ᐋᖅᑮᕙᓪᓗᑎᒃ 

ᐊᐅᓚᑦᓯᕙᓪᓗᑎᒃ ᓄᓇᕘᒥ, ᓄᓇᓕᒻᒥᓗ 

ᐱᓕᕆᐊᒃᓴᐅᔪᓂᒃ. ᑐᕿᓯᐅᒪᖁᓪᓗᒋᑦ ᓄᓇᖃᖅᑐᑦ 

ᒪᓕᒐᕐᒥᒃ, ᐱᐅᓯᐅᕙᑦᑐᓂᓪᓗ ᒪᓕᒐᕐᒥᒃ, 

ᐊᓪᓚᕝᕕᓕᕆᓂᖅ, ᑲᒪᒋᔭᐅᕙᓐᓂᖓᓗ 

ᐃᖅᑲᖅᑐᐃᓂᓕᕆᓂᕐᒥᒃ 

ᐃᓕᓴᐃᓂᕐᒥᒃ ᐊᒻᒪ ᐃᑉᐱᒋᔭᖃᑦᓯᐊᓂᕐᒥᒃ 

ᐱᔪᓐᓇᐅᑎᖏᓐᓂᒃ ᑭᒃᑯᓕᒫᑦ.  

 

ᒥᓂᔅᑐ, ᐅᖃᑦᓯᐊᕈᓐᓇᖅᐸ ᖃᓄᖅ ᑖᒃᑯᐊ 

ᒪᓕᒐᓕᕆᔩᑦ ᐱᓕᕆᕙᒻᒪᖔᑕ, ᓲᕐᓗ ᖁᒡᓗᖅᑐᒥ 

ᖃᐅᔨᒪᑦᓯᐊᑯᓪᓗᒋᑦ ᒪᓕᒐᓕᕆᓂᕐᒥᒃ, 

ᐃᓕᓴᐃᕙᓐᓂᒥᓪᓗ ᑕᒪᒃᑯᓇᖓᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ 

ᒥᓂᔅᑕ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒪᓕᒐᓕᕆᔩᑦ ᑲᑎᒪᔨᖏᑦ ᐊᕕᑦᑐᖅᓯᒪᔪᓂ ᐱᖓᓱᓂᒃ 

ᐱᑕᖃᕐᒪᑕ ᐊᑐᓂᓪᓗ ᑭᒡᒐᑐᖅᑎᖃᖅᓱᑎᒃ, 

ᑲᑎᒪᔨᓂᒃ. ᑖᒃᑯᐊᓗ ᑐᓴᐅᒪᑦᑎᑦᓯᐊᓴᐃᓐᓇᐸᑦᑐᑦ 

ᐃᖅᑲᓇᐃᔮᕆᔭᒥᓂᒃ ᐊᕕᑦᑐᖅᓯᒪᔪᓗᑉᑖᓂᑦ 

ᐱᓗᐊᖅᑐᒥᓪᓗ ᕿᑎᕐᒥᐅᓂᒃ. ᑕᒪᒃᑯᐊ 

ᑐᓴᕋᑦᓴᖅᑐᖃᕌᖓᑦ ᐃᓄᓕᒫᓄᑦ, ᑖᒃᑯᐊ 

ᐱᓕᕆᐊᒃᓴᓂᒃ ᓇᓗᓇᐃᖅᓯᒍᑎᐅᒍᓐᓇᓲᖑᔪᑦ, 

ᑕᐃᒪᐃᓕᐅᖅᐸᒃᓱᑎᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑭᐅᒐᕕᓪᓗ ᖁᔭᓐᓇᒦᒃ. ᒪᐃ 26, 2023−ᒥ, 2020-

2021 ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑎᖏᑦ 

ᒪᓕᒐᓕᕆᔩᑦ, ᒪᓕᒐᓕᐅᕐᕕᒻᒧᑦ 

ᐃᓯᖅᑕᐅᓚᐅᖅᓯᒪᒻᒪᑦ, ᑕᒪᒃᑯᐊ ᐃᓄᐃᑦ 

ᐃᑲᔪᖅᑎᐅᕙᑦᑐᑦ ᐃᖅᑲᖅᑐᐃᕕᒻᒥ 

ᐅᖃᐅᓯᐅᑎᓪᓗᒋᑦ 24 ᐃᖅᑲᓇᐃᔮᓪᓚᕇᑦ ᐊᒻᒪ 

ᐃᖅᑲᓇᐃᔭᑲᐃᓐᓇᐸᑦᑐᑦ ᐃᓅᒋᐊᖕᓂᖏᓐᓂᒃ 

ᓄᓇᕘᓗᑦᑖᒥ 2019−ᖑᓚᐅᖅᓯᒪᔪᒥ 2020−ᒧᑦ. 

ᑕᒪᒃᑯᐊ ᐃᖅᑲᓇᐃᔮᖃᖅᑐᑦ, ᐃᑲᔪᓪᓚᕆᑉᐸᒻᒪᑕ 

ᑕᒪᒃᑯᓇᖓᓗ ᐃᓄᓐᓂᒃ ᐃᑲᔪᖅᑕᐅᔭᕆᐊᓕᓐᓂᒃ 

ᑐᑭᒧᐊᕆᓂᕐᒥᓪᓗ ᐃᓄᑦᑎᑐᑦ, ᐊᓯᖏᓐᓂᓪᓗ 

ᓯᓚᑖᓂᑦᑐᓂᑦ ᑲᒪᕙᓐᓂᕐᒥᒃ.  

 

ᑕᒪᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᓪᓗᐊᖅᑕᖅᑐᓂᒃ.  

 

ᑕᕝᕙ ᐅᖃᕈᓐᓇᖅᐸᑦ, 2022-2023 ᐃᖅᑲᖅᑐᐃᕕᒻᒥ 

ᐃᑲᔪᖅᑎᐅᓚᐅᖅᑐᑦ, ᖃᑦᓯᐅᓚᐅᖅᐸᑦ?  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ 

ᒥᓂᔅᑕ, ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒪᓕᒐᓕᐅᖅᑎ ᐅᖃᓵᕐᒪᑦ, ᒪᓕᒐᓕᕆᔩᑦ ᑲᑎᒪᔨᖏᑦ 

ᐊᑦᑐᐊᖏᒻᒪᑕ, ᐃᒻᒥᒎᖓᒻᒪᑕ ᑎᒥᐅᓗᑎᒃ, ᓇᒻᒥᓂᖅ 

ᐃᖅᑲᓇᐃᔭᖅᑎᖃᖅᓱᑎᒃ.  

ᑕᒪᒃᑯᐊ ᓈᓴᐅᑎᖏᑦ ᐊᒡᒍᑐᖅᓯᒪᓂᖏᑦ ᐃᓄᐃᑦ 

ᖃᑦᓯᐅᒻᒪᖔᑕ ᖃᐅᔨᒪᖏᑦᑐᖅ. ᑭᓯᐊᓂ 

ᐊᖏᕈᓐᓇᖅᐳᖓ ᑐᓂᓛᕐᓗᒍ ᑐᓴᒐᑦᓴᓂᒃ. 

ᒪᓕᒐᓕᕆᔩᑦ ᑲᑎᒪᔨᖏᓐᓂᒃ ᖃᐃᑦᓯᔭᐅᓚᐅᕐᓗᖓ. 

ᑐᓴᕋᑦᓴᖃᓪᓚᑦᑖᖏᓐᓇᒪ. 

ᐃᒻᒥᒃᑰᖓᓪᓗᐊᑕᖅᑎᓪᓗᒋᑦ ᑖᒃᑯᐊ ᑎᒥᖁᑖᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎᑦᓯᔩ, ᖃᐅᔨᒪᑦᑎᐊᕋᕕᑦ ᑕᒪᒃᑯᐊ ᐅᖅᓱᖅᑑᒥ 

ᒫᑦᓯᐅᑎᓪᓗᒍ 2022 ᐊᓪᓚᕝᕕᖏᑦ ᒐᕙᒪᒃᑯᑦ 

ᐃᑭᔪᒻᒪᑦ. ᑖᒃᑯᐊ ᒪᓕᒐᓕᕆᔩᑦ ᑲᑎᒪᔨᖏᑦ 

ᐊᓪᓚᕝᕕᖃᔪᓪᓗᑎᒃ ᑕᐃᑲᓂ. ᐅᖃᖅᑎᑦᓯᔩ, 

ᐊᕐᕌᒍᓕᒫᖑᓗᐊᓕᕐᒪᑦ, ᑕᖅᑭᓪᓗ ᐱᖓᓱᒃᑲᓐᓃᑦ 

ᐃᑭᓚᐅᖅᓯᒪᒻᒪᓂᒃ ᐃᒡᓗ.  

 

ᒥᓂᔅᑐ ᑐᓴᖅᑎᑦᓯᒍᓐᓇᖅᐸ 

ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᐊ ᐃᖅᑲᐃᓇᔭᖅᑏᑦ 

ᐱᓪᓗᒋᑦ ᐅᖅᓱᖅᑑᒥ? ᐊᒻᒪᓗ ᖃᓄᖅ ᐅᖃᕈᓐᓇᖅᐸ 

ᐸᕐᓇᐅᑎᖃᕐᒪᖔᑕ ᑕᒪᓐᓇ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ 

ᒥᓂᔅᑕ, ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐊᐃᑦᑖᖑᔪᔫᒐᓗᐊᖅ ᐃᑭᔪᒻᒪᑦ ᐱᓕᕆᕝᕕᕗᑦ. 

ᐃᑲᔪᕆᐊᑲᐅᑎᒋᔪᔭᕗᑦ ᒪᓕᒐᓕᕆᔨ, 

ᒪᓕᒐᓐᓂᐊᖅᑏᑦ ᑲᑎᒪᔨᖏᓐᓂ, ᐱᖁᑎᖏᓐᓂᓪᓗ 

ᑭᓐᖑᖅᑕᖏᓐᓂᒃ ᐃᑲᔪᖅᓱᑕ. ᐊᒻᒪᑦᑕᐅᖅ 

ᐃᖅᑲᓇᐃᔭᐃᓐᓇᖁᑉᓗᒋᑦ. ᒫᓐᓇ ᑐᓴᐅᒪᔪᖓ 

ᐊᖏᕐᕋᒥᓂᒃ ᐃᖅᑲᓇᐃᔭᖅᐸᑦᑐᑦ, 

ᐃᓂᑦᓴᓯᐅᖅᓯᒪᕗᓪᓗ. ᐊᑯᓂᒃᑯᑦ 

ᐱᓕᕆᖃᑎᒌᓯᒪᓪᓗᒍ, ᑖᒃᑯᓇᖓᑦ ᒐᕙᒪᒃᑯᓐᓂᑦ 

ᓄᓇᓕᓐᓂᓗ ᐱᔨᑦᓯᖅᑎᒃᑯᓐᓄᑦ. ᑕᐃᓐᓇ ᐃᒡᓗ 

ᐊᓯᔾᔨᖅᑕᐅᔪᒫᕐᒪᑦ. ᐊᑯᓂᒃᑯᑦ ᑖᓐᓇ 

ᐸᕐᓇᐅᑎᓃᑉᐳᖅ, ᐃᖅᑲᓇᐃᔭᖅᑎᑎᓐᓄᑦ 

ᐸᕐᓇᐅᑕᐅᕙᓪᓕᐊᓂᐊᕐᓂᖓ ᐃᒡᓗᑦᓴᐅᑉ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᒻᒧᑦ, ᒥᔅᑐ ᖂᑭᐊᖅ.  

 

ᐊᐱᖅᑯᑦ 506 - 6(2): ᐅᖅᓱᒃᓴᑭᒃᓴᕐᓂᖅ 

ᑰᒑᕐᔪᒻᒥ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᑯᓐᓄᑦ. ᐅᖃᐅᓯᖃᖅᐳᖅ ᒫᓐᓇ 

ᐊᒥᒐᖅᓯᓂᖓ ᐅᖅᓱᐊᓗᒻᒥᒃ ᖂᕌᕐᕈᒻᒥ. 

 

ᑕᒪᓐᓇ ᐅᖃᖅᑎᑦᓯᔩ, ᐊᑦᑐᐃᓂᖃᖅᓯᒪᒻᒪᑦ 

ᑕᓗᕐᔪᐊᒥᑦᑕᐅᖅ ᖃᖓᑕᔫᖃᑦᑕᕆᐊᓖᑦ ᐱᓪᓗᒋᑦ. 

ᑖᓐᓇ ᑰᕌᕐᕈᒻᒥ ᐊᒥᒐᖅᓯᓯᒪᓕᕐᒪᑕ 

ᖃᖓᑕᓲᖅᓯᐅᒻᒥᑦ, ᑕᕝᕙ ᓇᓕᐊᓐᓄᕋᕐᓂᖏᑦ 

ᓄᓇᓕᒻᒧᑦ ᐊᑦᑐᖅᑕᐅᓯᒪᓪᒪᕆᑦᑐᖅ. 

ᑐᓴᐅᒪᓕᕋᒃᑯ ᑕᒪᒃᑯᓇᖓ ᐃᓱᒫᓘᑎᐅᔪᓂᒃ 

ᑐᓴᕐᕕᒋᑲᐅᑎᒋᔪᒐᒃᑯ. ᒥᓂᔅᑕᐅᔪᖅ 

ᖃᐅᔨᒪᑦᓯᐊᓂᐊᕐᒪᑦ. ᐅᖃᖅᑎᑦᓯᔩ, 

ᐃᓕᑕᕆᔪᒪᓪᓗᒍ ᖁᔭᓐᓇᒦᕐᓗᒍ ᒥᓂᔅᑐ, ᖃᓄᖅ 

ᑭᐅᑲᐅᑎᒋᔪᓐᓇᓚᐅᕐᒪᑦ ᐅᕙᓐᓂᒃ. 

 

ᐅᖃᖅᑎᑦᓯᔩ, ᓂᕈᐊᖅᑎᖁᑎᒃᑲ ᐱᓪᓗᒋᑦ ᐊᒻᒪ 

ᓄᓇᖃᖅᑑᔪᑦ, ᒥᓂᔅᑐ ᑐᓴᖅᑎᑦᓯᒍᓐᓇᖅᐹ 

ᐱᓕᕆᕝᕕᖓᑕ ᖃᓄᐃᓕᐅᖅᓯᒪᓂᖓᓂᒃ ᐅᖅᓱᐊᓗᒃ 

ᐱᔾᔪᑕᐅᑎᓪᓗᒍ ᑰᕌᕐᕈᒻᒥ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑰᒑᕐᔪᒃ ᐱᔾᔪᑎᒋᓪᓗᒍ 

ᐱᔾᔪᑎᖃᖅᐸᓪᓚᐃᒻᒪᑦ ᑖᒃᑯᐊ ᐊᒥᒐᖅᓯᓕᕐᒪᑕ 

ᑕᐃᒪᐃᑦᑑᔾᔪᑎᖃᖅᖢᑎᓪᓗ ᐅᖅᓱᐊᓗᒻᒥᒃ 

ᒥᑭᓗᐊᖅᑐᒥᒃ ᑎᑭᓴᐃᓐᓂᕐᒪᑕ ᐱᓕᕆᔨᕗᑦ ᐊᒻᒪᓗ 

ᐅᖅᓱᐊᓗᓕᕆᔩᑦ ᓇᐅᑦᑎᖅᓱᐃᓇᖅᑐᑦ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᐅᖅᓱᐊᓗᐃᑦ 

ᓄᓇᔅᓯᓐᓂ ᐊᒻᒪ 

ᐅᒥᐊᕐᔪᐊᖃᓚᐅᓐᖏᓐᓂᖓᓂᓕᒫᖅ 

ᑕᐃᒪᐃᖃᑦᑕᕐᓂᐊᖅᑐᑦ.  

 

ᓄᖑᕈᑎᓐᓂᖅᐸᑕ ᐅᕝᕙᓘᓐᓃᑦ ᒥᑭᓗᐊᓕᖅᐸᑦ 

ᐅᒥᐊᕐᔪᐊᖃᓚᐅᓐᖏᓐᓂᖓᓂ ᕼᐊᒻᒪᓚᒃᑯᑦ 

ᐅᖃᖃᑎᒋᔭᐅᓂᐊᖅᑐᑦ ᐊᒻᒪᓗ ᑎᑎᕋᖅᑎᖓᑦ. 

ᖃᐅᔨᒪᔮᕆᔭᐅᑦᑎᐊᖅᖢᓂᓗ ᑕᐃᓐᓇ ᑎᑎᕋᖅᑎᖓᑦ 

ᑕᐃᑲᓂ ᓄᓇᔅᓯᓐᓂ ᒫᓐᓇᐅᔪᖅ ᑕᒪᓐᓇ 

ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᒫᓐᓇ 

ᖃᖓᑕᓲᖅᓯᐅᑏᑦ JetA1 ᐊᒥᒐᓗᐊᖅᑐᑦ 

ᓂᐅᕈᑕᐅᓯᒪᔪᑦ ᑕᐃᒃᑯᐊ ᓂᐅᕕᖅᑕᐅᒡᒍᔪᑦ 

ᐅᖃᑕᐅᔾᔨᓯᒪᓪᓗᑎᒃ ᓂᐅᕕᖃᑦᑕᓚᐅᕐᒪᑕ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᒪᑐᒪᓂ 

ᐅᖅᓱᐊᓗᒃ ᖃᖓ ᐅᖅᓴᒃᑕᐅᒃᑲᓐᓂᓂᐊᕐᒪᖔᑦ 

ᐱᔾᔪᑎᒋᓪᓗᒍ ᒫᓐᓇ ᖃᓄᐃᓕᖓᓂᖏᑦ? ᖁᔭᓐᓇᒦᒃ 

ᐃᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᑦ 

ᕿᒥᕐᕈᓇᖃᑦᑕᖅᑐᑦ ᐅᖅᓱᐃᓗᐃᑦ ᖃᓄᑎᒋᒃ 

ᐊᑐᖅᓯᒪᓕᕐᒪᖔᖏᓐᓂᒃ ᐅᒥᐊᕐᔪᐊᑦ 

ᑎᑭᓚᐅᖅᑎᓐᓇᒋᑦ, ᑕᐃᒪᐃᓕᐅᖃᑦᑕᖅᑐᑦ 

ᓄᓇᓕᓕᒫᓂᒃ ᑕᐃᒪᓐᖓᓕᒫᖅ ᐊᕐᕌᒍᑕᒫᖅ 

ᑕᐃᒪᐃᓕᐅᖏᓐᓇᖃᑦᑕᕐᓂᐊᖅᑐᒍᑦ ᑕᐃᒃᑯᐊ 

ᓂᐅᕕᖅᑕᐅᕙᓪᓕᐊᔪᑦ. ᑕᒪᒃᑯᐊ 

ᓇᐅᑦᑎᖅᓱᐃᓐᓇᐅᔭᖅᑕᕗᑦ ᐃᓚᖏᓪᓗᐃᒃᑯᐊ 

ᓄᓇᓖᑦ ᐊᑐᕐᓂᖅᓴᐅᓕᖅᖢᑎᒃ ᐅᖅᓱᐊᓗᓐᓂᒃ 

ᐊᔾᔨᒌᓐᖏᑦᑐᓂᒃ ᑭᓯᐊᓂ ᑕᐃᒪᓐᖓᓕᒫᖅ ᑕᒪᓐᓇ 

ᕿᒥᕐᕈᓇᐃᓐᓇᕐᓂᐊᖅᑕᕗᑦ ᖃᓄᖅᑑᕈᑎᒋᔭᐅᖁᓪᓗᒍ 

ᒪᑯᐊ ᐊᒥᒐᖅᓯᓗᐊᖅᑐᑦ. 

ᐊᒃᑐᕐᓂᓪᓗᐃᖁᔨᓐᖏᓐᓇᑦᑕ ᓄᓇᓕᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᕐᔪᐊᖑᔪᖅ ᑕᒪᒃᑯᐊ ᐅᖅᓱᐊᓗᒃᓯᐅᑏᑦ 

ᐃᖏᕐᕋᑦᑎᐊᖁᓪᓗᒋᑦ. ᐅᖃᖅᑏ ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑰᒐᕐᔪᒻᒥ 

ᐅᖅᓱᐊᓗᓕᕆᓂᕐᒧᑦ ᑐᕌᖓᔪᑦ 

ᓄᑖᓐᖑᕆᐊᖅᑎᑕᐅᓂᐊᕐᒪᖔᑦ ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᑰᒐᕐᔪᒻᒥ ᖃᐅᔨᒪᓐᖏᑦᑐᖓ ᐃᓛᒃ 

ᑐᑭᓯᐅᒪᓐᖏᑦᑐᖓ ᐅᖅᓱᐊᓗᓕᕆᓂᕐᒧᑦ ᑐᕌᖓᔪᑦ 

ᑕᐃᒃᑯᐊ ᓄᑖᓐᖑᕆᐊᖅᑎᑕᐅᓂᐊᕐᒪᖔᖏᑦ 

ᑕᐃᒪᐃᒃᑲᓗᐊᖅᑎᓪᓗᒍ 

ᐊᑲᐅᓐᖏᓕᐅᕈᑎᑕᖃᖅᐸᑦ ᐅᖅᓱᐊᓗᓕᕆᓂᐅᑉ 

ᒥᔅᓵᓄᑦ ᓲᕐᓗᖃᐃ pump-ᖃᕐᕕᐊ ᖃᓄᖅ 

ᐃᓱᐊᓐᖏᓕᐅᕈᑎᒋᔭᐅᓕᖅᐸᑦ ᑳᓐᑯᕌᒃᑎᒋᔭᐅᔪᖅ 

ᑕᐃᓐᓇ ᐅᖃᓪᓚᖃᑎᒋᔭᐅᖁᔪᖅ 

ᐋᖅᑭᒃᑕᐅᔪᓐᓇᕐᓂᐊᕐᒪᑦ ᑕᐃᒃᑯᐊ 

ᑲᒪᑦᑎᐊᖅᑐᐊᓘᖃᑦᑕᖅᑐᑦ ᑳᓐᑐᕌᒃᑕᐅᖃᑦᑕᖅᑐᑦ 

ᐅᖅᓱᐊᓗᓕᕆᓂᕐᒥᒃ ᑎᒍᒥᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 507 - 6(2): ᐊᑑᑎᖃᖅᑎᑦᑎᓂᖅ 

ᓱᐴᖅᑐᖅᑕᐃᓕᓂᕐᒧᑦ ᒪᓕᒐᕐᒥᒃ 

ᐃᓄᓕᒫᖅᓯᐅᑎᓄᑦ ᐃᖅᑲᓇᐃᔭᖅᑎᓄᓪᓗ 

ᐃᒡᓗᒋᔭᐅᔪᓂᒃ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᑦᑐᖓᓗ 

ᓂᓪᓕᑎᑦᑎᕋᑖᕋᒪ ᐱᔮᕆᓐᖏᑦᑎᐊᖅᑐᖓ ᐃᒻᒥᓂᒃ 

ᐱᕚᓪᓕᕆᐊᖃᕐᓂᕋ ᓯᕿᓐᖑᔭᕐᒥᒃ ᐊᑐᕐᓂᒃᑯᑦ 

ᐅᕙᓐᓄᑦ ᐅᐸᓗᖓᐃᔭᕋᓱᒧᑦ ᐸᕝᕕᓴᑦᑐᐊᓘᕋᑖᕋᒪ 

ᒪᒥᐊᒍᑎᒋᖅᑳᖅᑲᕋ ᐅᖃᖅᑏ.  

 

ᒫᓐᓇᓕ ᐊᐱᖅᓱᕐᓂᖃᕈᒪᔪᖓ ᑖᔅᓱᒧᖓ ᑐᕌᖅᑐᓂ 

ᒥᓂᔅᑕᖓᓐᓄᑦ ᐃᓪᓗᓕᕆᔨᕐᔪᐊᒃᑯᑦ ᐱᔾᔪᑎᖃᖅᑐᖓ 

ᐆᒥᖓ.  

 

ᐅᖃᖅᑏ, ᒥᓂᔅᑕ ᐊᑐᓕᖅᑐᒥᒃ 

ᐃᑉᐱᒍᓱᑦᑎᐊᖅᑰᕐᒥᒻᒪᑦ ᓄᓇᕘᒥ 

ᓱᐴᖅᑐᖃᑦᑕᖏᑦᑐᑦ ᒪᓕᒐᖓᑦ. ᐊᑐᖅᑐᐊᖅᑏᑦ 

ᐃᓪᓗᖏᓐᓂᑦ ᐊᒻᒪᓗ  

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐊᑐᖅᑐᓂᒃ 

ᐃᓪᓗᖃᖅᑐᓂᒃ ᐊᖏᕐᕋᖃᖅᑐᓄᑦ ᐊᑐᓕᕆᐊᕐᕕᖓᑦ 

ᐱᒋᐊᓚᐅᕐᒪᑦ ᐃᑉᐸᔅᓴᖅ.  

 

ᑕᐃᒪᐃᒻᒪᑦ (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᓯᕗᓂᒃᓴᑦᑎᓐᓂ ᕿᑐᕐᖓᖅᑎᓐᓄᑦ 

ᓯᕗᓂᒃᓴᖃᑦᑎᐊᑯᔨᒐᑦᑕ ᖃᐅᔨᒪᓪᓗᑕᓗ 

ᓯᒡᒐᓕᐊᖅᑐᕐᓂᖅ ᐱᐅᓐᖏᑦᑑᒻᒪᑦ 

ᐃᓱᒫᓘᑎᖃᖅᑐᖓ ᑕᐃᒃᑯᐊ ᐃᒡᓗᓕᕆᔨᒃᑯᑦ 

ᑎᒥᖁᑎᖏᑦ ᓄᓇᓕᖕᓂ ᒥᑭᓐᓂᖅᓴᓂᒃ ᑕᐃᒃᑯᐊ 

ᐃᖅᑲᓇᐃᔭᖅᑎᖃᑦᑎᐊᖏᒻᒪᑕ ᕿᑭᖅᑕᕐᔪᐊᕐᒥ 

ᑲᖏᖅᖢᒑᐱᒻᒥᓗ ᖃᓄᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᐃᓯᒪᒋᐊᖅᓯᒪᕙᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᒻᒪᓗ ᖃᓄᐃᑦᑐᓂᒃ 

ᓴᓇᕐᕈᑎᑖᖅᑎᐅᓯᒪᕙᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, ᒥᓂᔅᑕ 

ᐃᒡᓗᓕᕆᓂᕐᒧᑦ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᑎᒋᓪᓗᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. (ᑐᓵᔨᒃᑰᖏᑦᑐᖅ) ᑕᒪᓐᓇᐃᓛᒃ 

ᓱᐴᖅᑐᖅᑕᐃᓕᓂᖅ ᓄᓇᕗᑦ ᐃᒡᓗᓕᕆᔨᒃᑯᑦ ᐊᒻᒪ 

ᒐᕙᒪᒃᑯᑦ ᐃᓪᓗᖁᑎᓗᑦᑖᖏᓐᓂ ᒪᓕᒐᖅ 

ᐊᑐᖅᑕᐅᔭᕆᐊᖃᓕᕐᒪᑦ ᑕᐃᒃᑯᐊ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ ᐊᑐᖅᑐᐊᖅᑐᑦ 

ᓇᒻᒥᓂᕆᔭᐅᔪᓂᓪᓘᓐᓃᑦ ᐊᑐᖅᑐᐊᖅᑐᑦ ᒐᕙᒪᒃᑯᓐᓄᑦ 

ᐊᑭᓕᖅᑐᖅᑕᐅᔪᓂᒃ ᓱᐴᖅᑐᕆᐊᖃᕈᓐᓃᕐᒪᑕ ᐃᒡᓗ 

ᐃᓗᐊᓂ ᐊᓪᓛᑦ ᖃᓂᒋᓗᐊᖅᑕᖓᓂ. ᑕᒪᓐᓇ 

ᐱᒋᐊᓵᖅᑎᓪᓗᒍ ᐃᒡᓗᓕᕆᔨᕐᔪᐊᒃᑯᓪᓕ 

ᐱᓕᕆᐊᕆᓂᐊᖅᑕᖓ ᑕᒪᑐᒥᖓ ᑐᓴᐅᒪᑎᑦᑎᓂᖅ 

ᐃᑲᔪᖅᑐᐃᓂᕐᓗ ᐃᓕᓐᓂᐊᖅᑎᑦᑎᓂᕐᓗ ᑕᒪᓐᓇ 

ᒪᓕᒐᐅᓕᕐᒪᑦ ᐊᑏ ᓈᓚᓕᕐᓚᕘᕐᓂᕐᒥᒃ 

ᐃᓕᓐᓂᐊᖅᑎᑦᑎᓂᕐᒥᒃ ᓯᕗᓪᓕᕐᒥᒃ ᐱᖃᕐᓂᐊᖅᑐᒍᑦ. 

ᑕᒪᒃᑯᐊ ᓈᓚᓐᖏᑦᑐᓂᒃ ᕿᓂᖅᑎᑕᖃᓐᖏᑦᑐᒍᑦ 

ᐳᑭᖅᑕᓕᓐᖑᐊᖅᑕᖃᓐᖏᑦᑐᒍᑦ ᓲᕐᓗ ᑕᒪᒃᑯᓂᖓ 

ᓈᓚᓐᖏᑦᑐᒥᒃ ᖃᓄᐃᓕᐅᕆᐊᖃᓂᕆᔭᖏᓐᓂᒃ. ᒫᓐᓇ 

ᐱᓕᕆᐊᖃᖅᑐᒍᓪᓕ ᑐᓴᐅᒪᑎᑦᑎᓂᕐᒥᒃ 

ᐃᓕᓐᓂᐊᖅᑎᑦᑎᓂᕐᒥᓪᓗ ᑕᒪᓐᓇ 

ᒪᓕᒃᑕᐅᔭᕆᐊᖃᕐᓂᖓᓂᒃ ᓱᐴᖅᑐᖅᑕᐃᓕᓂᐅᑉ 

ᐅᖃᖅᑎᑦᑎᔩ ᑕᒪᒃᑯᐊ 

ᐱᕙᓪᓕᐊᔭᐅᓂᐊᖅᑐᒃᓴᐅᒻᒥᔫᒐᓗᐊᑦ ᑕᒪᒃᑯᓄᖓ 

ᓈᓚᓐᖏᑦᑐᓄᑦ ᐱᓕᕆᐊᖑᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ 

ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ 

ᓇᓗᓇᐃᕈᑎᒋᔭᐃᑦ ᐋᖅᑭᔅᓯᓯᒪᓐᖏᓐᓂᕐᒥᒃ. ᑖᓐᓇ 

ᐊᑐᖅᑕᐅᓂᐊᓕᖅᑐᖅ ᐊᑐᐊᒐᐅᓂᐊᓕᖅᑐᖅ 

ᐱᔾᔪᑎᒋᓪᓗᒍ ᑕᐃᒪ ᑕᒪᒃᑯᐊ 

ᑐᓵᓐᖏᓵᖃᑦᑕᕐᓂᐊᖅᑐᐃᑦ ᑲᔪᓰᓐᓇᖅᑐᐃᑦ 

ᓯᒡᒐᓕᐊᖅᑐᖃᑦᑕᕐᓗᑎᒃ ᐊᖏᕐᕋᒥᓐᓂᒃ ᐊᓂᑕᐅᓂᕐᒥᒃ 

ᓱᒋᐊᖅᑕᐅᓂᕐᒥᒃ ᑎᑎᖅᑲᐅᓯᐊᕐᓂᒃᑯᑦ 

ᐃᓂᖅᑎᕆᔾᔪᑎᓂᒃ ᐊᑐᖅᑐᐊᖅᑐᐃᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᒃ. ᑕᐃᒪ ᐅᖃᖅᑏ, ᐊᐱᖅᑯᑎᒋᔪᒪᕙᕋ 

ᑐᓐᖓᔪᖅ ᑖᔅᓱᒧᖓ ᑕᐃᒪᓕ 

ᑐᓵᓐᖏᓴᖅᑐᖃᐃᓐᓇᖅᑐᕕᓂᐅᑎᓪᓗᒍ ᓱᒋᐊᕈᑎᔅᓴᓂᒃ 

ᐊᓂᑕᐅᓂᕐᒥᓘᓐᓃᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖓᓃᑦᑐᒥᒃ ᓯᒡᒐᓕᐊᖅᑐᖃᑦᑕᕐᓂᖅ 

ᐱᔾᔪᑎᒋᓪᓗᒍ ᑕᐃᒪᐃᑕᐅᔪᖃᖅᑐᒥᓂᐅᓐᓂᕈᓂ ᑖᒃᑯᐊ 

ᐃᓪᓗᒥᐅᖃᑎᖏᑦ ᐊᐃᑉᐸᖓᓗ ᕿᑐᕐᖓᖏᓪᓗ 

ᐊᓂᖃᓯᐅᑎᔭᕆᐊᖃᕋᔭᖅᐸᑦ ᓱᕋᐃᑲᑕᖃᑦᑕᕐᓂᖓ 

ᑐᓵᓐᖏᓴᕐᓂᕐᒧᑦ ᐃᓂᖅᑎᑕᐅᔾᔪᑎᓂᒃ ᒪᓕᒐᐅᓕᖅᑐᒥᒃ 

ᐊᑐᕐᓂᓗᒃᑎᓪᓗᒋᑦ ᑕᕝᕙ ᑖᓐᓇ ᐱᒻᒪᕆᐅᒋᓪᓗᒋᑦ 

ᐃᓱᒫᓗᒋᓪᓗᒋᑦ ᐊᐱᖅᑯᑎᒐ ᑐᓴᕈᒪᓪᓗᖓᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ ᐱᓪᓚᑦᑖᖑᒻᒪᑕ 

ᒪᓕᒐᐃᑦ ᓈᓚᑦᑕᐅᔭᕆᐊᖃᖅᑐᑎᓪᓗ. ᑕᒪᒃᑯᐊ ᒫᓐᓇ 

ᕿᒥᕐᕈᔭᐅᕙᓪᓕᐊᔪᑦ ᐊᑐᖅᑕᐅᓂᐊᖅᑐᑦ ᖃᓄᖅ 

ᒪᓕᒐᒃᓴᓐᖑᕐᓂᐊᕐᒪᖔᑕ ᑕᒪᕐᒥᓗᒃᑖᑦ 

ᐊᓂᔭᕆᐊᖃᖅᐸᑦ ᐊᓂᑕᐅᔪᖅᑕᖃᕆᐊᖃᖅᐸᑦ 

ᐊᑭᓕᕆᐊᖃᖅᑕᖏᑦ ᖁᕝᕙᕆᐊᖅᑕᐅᓂᐊᖅᐸᑦ 

ᑕᒪᒃᑯᐊ ᓱᐊᒃᑕᐅᓂᖏᒃᑕ ᒥᒃᓵᓄᑦ ᒫᓐᓇ 

ᐃᒪᓐᓇᐃᓕᖓᓂᐊᖅᑑᑯᐊ 

ᕿᒥᕐᕈᒃᑲᓐᓂᕆᐊᖃᖅᑕᕘᖅᑐᒍᑦ. ᒫᓐᓇ 

ᐊᑐᕐᓂᑉᑎᓐᓂᒃ ᐃᓕᓐᓂᐊᕐᓂᕐᒥᒃ 

ᑐᑭᓯᐅᒪᑎᑦᑎᓂᕐᒥᒃ ᖃᓄᖅ ᓈᓚᓐᖏᑦᑐᑦ ᑕᐃᒃᑯᐊ 

ᐋᖅᑭᒋᐊᕐᓂᖅᑕᖃᕐᓂᐊᕐᒪᖔᑕ ᐊᓂᑕᐅᓂᕐᒧᑦ 

ᑎᑭᑐᐃᓐᓇᕆᐊᖃᖅᑐᖅ ᐊᑭᓖᑎᑕᐅᓂᕐᒧᑦ 

ᑎᑭᑐᐃᓐᓇᕆᐊᖃᖅᑐᖅ ᑕᒪᒃᑯᐊ ᒫᓐᓇ 

ᐃᓂᓪᓚᒃᓴᖅᑕᕗᑦ  

ᐃᓂᓪᓚᒌᑦᑎᐊᖅᐸᑕᓗ ᑐᓴᐅᒪᑎᑦᑎᐊᓂᐊᖅᐸᕗᑦ 

ᑕᒪᐃᓐᓄᑦ ᑖᑯᓄᖓ ᐃᒡᓗᓂᒃ ᐊᑐᖅᑐᐊᖅᑐᓄᑦ 

ᒐᕙᒪᒃᑯᓐᓄᑦ ᐊᐅᓚᑕᐅᔪᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑐᑭᓯᖅᑰᖅᑐᖓ ᐃᖃᐃᓕᓴᖅᑎᑕᐅᖅᑳᖅᑐᐃᑦ 

ᑕᒪᒃᑯᐊ ᐊᑐᖅᑐᐊᖅᑏᑦ ᒐᕙᒪᒃᑯᓄᓪᓗ 

ᐃᓪᓗᖃᖅᑎᐅᔪᑦ 

ᐃᖃᐃᓕᓴᖅᑎᑕᐅᖅᑳᖅᑰᕐᓂᖏᓐᓂᒃ, ᑕᐃᒪᓐᓇᓕ 

ᑐᑭᓯᔫᔮᖅᑐᖓ.  
 

ᑕᒪᓐᓇ ᐅᖃᖅᑏ ᐱᔾᔪᑎᒋᓪᓗᒍ ᐊᑐᓕᖅᑐᔅᓴᒥᒃ 

ᒪᓕᒐᕐᒥᒃ ᐊᓯᔾᔩᑎᓪᓗᑕ 

ᐊᑲᐃᓪᓕᐅᕈᑎᑕᖃᓗᐊᕋᔭᓐᖏᒃᑲᓗᐊᕐᒪᖔᑕ 

ᐅᕝᕙᓘᓐᓃᑦ ᐊᑲᐅᓈᕈᑎᓐᖏᓗᐊᕋᔭᕐᒪᖔᑕ 

ᕿᒥᕐᕈᓐᖏᓗᐊᖅᐸᖅᑰᓕᕋᑦᑕᓖᓛᒃ 

ᓴᖅᑭᖅᑕᕕᓂᕐᓂᒃ ᐊᑐᓕᖁᔭᐅᔪᓂᒃ 

ᑎᓕᔾᔪᑕᐅᓯᒪᔪᓂᒃ ᐊᓐᖔᓗᐊᖅᑰᖅᑐᑕ 

ᓯᕗᕙᖅᓯᒪᖅᑰᖃᑦᑕᓕᕐᓂᖓᑦ ᒐᕙᒪᐅᔪᖅ ᑕᐃᒪᓐᓇ 

ᐃᓱᒪᒋᔭᖃᖃᑦᑕᕋᒪ. 
 

ᑕᐃᒪᐃᓐᓂᑯᖓᓄᓪᓕ ᐅᖃᖅᑏ, (ᑐᓵᔨᑎᒍᑦ) ᑖᒃᑯᐊ 

ᓄᑖᓂᒃ ᒪᓕᒐᓂᒃ ᐃᓕᐅᖅᑲᐃᕗᑦ ᓯᒡᒐᓕᐊᖅᑏᑦ 

ᓯᓚᒥ ᓯᒡᒐᓕᐊᖃᑦᑕᕐᓂᐊᕐᒪᑕ ᐊᒻᒪᓗ ᑕᒪᒃᑯᐊ 

ᒪᐅᖓᒥᐊᖅ ᐃᒋᑕᐅᖃᑦᑕᖅᑐᑦ ᓯᒡᒐᓕᐊᑦ 

ᐅᓄᓐᖏᓐᓂᖅᓴᐅᓕᖁᓪᓗᒋᑦ 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓱᓇᒃᑯᑖᖃᖅᑎᑕᐅᔭᕆᐊᓖᑦ ᐃᒡᓗᓕᕆᔨᒃᑯᑦ ᒪᑯᐊ 

ᓯᒡᒐᓕᐊᖅᑐᕐᕕᐅᓗᐊᓐᖑᐊᖅᑐᑦ 

ᖃᒥᑦᑎᕕᑦᑕᖃᐅᕐᓗᑎᒃ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑕᒪᒃᑯᐊ ᓴᓇᕐᕈᑏᑦ 

ᐊᑐᖅᑕᐅᔪᒃᓴᓪᓗ ᐊᑐᐃᓐᓇᕈᖅᑎᑕᐅᓂᐊᕐᒪᖔᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓱᐴᖅᑐᖃᑦᑕᖅᑐᑦ ᓯᒡᒐᓕᐊᒥᓂᒃ 

ᓇᒃᓴᑲᑕᖃᑦᑕᕐᒪᑕ ᓱᐴᖅᑐᕆᐊᖅᑐᕐᓂᐊᖅᖢᑎᒃ 

ᐃᒻᒥᓂᒃᑕᐅᖅ ᑕᒪᐅᖓ ᒪᓂᖅᑲᒥᐊᒧᑦ 

ᐃᖅᑲᑦᑕᐃᔭᕆᐊᖃᓐᖏᒃᑲᓗᐊᕐᒪᑕ ᐃᖕᒥᓂᒃ 

ᐱᒋᐊᕐᓂᖅᑕᖃᕆᐊᖃᕐᒥᔪᑦᑕᐅᖅ 

ᐃᖅᑲᑦᑕᐃᔭᑐᐃᓐᓇᓐᖏᓐᓂᕐᒥᒃ ᒐᕙᒪᒃᑯᓐᓄᑦ 

ᐃᒡᓗᓕᕆᔨᒃᑯᓐᓄᑦ ᐱᔨᑦᓯᖅᑕᐅᓐᖏᓪᓗᑎᖑᓐᓃᑦ 

ᐃᒻᒥᓂᒃ ᐊᐅᒪᐃᕐᕕᓕᔭᖃᑦᑕᕐᓗᑎᒡᓘᓐᓃᑦ 

ᐊᑦᑕᕐᕕᒻᒧᑦ ᐃᓛᒃ ᓇᒧᑦ ᐃᑭᓴᕋᐃᓐᖏᑦᑐᒧᑦ 

ᐃᓕᖃᑦᑕᕐᓗᒋᑦ ᐃᒻᒥᓂᒃ 

ᐱᒋᐊᕈᓐᓇᕋᓗᐊᕐᒥᒻᒪᑕᑦᑕᐅᖅ.  

 

ᑖᓐᓇ ᐅᖃᖅᑎᑦᑎᔩ, (ᑐᓵᔨᑎᒍᑦ) ᐄ, ᑖᒃᑯᐊᑦᑕᐅᖅ 

ᓯᒡᒐᓕᐊᖅᑏᑦ ᑕᒪᐅᖓᑐᐃᓐᓈᖃᑦᑕᕆᐊᖃᓐᖏᑦᑐᑦ 

ᓱᕈᓯᕐᓄᑦ ᑎᒍᔭᐅᔾᔮᖏᒻᒪᑕ ᐊᓯᖏᓐᓄᑦ 

ᐱᔭᐅᔾᔮᖏᒻᒪᑕ ᐳᕙᒡᓗᓐᓂᖅ ᐊᓯᖏᓐᓂᓪᓗ 

ᐅᖃᐅᓯᖃᕈᓘᔭᕋᑦᑕ. ᐃᓚᖏᓂᒃᑯᐊ 

ᓯᔅᒐᓕᐊᕕᓂᕈᓗᓐᓂᒃ ᐊᕝᕗᖅᖢᑎᒃ 

ᓯᒡᒐᓕᐊᖅᑐᖅᑕᕕᓂᕐᓂᒃ ᓯᒡᒐᓕᐊᖃᑦᑕᕐᒪᑕ 

ᑕᐃᒃᑯᐊᑦᑕᐅᖅ ᓯᒡᒐᓕᐊᖅᑏᑦ ᓇᒻᒥᓂᖅ 

ᑲᒪᑦᑎᐊᕆᐊᓖᑦ ᓯᒡᒐᓕᐊᕕᓂᕐᓂᒃ 

ᑕᐃᒪᓐᓇᐅᔪᒥᓇᖅᑐᖅ.  

 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐅᕝᕙᓘᓐᓃᑦ 

ᐃᒡᓗᕐᔪᐊᓂᒃ ᓯᒡᒐᓕᐊᖅᑐᖃᑦᑕᕆᐊᖃᓐᖏᑦᑐᑦ 

ᐊᑦᑕᓇᓐᖏᓐᓂᖅᓴᐅᖁᓪᓗᒍ ᐊᒻᒪᓗ ᐱᓗᐊᕐᓗᒋᑦ 

ᐊᓯᐊᓄᑦ ᐃᒡᓗᓄᑦ ᓄᑦᑎᖃᑦᑕᕐᒪᑕ 

ᓯᒡᒐᓕᐊᖅᑐᖅᐸᓐᖏᓪᓗᑎᒃ 

ᐊᓯᐊᓄᑦ ᓅᑕᐅᒍᕕᑦ ᓯᒡᒐᓕᐊᖅᑐᕐᕕᐅᖃᑦᑕᖅᑐᒥᒃ 

ᐊᑲᐅᓐᖏᒻᒥᒻᒪᑦ ᓯᒡᒐᓕᐊᖅᑐᖃᑦᑕᕐᓂᕐᓗ ᑕᒪᓐᓇ 

ᓯᖁᑦᑎᕈᑕᐅᒻᒥᒻᒪᑦ ᐃᒡᓗᓂᒃ. ᑕᐃᒪ ᑕᐃᒃᑯᐊ 

ᓯᒡᒐᓕᐊᕕᓂᕈᓗᐃᑦ ᑲᒪᒋᔭᐅᑦᑎᐊᕆᐊᓖᑦ 

ᑕᐃᒃᑯᓄᖓ ᓯᒡᒐᓕᐊᖅᑐᖅᐸᒃᑐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᐃᒡᓗᓕᒑᕐᔪᒻᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐ. 

 

ᐊᐱᖅᑯᑦ 508 - 6(2): ᐋᓐᓂᖅᑕᐃᓕᒪᔾᔪᓯᓄᑦ 

ᐱᒋᐊᖅᑎᑕᐅᓯᒪᔪᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ ᐊᐱᖅᑯᑎᒃᓴᖃᖅᑐᖓ ᐅᓪᓗᒥ ᑖᔅᓱᒧᖓ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒋᑦ ᐅᓗᕆᐊᓇᓐᖏᑦᑑᒦᓐᓂᖅᓴᐅᖁᓪᓗᒍ.  

 

ᐊᒥᓱᑦ ᓂᕈᐊᖅᑎᒃᑲ ᐃᒡᓗᓕᒑᕐᔪᒥ ᑲᖏᖅᖠᓂᕐᒥᓪᓗ 

ᐅᖃᖅᓯᒪᒻᒪᑕ ᒐᕙᒪᒃᑯᑦ ᖃᓄᖅᑑᑲᐅᑎᒋᔭᕆᐊᓖᑦ 

ᐃᓄᐃᑦ ᑕᒪᒃᑯᐊ ᑎᑭᓴᐃᖃᑦᑕᖅᑐᑦ 

ᐅᓄᖅᑐᐊᓗᓐᓂᒃ ᓴᓐᖏᔪᓂᒃ ᐃᒥᐊᓗᓐᓂᒃ.  

 

ᒥᓂᔅᑕ ᖃᐅᔨᒪᑦᑎᐊᖅᑐᖅ ᐱᓕᕆᕕᖏᑦᑕ ᒫᓐᓇ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑦ 

ᓯᕗᓪᓕᐅᔾᔨᓯᒪᔪᕉᖅ ᐊᑐᓕᖅᑎᑦᑎᓂᐊᖁᓪᓗᒋᑦ 

ᐊᓯᔾᔨᖅᓯᓂᖅ ᓂᐅᕐᕈᑎᖃᖃᑦᑕᕐᓂᐊᕐᓗᑎᒃ, ᐃᓛᒃ, 

ᐃᒥᐊᓗᓐᓂᒃ ᑎᑭᓴᐃᔾᔪᑎᑖᕋᓱᑦᑐᑦ ᓄᑖᓂᒡᓗ 

ᖃᐅᑕᒫᑦ ᐃᒪᓐᓇᑎᒋᑦ ᐱᔪᓐᓇᖅᑐᑏᓚᓯᒪᔪᓂᒃ. 

ᑖᒃᑯᐊᖃᐃ ᐊᓯᔾᔨᕐᓂᖅ ᖃᖓ 

ᐋᖅᑭᒃᓱᖅᑕᐅᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᓂᒃ ᐸᖅᑭᔨ, ᒥᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑖᑉᓱᒪᑉ ᑲᑎᒪᔨᐅᖃᑎᒪ 

ᐅᖃᐅᓯᕆᔭᖓᑦ ᑕᒪᓐᓇ ᑐᓴᖅᖢᒍ ᖁᕕᐊᒋᕙᕋ. 

ᑕᒪᒃᑯᐊᖏᓛᒃ ᐃᒥᐊᓗᓕᕆᔨᒃᑯᑦ ᕿᓂᕐᖓᑕ ᖃᓄᖅ 

ᑕᒪᒃᑯᐊ ᐃᒥᐊᓗᑦ ᑎᑭᓴᖅᑕᐅᕙᒃᑐᑦ ᐃᓚᖏᑦ 

ᐃᓱᖃᓐᖏᑦᑐᒥᒃ ᑎᑭᓴᐃᔪᓐᓇᖃᑦᑕᕐᒪᑕ 

ᐃᖢᐊᓐᖏᓕᐅᕈᑎᐅᖃᑦᑕᖅᖢᓂᓗ ᑕᒪᒃᑯᓄᖓ 

ᓂᐅᕕᖅᐸᒃᑐᓄᑦ ᑎᑭᓴᐃᓯᒪᔪᓂᒃ 

ᓂᐅᕕᖃᑦᑕᖅᑐᓄᑦ. ᐅᖃᖅᑎᑦᓯᔩ, ᑖᒃᑯᐊ 

ᐅᖃᖃᑎᒋᓯᒪᔭᕗᑦ ᐊᒥᓱᑦ ᓄᓇᓖᑦ, ᐳᑭᖅᑕᓖᑦ, 

ᑐᓐᖓᕕᒃᑯᓪᓗ ᑲᑐᔾᔨᖃᑎᒌᖏᑦ ᖃᓄᖅ ᑕᒪᓐᓇ 

ᐋᖅᑭᒋᐊᕈᓐᓇᕐᒪᖔᑦ ᒫᓐᓇ ᑕᑯᔪᒪᔪᒍᑦ ᑕᒪᒃᑯᐊ 

ᐊᒥᐊᓗᐃᑦ ᐊᑐᖅᑕᐅᖃᑦᑕᖅᑐᐃᑦ ᐃᒻᒪᖄ 7 

ᖃᓪᓗᑎᓂᒃ ᐊᖏᓂᖅᐹᖑᓇᔭᖅᑐᒥᒃ ᐊᑕᐅᑦᑎᒃᑯᑦ 

ᑎᑭᓴᐃᔪᓐᓇᖁᓗᒋᑦ. ᑕᒪᒃᑯᐊ ᒫᓐᓇ ᒪᓕᒐᐃᑦ 

ᐃᓗᐊᓃᑦᑐᒃᓴᐃᑦ ᐋᖅᑭᒋᐊᕐᓂᕆᔭᖏᑦ ᕿᒥᕐᕈᔭᕗᑦ 

ᑕᒡᕙᓂ ᑕᖅᑭᓂ ᐅᑭᐅᓂᓘᓐᓃᑦ ᖃᐃᔪᓂᑦ 

ᐊᓯᔾᔨᖅᓯᒪᔪᓂᒃ ᐃᓗᓕᖃᕈᓐᓇᖁᓗᒍ ᑕᒪᓐᓇ 

ᐃᒥᐊᓗᖕᓂᑦ ᑎᑭᓴᐃᖃᑦᑕᕐᓂᖅ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕᑉ ᑭᐅᒻᒫᖓ. ᐅᑭᐅᒃᑯᑦ 

ᐃᔅᓯᕙᓂᕆᔪᔭᑦᑎᓐᓂ ᒪᓕᒐᓕᐅᖅᑎᐅᖃᑎᒐ 

ᐃᖃᓗᐃᑦ−ᓯᓈᒥᐅᑕᖅ ᐊᐱᖅᑯᑎᖃᔪᒻᒪᑦ ᖃᓄᖅ 

ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐃᑲᔪᖃᑦᑕᕐᒪᖔᑕ ᓄᓇᕗᒻᒥᐅᑦ 

ᓂᕈᐊᑦᑎᐊᖅᑎᑕᐅᑎᓪᓗᒋᑦ ᐃᒥᐊᓘᑉ 

ᐊᑐᖅᑕᐅᓂᖓᓂᒃ. 

 

ᒥᓂᔅᑕ ᖃᐅᔨᒪᒻᒪᑦ ᑲᓇᑕᒥ ᐃᑲᔪᖅᑕᐅᕝᕕᒋᔭᖓᑦ 

ᐊᔪᓕᕈᑎᖃᖅᓯᒪᔪᓄᑦ ᑎᒥᓐᓄᑦ ᐴᖅᑕᒐᕐᓄᑦ, 

ᐊᒻᒪᓗᑦᑕᐅᖅ ᓄᑖᑦ ᐊᔪᕆᖅᓱᐃᔾᔨᔾᔪᑏᑦ 

ᐃᒥᐊᓗᓕᕆᓂᕐᒧᑦ ᐋᓐᓂᐊᖅᑕᐃᓕᓕᕆᓂᕐᒧᓪᓗ 

ᓇᓗᓇᐃᖅᓯᓯᒪᒻᒪᑕ 

ᐊᑦᑕᓇᖅᑐᒦᑦᑎᐊᓐᖏᓐᓂᖅᓴᐅᔪᓄᒡᒎᖅ 

ᐃᒥᖃᑦᑕᓂᕐᒥᒃ ᐊᑐᐊᒐᖃᕐᓂᐅᓴᒻᒪᑕ. 

 

ᓇᓗᓇᐃᖅᓯᔪᓐᓇᖅᑳ ᒥᓂᔅᑕ ᖃᖓ 

ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᒪᓕᑦᑕᐅᔭᕆᐊᓕᓐᓂᒃ ᓄᑖᓂᒃ 

ᓴᖅᑭᖅᓯᓛᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 

ᑲᒥᓴᓐᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᓄᑖᓐᖑᕆᐊᒃᑲᓐᓂᐊᕐᔪᒍᓐᓇᕈᒃᑯ 

ᐊᐱᕆᔭᐅᓚᐅᖅᓯᒪᔪᖓ ᐃᖃᓗᐃᑦ−ᓯᓈ 

ᒪᓕᒐᓕᐅᖅᑎᐊᓄᑦ. ᑕᒪᓐᓇᐃᓛᒃ ᐱᒻᒪᕆᐅᖕᒪᑦ 

ᑐᓴᐅᒪᑦᓯᐊᕆᐊᖃᕐᓂᖅ ᖃᑉᓯᓂᒃ ᖃᓄᖅ ᐊᒃᑎᒋᔪᒥᒃ 

ᐃᒥᐊᓗᖃᑦᑕᕈᓐᓇᖅᐱᑦ ᐅᑉᓗᑕᒫᑦ ᑎᒥᖕᓄᑦ 

ᐅᓗᕆᐊᓇᖅᓯᓚᐅᓐᖏᓐᓂᖓᓂᒃ ᑕᐃᒃᑯᐊ 

ᐋᖅᑭᒋᐊᖅᑕᐅᓚᐅᕐᒪᑕ ᐅᑭᐅᖅ ᑕᒪᑐᒧᖓ ᒥᒃᓵᓄᑦ 

ᐱᓕᕆᖃᑦᑕᖅᑐᑦ. 

 

ᐅᖃᖅᑎᑦᓯᔩ, ᐃᓂᖅᓵᓕᓂᐊᓕᖅᑐᖅ ᑕᒪᓐᓇ 

ᐱᓕᕆᐊᕆᔭᕗᑦ. ᐱᓕᕆᖃᑎᖃᖅᑐᒍᑦ 

ᑐᓴᐅᒪᑎᑦᑐᓕᕆᔨᓂᒃ ᑕᒪᑐᒪᑉ ᒥᒃᓵᓄᑦ 

ᐱᓕᕆᐊᖃᖅᑐᓂᒃ. ᑕᐃᒃᑯᐊ ᒪᓂᒻᒥᓕᑐᐊᖅᐸᑕ 

ᐃᓄᒃᑎᑐᑦ, ᖃᑉᓗᓈᑎᑐᑦ, ᐃᓄᐃᓐᓇᖅᑐᓪᓗ 

ᓴᖅᑭᑦᑐᓐᓇᕐᓂᐊᕐᒪᑕ ᑕᒪᐅᖓ ᑕᑯᔭᒃᓴᐅᓕᕐᓗᑎᑦ 

ᓄᓇᓕᐅᑉ ᐃᓗᐊᓂ. ᓈᓚᐅᑎᒃᑯᓪᓗ 

ᓴᖅᑭᖅᓯᒪᔪᖅᑕᖃᓕᕐᓗᓂ ᑏᕖᒃᑯᓪᓗ ᐊᒻᒪᓗ 

ᐱᓗᐊᓐᖑᐊᖅᑐᒥᖃᐃ ᒪᒃᑯᒃᑐᑦ ᑐᕌᕆᐊᖃᕋᑉᑎᒍᑦ 

ᓄᑕᖅᑲᑦ ᖃᕆᑕᐅᔭᓕᕆᖃᑦᑕᓕᖅᑎᓪᓗᒋᑦ ᑎᒃ ᑖᒃ 

ᐊᒻᒪ ᐊᔾᔨᒌᓐᖏᑦᑐᑎᒍᑦ ᐊᑉᖁᑎᖃᕐᓗᑕ ᑕᒪᒃᑯᓂᖓ 

ᓴᖅᑭᑦᓯᓂᐊᖅᑐᒍᑦ.  

 

ᑕᒡᕙᓂ ᓴᓇᑦᑕᐃᓖᑦ ᐊᒥᓲᓗᐊᓐᖏᑦᑐᑦ ᖃᐃᔪᓂᑦ 

ᐊᐅᔭᖅ, ᐊᐅᔭᐅᑉ ᐃᓗᐊᓂ ᑕᒪᓐᓇ ᓴᖅᑭᓐᓂᐊᕐᒪᑦ 

ᐃᓂᖅᐸᓪᓕᐊᓕᖅᑑᒐᓗᐊᖅ ᐱᐊᓂᓕᒻᒪᕆᒃᑐᖅ 

ᑕᒪᒃᑯᐊ ᓯᐊᒻᒪᒃᑎᑦᓯᐊᕐᓗᑎᒍᑦ ᑕᒪᐃᒃᑯᑦ, 

ᑕᒪᐃᑦᑎᒍᑦ ᑐᓴᕐᓇᕈᓐᓇᕈᑕᐅᔪᓄᑦ ᐃᓐᓇᕐᓄᑦ 

ᓄᑕᖅᑲᓄᓪᓗ ᐱᓕᕆᐊᕆᔭᕗᑦ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒪᓕᒐᓕᐅᕐᕕᒃ 

ᒫᓐᓇᕈᓘᔪᔪᖅ ᓄᑖᒥᒃ ᐃᒥᐊᓗᓐᓂᒃ ᑖᒃᓰᔭᐃᔭᕐᓂᕐᒧᑦ 

ᒪᓕᒐᕐᒥᒃ ᑲᔪᓯᑎᑦᑎᕋᑖᔪᒻᒪᑦ. 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᓪᓗ ᒐᕙᒪᒃᑯᑦ ᑮᓇᐅᔭᓕᐊᕆᕙᑦᑕᖏᑦ 

ᐃᒥᐊᓘᑉ ᓂᐅᕕᐊᕆᔭᐅᓂᖏᓐᓄᑦ 

ᐊᑐᖅᑕᐅᔭᕆᐊᖃᕐᖓᑕ. ᐃᓄᓕᕆᔾᔪᑎᐅᓗᑎᒃ 

ᓴᖅᑭᔮᖅᑎᑦᑎᒋᐊᕈᑕᐅᓗᑎᒃ ᒪᓕᓪᓗᒋᑦ ᓈᓴᐅᑎᓕᒃ 

59.1 ᐃᒥᐊᓗᓕᕆᓂᕐᒧᑦ ᐱᖁᔭᕐᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑕᐃᓐᓇ ᓄᑖᖅ 

ᐃᒥᐊᓗᐃᑦ ᑖᒃᓰᔭᐃᔭᕈᑕᐅᓂᖏᓐᓄᑦ ᐱᖁᔭᖅ 

ᐊᑐᓕᓛᕐᒪᖔᖅ? ᐊᒻᒪᓗ ᒥᔅᓴᐃᓯᒍᓐᓇᖅᑳ 

ᖃᑦᑎᕌᐸᓗᒃᑲᔭᕐᒪᖔᑦ ᑮᓇᐅᔭᓂᒃ 

ᓴᖅᑭᖅᓯᒍᑕᐅᒍᓐᓇᓂᐊᕐᒪᖔᖅ ᓄᑖᖅ ᒪᓕᒐᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ 

ᑲᒥᓴᓐᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒻᓇᐃᓛᒃ ᑕᒡᕙᓂ ᑲᑎᒪᕝᕕᐅᑉ 

ᐃᓗᐊᓂ ᐱᓕᕆᐊᕆᓚᐅᕋᑉᑎᒍᑦ ᐅᑭᐅᖅ. ᑕᐃᒃᑯᐊ 

ᑭᑦᑕᑯᓗᖏᑦ ᐃᓗᓕᖏᑦ ᐃᓂᖅᑕᐅᑐᐊᖅᐸᑕ ᑕᐃᒪ 

ᒪᓕᒃᑕᐅᕙᓪᓕᐊᓕᕐᓂᐊᖅᖢᓂ ᑕᒡᕙᓂ ᐱᖁᔭᑎᒍᑦ 

ᐅᖃᖅᑎᑦᓯᔩ. ᑮᓇᐅᔭᐃᑦ ᑖᒃᑯᐊ ᒫᓐᓇ 

ᐱᔭᐅᖃᑦᑕᖅᑐᑦ ᑖᒃᓯᔅᑎᒍᑦ 

ᐊᖏᒡᓕᕚᓪᓕᓗᐊᔾᔮᓐᖏᓐᓂᖏᓐᓂᒡᓕ 

ᑕᐅᑐᖅᑰᒐᖃᖅᑐᖓ.  

 

ᑭᓯᐊᓂ ᐅᖃᖅᑎᑦᓯᔩ, ᑮᓇᐅᔭᓂᒃ 

ᐊᑐᐃᓐᓇᖃᖅᑐᒍᑦ ᒫᓐᓇ ᓄᓇᓕᖕᓄᑦ 

ᐃᑲᔪᕈᑕᐅᓂᐊᖅᑐᓂᒃ ᑖᒃᑯᐊ ᐊᒥᐊᓘᑉ ᒥᒃᓵᓄᑦ 

ᓇᓗᓇᐃᒃᑯᑕᐅᖃᑦᑕᖅᑐᓄᑦ ᐃᑲᔪᕈᑎᒃᓴᓂᒃ 

ᐃᓕᓐᓂᐊᕈᑎᒃᓴᓂᒃ. ᓄᓇᓖᑦ ᐊᑐᓂ 

ᑐᒃᓯᕋᖃᑦᑕᕈᓐᓇᖅᑐᑦ ᑕᒫᓂ $25,000.00-ᒥᒃ 

ᐃᒥᐊᓘᑉ ᒥᒃᓵᓄᑦ ᐅᓗᕆᐊᓇᖅᑐᓄᑦ 

ᑐᑭᓯᐅᒪᔾᔪᑎᓄᓪᓗ ᑐᕌᒐᒃᓴᐅᔪᓂᒃ. ᒫᓐᓇᒧ 

ᑎᑭᖦᖢᒍ ᐊᕐᕌᓂ ᑕᒪᒃᑯᐊ ᐊᑕᐅᓰᓐᓇᕐᒥᒃ 

ᑐᒃᓯᕋᖅᑐᖃᓚᐅᕐᒪᑦ ᐅᒡᒍᐊᕐᓇᖅᑑᒐᓗᐊᖅ. 

ᐃᑲᔪᖅᑐᖅᐸᒃᑲ ᓄᓇᓖᑦ ᑕᒪᑐᒧᖓ ᑮᓇᐅᔭᐃᑦ 

ᑐᕌᖅᑐᓂᒃ ᑐᒃᓯᕋᖃᑦᑕᖁᑉᓗᒋᑦ ᐊᒻᒪ ᑮᓇᐅᔭᓂᒃ 

ᐊᑐᐃᓐᓇᖃᖅᑐᒍᑦ.  

 

ᐃᓕᓐᓂᐊᕌᓂᒃᐸᓪᓕᐊᔪᓂᒃ ᑐᓵᒐᑉᑕ 

ᐱᓇᓱᐊᕈᓯᓗᒃᑖᑦ ᐊᒥᓱᒻᒪᕆᐊᓗᐃᑦ 

ᐃᓕᓐᓂᐊᕌᓂᖕᓂᐊᕐᒪᑕ. ᑕᐃᒃᑯᐊ 

ᐃᓕᓐᓂᐊᕌᓂᖕᓂᐊᖅᑐᑦ ᖁᕕᐊᓲᑎᒃᓴᖏᖕᓄᑦ 

ᐃᒥᐊᓗᖃᓐᖏᓪᓗᑎᒃ ᖁᕕᐊᓱᒍᑎᒃᓴᖏᓐᓄᑦᑕᐅᖅ 

ᑮᓇᐅᔭᓂᒃ ᑐᒃᓯᕋᒐᒃᓴᖃᖅᑐᒍᑦ ᐃᑲᔪᖅᑐᖅᐸᒃᑲ 

ᑕᐃᒃᑯᐊ ᑕᒪᕐᒥᒃ ᑕᒪᑐᒧᖓ ᑮᓇᐅᔭᒧᑦ 

ᑐᒃᓯᕋᖁᑉᓗᒋᑦ ᖁᕕᐊᓱᑦᓯᐊᕈᓐᓇᕐᓂᐊᕐᒪᑕ 

ᐃᓕᓐᓂᐊᕌᓂᓪᓗᑎᒃ ᐃᒥᐊᓗᒃ ᐊᑐᓐᖏᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 509 - 6(2): ᐊᑭᑐᓗᐊᓐᖏᑦᑐᑦ 

ᐃᒡᓗᒋᔭᐅᔪᒃᓴᓄᑦ ᐸᕐᓈᖑᓯᒪᔪᑦ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᐃᓪᓗᓕᕆᔨᒃᑯᑦ ᒥᓂᔅᑕᖓᓄᑦ. 

ᑭᖑᓪᓕᖅᐹᖓᓂᒃ ᐅᓪᓗᖓᓂ 

ᓂᑯᕕᖃᑦᑕᖅᑎᑕᐅᓂᐊᕐᖓᑦ.  

 

ᓄᕖᕝᕙ 30-ᐅᑎᓪᓗᒍ ᐊᐱᕆᓚᐅᖅᓯᒪᒐᒪ ᒥᓂᔅᑕᒥᒃ 

ᑲᒪᔨᐅᔪᒥᒃ ᐃᓪᓗᓕᕆᔨᕐᔪᐊᒃᑯᓐᓄᑦ. ᑳᓐᑐᕌᒃᑦ 

ᐱᒐᓱᐊᕋᔅᓴᐃᑦ ᓴᖅᑭᖅᑕᐅᓯᒪᓕᕐᒪᖔᑕ 

ᑐᓂᔭᐅᓯᒪᓕᕐᒪᖔᑕᓗ ᐊᑭᑐᓗᐊᓐᖏᑦᑐᐃᑦ 

ᐃᓪᓗᐃᑦ ᐊᑐᖅᑐᐊᕋᔅᓴᐅᒐᔭᖅᑐᐃᑦ ᐊᕐᕕᐊᒥ. 

ᐊᕙᑎᐅᓂᐊᕐᓂᕋᖅᑕᐅᔪᒻᒪᑕ ᓴᓇᔭᐅᓂᐊᖅᑐᐃᑦ 

ᐊᕐᕕᐊᓂ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᓇᒥᒃ 

ᑐᔅᓯᕋᖅᓯᒪᓕᖅᑳᑦ ᐃᓪᓗᓕᐅᕐᕕᔅᓴᓂᒃ ᐊᕐᕕᐊᑦ 

ᕼᐋᒻᒪᓚᒃᑯᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᐃᒃᑯᐊ ᐃᒡᓗᐃᑦ ᐊᕐᕕᐊᓂ 

ᓴᓇᔭᐅᓂᐊᖅᑐᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓴᓇᔭᐅᔾᔮᓐᖏᒻᒪᑕ. ᑕᐃᒪ ᐅᖃᓚᐅᕋᒪ ᐃᓚᖏᑦ 

ᓴᓇᔭᐅᓇᔭᖅᑐᒃᓴᐅᒻᒪᑕ ᑖᑉᑯᓄᖓ ᓄᓇᕗᑦ 

ᓴᓇᔪᓕᕆᔨᒃᑯᑦ ᑲᒻᐸᓂᒃᑯᓐᓄᑦ. ᑭᓯᐊᓂᑦᑕᐅᖅ 

ᐃᓚᖏᑦ ᓴᓇᔭᐅᔪᓐᓇᕐᒥᖕᒪᑕ ᓇᖕᒥᓂᖅ 

ᓴᓇᔪᒪᔪᓄᑦ. ᒫᓐᓇᒧᑦ ᑎᑭᖦᖢᒍ ᐱᔫᒥᓱᒃᑐᓂᒃ 

ᑕᑯᓯᒪᔪᒍᑦ. 

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ (ᑐᓵᔨᑎᒎᓕᖅᑐᖅ) ᐊᑭᑐᓗᐊᓐᖏᑦᑐᑦ 

ᐃᒡᓗᐃᑦ (ᑐᓵᔨᑎᒎᕈᓐᓃᖅᑐᖅ) 

ᑮᓇᐅᔭᓂᒃᑕᐅᓇᔭᕐᓂᖏᑦ ᐃᑲᔫᑎᑎᒍᑦ 

ᐸᕐᓇᒐᔭᕋᑉᑎᒍᑦ ᑕᐃᒃᑯᐊ ᓴᓇᔪᒪᔪᑦ ᑕᒪᒃᑯᓂᖓ. 

ᐃᑲᔪᕈᓐᓇᕋᔭᕋᑉᑎᒍᑦ ᓲᕐᓗ ᐊᑭᒃᓴᖓᓄᑦ 

ᐅᕝᕙᓘᓐᓃᑦ ᐊᑭᓗᖕᓂᖅᓴᐅᔪᓐᓇᖁᑉᓗᒋᑦ ᑖᒃᑯᐊ 

ᐃᒡᓗᐃᑦ ᓴᓇᔭᐅᓇᔭᖅᑐᑦ ᐊᑐᖅᑐᐊᕐᓂᑎᒍᑦ 

ᐅᕝᕙᓘᓐᓃᑦ ᓂᐅᕐᕈᑎᖃᕐᓂᒃᑯᑦ. ᑕᒪᒃᑯᐊ 

ᓄᓇᑖᕋᓱᓐᓂᕆᔭᖏᓪᓗ ᓴᓇᔾᔪᑎᒋᓇᔭᖅᑕᖏᓪᓕ 

ᑖᒃᑯᓄᖓ ᑕᐃᒪᓐᓇᐃᑦᑐᓂᒃ ᓴᓇᓂᐊᖅᑐᓄᑦ 

ᐱᓕᕆᐊᖑᓂᐊᖅᑐᑦ ᐃᒡᓗᓕᕆᔨᕐᔪᐊᒃᑯᓐᓅᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᐊᑭᑐᓗᐊᓐᖏᑦᑐᐃᑦ ᐊᑐᖅᑐᐊᕋᔅᓴᐃᑦ 

ᐃᓪᓗᐃᑦ ᓇᓗᓇᕐᖓᑦ ᑐᑭᓯᒋᐊᖓ. ᑐᑭᓯᓐᖏᓐᓇᒃᑯ 

ᑐᑭᓯᔭᐃᓐᓇᕆᓐᖏᓇᒃᑯ. ᐃᓪᓗᓕᕆᔨᕐᔪᐊᒃᑯᑦ 

ᐅᖃᖃᑦᑕᖅᑐᑦ ᓄᓇᕗᒻᒥ ᐃᓪᓗᓕᐅᖅᑏᒡᒎᖅ 

ᐃᓚᖏᓐᓂᒃ ᓴᓇᒐᔭᖅᐸᓪᓚᐃᒻᒪᑕ. ᐊᒻᒪᓗ 

ᑭᒃᑯᑐᐃᓐᓇᐃᑦ ᓇᒻᒥᓂᖅ ᓴᓇᒍᓐᓇᐸᓪᓚᐃᒋᓪᓗᑎᒃ 

ᐃᓄᑐᐃᓐᓇᐃᓪᓘᓐᓃᑦ ᑭᒃᑯᑐᐃᓐᓇᐃᑦ 

ᓴᓇᒍᓐᓇᕋᔭᖅᐸᓪᓚᐃᒋᓪᓗᑎᒃ. 

ᑐᑭᓯᓇᑦᑎᐊᕐᓂᐊᕐᖓᑦ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᖃᖅᑳᑦ 

ᐃᓪᓗᓕᕆᔨᕐᔪᐊᒃᑯᓐᓃᓐᖔᖅᑐᓂᒃ 

ᐊᑭᑐᓗᐊᓐᖏᑦᑐᓄᑦ ᐃᓪᓗᓄᑦ 

ᐊᑐᖅᑐᐊᕋᔅᓴᐅᒐᔭᖅᑐᓄᑦ? ᐆᑦᑑᑎᒋᓗᒍ ᐊᕐᕕᐊᕐᒧᑦ. 

ᓴᓂᕐᕙᐃᓯᒪᕚᑦ ᐊᕐᕕᐊᕐᒧᑦ ᑐᕌᖓᒐᔭᖅᑐᓄᑦ 

ᐊᕙᑎᓄᑦ ᐃᓪᓗᓄᑦ ᐊᑭᑐᓗᐊᓐᖏᓪᓗᑎᒃ 

ᐊᑐᖅᑐᐊᕋᔅᓴᐅᒐᔭᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ 

ᐊᑭᑐᓗᐊᓐᖏᑦᑐᓂᑦ ᐃᓪᓗᓂᒃ ᐃᑲᔫᑎᖃᕐᓂᕐᒧᑦ 

ᓄᓇᕗᒻᒥ ᐃᓪᓗᓕᐅᖅᑏᑦ ᓴᓇᔾᔮᓐᖏᑦᑐᐃᑦ 

ᑖᒃᑯᓂᖓ. ᐊᓯᖏᓐᓄᑦ ᐃᓪᓗᓕᐅᖅᑎᓄᑦ 

ᐊᑭᓖᓗᑎᒃ ᐃᓪᓗᓕᐅᖅᑎᑦᑎᖃᑦᑕᓂᐊᖅᑐᐃᑦ. 

ᓄᓇᕗᒻᒥ ᐊᑭᑐᓗᐊᓐᖏᑦᑐᓄᑦ ᐃᓪᓗᓕᐅᕋᓱᓐᓂᕐᒥᒃ 

ᓴᓇᒍᒪᓕᖅᑎᑦᑎᒐᓱᐊᕐᒥᒐᑦᑕᑦᑕᐅᖅ. 

ᓇᒻᒥᓂᖃᐅᑎᓖᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑲᒻᐸᓂᖓᓂᓘᓐᓃᑦ ᐃᓪᓗᓕᐅᖅᑏᓪᓘᓐᓃᑦ ᓄᓇᕗᒻᒥ 

ᐱᖃᑕᐅᓂᖃᕈᒪᑉᐸᑕ ᐊᑭᑐᓗᐊᓐᖏᑦᑐᓂᒃ 

ᐃᓪᓗᓕᐅᕐᓗᑎᒃ ᐅᕙᑦᑎᓐᓄᑦ ᐊᐱᕆᒍᓐᓇᖅᑐᐃᑦ. 

ᐃᓪᓗᓕᕆᔨᕐᔪᐊᒃᑯᓐᓂ ᐱᓕᕆᖃᑎᖃᕈᒪᓗᑎᒃ. 

ᐃᓚᖏᑦ ᑖᒃᑯᐊ ᑮᓇᐅᔭᓕᐅᕋᓱᑦᑎᐅᔪᓄᑦ 

ᑮᓇᐅᔭᓕᐅᕋᓱᑦᑎᐅᓐᖏᑦᑐᓄᓪᓗ ᑎᒥᐅᔪᓄᑦ 

ᓴᓇᔭᐅᖃᑦᑕᕈᓐᓇᓂᐊᕐᖓᑕ ᐃᓄᑐᐃᓐᓇᓄᓪᓗ.  

 

2023-ᒧᑦ ᑖᓐᓇ ᐆᑦᑐᕋᐅᑎᒋᒐᑦᑎᒍᑦ ᒫᓐᓇ. 

ᖃᐅᔨᒐᓱᑦᑐᒍᑦ ᐃᑲᔫᑎᖃᕈᓐᓇᖅᑐᑕ 

$150,000.00-ᓄᑦ. ᐃᓛᒃᑯᑦ ᐊᑭᑐᓗᐊᓐᖏᑦᑐᓄᑦ 

ᐃᓪᓗᓄᑦ ᐊᑐᖅᑐᐊᖅᑕᐅᒐᔭᖅᑐᓄᑦ 

ᓂᐅᕕᐊᖑᒐᔭᖅᑐᓄᓪᓘᓐᓃᑦ 

ᓂᐅᕕᐊᔅᓴᐅᖃᑕᐅᓗᑎᒃ. ᑖᓐᓇ 

ᒥᔅᓴᐅᓯᓯᒪᑐᐃᓐᓇᖅᑕᕗᑦ ᒫᓐᓇ. 

ᑐᑭᓯᑦᑎᐊᒃᑲᓐᓂᕋᓱᑦᑕᕗᑦ 

ᑕᐃᒪᓐᓇᐅᒋᐊᖃᕐᓂᐊᕐᒪᖔᖅ 

ᐃᑲᔫᑎᖃᕐᓂᐊᕐᒪᖔᖅ ᑕᐃᒪᓐᓇᐅᑉᐸᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥᓗ ᔫᓂ 1-ᖑᓕᕐᖓᑦ 

ᐅᒥᐊᕐᔪᐊᖅᑕᐅᓛᓕᕐᒥᔪᒍᑦ ᒫᓐᓇᕈᓗᒃ. ᒥᓂᔅᑕ 

ᐅᖃᕋᑖᕐᖓᑦ ᐱᓕᕆᐊᕆᔭᐅᒻᒪᒡᒎᖅ ᐊᑐᐊᒐᔅᓴᖓᑦ 

ᐊᑭᑐᓗᐊᓐᖏᑦᑐᓄᑦ ᐃᓪᓗᓕᐅᕈᑎᔅᓴᑦ. ᐊᒻᒪ 

ᓄᓇᕗᒻᒥ 3000 ᐸᕐᓇᐅᑎᐅᑉ ᐃᓚᖓᑦ 

ᐊᑭᑐᓗᐊᓐᖏᑦᑐᓄᑦ ᐅᓪᓗᓄᒡᒎᖅ ᑐᕌᖓᒐᔭᕐᖓᑦ. 

ᑲᑎᓪᓗᒋᑦ ᐊᕐᕕᐊᒡᒎᖅ ᐱᓛᖅᑐᖅ ᐃᓱᐊᓂ 

ᐊᕙᑎᓂᒃ ᐃᓪᓗᓂᒃ. ᐊᒻᒪᓗ ᐃᓱᓕᑉᐸᑕ ᓄᓇᕗᑦ 

3000 ᐱᓕᕆᐊᖑᓂᖓ 90−ᐅᒐᔭᖅᑐᐃᑦ 

ᓴᓇᔭᐅᔪᐃᑦ ᐊᕐᕕᐊᕐᒥ, ᐊᑭᑐᓗᐊᓐᖏᑦᑐᑦ ᐃᓪᓗᐃᑦ. 

 

ᐅᖃᖅᑏ, ᒥᓂᔅᑕ ᐅᖃᕋᑖᑦᑎᐊᕐᖓ $150,000.00-

ᓄᒡᒎᖅ ᐃᑲᔫᑎᖃᖃᑦᑕᕈᓐᓇᓂᐊᕐᖓᑕ 

ᐊᑭᑐᓗᐊᓐᖏᑦᑐᓄᑦ ᐃᓪᓗᓕᐅᖅᑐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ $150,000.00 20-ᕌᕐᓗᒍ 

ᑕᕝᕙ ᐊᕐᕕᐊᕐᒧᑦ ᑐᕌᕋᔭᖅᑐᖅ 

ᖃᑦᑎᕌᕋᔭᓐᖑᐊᖅᑲᐅᓇ ᑲᑎᒃᑯᒃᑯ ᐃᓱᒪᒃᑯᑦ, $3 

ᒥᓕᐊᓐ ᑮᓇᐅᔭᑦ ᐊᒥᓲᓂᖏᓐᓂᑉᐸᓪᓚᐃᒻᒪᑦ 

ᓈᓴᑦᑎᐊᕋᑖᕈᒃᑭᑦ. ᑕᐃᒪᓐᓇᓂᒃ ᐊᑐᕈᒫᕐᓂᐊᖅᑐᓂᑦ 

ᑮᓇᐅᔭᓂᒃ ᓴᓂᕐᕙᐃᓯᒪᕕᓯ ᐊᕐᕕᐊᕐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᕙᑎᓂᑦ 

ᐊᑭᑐᓗᐊᓐᖏᑦᑐᓂᑦ ᑕᐃᑯᖓ ᑐᕌᖅᑐᓴᖅᑕᖃᖅᑲᑦ 

ᑕᐃᒪᓐᓇᓂᒃ ᑮᓇᐅᔭᐃᒍᑎᖃᕋᔭᖅᑯᒍ.  

 

ᔫᓂ 1-ᖑᒻᒪᑦ ᖃᐅᔨᒪᔪᖓ. ᒐᕙᒪᒃᑯᑎᑑᓐᖏᑦᑐᖅ 

ᑳᓐᑐᕌᒃᑦ−ᓂᒃ ᐱᒐᓱᐊᕋᔅᓴᓂᒃ 

ᓴᖅᑭᖅᓯᒐᓱᐊᕆᐊᖃᓲᖑᒐᑦᑖ. ᐊᕐᕕᐊᕐᒥ 

ᐊᑐᐃᓐᓇᕈᖅᓯᒪᔪᖃᑐᐃᓐᓇᕆᐊᓕᒃ 

ᑎᑭᓴᐃᑦᑕᐅᑎᒋᔪᓐᓇᖅᑐᓂᒃ. ᓄᑖᓄᑦ 

ᐃᓪᓗᓕᐊᖑᒐᔭᖅᑐᓄᑦ ᑕᐃᒃᑯᓄᖓᑐᐊᖅ 

ᑐᕌᖓᓐᖏᒻᒪᑦ ᐃᓪᓗᒥᓃᓪᓗᑦᑕᐅᖅ 

ᓄᑖᕈᕆᐊᖅᑕᐅᔪᓐᓇᒥᒻᒪᑕ ᑕᕝᕘᓇ.  

 

ᐱᔭᕇᕋᓱᐊᖅᑕᕗᑦ ᖃᑦᑎᐅᓛᕐᓂᖏᑦ 

ᐊᑐᐊᒐᔅᓴᕆᒐᔭᖅᑕᖏᓪᓗ ᒫᓐᓇ ᐱᓕᕆᐊᖑᕗᖅ 

ᐅᕙᓂ ᐅᖃᖅᑎᓪᓗᖓ. ᐃᓛᒃ, ᖁᕕᐊᓇᓪᓚᕆᑦᑐᖅ 

ᐱᓕᕆᐊᖑᒻᒪᑦ ᐱᒡᒐᓇᖅᑐᐊᓘᒐᓗᐊᖅ ᓵᓐᖓᔭᕗᑦ.  

ᑭᓯᐊᓂ ᖁᔭᓕᔪᒍᑦ ᐃᑲᔪᖅᓯᖅᑕᐅᓯᒪᒐᑦᑕ ᐅᕙᓐᖓᑦ 

ᒪᓕᒐᓕᐅᕐᕕᒻᒥᑦ ᐃᑲᔪᖅᓯᑕᐅᑦᑎᐊᖏᓐᓇᕋᑦᑕᐃᓛᒃ. 

ᐊᒥᓲᓂᖅᐹᓂᒃ ᐃᓪᓗᓕᐅᖅᑎᑕᐅᒐᓱᐊᖅᑎᓪᓗᑕ, 

ᖃᑦᑏᓐᓇᐅᓂᖅᓴᐅᓛᕐᖓᑕ ᐊᖏᕐᕋᖃᓐᖏᑦᑐᐃᑦ 

ᓄᓇᕗᒻᒥ. ᐊᒥᓲᓂᖅᓴᐃᓪᓗ ᐊᑐᖅᑐᐊᕈᑎᖏᓐᓂᒃ 

ᐊᑭᓖᒍᓐᓇᖅᓯᓛᕐᖓᑕ ᑕᕝᕙᓐᖓᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 510 - 6(2): ᕿᓂᕐᓂᖅ ᐸᖅᓴᐃᓂᕐᓗ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᓲᑎᒋᓂᐊᖅᑕᕋ ᑖᓐᓇ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ 

ᐸᖅᓴᐃᔪᓕᕆᓂᖅ ᐊᑕᐅᓯᐊᕐᓇᒍ ᐅᕙᓂ 

ᐅᖃᐅᓯᕆᖃᑦᑕᖅᓯᒪᓕᕋᒃᑯ ᐅᕙᓂ ᑲᑎᒪᕐᔪᐊᕕᒻᒥ. 

ᑕᐃᒃᑯᐊ ᖁᔭᓕᒃᑲᓐᓂᖅᑲᒃᑲ ᐸᖅᓴᐃᔩᑦ 

ᐱᐅᓕᑦᑎᒐᓱᐊᖅᑏᓪᓗ ᓇᐅᔮᕐᓂ ᐊᒻᒪ ᓴᓪᓕᕐᒥ.  

 

ᐊᐱᖅᑯᑎᔅᓴᑲᓐᓂᕋᒪ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᒥᓂᔅᑕᖓᓄᑦ, ᐱᔾᔪᑎᖃᖅᑐᓂ 

ᐱᓕᕆᕕᖓᑕ ᑭᐅᔾᔪᑎᒋᓯᒪᔭᖏᓐᓂᒃ 

ᐱᖁᔨᕗᖔᕈᑎᓕᐊᖑᓯᒪᔪᓄᑦ ᓄᓇᕗᒻᒥ ᕼᐊᒻᓚᐃᑦ 

ᑲᑐᔾᔨᖃᑎᒌᖏᑦ ᑲᑎᒪᓂᖃᖅᑎᓪᓗᒋᑦ 

ᐊᕐᕌᒍᑕᒫᖅᓯᐅᑎᒥᒃ 2022−ᖑᑎᓪᓗᒍ. 

 

ᐅᖃᖅᑏ, ᒐᕙᒪᒃᑯᑦ ᑭᐅᔾᔪᑎᖓ ᐅᖃᖅᓯᒪᒻᒪᑦ, 

ᐅᖃᓕᒫᕐᓗᒋᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ 

ᒫᓐᓇ ᕿᒥᕐᕈᓂᖃᕐᖓᑕ ᓄᓇᓕᓐᓂ, 

ᑐᓐᖓᕕᖃᖅᑐᓂ ᐸᖅᓴᐃᔨᐅᔪᑦ ᐊᑐᐊᒐᖏᓐᓂᒃ 

ᐃᑲᔪᖅᓰᓂᕐᒧᑦ ᐊᑐᐊᒐᖏᓐᓂᒃ. ᒥᓂᔅᑐ 

ᓇᓗᓇᐃᖅᓯᒍᓐᓇᖅᑳ, ᖃᓄᓪᓚᑦᑖᖅ 

ᐋᖅᑭᒋᐊᖅᑕᐅᒋᐊᖓ ᐃᓱᒪᔅᓴᓯᐅᕈᑎᒋᔭᐅᕙ 

ᐊᑐᐊᒐᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᑲᒪᔨᐅᔪᖅ, 

ᒥᓂᔅᑑᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᓗᑦᑕᐅᖅ 

ᖁᔭᓕᒍᒪᔭᒃᑲ ᐸᖅᓴᐃᔨᓕᒫᑦ 

ᐱᐅᓕᑦᑎᒐᓱᐊᖅᑐᓕᒫᑦ, ᑕᐃᒃᑯᐊ 

ᐱᖃᑕᐅᖃᑦᑕᖅᑐᐃᑦ ᐸᖅᓴᐃᔪᖃᕐᓂᐊᓕᕋᐃᒻᒪᑦ 

ᐊᓯᐅᓯᒪᔪᖃᖅᑎᓪᓗᒍ.  

 

ᐊᑐᐊᒐᖏᓪᓕ ᑖᒃᑯᐊ ᕿᒥᕐᕈᔭᕗᑦ, ᐅᖃᐅᓯᕆᓗᒋᑦ 

ᐸᖅᓴᐃᓂᕐᒧᑦ ᐊᑐᐊᒐᐃᑦ. ᑭᐅᔭᐅᔅᓯᖅᑐᒍᑦ 

ᓄᓇᓕᓐᓂ ᑮᓇᐅᔭᓕᐅᕋᓱᒐᑎᒃ 

ᐸᖅᓴᐃᔨᐅᖃᑦᑕᓲᓂᒃ ᐊᒻᒪ ᓄᓇᕗᒻᒥᑦᑕᐅᖅ 

ᕼᐊᒻᓚᐃᑦ ᑲᑐᔾᔨᖃᑎᒌᖏᓐᓂᒃ. ᑕᐃᒃᑯᐊ 

ᐃᓗᓕᔅᓴᕆᒐᔭᖅᑕᖏᑦ ᐱᓪᓗᒋᑦ, 

ᓇᓗᓇᐃᖅᓯᒍᓐᓇᖏᑦᑐᖓ ᒫᓐᓇ, ᖃᖓᓪᓚᑦᑖᖅ 

ᓴᖅᑭᓛᕐᒪᖔᑕ ᖃᓄᐃᑦᑐᓪᓚᑦᑖᓂᒃ. ᑕᐃᒪ 

ᑲᑎᑎᖅᑕᐅᕗᑦ ᒫᓐᓇ ᐋᖅᑭᒋᐊᕆᔾᔪᑕᐅᒐᔭᖅᑐᐃᑦ 

ᐊᑐᐊᒐᖏᓐᓂᒃ. ᐊᑑᑎᖃᑦᑎᐊᓂᖅᓴᐅᓛᕐᖓᑕ 

ᐱᔨᑦᑎᕋᐅᑎᒋᔭᔅᓴᐅᑦᑎᐊᕐᓂᖅᓴᐅᓗᑎᒃ 

ᐸᖅᓴᐃᔨᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ 

ᐊᐱᖅᑯᑎᓄᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐱᖏᓐᓇᖅᑐᓕᕆᔩᑦ ᐊᒃᓱᕈᓪᓚᕆᒃᖢᑎᒃ 

ᐱᓕᕆᓕᖃᑦᑕᕐᒪᑕ. 

ᐊᔪᕐᓇᕈᓐᓃᖅᐹᓪᓕᖅᑎᑦᑎᖁᔨᕗᖓ, ᑖᒃᑯᐊ 

ᕿᒥᕐᕈᔭᐅᑎᓪᓗᒋᑦ ᐊᑐᐊᒐᒃᓴᖏᑦ.  

 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᖓ ᓄᓇᕗᒻᒥ 

ᑲᑐᔾᔨᖃᑎᒌᖏᑦᑕ ᓄᓇᓖᑦ ᒐᕙᒪᖏᓐᓄᑦ ᐃᒪᓐᓇ 

ᐅᖃᓚᐅᕐᒪᑕ: ᐸᖅᓴᐃᔩᑦ ᕿᓂᖅᑏᑦ ᑖᒃᑯᐊ 

ᐊᑐᖅᑕᐅᔪᓐᓇᖅᑐᓂᒃ ᐃᔾᔪᐊᒐᒃᓴᑦ 

ᐅᖃᐅᓯᕆᔭᐅᒻᒪᑕ, ᓴᖅᑭᑦᑎᓇᓱᒃᑎᓪᓗᒋᑦ 

ᑲᑐᔾᔨᖃᑎᒌᖑᓂᐊᖅᑐᓂᒃ ᐸᖅᓴᐃᔨᒃᑯᓐᓄᑦ. ᒥᓂᔅᑐ 

ᓇᓗᓇᐃᖅᓯᔪᓐᓇᖅᐹ, ᖃᖓᒃᑯᑦ 

ᓴᖅᑭᑕᐅᓂᐊᕐᒪᖔᑕ ᑖᒃᑯᐊ ᑎᒥᐅᔪᑦ ᓄᑖᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᒥᓂᔅᑕ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ ᐅᓪᓗᖏᓐᓂᒃ 

ᐋᖅᑭᑦᓯᒪᔪᓂᒃ ᐱᓯᒪᖏᓐᓇᒪ, ᑖᔅᓱᒪ ᑲᑎᒪᔨᐅᑉ 

ᐊᐱᖅᑯᑎᖓᓄᑦ. ᑭᓯᐊᓂ ᑖᒃᑯᐊ ᐃᓗᓕᕆᔭᖏᑦ 

ᑖᒃᑯᐊ ᐊᑐᐃᓐᓇᐅᓕᖅᐸᑕ ᐊᑐᐃᓐᓇᕈᖅᐸᑕ, 

ᑐᓂᑦᑎᐊᕈᓇᓂᐊᖅᑕᕋ ᑖᔅᓱᒥᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᐱᖅᑯᑏᑦ 

ᐃᓚᒋᐊᕈᑏᑦ, ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐅᖃᖅᑎᑦᑎᔩ, 

ᑖᓐᓇ ᑐᐊᕕᕆᔭᐅᔾᔫᒥᔭᕆᐊᓕᒃ 

ᑐᐊᕕᕐᓇᖅᑐᓕᕆᓂᖅ ᑲᖓᑐᐃᓐᓇᑦᓯᐊᒃᑯᑦ 

ᐊᑐᓕᖃᑦᑕᕐᒪᑦ.  

 

(ᑐᓵᔨᒃᑯᑦ) ᐅᖃᖅᑏ, ᐱᓕᕆᕕᐅ ᑭᒡᒍᓯᖓ ᓄᓇᕗᒻᒥ 

ᓄᓇᓖᑦ ᑲᑐᔾᔨᖃᑎᒌᖏᑕ, ᐅᖃᓚᐅᕐᒪᑕ 

ᐃᖅᑲᓇᐃᔭᕐᒪᑕᒎᖅ ᑕᒪᒃᑯᓂᖓ ᑭᖑᕙᖅᓯᒪᔪᒃᑯᑦ 

ᐅᑎᖅᑎᑦᓯᖃᑦᑕᕐᒪᑕ ᕿᓂᖃᑦᑕᖅᑐᓂᒃ 

ᐸᖅᓴᐃᑎᓪᓗᒋᑦ ᓄᓇᓕᓐᓂ, ᐊᑭᓖᓚᐅᖅᑎᓪᓗᒋᑦ 

ᐸᖅᓴᐃᑲᑕᑦᑐᓄᑦ. ᒥᓂᔅᑕ, ᑐᓴᖅᑎᑦᑎᔪᓐᓇᖅᐹ 

ᐅᓪᓗᒥ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ 

ᐃᖅᑲᓇᐃᔭᖅᑕᐅᓯᒪᔪᖅ? ᖁᔭᓐᓇᒦᒃ, ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᑯᓐᓄᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ); 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ. ᐅᖃᖅᑏ, 

ᐱᓕᕆᕕᕗᑦ ᑖᒃᑯᐊ ᑐᓂᕐᕈᑎᓂᒃ ᑮᓇᐅᔭᓂᒃ 

ᑐᓂᓯᖃᑦᑕᕐᒥᒐᑦᑕ ᐸᖅᓴᐃᔨᒃᑯᑦ ᑎᒥᖏᓐᓄᑦ, 

ᑐᒃᓯᕋᖅᑕᐅᔪᓐᓇᖅᑐᓂᒃ ᐊᕐᕌᒍᑕᒫᑦ 

ᑕᑕᑎᖅᑕᐅᓗᑎᒃ ᑖᒃᑯᐊ 620,000−ᖑᓪᓗᑎᒃ 

ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑐᑦ ᑲᑎᓪᓗᒋᑦ. ᑭᓯᐊᓂᓕ, 

ᑖᔅᓱᒥᖓ ᐱᓇᓱᑦᑐᒍᑦ ᑖᒃᑯᐊ ᓱᒃᑲᓂᖅᓴᒃᑯᑦ 

ᑐᓂᖃᑦᑕᕋᓱᓪᓗᒋᑦ ᓄᓇᓕᓐᓂ ᐸᖅᓴᐃᔩᑦ, ᑭᓂᖅᑏᑦ 

ᐊᐅᓚᑦᑎᓚᐅᖅᑎᓪᓗᒋᑦ ᐊᑭᓕᔾᔭᐅᔾᔪᑎᓄᑦ, 

ᐅᑎᖅᑎᔾᔪᑏᓪᓗ ᐊᑭᓕᖅᑕᐅᓚᐅᖅᑐᓄᑦ 

ᑭᓚᒻᒥᐅᔪᒃᑯᑦ ᐱᓂᖅᓴᐅᖃᑦᑕᖁᓪᓗᒋᑦ. 

ᓂᕆᐅᒃᑲᓗᐊᖅᐳᖓ, ᑕᐃᒃᑯᐊ 

ᓈᒻᒪᒋᔭᐅᑦᑎᐊᓛᕐᓂᖓᓂᒃ ᐋᖅᑭᑦᑕᐅᓯᒪᑉᐸᑕ 

ᑕᐃᒃᑯᓄᖓ ᐊᑦᑐᖅᑕᐅᓯᒪᔪᓕᒫᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᑎᒪᔨ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 511 - 6(2): ᐊᑑᑎᖃᖅᑎᑦᑎᓂᖅ 

ᓱᐴᖅᑐᖅᑕᐃᓕᓂᕐᒧᑦ ᒪᓕᒐᕐᒥᒃ 

ᐃᓄᓕᒫᖅᓯᐅᖅᓄᑦ ᐃᖅᑲᓇᐃᔭᖅᑎᓄᓪᓗ 

ᐃᒡᓗᒋᔭᐅᔪᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᐊᐱᑯᑎᒐ 

ᐅᓪᓗᒥ ᒥᓂᔅᑕᖓᓐᓄᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ ᑲᒪᔨᒧᑦ. 

 

ᐅᖃᖅᑏ, ᖃᐅᔨᒪᒐᑦᑕ ᐃᑉᐸᒃᓴᖅ ᒪᓕᒐᖅ ᑕᐃᓐᓇ 

ᐊᑐᓕᖅᑎᑕᐅᓚᐅᕐᒪᑦ ᓯᔅᒐᓖᖅᑐᖃᑦᑕᕆᐊᖃᖏᓐᓂᒃ 

ᓱᐴᖅᑐᖃᑦᑕᕆᐊᖃᖏᓐᓂᖅ ᑕᕝᕚᑲᓂᑦ ᐊᒻᒪᓗ 

ᓱᕈᕐᓇᖅᑐᓂᒃ, ᐊᒻᒪᓗᑦᑕᐅᖅ ᓂᐅᒐᕐᓂᖅ, ᓄᓇᕗᑦ 

ᒐᕙᒪᒃᑯᓪᓗ ᐃᒡᓗᖁᑎᒋᔭᖏᓐᓂᒃ.  

 

ᐅᖃᖅᑏ, ᑕᐃᒃᑯᐊ ᑐᓴᒐᒃᓴᐃᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᓴᖅᑭᑎᔪᖅ, ᑕᐃᒃᑯᐊ 

ᓯᖁᒥᑦᑎᔪᑦ ᑕᐃᒃᑯᐊ ᓱᒋᐊᖅᑕᐅᖃᑦᑕᕐᓂᐊᕐᒪᑕ 

ᐊᑭᓖᓗᑎᓪᓘᓐᓃᑦ ᐅᕝᕙᓘᓐᓃᑦ ᐊᓂᑎᑕᐅᓗᑎᒃ 

ᐊᖏᕐᕋᖏᓐᓂ.  

 

ᐅᖃᖅᑏ, ᑖᒃᑯᐊ ᐃᑲᔪᖏᑦᑐᑦ ᐱᖁᔭᑦᑎᒍᑦ 

ᒪᓕᒋᐊᓖᑦ, ᓱᒋᐊᖅᑕᐅᔾᔪᑎᖃᖅᖢᑎᓪᓗ, 

ᓯᖁᒥᑦᑎᔪᓂᒃ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖏᑦ ᑖᒃᑯᐊ 

ᒪᓕᑦᑕᐅᑎᑦᑎᔭᕆᐊᖃᖅᑐᑦ. 25−ᓂᑦ ᐃᖃᓗᓐᓂ 

ᐸᓖᓯᓐᖑᐊᖃᕆᐊᖃᓕᖅᑐᖅ.  

 

ᓇᐃᓴᐅᑎᖓ 38 ᐱᖁᔭᖅᑎᒍᑦ ᒪᓕᒐᕋᓛᓕᕆᔩᑦ 

ᑕᒪᒃᑯᐊ ᑎᒃᑯᐊᑕᐅᔪᑦ ᕼᐊᒻᓚᒃᑯᑦ 

ᐱᖁᔭᕐᔪᐊᖏᑎᒍᑦ ᑐᒃᓯᕋᖅᑕᐅᔪᓐᓇᖅᑐᑦ 

ᐸᓖᓯᓐᖑᐊᕆᔭᐅᓂᐊᕐᓗᑎᒃ ᑖᒃᑯᓂᖓ 

ᓯᒡᒐᓕᐊᖅᑐᖅᑕᐃᓕᓂᕐᒧᑦ. 

 

ᒥᓂᔅᑐ ᓇᓕᐊᒃ ᓄᓇᕗᒻᒥ, ᓄᓇᓕᓐᓂ 

ᐊᖏᖅᓯᒪᒻᒪᖔᑕ ᑕᐃᒃᑯᐊ ᒪᓕᒐᕋᓛᓕᕆᔨᖏᑦ 

ᐃᑲᔪᖅᑐᐃᓂᐊᖅᑎᓪᓗᒋᑦ, ᒪᓕᒐᖅ ᑖᓐᓇ 

ᒪᓕᒐᕆᔭᐅᔪᖅ ᓯᒡᒐᓕᐊᖅᑐᖃᑦᑕᖁᔨᖏᓐᓂᖅ 

ᐸᓖᓯᖃᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᑦᑕᐅᑎᑦᑎᓂᖓ 

ᑖᒃᓱᒪ ᒪᓕᒐᕐᒧᑦ, ᐃᓛᒃ ᒪᓕᒐᕐᒧᑦ. ᐃᑉᐸᒃᓴᖅ 

ᐊᑐᓕᖅᑎᑕᐅᓚᐅᕐᒪᑦ, ᑕᐃᒃᑯᐊ ᐃᓚᐅᔪᑦ ᑕᕝᕙᓂ 

ᒫᓐᓇᐅᔪᖅ ᐱᓕᕆᖃᑕᐅᔪᑦ ᐃᓗᓕᑯᓘᔭᖏᑦ 

ᐱᓯᒪᖏᓇᒃᑭᑦ, ᓇᓕᐊᒃ ᓄᓇᓕᒃ ᑕᐃᓐᓇ 

ᐸᓖᓯᓐᖑᐊᖃᕐᓂᐊᕐᒪᖔᑦ ᓇᐅᑦᑎᖅᓱᐃᔨᒥᒃ 

ᓯᔅᒐᓕᐊᖅᑐᖅᑐᖃᓕᖏᒃᑲᓗᐊᕐᒪᖔᑦ. ᑖᒃᑯᐊ 

ᑐᕌᕋᑦᓴᖏᑦ ᐃᒡᓗᓕᕆᔨᕐᔪᐊᒃᑯᑦ ᑕᐃᒃᑯᐊ 

ᓄᓇᓕᓐᓂ ᐃᒡᓗᓕᕆᐊᔨᐊᓛᑦ ᑲᔪᖏᖅᓴᐃᖁᓪᓗᒋᑦ 

ᑖᔅᓱᒥᖓ, ᐱᓕᕆᑦᑎᐊᕐᓗᑎᒃ ᓄᑖᒥᑦ ᐱᖁᔭᕐᔪᐊᒥᒃ 

ᓯᒡᒐᓕᐊᖅᑐᕆᐊᖃᖏᓐᓂᖅ 

ᐊᖏᕐᕋᐅ ᐃᓗᐊᓂ. ᓱᖅᑯᐃᖅᓯᕗᖓᑦᑕᐅᖅ 

ᐃᓗᓕᑯᓘᔭᖏᑦ ᑖᒃᑯᐊ ᐸᓖᓯᓐᖑᐊᖃᖅᑎᑦᑎᓂᖅ 

ᑭᓇᒃᑯᑦ, ᖃᓄᕐᓗ ᓇᐅᑦᑎᖅᓱᐃᖃᑦᑕᕐᓂᐊᕐᒪᖔᑕ, 

ᖃᑦᓯᐅᓂᐊᕐᒪᖔᑕᓗ, ᑖᒃᑯᐊ ᓴᖅᑭᑕᐅᔪᒫᖅᑰᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐃᓱᒫᓘᑎᖃᕋᒪ, ᐊᒻᒪ ᐃᓱᒫᓘᑎᖃᕋᒪ ᓱᕈᓰᑦᑕᐅᖅ 

ᐊᓂᑕᐅᒐᔭᕐᒥᔪᑦ, ᐊᓂᑕᐅᑉᐸᑕ ᑕᐃᒃᑯᐊ 

ᐃᓚᒋᔭᖏᑦ, ᐃᓚᒋᔭᖏᑦ ᓯᒡᒐᓕᐊᖅᑐᖃᑦᑕᓂᖅᐸᑕ, 

ᑖᓐᓇ ᐃᓱᒫᓘᑎᒋᓪᓚᕆᒃᑲᒃᑯ. 

ᐃᓱᒪᔭᕆᐊᖃᕐᒥᒐᑦᑕᓘᓐᓃᑦ, ᖄᒃᑲᓐᓂᖃᒍᑦ 

ᓱᒋᐊᖅᑎᑦᓯᖃᑦᑕᓂᐊᕐᒪᖔᑕ ᓄᓇᕘᑉ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐃᒡᓗᓗᓕᕆᔨᒃᑯᑦ 

ᐃᒡᓗᖓᓐᓂ ᐊᖏᕐᕋᖃᖅᑐᖅ ᐊᓂᑕᐅᓚᐅᖅᑎᓪᓗᒋᑦ 

ᐊᖏᕐᕋᖏᓐᓂ. 

 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐅᖃᖃᑎᖃᖅᓯᒪᓕᖅᐹ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᐅᑕᐅᖁᓪᓗᒍ, 

ᐃᓂᖅᑎᕆᔾᔪᑎᑕᖃᒃᑲᓐᓂᕐᓂᐊᕐᒪᑦ 

ᐃᖅᑲᓇᐃᔭᖅᑎᓂᒃ ᐊᓂᑕᐅᔪᓂᒃ ᐊᖏᕐᕋᖏᓐᓄᑦ 

ᐅᕝᕙᓘᓐᓂᑦ ᐃᒡᓗᑖᕋᓱᒃᑲᓐᓂᕈᓐᓇᕐᒪᖔᑕ ᓄᓇᕘ 

ᒐᕙᒪᒃᑯᖏᑕ ᐃᒡᓗᖁᑎᖏᓐᓄᑦ, ᐊᓂᑕᐅᓐᓂᖅᐸᑕ. 

ᐊᒻᒪᓗᑦᑕᐅᖅ ᐱᖃᑖᒍᑦ ᐊᓂᑕᐅᓐᓂᖅᐸᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒋᔭᖏᓐᓂᒃ, ᖃᐅᔨᒪᕕᑖ, 

ᐃᓯᖅᑎᑕᐅᒃᑲᓐᓂᕈᓐᓇᐃᓕᓂᐊᖅᐹᑦ ᐃᒡᓗᓕᕆᔨᒃᑯᑦ 

ᐃᒡᓗᖓᓐᓄᑦ? ᐃᓯᕋᓱᒃᑲᓐᓂᕈᓐᓇᕐᔮᖏᓛᑦ? 

ᐅᕝᕙᓘᓐᓃᑦ ᐃᓅᓯᓕᒫᖅ 

ᐃᓯᖅᑎᑕᐅᔪᓐᓇᕋᔭᖏᓪᓚᖅ ᐃᒡᓗᓕᕆᔨᒃᑯᑦ 

ᐃᒡᓗᖓᓐᓄᑦ? ᑐᓴᕈᒪᖦᖤᕋᓗᐊᖅᐳᖓ ᒥᓂᔅᑕᒥᒃ, 

ᑖᔅᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑕᑯᔭᐃᓐᓇᒃᑲ, ᑖᒃᑯᐊ 

ᖃᓄᑐᐃᓐᓇᓕᒫᖅ ᑕᐃᒪᐃᓕᔪᓐᓇᖅᑐᑦ. ᑕᐃᑯᖓ 

ᓱᓕ ᑎᑭᓚᐅᖏᓐᓇᑦᑕ. ᒫᓐᓇ ᐃᖅᑲᓇᐃᔭᖅᑐᒍᑦ 

ᑐᓴᐅᒪᑎᑦᑎᓇᓱᒃᖢᑕ ᑕᐃᒃᑯᐊ ᐊᖏᕐᕋᖃᖅᑐᑦ 

ᐊᑐᖅᑐᐊᖅᑐᑦ, 

ᓇᓕᐊᓐᓂᑐᐃᓐᓇᖅ, ᒐᕙᒪᒃᑯᓪᓗ 

ᐃᑲᔪᖅᑐᖅᑕᖏᓐᓂᒃ ᐃᒡᓗᖁᑎᒋᔭᖏᓐᓂ ᒪᓕᒐᕐᓂᒃ 

ᒪᓕᒋᐊᖃᕐᒪᑕ. ᒫᓐᓇᐅᔪᖅ ᐃᓕᓐᓂᐊᑎᑦᑎᓂᕐᒧᑦ 

ᐱᓕᕆᔪᒍᑦ, ᒪᓕᑦᑕᐅᔭᕆᐊᖃᕐᓂᖏᓐᓂᒃ ᒪᓕᒐᐃᑦ.  

 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓂᒃ, 

ᑕᐃᒃᑯᐊ ᖃᐅᔨᒪᑦᑎᐊᕐᓂᐊᕐᒪᑕ ᑕᖅᑲᒃᑯᐊ 

ᑐᓴᐅᓴᑦᑎᐊᕐᓗᑎᒃ. ᑕᐃᒃᑯᐊ ᐊᑐᖅᑐᐊᖅᑐᑦ 

ᐃᒡᓗᓂᒃ ᒪᓕᒍᒪᔪᑦ, ᑕᐃᒃᑯᐊ 

ᐊᑦᑐᐃᓂᖃᓪᓚᕆᓐᓂᐊᖅᑐᑦ ᓇᓛᒎᑦᑎᐊᖅ, ᓲᕐᓗ 

ᐆᑦᑑᑎᒋᓗᒍ ᐋᓐᓂᐊᖃᕐᓴᖏᑦᑐᓕᕆᔨᒃᑯᑦ 15,000 

ᑎᑎᕋᖅᓯᒪᔪᓂᒃ ᓇᓗᓇᐃᒃᑯᑎᓂᒃ ᐃᒡᓗᕐᔪᐊᒧᑦ 

ᐃᓕᐅᖅᑲᖅᑕᐅᓂᐊᖅᑐᑦ ᐃᖅᑲᐃᑎᑦᑎᔾᔪᑎᓂᒃ. 

ᑖᒃᑯᐊ ᒪᓕᒐᐃᑦ ᑎᑎᕋᖅᑕᐅᓯᒪᓗᑎᒃ ᖃᓄᖅ 

ᒪᓕᑦᑕᐅᔭᕆᐊᖃᕐᒪᖔᑕ ᑐᓴᕋᒃᓴᖃᕐᓗᑎᒃ 

ᑐᓴᕋᒃᓴᓂᒃ. ᑕᖅᑲᐅᖓᐃᕙᓪᓕᐊᓂᐊᖅᑐᒍᑦ 

ᐊᒡᒋᖅᑐᓂ ᐱᓇᓱᐊᕈᓯᕐᓂᒃ, ᐅᓪᓗᓂᓗ. 

ᖃᓄᐃᓕᒐᔭᖅᐹ ᒪᓕᖏᒃᑯᕕᑦ? ᐃᓛᓐᓂᒃᑯᑦ 

ᐊᒃᓱᐊᓘᕈᓐᓇᖅᑐᖅ ᐱᕐᔪᐊᖑᓗᓂ ᓱᒋᐊᖅᑕᐅᔾᔪᑎ 

ᐃᒡᓗᓐᓂᒃ ᐊᓂᑕᐅᓗᑎᒃ ᐅᕝᕙᓘᓐᓃ 

ᐊᑭᓖᑎᑕᐅᓗᑎᑦ, ᓇᓕᐊᑐᐃᓐᓇᖅ 

ᐊᑐᖅᑕᐅᔪᓐᓇᖅᑐᑦ ᑖᒃᑯᐊ.  

 

ᑕᒪᒃᑯᐊ ᐃᒡᓗᖃᕈᑎᒋᔭᐅᔪᖅ ᑖᓐᓇ ᐊᑦᑕᕐᓇᖏᓪᓗ 

ᐃᒡᓗᖃᖅᑐᓕᒫᓄᑦ ᐊᑦᑕᕐᓇᖏᑦᑑᖁᓪᓗᒍ ᐊᒻᒪ 

ᐃᒡᓗᖃᖅᑐᓕᒫᑦ ᑲᒪᔭᕆᐊᖃᕐᒪᑕ ᐊᖏᕐᕋᒥ ᑖᓐᓇ 

ᐊᑦᑕᕐᓇᖏᑦᑐᒦᑯᓪᓗᒍ, ᑕᕝᕙ ᐊᑭᓕᖏᑦ 

ᐊᑐᖃᑦᑕᖁᖏᓪᓗᒍ. ᐋᓐᓂᐊᖏᓐᓂᖅᓴᐅᓂᐊᓕᕐᒪᑕ 

ᐃᓄᐃᑦ ᐊᒻᒪᓗᑦᑕᐅᖅ ᐃᑯᐊᓪᓚᖏᓐᓂᖅᓴᐅᓂᐊᕐᒪᑕ 

ᐃᒡᓗᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ, ᐅᑉᐱᕈᓱᑦᑐᖓ 

ᐃᓱᒪᒋᓪᓗᒋᑦ ᑕᐃᒃᑯᐊ 

ᓯᒡᒐᓕᐊᖅᑐᖃᑦᑕᖁᔨᖏᓐᓂᖅ ᐃᒡᓗᓂ ᑖᒃᑯᓂᖓ. 

ᐊᑲᐅᓂᖅᓴᐅᒻᒪᑦ ᐃᒡᓗᖃᖅᑐᓂ 

ᐳᓛᕆᐊᖅᐸᑦᑐᓄᓪᓗ. 

 

ᐅᖃᖅᑏ, ᐅᑉᐱᕈᓱᑦᑐᖓ ᒥᓂᔅᑐ 

ᐊᖏᖃᑎᖃᕐᓂᐊᖅᑐᖅ ᐱᒻᒪᕆᐅᔪᖅ ᑖᒃᑯᐊ 

ᒪᓕᒐᓕᐅᖅᑏᑦ ᑕᐃᒪᓐᓇ ᕿᒥᕐᕈᓇᖁᓪᓗᒋᑦ, 

ᖃᓄᑎᒋ ᓇᓕᐊᖅ ᒪᓕᒐᖅ ᐅᖃᐅᓯᕆᔭᕗᑦ 

ᐅᓪᓗᒥᓘᓐᓃᑦ ᒪᓕᑦᑕᐅᑎᓐᓇᒋᑦ, ᑖᒃᑯᐊᓘᓐᓃᑦ 

ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, ᑭᖑᓪᓕᕐᒥ 

ᐱᓕᕆᔭᐅᓂᐊᖅᑐᖅ ᐊᖏᔪᑲᓪᓚᒃ. ᑐᓴᐅᒪᑎᑦᑎᓂᖅ 

ᐃᓅᖃᑎᒋᔭᑦᑎᓐᓂᒃ ᑖᔅᓱᒪ ᒥᒃᓵᓄᑦ 

ᓱᐴᖅᑐᖃᑦᑕᖁᔨᖏᓐᓂᐅᑉ. 

 

ᒥᓂᔅᑐ ᐊᖏᕈᓐᓇᖅᐸ ᒪᓕᒐᓕᐅᕐᕕᒻᒥ, 

ᐅᓂᒃᑳᓕᐅᕈᓐᓇᕐᒪᖔᑦ ᐊᕐᕌᒍ ᐊᑕᐅᓯᖅ ᐊᓂᒍᖅᐸᑦ, 

ᖃᑦᓰᑦ ᐅᓐᓂᕐᓘᑕᐅᓂᕐᒪᖔᑕ, 

ᖃᐅᔨᓴᖅᑕᐅᓂᕐᒪᖔᑕ, ᓯᖁᒥᑦᑎᔪᓪᓗ ᖃᓄᖅ 

ᓱᒋᐊᖅᑕᐅᓂᕐᒪᖔᑕ, ᓄᓇᓕᓐᓂᓗ ᐃᒡᓗᓕᕆᔩᑦ 

ᐊᒻᒪ ᐃᒡᓗᓕᕆᔨᕐᔪᐊᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᑦ, ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᖁᔭᓕᑦᑎᐊᖅᐳᖓ ᐊᐱᖅᑯᑎᒋᔭᖓᓄᑦ. 

ᐃᒪᓐᓇᐃᓪᓚᑦᑖᖅᑰᕐᒪᑦ, ᑖᒃᑯᐊ ᓇᐃᓴᐅᑏᑦ 

ᓴᖅᑭᑦᑎᐊᕐᓗᒋᑦ ᐱᓪᓚᑦᑖᖑᒻᒪᑦ ᑕᖅᑲᒃᑯᐊ 

ᖃᐅᔨᒪᑎᒋᑎᓪᓗᒋᑦ, ᐱᓪᓚᑦᑖᖑᓂᐊᖅᑐᖅ. 

ᐅᓂᒃᑳᓕᐊᕆᔪᓐᓇᓂᐊᑦᑎᐊᖅᑕᕋ. ᑕᒡᕘᓇ 

ᓴᖅᑭᑦᑐᓐᓇᑕᒃᑲ ᐃᒡᓗᓕᕆᔨᒃᑯᑦ ᐊᖅᑯᑎᒋᓗᒋᑦ 

ᐃᒡᓗᓕᕆᔨᕐᔪᐊᒃᑯᓂᒫᒃ ᖃᓄᐃᑦᑐᓂᒃ 

ᐱᓕᕆᓯᒪᒻᒪᖔᑕ, ᐊᒻᒪ, ᖃᓄᖅ 

ᐊᑑᑎᖃᓪᓇᕆᑦᓯᒪᒻᒪᖔᑦ. ᑕᐃᒪᐃᑦᑐᓂᒃ 

ᑐᓂᓯᔪᒫᖅᐳᖓ ᐊᑐᐃᓐᓇᕈᖅᐸᖃᐃ ᐊᕐᕌᒍᖃᐃ 

ᑐᖔᓂ ᓴᖅᑭᑦᑐᓐᓇᖅᑐᑦ, ᑭᓯᐊᓂ ᑐᓴᒐᔅᓴᐃᑦ 

ᓴᖅᑭᖅᐸᓪᓕᐊᓕᖅᐸᑕ ᐃᓕᑦᓯᓐᓄᑦ 

ᑐᓂᔪᒪᑦᑎᐊᕋᔭᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᐃᖃᓗᐃᑦ−ᒪᓂᕋᔭᕐᒧᑦ ᒪᓕᒐᓕᐅᖅᑎ, ᒥᔅᑐ 

ᓚᐃᑦᓯᑑᓐ. 

ᐊᐱᖅᑯᑦ 512 - 6(2): ᑮᓇᐅᔭᓕᐅᓲᑦ 

ᑎᒥᖁᑎᒋᔭᐅᔪᓂᓪᓗ 

ᐆᒻᒪᖅᑯᑎᓕᐅᖅᑎᑦᑎᓂᕐᒧᑦ ᐱᓇᓱᐊᒐᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑲᒪᔨᒧᑦ ᖁᓪᓕᒃᑯᓐᓄᑦ. 

ᐱᔾᔪᑎᒋᓪᓗᒍ ᓂᐅᕐᕈᑎᖃᖃᑦᑕᓂᕐᒧᑦ ᑕᒪᒃᑯᓂᖓ 

ᐆᒻᒪᖅᑯᑎᖃᖅᑎᑦᑎᖃᑦᑕᓂᕐᒧᑦ.  

 

ᒥᓂᔅᑕ ᖃᐅᔨᒪᒻᒪᑦ, ᓴᓐᖏᔪᒃᑯᑦ ᐅᖃᐅᓯᖃᖃᑦᑕᕋᒪ 

ᑕᒪᒃᑯᓂᖓ ᐊᓯᖏᓐᓂᒃ ᐅᖅᓱᐊᓘᖏᑦᑐᓂᒃ 

ᐃᑯᒻᒪᖅᑯᑎᖃᖅᑎᑦᑎᓂᕐᒥᒃ ᓄᓇᕗᑦᑎᓐᓂ, 

ᓄᓇᕐᔪᐊᕐᓗ ᐃᓗᐊᓂ.  

 

ᖁᓪᓕᒃᑯᑦ, ᐅᖃᖅᑏ, ᓴᖅᑭᑦᑎᓚᐅᖅᓯᒪᒻᒪᑦ 

ᑖᒃᑯᓂᖓ ᐆᒻᒪᖅᑯᑎᓕᐅᖃᑦᑕᓂᕐᒧᑦ ᑕᑯᔭᒃᓴᓂᑦ 

ᓴᖅᑭᑦᑎᓚᐅᕐᒪᑕ 2021-ᒥ, ᑕᐃᒃᑯᐊ ᐃᑯᒻᒪᖅᑯᑎᓂᒃ 

ᐊᑐᖅᑎᐅᔪᑦ ᑕᒪᒃᑯᓂᖓ ᐊᑐᒃᑲᓐᓂᕈᓐᓇᖅᑐᓂᒃ 

ᐃᑯᒻᒪᖅᑯᑎᓕᐅᕈᑎᑖᕈᓐᓇᕐᒪᑕ ᐊᑭᖃᕐᓗᒋᑦ, 

ᑕᐃᒪᓐᓇ ᐅᖅᓱᕐᓗᒻᒧᑦ ᐊᑭᒋᕙᑦᑕᖓᓂᒃ.  

 

ᑖᒃᑯᐊ ᑯᐊᐳᕇᓴᓄᑦ ᐱᕐᔪᐊᒍᔪᖅ ᑕᐃᒃᑯᐊ 

ᐃᑯᒻᒪᖅᑯᑎᖃᐅᑎᓕᐅᕐᓂᕐᒧᑦ ᓴᖅᑭᑦᑎᖃᑦᑕᖅᑐᑦ 

ᐊᑭᓖᖃᑦᑕᕐᒪᑕ ᑕᖅᑲᒃᑯᓄᖓ, ᐊᒻᒪ ᐱᒻᒪᕆᐅᒻᒥᔪᖅ 

ᑖᒃᑯᐊ ᐱᓕᕆᔾᔪᑎ ᑖᓐᓇ ᑎᓕᐅᕆᔾᔪᑕᐅᖁᓪᓗᓂ 

ᓄᓇᕗᒻᒥᐅᑦ ᑕᐃᒪᐃᑦᑐᒥᒃ ᐱᖁᓪᓗᒋᑦ.  

 

ᑖᒃᑯᐊ ᑕᐃᑲᖓᑦ ᐃᒡᓗᓕᕆᔨᕐᔪᐊᑯᓐᓂᒃ, 

ᐊᖏᖃᑎᖃᓐᖏᑦᑐᖓ, ᐊᑭᖓᓂᒃ 

ᒪᓕᒋᐊᖃᕐᓂᐊᖅᑑᖅ ᐅᖅᓱᕐᓗ ᐊᑭᖓ? ᑖᒃᑯᓂᖓ 

ᐊᑭᖏᓐᓂᒃ ᒪᓕᒋᐊᑐᖏᑦᑑᒐᓗᐊᖅ. ᑭᓯᐊᓂ 

ᑕᐃᒃᑯᐊ ᐊᐱᕆᖔᕐᓗᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ.  

 

ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ, ᑖᓐᓇ ᐅᓂᒃᑳᖅ 

ᓴᖅᑭᓚᐅᖅᑕᕋ ᐃᑉᐸᒃᓴᖅ. 

ᐊᑭᓕᖅᓱᖅᑕᐅᖃᑦᑕᖅᑐᓂᒃ ᑕᐃᒃᑯᓇᖓᑦ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᑦᓴᖏᓐᓂᒃ 

ᑐᓂᓰᖃᑦᑕᖅᑐᑦ ᖁᓪᓕᒃᑯᓐᓄᑦ, 

ᖃᐅᔨᒪᔨᑕᐃᑦ. ᑖᒃᑯᐊ ᐃᓗᐃᑦᑑᓇᖅᓯᒪᔪᑦ ᖃᔅᓯᑦ 

ᖁᓪᓕᒃᑯᑦ ᓄᓇᕗᒻᒥ ᐊᑐᕐᓂᕆᔭᖓᑦ, ᐊᑭᖏᑦ 

ᐅᖅᓱᐊᓘᑉ ᐊᑭᖓ, ᐊᑭᑐᔪᖅᑐᕈᑏᑦ ᐊᑭᖏᑦ ᓲᕐᓗ 

ᖃᓄᖅ ᐱᖁᑎᒋᔭᐅᔪᖅ ᐊᑯᓂᐅᑎᒋᔪᖅ. 

ᐊᒻᒪᓗᑦᑕᐅᖅ ᐅᖅᓱᐊᓗᒻᒥ ᖁᓪᓕᒃᑯᑦ ᓯᓚᑖᓂ 

ᐅᖅᓱᕐᓗᒥᒃ ᐊᑐᖏᓐᓂᖅᓴᐅᖁᓪᓗᒍ 

ᐃᑯᒻᒪᖅᑯᑎᓕᐅᖅᑎᓪᓗᒋᑦ. 

 

ᐅᖃᖅᑏ, ᑖᒃᑯᐊ ᖃᐅᔨᒪᔨᑕᐅᔪᑦ ᐱᓪᓚᑦᑖᖅᑐᓂᒃ 

ᓴᖅᑭᑦᑎᓯᒪᒻᒪᑕ ᐊᑭᖏᑦ, 40ᓴ ᐊᑕᐅᓯᖅ 

ᐃᖃᕐᕋᖑᐊᖅ, ᓂᐅᕕᖅᑕᐅᑎᓪᓗᒍ 

ᐅᖅᓱᐊᓗᒻᒨᖏᑦᑐᖅ ᐃᑯᒻᒪᖅᑯᑎᓕᐅᕈᑎᓃᖔᖅᑐᖅ. 

 

ᒥᓂᔅᑕ ᐊᖏᖃᑎᖃᖅᐹ ᖁᓪᓕᒃᑯᑦ ᑯᐊᐳᕇᓴᓐᖓᑦ 

ᐱᓪᓚᑦᑖᒥᒃ ᐊᑭᖃᖅᑎᑦᑎᔭᕆᐊᖃᖅᐹᑦ ᑕᒪᒃᑯᓂᖓ 

ᓂᐅᕐᕈᑎᖃᖅᐸᒃᑐᓄᑦ ᓇᖕᒥᓂᖃᖅᑐᓂᒃ ᐃᒡᓗᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕈᒪᔭᕋ ᑖᔅᓱᒥᖓ ᓴᖅᑭᑦᑎᒻᒪᑦ, 

ᓴᖅᑭᑦᑏᓐᓇᖃᑦᑕᕐᒪᓪᓗ ᐱᒻᒪᕆᐊᓗᖕᒥᒃ ᑖᔅᓱᒥᖓ 

ᐅᖃᐅᓯᖃᖅᑎᓪᓗᑕ. ᑲᑎᒪᔨ ᑕᒻᒪᓐᖏᑦᑐᖅ 

ᖁᓪᓕᒃᑯᑦ ᑯᐊᐳᕇᓴᓐᖓ ᑖᒃᑯᐊ ᑲᔪᓯᔪᒃᑯᑦ 

ᐱᓕᕆᓇᓱᒃᑐᑦ ᓄᓇᕗᒻᒥ ᐊᑐᓐᖏᓐᓂᖅᓴᐅᖁᓪᓗᒋᑦ 

ᐅᖅᓱᐊᓗᖕᒥᒃ ᐃᑯᒻᒪᖅᑯᑎᓕᐅᖃᑦᑕᕐᓂᖅ 

ᐱᓕᕆᐊᖃᖅᖢᑎᒃ CIPP-ᖕᓂᒃ. ᓇᖕᒥᓂᕆᔭᐅᔪᖅ 

ᐊᒻᒪᓗᑦᑕᐅᖅ ᐃᑯᒻᒪᖅᑯᑎᓕᐅᕈᑎᖃᖅᑎᑦᑎᓂᕐᒧᑦ 

ᐱᓕᕆᔾᔪᑎ. 

 

ᑲᑎᒪᔨ ᓴᖅᑭᑦᑎᓚᐅᖅᓯᒪᖕᒪᑦ ᐅᓂᒃᑳᖏᓐᓂᒃ 

ᑕᑭᔪᕈᓘᓪᓗᓂᓗ ᓇᓗᓇᐃᖅᓯᓯᒪᓪᓚᕆᒃᖢᓂᓗ 

ᑕᐃᒪᓐᓇ ᑯᐊᐳᕇᓴᓐ−ᒃᑯᑦ ᕿᒥᕐᕈᓇᒍᓐᓇᕐᓂᐊᕐᒪᑕ 

ᖃᓄᖅ ᐋᖅᑭᒃᓯᒪᔪᓐᓇᕋᔭᕐᒪᖔᑦ ᐊᔾᔨᒌᓐᖏᑦᑐᓂᒃ 

ᐃᑲᔪᖅᑐᐃᔾᔪᑎᒋᔪᓐᓇᖅᑕᑦᑎᓐᓂ. 

ᐅᖃᓚᐅᖅᓯᒪᒐᒪᐃᓛᒃ ᑖᒃᑯᑎᒎᓇᖅ 

ᓴᖅᑭᑦᑎᒫᕈᒪᔪᖓ 

ᐱᒋᐊᕈᑎᒃᓴᓂᒃ ᑲᔪᖏᖅᓴᐅᑎᒃᓴᓂᒃ ᐊᐅᓚᑦᑎᔩᑦ 

ᑲᑎᒪᔨᖏᓐᓄᑦ ᖃᓄᐃᑦᑐᓂᒃ ᑕᒪᒃᑯᓂᖓ 

ᐱᓕᕆᔪᓐᓇᕐᒪᖔᑕ.  

 

ᐅᓂᒃᑳᖅ ᐱᔭᕇᖅᑕᐅᑎᓪᓗᒍ ᑕᐃᑲᓂ 

ᒫᓐᓇᐅᓂᖓᓂᒃ ᓄᓇᕗᑦ ᐃᑯᒻᒪᖅᑯᑎᖏᑦ 

ᐊᑭᑐᓂᖅᐹᕌᓘᖕᒪᑦ ᑲᓇᑕᓕᒫᑦᑎᐊᒥ. ᓄᑖᑦ 

ᐃᑲᔪᖅᑎᕈᑏᑦ ᐱᓕᕆᔾᔪᑏᑦ ᓇᓕᐊᖕᓃᓐᖔᕋᔭᖅᑐᖅ 

ᒐᕙᒪᒃᑯᓐᓂᑦ ᒐᕙᒪᑐᖃᒃᑯᓐᓂᓪᓘᓐᓃᑦ. 

ᐊᒃᑐᐃᓐᖏᖔᕐᓗᑎᒃ ᑕᒪᒃᑯᓂᖓ ᒥᑭᔫᑕᐅᓂᖅᓴᓄᑦ 

ᐅᓄᓐᖏᑦᑐᓄᑦ ᐃᑯᒻᒪᖅᑯᑎᓂᑦ ᐊᑐᖅᑎᓄᑦ. ᑖᓐᓇ 

ᐃᓱᒪᒋᓪᓗᒍ, ᐃᖅᑲᓇᐃᔭᖃᑎᖃᖅᑐᖓ 

ᒪᓕᒐᓕᐅᖅᑎᐅᖃᑎᓐᓂᒃ ᐊᑭᖏᓪᓗ 

ᐋᖅᑭᒃᓱᖅᑕᐅᓯᒪᓗᑎᒃ ᐊᓯᔾᔨᑲᑕᒍᓐᓇᕐᓗᑎᒃ 

ᐱᕕᒃᓴᐅᔪᑦ, ᑕᐃᒃᑯᐊ CIPP ᐊᖅᑯᑎᒋᔭᐅᓗᓂ. ᐊᒻᒪ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐃᓱᓕᑉᐸᑦ 

ᑲᒪᒋᔭᐅᓂᐊᕐᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑭᐅᑦᓯᐊᕐᒪᑦ ᒥᓂᔅᑕ ᖁᔭᓐᓇᒦᒃ. ᑕᐃᒪ ᐊᕐᕌᓂ 

ᐊᐱᖅᓱᔪᒻᒥᒐᒪ ᖁᓪᓕᒃᑯᓐᓄᑦ ᒥᓂᔅᑕᐅᓚᐅᖅᓯᒪᔪᒥᒃ. 

ᐊᕐᕌᓂ ᐅᐱᕐᖔᖅ ᐃᑦᓯᕙᓂᖃᖅᑎᓪᓗᑕ.  

 

ᑕᐃᑦᓱᒪᓂ ᐅᖃᓚᐅᖅᓯᒪᒐᒪᐃᓛᒃ ᑯᐊᐳᕇᓴᓐ−ᒃᑯᑦ 

$130 ᒥᓕᐊᓐ ᑮᓇᐅᔭᓂᒃ 

ᐃᑯᒻᒪᖅᑯᑎᓯᐅᑎᓅᖓᔪᓂᒃ ᑖᒃᑯᐊ ᒐᕙᒪᒃᑯᑦ 

ᑎᒥᖁᑎᖏᓪᓗ $60 ᒥᓕᐊᓐᓂᒃ ᑮᓇᐅᔭᓂᒃ 

ᐊᑭᓖᓯᒪᔪᒻᒪᑕ. ᑖᒃᑯᐊ ᐊᑭᑦᑐᕈᑎᐅᔪᑦ ᐱᑎᓪᓗᒋᑦ 

ᐅᓄᖅᓯᒋᐊᖅᓱᑎᒃ. ᐅᖃᖅᑎᑦᓯᔩ, ᑖᒃᑯᐊ 

ᒥᓕᐊᓐᖏᓐᓃᑦᑐᑦ ᐅᓄᖅᓯᒋᐊᑐᐃᓐᓇᓚᖓᒻᒪᑕᐃᓛᒃ.  

 

ᐊᕐᕌᓂ ᐊᐱᕆᔪᒐᒃᑯ ᖁᓪᓕᒃᑯᑦ ᒥᓂᔅᑕᖓᑦ, 

ᐅᖃᖃᑎᖃᓚᐅᖅᓯᒪᓐᓂᕐᒪᖔᖅ ᐊᓯᖏᓐᓂᒃ 

ᒐᕙᒪᒃᑯᑦ ᐱᓕᕆᕝᕕᖁᑎᖏᓐᓂ, 

ᑯᐊᐳᕇᓴᖁᑎᖏᓪᓗ ᓄᓇᕗᑦ. ᐊᑐᕐᓗᓂᔾᔪᒃ ᑕᒪᓐᓇ 

ᐅᓄᖅᓯᒋᐊᕈᑎᐅᕙᑦᑐᑦ ᐃᑯᒻᒪᖅᑯᑎᓯᐅᑎᓂᒃ. 

 

ᒥᓂᔅᑕ ᑐᓴᖅᑎᑦᑎᑦᓯᔪᓐᓇᖅᐹ ᑖᒃᑯᐊ 

ᐅᖃᖃᑎᖃᖅᓯᒪᓂᕆᔭᖏᓐᓂᒃ ᒐᕙᒪᒃᑯᑦ 

ᑎᒥᖁᑎᖏᓐᓂᒃ ᐊᒻᒪ ᑯᐊᐳᕇᓴᖁᑎᖏᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ, ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎᐅᖃᑎᒐ ᐊᐱᕆᑦᓯᐊᕐᒪᑦ. ᓱᓕᕗᖅ 

ᓯᕗᒧᒐᑉᑎᒍᑦ ᐊᑭᑦᑐᕆᐊᕈᑎᐅᕙᓐᓂᐊᖅᑐᓂᒃ 

ᐋᖅᑭᒋᐊᖅᑕᐅᒻᒪᓪᓗ ᐊᒃᑐᐃᓪᓚᕆᔪᖕᒪᑦ 

ᓄᓇᓕᖕᓄᑦ, ᓄᓇᓕᖕᓂ ᒥᑭᔫᑏᑦ ᐱᓗᐊᖅᑐᖅ.  

 

ᑕᕝᕗᖓᖃᐃ ᑖᒻᓇ ᐊᑭᑦᑐᕆᐊᕈᑎᓄᑦ 

ᐆᑦᑑᑎᒋᕋᑖᖅᑕᕋ ᐱᓚᐅᖅᑎᓐᓇᒍ ᑎᑭᕋᕐᔪᐊᖅ 

$112.86 ᑭᓗᕚᑦᒧᑦ ᐊᑭᓖᕙᓚᐅᖅᓱᑎᒃ ᑕᐃᒪᒃ 

ᑕᒪᐃᓐᓅᓕᖓᒋᐊᓕᕋᒥ ᑕᐃᑲᓂ ᓄᓇᓕᒻᒥ 

$.051−ᒥᒃ ᐊᑭᓖᕙᓕᖅᑐᑦ ᑭᓗᔮᑦᒥᒃ. ᑖᓐᓇ 

ᑮᓇᐅᔭᖅᑐᕈᑎᒋᓪᓚᕆᓚᐅᖅᓯᒪᔭᕗᑦ 

ᒐᕙᒪᒃᑯᓐᓃᓐᖔᓪᓚᑦᑖᖅᑐᖅ 

ᑲᔪᖏᖅᓴᐅᑎᒋᓇᔭᑉᑎᒍᑦ ᐊᔾᔨᒌᔾᔫᒥᑎᑦᓯᒋᐊᕐᓂᕗᑦ 

ᐃᑯᒻᒪᖅᑯᑎᓯᐅᑎᐅᕙᑦᑐᓂᒃ.  

 

ᑕᕝᕗᖓᖃᐃ ᐅᖃᖃᑎᖃᐃᓐᓇᖅᐸᑦᑐᒍᑦ 

ᐱᓕᕆᕝᕕᖁᑎᑦᑎᒻᓂᒃ ᐊᒻᒪ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓂᑦᑕᐅᖅ ᐊᒻᒪᓗ ᓄᓇᓕᓐᓂ 

ᐱᔨᔅᓯᖅᑎᒃᑯᓐᓂᑦ ᐱᕕᖃᕈᑕᐅᔪᓐᓇᖅᑐᓕᒫᓂᒃ 

ᑕᒪᑐᒧᖓ ᐱᓕᕆᐊᑦᓴᒧᑦ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᖅᐸᕋ ᑭᐅᑦᓯᐊᕐᒪᑦ ᒥᓂᔅᑕ. ᐊᓕᐊᓇᐃᑦ 

ᒐᕙᒪᒃᑯᑦ ᐱᓇᓱᐊᕐᓂᖓᑦ ᐊᑭᑦᑐᕆᐊᕈᑏᑦ 

ᐊᔾᔨᒌᑎᑕᐅᒋᐊᕐᓂᖓᑦ ᖃᓄᕐᓗ 

ᐊᒃᑐᖅᑕᐅᓯᒪᓪᓚᑦᑖᕐᓂᖓ ᒐᕙᓚᒃᑯᑦ 

ᐊᑭᓖᓂᖅᐹᖑᖕᒪᑕ. 

 

ᐅᖃᖅᑎᑦᓯᔩ, ᑕᓪᓕᒪᖓᖕᓂᑦ ᒪᓕᒐᓕᐅᕐᕕᒃ 

ᐱᒋᐊᓕᕐᒪᑦ ᑕᒪᒃᑯᐊ ᐃᓱᒫᓘᑏᑦ 

ᐅᖃᐅᑎᒌᓐᓇᖅᑕᒃᑲ ᒐᕙᒪᒃᑯᓐᓄᑦ. ᒐᕙᒪᒃᑯᓐᓄᑦ 

ᐃᓇᓐᓇᓱᒃᑐᒋᑦ ᐅᖅᓱᐊᓗᒃᑐᓐᖏᔾᔫᒥᔪᓂᒃ 

ᐊᑐᖁᑉᓗᒋᑦ ᐱᓗᐊᖅᑐᒥᒃ ᐊᖏᔫᑎᓂᒃ 

ᓴᓇᔪᖃᕐᓂᐊᓕᕌᖓᑦ. ᐊᕐᕌᒍᑕᒫᑦ ᒥᓕᐊᓐ ᑮᓇᐅᔭᑦ 

ᐊᕝᕙᖏᑦ ᐊᑭᖃᕈᓐᓇᕐᒪᑕ ᐃᑯᒻᒪᖅᑯᑎᓯᐅᑏᑦ. 

 

ᐅᖃᖅᑎᑦᓯᔩ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑕᑯᑉᓗᒍ 

ᐃᓚᒋᐊᕈᑎᐅᔪᑦ ᔫᓂ 2019−ᒥ ᐅᑭᐅᑦ ᓯᑕᒪᑦ 

ᐊᓂᒍᖅᓯᒪᓕᖅᐳᑦ ᐃᓚᒋᐊᕈᑎᒋᓚᐅᖅᑖᑦ 

ᐱᖃᓯᐅᑎᓯᒪᔪᒻᒪᑦ ᓯᕿᓂᕐᒥᒃ 

ᐃᑯᒻᒪᖅᑯᑎᓕᐅᖅᑐᓂᒃ. ᓱᓕ ᐊᑐᓐᖏᑦᑐᖅ ᑕᐃᒫᒃ 

ᓱᒃᑯᐸᓪᓕᐊᑐᐃᓐᓇᖅᑐᖅ.  

 

ᐅᖃᖅᑎᑦᓯᔩ, ᐅᑭᐅᑦ ᐊᕐᕕᓂᓕᖑᓕᖅᑐᑦ 

ᐅᖃᐅᓯᕆᖃᑦᑕᖅᓯᒪᓕᕋᒃᑭᑦ ᑕᒪᒃᑯᐊ. 

ᖃᐅᔨᒪᔭᐅᒍᒪᓪᓗᖓ ᐊᓯᔾᔨᖅᓯᒪᖁᔨᓛᖅᑐᖓ 

ᐅᑭᐊᒃᓵᖅ ᐃᒃᓯᕙᓕᕈᑦᑕ. 

 

ᐅᖃᖅᑎᑦᓯᔩ, ᑕᑯᕌᖓᑦᑎᒍᑦ $100 

ᒥᓕᐊᓐᖏᓐᓃᑦᑐᑦ ᑮᓇᐅᔭᑦ ᐊᑭᑐᖅᐸᑦᑐᑦ ᐃᒡᓗᐃᑦ 

ᐊᒻᒪ ᒥᓕᐊᓐ ᐊᑭᑐᔪᓂᒃ ᑮᓇᐅᔭᓂᓗᑦ 

ᐊᑭᓖᒋᐊᖃᖅᐸᑦᑐᑦ ᐃᑯᒻᒪᖅᑯᑎᐅᔪᓄᑦ. 

ᐱᔪᓐᓇᕐᓂᕗᑦᑕᐅᖅ ᐱᓇᓱᓪᓗᑕᐅᖃᑦᑕᕐᒪᑦ. 

ᒐᕙᒪᒃᑯᑦ ᑲᒪᑦᓯᐅᑦᓯᐊᕆᐊᖃᕐᒪᑕ ᑮᓇᐅᔭᖁᑎᖏᑕ 

ᑭᒃᑯᓕᒫᑦ. ᑲᒪᑦᓯᐊᕐᓂᖅ ᓲᕐᓗ 

ᑐᖅᑯᖅᑐᐃᑦᓯᐊᕐᓂᖅ, ᐊᐅᓚᑦᑎᑦᓯᐊᕐᓂᖅ ᑭᒃᑯᓕᒫᑦ 

ᑮᓇᐅᔭᖁᑎᖏᓐᓂᒃ ᐊᑯᓂᒃᑯᑦ 

ᐊᑑᑎᖃᑦᓯᐊᕐᓂᐊᖅᑐᓂᒃ.  

 

ᑖᓐᓇ ᐊᐱᖅᑯᑎᒋᓗᐊᓐᖏᑕᕋ 

ᐅᖃᐅᓯᕆᔪᒪᓂᖅᓴᕆᓪᓗᒍ. ᐅᑭᐅᑦ ᐊᕐᕕᓂᓖᑦ 

ᐊᑯᓂᐅᓯᒪᓕᕐᒪᑕ ᐊᓯᔾᔨᐸᓪᓕᐊᔪᒥᒃ 

ᓂᕆᐅᑉᐸᓪᓕᐊᒍᒪᓕᕋᓗᐊᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓇᐅᓵᕐᒪᑦ. 

ᒪᓕᒐᓕᐅᖅᑏᑦ ᖃᐅᔨᒪᓕᑦ ᐊᐱᖅᓱᕐᓇᐅᔭᖅ 

ᐃᓱᓕᓕᕐᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᖃᑦᑕᕐᓂᖅ 

ᐅᐃᒍᕆᐊᕈᒪᓪᓗᒍ ᑐᒃᓯᕋᖅᐳᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐅᐃᒍᒋᐊᖅᓯᖁᔨᖕᒪᑦ ᐊᐱᖅᓱᕐᓇᒥᒃ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ, ᐊᐱᖅᓱᕐᓂᖅ 

ᐅᐃᒍᒋᐊᖅᑕᐅᕗᖅ 30−ᒥᓂᔅᓯᒃᑲᓐᓂᕐᓂᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅ ᓄᑕᕋᖅ. 

 

ᐊᐱᖅᑯᑦ 513 - 6(2): ᒪᓕᒐᖅᑎᒍᑦ 

ᐊᐅᓚᑕᐅᓂᖏᑦ ᐊᑕᐅᓯᑑᓪᓗᑎᒃ ᐱᔨᑦᑎᕋᓲᑦ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᓵᓚᒪᓐ 

ᐅᐃᒍᒋᐊᖁᕋᑖᕋᕕᐅᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑕᖓᓐᓄᑦ ᐃᓱᒪᑦᓴᖅᓯᐅᕈᑎᑦᓴᒥᒃ 

ᐊᐱᖅᑯᑎᖃᕐᓂᐊᖅᐳᖓ.  

 

ᐃᓱᒫᓘᑕᐅᖃᑦᑕᕐᒪᑦ ᓂᕈᐊᖅᑎᖁᑎᒋᔭᓐᓄᑦ 

ᒥᑦᑎᒪᑕᓕᖕᒥᒃ ᐅᕙᓐᓄᑦ ᐅᖃᐅᓯᐅᒡᒍᔪᓕᕐᒪᑦ. 

ᐊᓐᓇᐅᒪᓇᓱᒋᐊᒥᒃ ᓄᓇᕗᒻᒥ 

ᐊᑭᑦᑐᐸᓪᓕᐊᑐᐃᓐᓇᕐᒪᑦ ᓂᖀᑦ 

ᐊᑭᑦᑐᐸᓪᓕᐊᑐᐃᓐᓇᕐᓂᖏᓐᓂᒃ.  

 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᐊᐱᖅᓲᑎᖃᖅᑲᐅᖓᒪ ᑲᓇᐃᑎᐊᓐ 

ᓄᐊᑦ−ᒃᑯᑦ ᑲᑎᓚᐅᖅᓯᒪᓂᖓᑦ ᕗᔅᑦ ᐃᐊᕐ−ᒃᑯᓐᓂᒃ. 

ᑕᐃᔅᓱᒪᓂ ᐃᓱᒫᓘᑎᓂᒃ ᐅᖃᓚᐅᖅᓯᒪᒐᒪ 

ᖃᓄᐃᑦᑐᖃᕐᒪᖔᖅ ᐊᑕᐅᓯᐊᕐᒥᒃ 

ᑎᒍᒥᐊᖅᑐᖃᓕᕌᖓᑦ ᑭᑐᓂᒃ ᓲᕐᓗ 

ᖃᖓᑕᓲᓕᕆᓂᕐᒥᒃ. 

 

ᐅᖃᖅᑎᑦᓯᔩ ᓄᓇᓖᑦ ᐊᒃᑐᖅᑕᐅᕙᒻᒪᑕ ᓂᐅᕕᕐᕕᒻᒥ 

ᓂᐅᕕᖅᐸᑦᑕᒥᖕᓂᒃ ᐊᑕᐅᓯᑐᐊᕐᒥᓪᓗ 

ᓂᐅᕕᕐᕕᖃᖅᐸᑦᑐᑎᑦ ᓄᓇᓖᑦ.  

 

ᖃᓄᕐᓕ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐃᓱᒪᕙ 

ᑕᒪᒃᑯᐊ ᐊᑕᐅᓯᑐᐊᖑᓗᐊᖅᐸᓕᖅᑎᓪᓗᒋᑦ 

ᓂᐅᕕᐊᑦᓴᖃᖅᐸᑦᑐᑦ ᓂᕿᓂᒃ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅ ᐊᐱᖅᓱᕐᒪᑦ ᑖᓐᓇ 

ᐱᓪᓗᒍ. ᐊᔭᐅᖅᑐᐃᖏᓐᓇᓲᑐᖃᐅᒐᒪ ᑕᒪᒃᑯᐊ 

ᑎᒻᒥᓲᓕᕆᓂᖅ ᓄᓇᕗᒻᒥ. ᐊᒡᒍᖅᓯᒪᓗᐊᕐᓂᖓᓄᑦ 

ᐃᖏᕐᕋᑦᓯᐊᓐᖏᓂᖅᓴᐅᖕᒪᑦ 

ᐃᖏᕐᕋᑦᓯᐊᕋᔭᕋᓗᐊᖅᓱᓂ.  

 

ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ ᐃᑲᔫᑏᑦ 

ᑐᕌᓪᓗᐊᑕᖅᐸᒻᒪᑕ  

ᓂᐅᕕᕐᕕᓐᓄᑦ ᑎᒻᒥᓲᓕᕆᔨᓅᓐᖏᑦᑐᖅ. ᑖᓐᓇ 

ᐱᓪᓗᒍ ᐅᑭᐅᖅᑕᖅᑐᒥ ᑯᐊᐸᓕᕆᔨᒃᑯᑦ ᓇᒻᒥᓂᖅ 

ᑎᑭᑎᑦᓯᖃᑦᑕᓲᖑᓕᖅᑐᑦ ᑎᒻᒥᓲᓂᒃ ᐅᓯᔪᓂᒃ 

ᐊᒻᒪᑦᑕᐅᖅ ᓂᐅᕕᖅᑎᒃᑯᑦᑕᐅᖅ ᑕᒪᒃᑯᖓᓗ 

ᐅᓯᔭᐅᕙᑦᑐᑦ ᑕᐃᒪᐃᑦᑑᒻᒪᑕ. 

 

ᓇᓗᓇᓪᓚᑦᑖᓲᖅ ᓱᒻᒪᑦ 

ᐊᑭᑦᑐᕆᐊᑐᐃᓐᓇᖅᐸᓪᓕᐊᒻᒪᖔᑖ ᓂᕿᑖᖑᕙᑦᑐᑦ. 

ᑎᒻᒥᓲᑦ ᐱᔾᔪᑕᐅᕚᑦ? ᐅᕝᕙᓗ 

ᐊᑭᑦᑐᐸᓪᓕᐊᑐᐃᓐᓇᕐᓂᖏᓐᓂᒃ ᓄᓇᕐᔪᐊᕐᒥ? 

ᐊᑭᑦᑐᐸᓪᓕᐊᓯᒪᒻᒪᑕ ᒫᓂ ᓄᓇᕐᔪᐊᑦᑎᓐᓂ. 

ᐊᑭᑦᑐᕆᐊᓪᓚᕆᑦᓱᑎᒃ ᓂᖀᑦ ᓂᕿᖏᑦ. ᓲᕐᓗ 

ᐱᒋᐊᓪᓚᐸᓪᓕᐊᑐᐃᓐᓇᓪᓗᓂ. ᐅᕙᒍᑦ 

ᐅᖓᓯᓛᑦᑐᒦᑦᑐᑕ ᓄᓇᕗᒻᒥᐅᓂ 

ᐊᑦᑐᖅᑕᐅᓂᖅᐹᖑᓲᖑᑉᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᓪᓗ ᒥᓂᔅᑕ. ᑕᐃᒪ ᐃᓚᖓᑦ ᒪᓕᒐᕐᓂᒃ 

ᑲᓇᐃᑎᐊᓐ ᓄᐊᑦ−ᒃᑯᑦ ᑲᓇᑕᐅᓪᓗ ᒐᕙᒪᒃᑯᖏᑦ 

ᐊᖏᕈᑎᒋᓚᐅᖅᑕᖓᑦ ᑲᑎᑕᐅᓕᖅᑎᓪᓗᒋᑦ ᑎᒻᒥᓲᑦ 

ᓂᖏᔾᔭᕈᑕᐅᔪᓄᑦ ᑭᒡᓕᖃᕐᓗᓂ.  

 

ᒐᕙᒪᑐᖃᒃᑯᑦ ᐅᖃᐅᓯᖓᑦ ᐊᖏᕈᑎᖓᑦ ᐅᖃᔪᕗᑦ 

ᑭᒡᓕᓕᐅᕆᓂᖅ ᓂᖏᑕᖅᑕᐅᕙᒃᑐᓂᑦ ᑖᒃᑯᐊ 

ᐅᖃᕐᓗᒋᑦ ᑖᒃᑯᐊ ᑎᒻᒥᓲᓕᕆᔩᑦ ᓇᒻᒪᑦᓯᐊᖅᑐᒥᒃ 

ᐊᖅᑯᑎᖏᓪᓗ ᐊᑐᖅᑕᐅᑦᓴᐃᓐᓇᕐᓗᑎᒃ ᑎᒻᒥᓲᓄᑦ 

ᖁᔭᓈᖅᑕᐅᖏᓪᓗᑎᒃ ᓄᓇᓖᑦ ᐊᒻᒪᓗ ᑕᒪᒃᑯᐊ 

ᐊᑦᓱᕈᖅᑎᑕᐅᓂᖅᓴᐅᕙᓐᓂᖏᓐᓄᑦ ᐅᑭᐅᖅᑕᖅᑐᒥ 

ᐊᐅᓪᓚᑲᑕᑉᐸᑦᑐᑦ. 

 

ᐅᖃᖅᑎᑦᓯᔩ, ᑕᐃᒫᑦᓴᐃᓐᓇᖅ ᓱᓕ 

ᐃᓱᒪᒋᔪᓐᓇᖅᑕᕗᑦ ᓂᖀᑦ.  

 

ᐅᖃᖅᑎᑦᓯᔩ, ᓈᓚᓐᓂᖃᖅᑎᓪᓗᒍ ᑲᓇᑕᐅᑉ 

ᒐᕙᒪᒃᑯᖏᑦ ᑕᒪᒃᑯᖓ ᓂᐅᕕᖅᑏᑦ 

ᓂᐅᕕᐊᑦᓴᖃᖅᐸᑦᑐᑦ ᑲᓇᑕᒥ ᐃᓱᒫᓘᑕᐅᓯᒪᖕᒪᑕ 

ᓂᐅᕕᕐᕖᑦ ᓂᖏᑕᓗᐊᖅᐸᓐᓂᖏᒃ.  

 

ᑕᒪᒃᑯᐊ ᑕᕝᕙ ᒥᓂᔅᑕ ᐃᓱᒪᔅᓴᖅᓯᐅᖅᓯᒪᕚ 

ᓂᖏᑕᖅᑕᐅᔪᓐᓇᖅᑐᑦ ᑭᒡᓕᓕᐅᖅᑕᐅᒍᓐᓇᖁᓪᓗᒋᑦ 

ᓄᓇᕗᒻᒥ ᓂᕿᑖᖑᕙᑦᑐᓂᑦ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᖅᑭᕆᓚᐅᖅᑰᖅᑕᑎᓐᓂ 

ᑕᖅᑮᓪᓗᑭᐊᖅ ᒪᕐᕉᒃ ᑲᓇᑕᒥ ᑲᑎᒪᕕᔾᔪᐊᖓᑦ 

ᓈᓚᓐᓂᖃᔪᒻᒪᑕ 

ᑕᒪᒃᑯᐊ ᓂᐅᕕᐊᑦᓴᓂᑦ ᐊᑐᐃᓐᓇᖃᓗᐊᖅᐸᑦᑐᓂᒃ 

ᑮᓇᐅᔭᓕᐅᕈᑎᖃᖅᓱᑎᓪᓗ ᑕᒪᒃᑯᐊ ᓂᐅᕕᖅᑏᑦ 

ᐱᔾᔪᑎᖃᖅᓱᑎᒃ ᐅᖃᖅᓱᑎᒃ ᖃᓄᑎᒋ 

ᑮᓇᐅᔭᓕᐅᖅᑎᒋᕙᒻᒪᖔᑕ. ᐃᓱᒫᓘᑕᐅᓯᒪᒻᒪᑦ 

ᑲᓇᑕᒥ. ᐃᓱᒫᓗᖃᑕᐅᒻᒥᒐᒪ. 

 

ᖃᓄᖅ ᑲᒪᒋᔭᐅᒍᓐᓇᕐᓂᖓᑦ ᒪᓕᒐᖅᑎᒍᑦ 

ᐊᒃᓱᕈᕐᓇᕋᔭᕐᒪᑦ ᐅᕙᑦᑎᓐᓄᑦ ᒐᕙᒪᐅᓪᓗᑕ. ᑕᐃᒪ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓂᒃ 

ᐱᓇᓱᐊᖃᑎᖃᓪᓚᕆᒃᓯᒪᕗᖓ ᑎᒻᒥᓲᓕᕆᔨᐅᒻᒥᖕᒪᑦ. 

ᐃᓱᒫᓘᑎᕗᑦ ᑕᒪᒃᑯᐊ ᓂᐅᕕᖃᑦᑕᖅᑐᖁᑎᕗᑦ 

ᓴᐳᔾᔭᐅᓯᒪᖁᓪᓗᒋᑦ. ᓴᐳᔾᔭᐅᓯᒪᖁᓪᓗᒋᑦ 

ᐊᑕᐅᓯᑐᐊᕐᒧᑦ ᓂᐅᕕᐊᑦᓴᖃᕈᓐᓇᖅᑐᓄᑦ. 

ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ 

ᐋᓪᓚᐅᓐᖏᓚᖅ ᐊᓯᔾᔩᖁᔨᓯᒪᓂᑦᑎᓐᓂᒃ. 

ᑖᒃᑯᐊᖑᓪᓗᐊᖅᑕᑉᐳᑦ ᐊᑦᓱᕉᑎᒋᔭᕗᑦ 

ᐋᖅᑭᒐᓱᑦᓱᑎᒍᑦ ᒪᓕᒐᐃᑦ ᐱᔪᑦ, 

ᒪᓕᒐᓕᐅᑦᓴᐃᓐᓇᓂᒃᑰᓐᖏᑦᑐᖅ ᑭᓯᐊᓂ ᓇᐅᒃᑯᑦ 

ᐋᖅᑭᒋᐊᕈᑎᑦᓴᑲᓐᓂᕐᓂᒃ ᕿᓂᖅᓱᑕ 

ᐊᑲᐃᓪᓕᐅᕈᑕᐅᔪᑦ ᐋᖅᑭᒃᑕᐅᔪᓐᓇᖅᓯᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ, 

ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪ 

ᒥᓂᔅᑕ. ᐃᓕᑕᖅᓯᒐᓗᐊᖅᐳᖓ ᑐᑭᓯᐅᒪᓪᓗᖓᓗ 

ᑖᓐᓇ ᐱᔭᕆᑐᖕᒪᑦ ᐃᓕᑕᕆᓪᓗᒍ. ᑕᒪᓐᓇᓗ 

ᐃᑲᔫᓯᐊᖅᑐᓕᕆᓂᐅᕙᑦᑐᖅ ᐊᑭᑦᑐᐸᓪᓕᐊᓯᒪᒻᒥᒻᒪᑦ 

ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ ᐊᑭᑦᑐᐸᓪᓕᐊᓃᑦ 

ᐱᓪᓗᒋᑦ. ᑖᓐᓇ ᓂᕈᐊᖅᑎᖁᑎᒪ ᐃᓚᖓᑦ 

ᖃᐅᔨᓴᕐᓂᔪᒻᒪᑦ. ᐃᓚᒌᓄᑦ 7−8−ᖑᑉᐸᑕ ᐃᓪᓗᒧᑦ 

ᑕᖅᑭᓕᒫᖅ ᐊᑭᑦᑐᐸᓪᓕᐊᑎᓪᓗᒋᑦ 

$11,000−ᕌᖅᐸᑦᑐᖅ ᒥᑦᑎᒪᑕᓕᒻᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᑦᓯᐊᖅᑎ 

ᑲᑎᖃᑎᖃᓲᖑᒻᒪᖔᑕ ᓂᕿᖃᑦᓯᐊᖅᑐᓕᕆᔨᒥ 

ᐅᑭᐅᖅᑕᖅᑐᒥ ᑲᓇᑕᒥ 

ᑲᑎᒪᔨᖏᓐᓄᑦ ᐊᑭᑐᓗᐊᓐᖏᔾᔫᒥᓕᖁᓪᓗᒍ 

ᓂᕿᑖᖑᕙᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᓂᕿᑦᓯᐊᕙᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᖃᑎᒋᓯᒪᓐᖏᑕᒃᑲ ᑭᓯᐊᓂ 

ᐃᓚᐅᕕᖃᓪᓗᐊᖅᐳᒍᑦ ᐊᔭᐅᖅᑐᐃᖏᓐᓇᖅᐸᔅᓱᑕᓗ 

ᐊᓯᔾᔨᕆᐊᖃᕐᓂᖓᓂᒃ. ᑕᐃᒪᐃᑉᐸᑉᐳᒍᑦ 

ᑎᑎᕋᖃᑦᑕᐅᑎᕙᒃᖢᑕ ᐊᒻᒪ ᑕᐃᒪᓐᓇ 

ᑲᑎᒪᓂᑦᑎᒍᑦ ᐊᒻᒪ ᖁᕕᐊᒋᕙᕋ ᐊᐱᖅᑯᑎᒋᒻᒪᒍ 

ᐊᔭᐅᖅᑐᐃᖏᓐᓇᖅᑑᒐᕖᓛᒃ ᐃᖏᕐᕋᔪᓕᕆᓂᕐᒥᒃ 

ᑎᑎᕋᖃᑦᑕᖅᓯᒪᓪᓗᑎᑦ ᓴᓇᑐᒧᑦ ᑲᓇᑕᐅᓪᓗ 

ᑭᒡᒐᑐᖅᑎᖓᑦ ᒪᓕᒐᓕᐅᕐᕕᔾᔪᐊᕐᒥ ᑭᒡᒐᑐᖅᑎᓄᑦ 

ᑕᐃᒪᐃᑐᐃᓐᓇᐅᒋᐊᖃᕋᑦᑕ ᑕᕝᕙᓂ ᑖᒃᑯᐊᓗ 

ᓂᕿᑦᓯᐊᕙᓕᕆᔨᒃᑯᑦ ᑲᓇᑕᒥ ᑐᓴᐅᒪᑎᓪᓗᒋᑦ 

ᐃᕝᕕᑐᑦ ᓂᐱᖃᑦᓯᐊᕆᐊᖃᖅᐳᒍᑦ ᑕᕝᕙ 

ᒪᓕᒐᓕᐅᖅᑎᐅᖃᑎᕗᑦ ᓄᓇᓕᒻᒥᓄᑦ 

ᐊᔭᐅᖅᑐᐃᖏᓐᓇᕐᒪᑦ ᐃᓇᑦᑐᒪᕙᔅᓯ ᑕᕝᕙᓃᑦᑐᓕᒫᑦ 

ᑖᓐᓇ ᐅᐱᒋᕙᕋ ᑕᐃᒪᐃᓕᐅᖃᑦᑕᖅᓯᒪᓂᖓᓄᑦ 

ᖁᔭᓐᓇᒦᖅᓱᒍ ᑕᕝᕘᓇ, ᖁᔭᓐᓇᒦᓪᓗ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 514 - 6(2): ᐸᓖᓯᒃᑯᓐᓂᒃ 

ᑳᓐᑐᕌᖃᕐᓂᖅ ᑲᓇᑕᐅᑉ 

ᐸᓖᓯᖁᑎᒋᔭᖏᓐᓂᒃ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᔭᕋ ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

7 ᑕᖅᑭᐅᓕᖅᑐᑦ ᑕᐃᓐᓇ ᒥᓂᔅᑕᕆᔭᐅᔪᖅ 

ᒪᓕᒐᓕᐅᕐᕕᒻᒥ ᐅᖃᓚᐅᖅᓯᒪᒻᒪᑦ 70-ᐳᓴᑦ, 30-

ᐳᓴᑦ. 70-ᐳᓴᑦ ᓄᓇᕗᑦ ᒐᕙᒪᒃᑯᓐᓃᓐᖔᖅᖢᓂ 

ᐋᖅᑭᒋᐊᖅᓯᓂᐊᖅᑐᑦ 52-48-ᒧᑦ ᐊᖏᕈᑏᑦ 

ᐃᓄᓐᓄᑦ ᐃᖅᑭᓕᓐᓄᓪᓗ ᐸᓖᓯᒃᑯᓐᓄᓪᓗ 

ᐊᖏᕈᑏᑦ.  

 

ᑐᓴᖅᑎᑕᐅᒃᑲᓐᓂᓚᐅᓐᖏᑦᑐᒍᑦ 

ᖃᓄᐃᓕᖓᓕᕐᒪᖔᑦ ᑕᐃᓐᓇ ᐊᖏᕈᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ 

ᒪᓕᒐᓕᐅᖅᑎ ᓇᓗᓇᐃᔭᐃᔪᓐᓇᕋᒪ 

ᓄᑖᓐᖑᖅᑎᑕᐅᕙᓪᓗᐊᔪᑦ 

ᐊᑎᓕᐅᖅᑕᐅᔭᕆᐊᖃᓚᐅᖅᑐᑦ ᒐᕙᒪᒃᑯᓐᓄᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᒃᑯᑦ ᑕᒪᒃᑯᐊᓕᒫᖅ 

ᐱᔭᕇᖅᓯᒪᓕᖅᑐᑦ ᒫᓐᓇ ᐱᓕᕆᔨᒃᑲ 

ᑎᓕᓯᒪᓕᖅᑕᒃᑲ ᑲᑎᒪᖃᑎᒋᓚᐅᖅᖢᒋᓪᓗ ᑕᐃᒃᑯᐊ 

ᓴᖅᑭᑕᐅᔭᕆᐊᖃᓕᖅᑐᑦ ᒫᓐᓇ 

ᑕᐃᒪᐃᓕᖓᓕᖅᐳᒍᑦ ᐃᓄᐃᑦ ᐊᒻᒪᓗ ᐃᖅᑭᓖᑦ 

ᐊᖏᕈᑎᖏᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓇᖅ ᑕᒪᓐᓇ ᑕᐃᒪᐃᑦᑐᒥᒃ ᑐᓴᖅᑎᑕᐅᒐᑦᑕ 

ᐊᕐᕌᒍᒐᓴᓐᓄᑦ ᑕᐃᒃᑯᐊ ᐊᖏᕈᑏᑦ 

ᐱᓕᕆᐊᕆᔭᐅᓯᒪᓕᕐᒪᑕ.  

 

ᐊᒻᒪ ᑮᓇᐅᔭᑦ ᐃᓚᒋᐊᕈᑎᓂᒃ 

ᐋᖅᑭᒃᓯᖃᑦᑕᖅᓯᒪᔪᒍᑦ ᐸᓖᓯᒃᑯᑦ ᑳᓐᑐᕌᖃᕐᒪᑕ 

RCMP-ᑯᓐᓂᒃ ᓄᓇᕗᒻᒥ ᐸᓖᓯᓕᕆᓂᖅ 

ᐊᒃᑐᐃᓂᖃᓪᓚᕆᓐᓂᐊᖅᑐᖅ 

ᒪᓕᒐᓕᕆᔨᒃᑯᑦ ᖃᓄᐃᓕᖓᕙᑦ ᒫᓐᓇ 

ᐊᑐᖅᑕᒥᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᓄᐃᑦ ᐊᒻᒪᓗ ᐃᖅᑭᓖᑦ 

ᐸᓖᓯᒃᑯᓪᓗ ᐊᖏᕈᑎᖏᑦ ᐱᓪᓗᒋᑦ 7 ᓄᓇᓖᑦ 

ᐱᒋᐊᕈᑕᐅᓂᐊᖅᑐᑦ ᐱᓕᕆᕕᒃᐳᑦ 

ᓯᕗᒃᑲᖅᑕᖅᑎᒋᔭᐅᓂᐊᖅᑐᑦ 

ᑐᑭᓯᐅᒪᖃᑎᒌᓐᓂᕐᒧᓪᓗ ᐊᖏᕈᑏᑦ 

ᐊᑎᓕᐅᖅᑕᐅᓗᑎᒃ ᓄᓇᓕᓐᓄᑦ ᐅᕙᑦᑎᓐᓄᑦ 

ᐸᓖᓯᒃᑯᓐᓄᓪᓗ ᒪᑯᐊᓗ ᑕᑯᔭᐅᔪᒪᔪᑦ ᐃᓗᓕᖏᑦ. 

ᐅᕙᒍᑦ ᑐᑭᒧᐊᑦᑎᒋᔭᐅᓂᐊᖅᑐᒍᑦ ᑲᔪᓯᑦᑎᐊᖁᓪᓗᒍ 

ᐊᒻᒪᓗ ᓄᓇᓖᑦ ᑭᓐᖒᒪᔭᖏᑦᑕ 

ᑖᒃᑯᑎᒎᓈᖃᑕᐅᓗᑎᒃ. ᑖᓐᓇ 

ᐃᑲᔫᑎᒋᔭᐅᓪᓚᕆᓐᓂᐊᖅᑐᖅ ᐸᓖᓯᓕᕆᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ 

ᕼᐃᕐᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕᐃᑦ 

ᐅᖃᐅᓯᖏᑦ 7 ᑕᖅᑭᐅᓕᖅᑐᖃᐃ 

ᓵᓐᖓᓗᐊᓐᖑᐊᕐᓂᐊᖅᑐᑦ ᓄᓇᓖᑦ 

ᐃᓚᐅᑎᑕᐅᓗᑎᒃ ᐊᑕᖏᔾᔭᐃᖅᓯᒪᓂᖅᓴᐅᖁᓪᓗᒋᑦ 

ᓄᓇᕗᒻᒥᐅᑦ ᓂᓪᓕᕈᓐᓇᕐᕕᖃᑲᓐᓂᕐᓂᐊᖅᑐᑦ 

ᐸᓖᓯᓕᕆᓂᖅ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᖃᓄᐃᓕᖓᓕᖅᐸᑦ ᖃᓄᕐᓗ 

ᐊᒃᑐᐃᓂᖃᕐᓂᐊᖅᐸᑦ ᓄᑖᑦ ᑮᓇᐅᔭᓕᕆᓂᕐᒧᑦ 

ᐊᖏᕈᑏᑦ ᐱᔭᕇᖅᑕᐅᑉᐸᑕ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐊᕿᐊᕈᖅ, 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᑐᔾᔨᖃᑎᒌᓐᓂᒃᑯᑦ 

ᐊᖏᕈᑎᑎᒎᖅᑐᓪᓗ ᑕᐃᒃᑯᐊ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᒫᓐᓇ 

ᓵᓐᖓᓗᐊᓐᖑᐊᖅᑐᒍᑦ ᑕᐃᒃᑯᓄᖓ 7-ᓄᑦ 

ᓄᓇᓕᖕᓄᑦ ᐃᖅᑲᓇᐃᔭᖅᑎᑖᖅᑐᖅᑎᑕᐅᓗᑎᓪᓗ 

ᑐᓐᖓᕕᒋᔭᐅᔪᑦ ᒪᓕᓪᓗᒋᑦ. ᓄᓇᓖᑦ ᑕᐃᒃᑯᐊ 7 

ᑕᐃᖅᑲᐅᔭᒃᑲ ᐳᓛᕆᐊᕐᓂᐊᖅᑕᕗᑦ 

ᑲᔪᓯᑦᑎᐊᖁᓪᓗᒍ ᐱᒋᐊᖅᑎᑕᐅᓂᖓ ᐊᒻᒪᓗ 

ᓄᓇᓖᑦ ᑐᒃᓯᕌᕆᔭᒥᓂᒃ ᐱᕙᓪᓕᐊᓗᑎᒃ ᐃᓄᓐᓂᒃ 

ᐸᓖᓯᑖᕈᒪᕙᓪᓕᐊᒻᒪᑕ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 515 - 6(2): ᓄᑖᖅ ᐃᓕᓐᓂᐊᕐᕕᒃᓴᖅ 

ᓴᓂᕋᔭᒻᒥ (ᖃᐃᕐᓂᖅ) 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐃᓕᓴᕆᒃᑲᓐᓂᕋᕕᓐᖓ. ᐅᓇ ᐊᐱᖅᑯᑎᒋᔪᒪᔭᐸᕋ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ. ᓄᑖᓄᑦ 

ᐃᓕᓐᓂᐊᕐᕖᑦ ᓴᓇᔭᐅᓂᐊᖅᑐᑦ ᐱᔾᔪᑎᒋᓗᒋᑦ 

ᐊᒻᒪᓗ ᓴᓂᕋᔭᒻᒥ.  

 

ᐅᑭᐊᒃᑯᑦ ᑲᑎᒪᕐᔪᐊᖅᑎᓗᑕ ᒪᓕᒐᓕᐅᖅᑏᑦ 

ᐅᖃᐅᓯᖏᑦᑎᒍᑦ ᓇᓗᓇᐃᔭᐃᓯᒪᒐᒪ ᓄᑖᒥᒃ 

ᐃᓕᓐᓂᐊᕐᕕᑦᑖᕆᐊᖃᕋᑦᑕ ᓴᓂᕋᔭᒻᒥ. ᐅᓇ 

ᓯᕗᓪᓕᖅᐹᖅ ᐊᐱᖅᑯᑎᒋᓗᒍ. ᖃᓄᐃᓕᖓᓕᖅᐸᑦ 

ᒫᓐᓇ ᓴᓂᕋᔭᒻᒥ ᓄᑖᒥᒃ 

ᐃᓕᓐᓂᐊᕐᕕᓕᐅᑕᐅᔪᒫᕐᓂᐊᖅᐸ ᐊᒻᒪᓗ 

ᓱᑯᑦᑎᐊᓃᑉᐸ ᐊᑭᑐᔪᖅᑐᕈᑎᒃᓴᐃᑦ 

ᑮᓇᐅᔭᖁᑎᖏᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ. ᓄᑖᑦ ᓴᓂᕋᔭᒻᒥ ᐃᓕᓐᓂᐊᕐᕕᒃ 

ᐅᖃᖅᑏ, ᓄᓇᓖᑦ ᐅᓄᖅᑐᑦ 

ᓴᓇᔭᐅᓂᐊᖅᑐᑦ ᐅᓄᕐᒪᑕ. ᑕᖅᑭᐅᓚᐅᖅᑐᒥ 

ᐳᓛᕆᐊᕋᑦᑕ ᐃᓱᒫᓘᑎᒋᔭᐅᓂᖓ ᑖᓐᓇ 

ᑐᓴᓚᐅᖅᑕᕗᑦ ᐃᓕᓴᐃᔩᑦ ᐃᓱᒫᓘᑎᖃᕐᒪᑕ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

ᐃᓕᓐᓂᐊᕐᕕᐊᓗᒻᒥ ᐃᓕᓴᖅᑕᐃᑦ ᐅᓄᖅᑐᑦ 

ᐃᒻᒥᒃᑰᖅᑎᑕᐅᖔᓕᕐᓗᑎᒃ ᑕᐃᒪᓐᓇ 

ᓈᓴᖅᑕᐅᔪᒪᓚᐅᖅᑐᑦ.  

 

ᖃᖓ ᓄᑖᓐᖑᕆᐊᖅᑎᑕᐅᓂᐊᕐᒪᖔᖅ 

ᐃᓕᓐᓂᐊᕐᕕᒃ ᓲᕐᓗᖃᐃ ᓴᒃᑯ ᐃᓕᓐᓂᐊᕐᕕᖓᑦ 

ᑕᐃᒫᒃ ᓄᑖᓐᖑᕆᐊᖅᑎᑕᐅᒻᒪᑦ ᒥᑭᔫᑕᐅᓛᓂᑦ 

ᖁᑦᑎᓐᓂᓕᓐᓄᑦ 6-ᒧᑦ, 7-ᒥᓗ 12-ᒥᓗ 

ᐊᓯᐊᓂᖔᖅ ᐃᓕᓐᓂᐊᕐᓗᑎᒃ 

ᑕᕝᕙᓂᔅᓴᐃᓐᓇᐅᒐᓗᐊᖅ. ᑭᓯᐊᓂ ᐱᓱᕝᕕᖏᑦ 

ᑕᒪᒃᑯᐊ ᐊᕕᒃᓯᒪᓗᑎᒃ.  

 

ᑕᒪᓐᓇ ᐊᑯᓂᕈᓗᒃ ᐊᑭᑐᔪᖅᑐᕈᑎᒃᓴᓕᕆᓪᓗᓂ 

ᐱᓕᕆᐊᕆᔭᐅᓲᖑᒻᒪᑦ ᓯᕗᕐᖓᓂ ᐸᕐᓇᐃᓂᖅ 

ᑕᒪᒃᑯᐊᓗ ᐊᖅᑯᓵᖅᑕᐅᔪᐃᓐᓇᐅᓗᑎᒃ. ᑖᓐᓇ 

ᐃᓕᓐᓂᐊᕐᕕᒃ ᒫᓐᓇ 61-ᐳᓴᑦᑎᒦᒻᒪᑦ 

ᓯᕗᓪᓕᐅᔾᔭᐅᔪᒃᓴᓂᒃ ᐃᓚᐅᓐᖏᑦᑐᖅ. 

ᐃᓕᓐᓂᐊᕐᕕᐅᓪᓗ ᐊᖏᓂᖓ ᖃᑦᓯᓂᓪᓗ 

ᐃᓕᓐᓂᐊᖅᑎᖃᕐᒪᖔᑦ.  

 

ᑭᓯᐊᓂ ᑕᐃᒃᑯᐊ ᐃᓱᒫᓘᑎᒋᔭᐅᓚᐅᖅᑐᑦ 

ᑐᓴᓚᐅᖅᑕᕗᑦ. ᓴᓂᕋᔭᐅᑉ ᓯᕗᕐᖓᓃᑦᑐᑦ 

ᐃᓕᓐᓂᐊᕐᕖᑦ ᑕᐃᒪᑐᖅ ᓯᕗᓂᒃᓴᒥ ᐸᕐᓇᐅᑎᓄᑦ 

ᐃᓕᔭᐅᖃᓯᐅᔾᔭᐅᓛᖅᐳᑦ. ᐅᓄᖅᑐᑦ ᑭᓯᐊᓂ 

ᓯᕗᓪᓕᐅᒻᒪᑕ, ᓴᓂᕋᔭᒃ ᓯᕗᓪᓕᐅᔾᔭᐅᓯᒪᓐᖏᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᒪᒥᐊᓇᐅᒐᓗᐊᖅ ᑕᐃᒪ ᑭᖑᓪᓕᐅᑎᑕᐅᒐᑦᑕ 

ᓯᕗᕐᖓᓂ ᐸᕐᓇᐃᓂᖅ ᐱᔾᔪᑎᒋᓪᓗᒍ 

ᐸᕐᓇᐅᓯᐅᕐᓂᕐᓗ ᑭᖑᓪᓕᐅᑎᑕᐅᒐᑦᑖᓯᑦ.  

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᐅᓪᓗᓕᒫᕉᖏᒃᑯᐊ 

ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓕᒫᖅᑎᑕᐅᖃᑦᑕᕐᓂᐊᓕᕐᒪᑕ ᑕᓪᓕᒪᓂᒃ 

ᐃᓕᓐᓂᐊᕐᕕᓐᓂ. ᒐᕙᒪᒃᑯᑦ ᑕᐃᒪ ᐆᑦᑐᕐᓂᐊᕐᒪᑕ 

ᓄᓇᓕᓐᓂ ᑕᓪᓕᒪᓂᒃ. ᑕᐃᒪ ᓄᓇᓕᓕᒫᑦ 

ᑕᐃᒪᐃᑕᐅᓂᐊᖅᑐᒃᓴᐅᓪᓗᑎᒃ  

ᒥᓂᔅᑕᓗ ᐅᖃᖅᑲᐅᒻᒪᑦ ᐃᓕᓐᓂᐊᕐᕕᑉᐳᑦ 

ᒥᑭᑦᑐᑯᓘᒻᒪᑦ ᐃᓪᓗᕈᓰᓪᓗ ᐅᓄᓐᖏᑦᑑᓪᓗᑎᒃ 

ᐅᓪᓗᓕᒫᖅ ᒥᑭᔫᑕᐅᓂᖅᐹᑦ ᐃᓕᓐᓂᐊᖃᑦᑕᓕᖅᐸᑕ 

ᐊᑲᐅᔾᔮᖅᑰᖏᒻᒪᑦ. 

 

ᐅᖃᖅᑏ, ᒥᓂᔅᑕᖃᐃ ᒪᓕᒐᓕᐅᕐᕕᒻᒧᑦ 

ᐅᖃᕈᓐᓇᖅᐳᖅ ᐅᖃᖅᑲᐅᒻᒪᑦ 

ᐃᓕᓐᓂᐊᕐᓂᓕᕆᓂᖅ 61-ᐳᓴᒻᒦᓐᓂᕋᐃᔪᖅ. 

ᐊᒃᓱᓪᓘᓐᓃᑦ ᑐᖏᓕᕆᔭᐅᒍᑦᑕ. ᑕᐃᒪᓐᓇᖃᐃ 

ᐱᔪᓐᓇᖅᐳᖅ ᑖᓐᓇ ᒥᓂᔅᑕᕆᔭᐅᔪᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐃᓕᓐᓂᐊᖅᑐᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᓂᒃ ᐅᓄᖅᑐᓂᒃ ᐱᒋᐊᖅᑎᑦᑎᓯᒪᔪᑦ. 

ᐅᖃᕈᒪᓪᓗᖓᓗ ᑕᒫᓂ ᐃᖃᓗᓐᓂ ᐃᓕᓐᓂᐊᕐᕖᑦ 

ᐊᖏᓪᓕᒋᐊᖅᑕᐅᓂᐊᕐᒪᑦ ᓄᑖᓐᖑᕆᐊᑎᑕᐅᓗᓂ 

ᑕᒪᑐᒪᓂ ᐊᑐᐃᓐᓇᕈᓛᖅᑐᖅ 

ᐅᑭᐅᒃᓵᖑᒃᑲᓐᓂᕐᓂᐊᖅᑐᖅ ᒪᑐᐃᕐᓗᓂᓗ 

ᕿᑲᕐᓇᐅᑉ ᐃᖅᑲᓇᐃᔭᖅᑏᑦ ᕿᑲᕐᓇᐅᑉ ᐅᓪᓗᖓᓂ.  

 

ᓴᒃᑰᓪᓗ ᐃᓕᓐᓂᐊᕐᕕᖓ ᓄᑖᓐᖑᕆᐊᖅᑎᑕᐅᓗᑎᒃ 

ᑕᓗᕐᔪᐊᕐᓗ ᐃᓕᓐᓂᐊᕐᕕᐊᓗᑦᑖᕐᓗᑎᒃ. 

ᐸᕐᓇᐅᓯᐅᖅᓯᒪᒻᒥᔪᒍᑦ ᓯᕗᓂᒃᓴᑦᑎᓐᓂ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ ᑭᒻᒥᕈᖅ ᐊᒻᒪᓗ 

ᖁᕐᓗᖅᑐᖅ ᐃᓕᓐᓂᐊᕐᕕᖏᑦ ᐃᓚᔭᐅᒃᑲᓐᓂᕐᓗᑎᒃ 

ᐊᒻᒪᓗ ᐅᓇᓂᒃᑲᓐᓂᖅ ᐃᖃᓗᐃᑦ ᓇᑲᓱᒃ 

ᐃᓕᓐᓂᐊᕐᕕᖓ ᓄᑖᓐᖑᕆᐊᖅᑎᑕᐅᓂᐊᖅᑐᖅ 

ᐊᒻᒪᓗ ᐃᑉᐱᐊᕐᔪᒻᒥ. 

ᑕᕝᕙᓂ ᑎᑎᕋᖅᑕᐅᖃᓯᐅᔾᔭᐅᓯᒪᔪᑦ 

ᓄᑖᓐᖑᕆᐊᖅᑕᐅᔪᒃᓴᒫᓂᑦ. ᑕᐃᒪᓐᓇ ᒫᓐᓇ 

ᐸᕐᓇᐅᓯᐅᖅᓯᒪᔪᒍᑦ ᓄᑖᓐᖑᕆᐊᖅᑎᑕᐅᓂᐊᖅᑐᑦ 

ᓯᕗᓂᒃᓴᑦᑎᓐᓂ.  

 

ᐊᒻᒪᓗ ᓇᓗᓇᐃᖅᓯᔪᒪᔪᖓ ᐄ, ᓴᓂᕋᔭᒻᒥᐅᑦ 

ᑐᓴᖅᑕᕗᑦ ᑭᓯᐊᓂᑦᑕᐅᖅ ᐅᓄᖅᑐᑦ ᐃᓕᓐᓂᐊᕐᕖᑦ 

ᑕᐃᒪᐃᑦᑑᒥᒻᒪᑕ. ᑭᖑᓪᓕᖅᐹᖑᓂᕋᓵᕐᒪᑦ, 

ᑭᖑᓪᓕᖅᐹᖑᓐᖏᑦᑐᓄᑯᐊ ᑐᓴᖅᑕᕗᑦ 

ᕿᒥᕐᕈᓇᒃᑕᕗᑦ ᐊᒻᒪᓗ ᐅᖃᕈᓐᓇᖅᖢᖓ ᑕᐃᒃᑯᐊ 

ᓄᓇᓖᑦ ᐅᐸᒍᒫᕐᓂᐊᖅᓯᒪᔭᕗᑦ ᑕᒪᒃᑯᐊ ᐊᑭᑐᔪᓂᒃ 

ᑮᓇᐅᔭᖅᑐᖅᑐᑦ ᐱᓕᕆᐊᕆᕙᓪᓕᐊᒍᓐᓇᓂᐊᕋᑦᑎᒍ.  

 

ᐊᕐᕌᒍᑕᒫᑦ ᐃᓛᒃ ᐅᓄᖅᑐᓂᒃ 

ᐱᓕᕆᐊᖃᕋᓱᖃᑦᑕᖅᑐᒍᑦ ᑭᓯᐊᓂ 

ᐊᑭᑐᔪᕐᔪᐊᒻᒪᕆᐊᓘᖃᑦᑕᑐᑦ ᒐᕙᒪᒃᑯᓐᓄᑦ. ᐊᒻᒪᓗ 

ᐃᓕᓐᓂᐊᕐᕖᑦ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᔪᑦ 

ᓄᑖᓐᖑᕆᐊᖅᑎᑕᐅᕙᓪᓕᐊᓂᖏᓪᓗ 

ᐱᕐᔪᐊᕆᔭᐅᓪᓗᓂ. ᑕᒪᓐᓇ ᐃᓚᒋᔭᐅᓪᓚᕆᑦᑐᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓗᐊᓂ. ᓄᓇᓖᑦ 

ᐃᑲᔪᕈᒪᒐᑦᑎᒍ.  

 

ᑭᓯᐊᓂᓕ ᐊᖏᕈᓐᓇᖏᑦᑐᖓ 

ᑐᖏᓕᕆᔭᐅᔪᒪᑎᓪᓗᒍ ᑖᓐᓇ ᒪᓕᒐᓕᐅᖅᑎ, 

ᑭᓯᐊᓂ ᑐᓵᔭᕗᑦ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᐃᓕᓐᓂᐊᕐᕖᑦ ᑕᐃᒃᑯᐊ 

ᓄᑖᓐᖑᕆᐊᖅᑎᑕᐅᓂᐊᖅᑐᑦ. 

ᐅᖃᖅᑏ, ᐃᒻᒪᖄ ᐊᒃᓱᕉᑎᒋᓂᖅᓴᐅᖃᑦᑕᕈᒃᑯ 

ᑕᐃᒪᓐᖓᓕᒫᕐᓗ ᓂᓪᓕᐅᑎᒌᓐᓇᕐᓗᒍ 

ᑕᐃᒪᐃᑦᑕᕆᐊᖃᖅᑰᓕᕋᒪ. ᑖᒃᑯᐊ, ᑖᓐᓇ 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐅᖃᓪᓚᖃᑎᖃᕈᓐᓇᖅᐹ 

ᐃᓚᔭᐅᒃᑲᓐᓂᖁᓪᓗᒍ ᐊᖏᓪᓕᒋᐊᖅᑎᑕᐅᓗᒍ 

ᓄᑖᖑᓐᖏᒃᑲᓗᐊᕐᓗᓂ ᐊᖏᓪᓕᒋᐊᖅᑕᐅᔪᓐᓇᖅᐹ 

ᐃᓕᓐᓂᐊᕐᕕᕗᑦ ᐸᕐᓇᐅᑎᓄᓪᓗ 

ᐃᓕᖃᓯᐅᔾᔭᐅᓗᓂ? ᐊᕐᓇᕐᔪᐊᑉ ᐃᓕᓐᓂᐊᕐᕕᖓ 

ᑕᐃᓐᓇ ᐅᖃᐅᓯᕆᔭᕋ ᓴᓂᕋᔭᒻᒦᑦᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᒪᓕᒐᓕᐅᖅᑎ. ᐃᓄᑑᖃᑦᑕᖏᓐᓇᑦᑕ ᑕᒪᒃᑯᓂᖓ 

ᐱᓕᕆᑎᓪᓗᑕ ᒐᕙᒪᒃᑯᓕᒫᑦ ᐸᕐᓇᐃᓂᖅ ᑕᒪᒃᑯᐊᓗ 

ᓯᕗᕐᖓᓂ ᐱᓕᕆᐊᕆᔭᐅᔭᕆᐊᖃᖅᑐᓕᒫᑦ ᐊᑭᑐᔪᑦ 

ᐱᓕᕆᕕᓐᓄᑦ ᐊᔾᔨᒌᓐᖏᑦᑐᓄᑦ 

ᐱᓕᕆᐊᕆᔭᐅᖃᑦᑕᕐᒪᑕ ᓯᕗᒧᐊᑉᐸᓪᓕᐊᖁᓪᓗᒋᑦ 

ᐊᖏᓪᓕᒋᐊᖅᑕᐅᓂᐊᖅᐸᑕ 

ᓄᑖᓐᖑᕆᐊᖅᑕᐅᓂᐊᐸᑕ ᐊᒻᒪᓗ ᐃᓕᓐᓂᐊᕐᕕᓕᒫᑦ 

ᓄᓇᕗᒻᒥ ᒪᓕᒐᓂᒃ ᒪᓕᒃᖢᑕ ᐊᑐᖅᑕᐅᓂᖏᑦ ᖃᔅᓯ 

ᐳᓴᓐᑎᖏᖕᓃᒻᒪᖔᖓᑦ.  

 

ᐃᒪᐃᓕᒍᓐᓇᑐᐃᓐᓇᖅᑐᖓ ᑐᓴᖅᑕᕗᑦ 

ᒪᓕᒐᓕᐅᖅᑎ ᓴᓂᕋᔭᖕᒥᐅᓪᓗ ᐊᒻᒪᓗ 

ᑕᑯᔪᒪᔭᖏᓐᓂᒃ ᐱᔪᒪᔭᖏᓐᓂᒡᓗ ᑐᓴᖅᖢᑕ 

ᐃᓚᔭᐅᔪᒪᓂᖓᓗ ᐃᓕᓐᓂᐊᕐᕕᒃ ᑐᓴᖅᖢᑎᒃᑯᑦ. 

ᖃᖓ ᓴᖅᑭᓛᕐᒪᖔᑦ ᓇᓗᓇᐃᖅᓯᔪᓐᓇᓐᖏᑦᑐᖓ 

ᑭᓯᐊᓂ ᐅᓪᓗᓕᖅᓯᔪᓐᓇᓐᖏᑦᑐᖓ ᖃᖓ 

ᐊᑭᑐᔪᖅᑐᕈᑎᒃᓴᑎᒎᕈᑕᐅᒫᕐᒪᖓᑦ ᑭᓯᐊᓂ 

ᐊᔭᐅᖅᑐᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 516 - 6(2): ᓱᕈᖅᓯᒪᔪᑦ ᓄᓇᐃᑦ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᒪᓂ’ᑐᐊᖅ ᓄᓇᓕᖓᑦ ᐅᖅᓱᐊᓗᒻᒧᑦ 

ᑯᕕᔭᐅᓚᐅᖅᓯᒪᒻᒪᑦ ᖁᓪᓕᒃᑯᑦ ᓄᓇᖁᑎᖓᓂᒃ 

ᖁᓕᒐᓛᓗᓐᓂᑦ ᐊᕐᕋᒍᓂᒃ ᑕᐃᒪᐃᓕᖓᓕᕐᖓᑦ.  

 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᒍᒪᔭᕋ 

ᐊᕙᑎᓕᕆᔨᒃᑯᓄᑯᐊ ᖃᐅᔨᒪᒐᓱᐊᓲᖑᕙᑦ ᑕᐃᒃᑯᐊ 

ᐱᑐᖃᕐᓂᑦ ᐅᖅᓱᐊᓗᓐᓂᑦ ᑯᕕᓚᐅᖅᓯᒪᔪᒥᓂᕐᓂᑦ 

ᖃᐅᔨᒪᒐᓱᐊᖃᑦᑕᖅᑳᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑕᔅᓱᒥᖓ. 

ᐊᕙᑎᓕᕆᔨᒃᑯᑦ ᑎᑎᕋᖅᓯᓯᒪᖃᑦᑕᖅᑐᐃᑦ 

ᓱᕈᖅᓯᒪᔪᓂᒃ ᓄᓇᓂᒃ, ᑲᒥᓯᓇᐅᑉ ᓄᓇᖁᑎᖏᓐᓂ 

ᓄᓇᕗᒻᒥ. ᐊᑕᖏᐸᓗᒃᑐᑎᒃ ᓄᓇᐃᑦ ᓱᕈᖅᓯᒪᔪᐃᑦ 

ᓄᓇᕘᑖᓚᐅᖅᑎᓐᓇᒍ ᑕᐃᒪᐃᓕᔪᒥᓂᐅᒻᒪᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᒻᒫᖓ. 

ᑕᒪᒃᑯᐊ ᖃᐅᔨᒪᔭᑐᖃᐅᔪᐃᑦ 

ᑯᕕᕕᐅᓚᐅᖅᓯᒪᔪᒥᓃᑦ ᐊᕐᕌᒍᒐᓛᓗᓐᓂᑦ 

ᑰᖃᑦᑕᓕᕐᖓᑕ ᐃᒥᑦᑎᓐᓄᑦ, ᑕᓯᑦᑎᓐᓄᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐋᖅᑭᔅᓯᓯᒪᔫᒐᓗᐊᑦ 

ᖃᐅᔨᓴᕈᑎᓂᑦ ᑭᓯᐊᓂᓕ ᖃᐅᔨᓯᒪᒻᒥᒐᒃᑯ 

ᐲᖅᓯᒪᓕᕐᖓᑦ ᐊᑕᒍᓐᓃᕐᖓᑦ ᑕᐃᓐᓇ 

ᐋᖅᑭᑦᑕᒥᓂᖅ ᑭᐊᑭᐊᑉ ᐲᕐᓂᕐᖓᒍ.  

 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᐸᕐᓇᐅᑎᖃᖅᑳ 

ᑕᐃᒪᐃᑦᑐᓂᒃ ᖃᐅᔨᒪᔭᐅᔪᓂᑦ ᐅᖅᓱᐊᓗᓐᓄᑦ 

ᑯᕕᕕᐅᓚᐅᖅᓯᒪᔪᒥᓂᕐᓂᒃ 

ᓴᓗᒻᒪᖅᓴᖅᑕᐅᓛᕐᓂᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐊᕙᑎᓕᕆᔨᒃᑯᑦ ᓄᑖᓂᒃ 

ᐊᖏᖅᑕᐅᕋᑖᒥᓂᐅᔪᒥᒃ ᐊᑐᐊᒐᖃᓕᖅᑐᐃᑦ 

ᓱᕈᖅᓯᒪᔪᓄᑦ ᑭᒃᑯᓪᓗ ᓵᓐᖓᔭᔅᓴᐅᒻᒪᖔᑕ 

ᐸᓯᔭᔅᓴᐅᒻᒪᖔᑕ ᑲᒪᖃᑦᑕᓂᐊᖅᑐᑎᒃ. ᐊᒻᒪᓗ 

ᓇᓗᓇᐃᖅᓯᓪᓗᑎᒃ ᓄᓇᕗᑦ ᒐᕙᒪᖓᑕ 

ᓴᓗᒻᒪᖅᓴᕆᐊᓕᖏᓐᓂᒃ. ᑖᓐᓇ ᐊᑐᐊᒐᖅ 

ᐃᑲᔪᕐᓂᖃᕐᓂᐊᖅᑐᖅ ᑕᒪᒃᑯᓄᖓᐃᓛᒃ 

ᓱᕈᖅᓯᒪᔪᓂᒃ ᓄᓇᓂᒃ 

ᑲᒪᒋᔭᐅᔾᔪᑎᒋᔪᓐᓇᕐᓂᐊᖅᑕᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᖅᑯᖅ ᐱᓕᕆᐊᖑᕙᓪᓕᐊᔪᕐᔫᔮᓕᕐᖓᑦ 

ᑕᒪᒃᑯᐊ ᑯᕕᓚᐅᖅᓯᒪᔪᒥᓃᑦ. ᒫᓐᓇᓕ 

ᐊᐱᕆᒃᑲᓐᓂᕈᒪᓕᖅᑯᖓ. ᒥᓂᔅᑕ ᐊᖏᕈᓐᓇᖅᑳ 

ᖃᒪᓂ’ᑐᐊᓕᐊᓛᕈᓐᓇᕐᓂᕋᕐᓗᓂ ᑕᑯᔭᖅᑐᕐᓗᓂᐅᒃ 

ᓱᕈᖅᓯᒪᔪᖅ ᓄᓇ ᕼᐋᒻᒪᓚᒃᑯᓂᓪᓗ 

ᑲᑎᒪᖃᑎᖃᕆᐊᖅᑐᕐᓗᓂ? ᓇᓗᓇᐃᖅᓯᔭᖅᑐᕐᓗᓂ 

ᖃᓄᐃᓕᐅᖅᑐᖃᖅᓯᒪᓕᕐᒪᖔᖅ 

ᖃᓄᐃᓕᐅᖅᑐᖃᓛᕐᒪᖔᕐᓗ ᓯᕗᓂᑦᑎᓐᓂ 

ᓴᓗᒻᒪᖅᓴᐃᒐᓱᓪᓗᓯ ᑕᒪᒃᑯᓂᖓ ᓄᓇᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐱᕕᖃᕐᓂᕈᒪ 

ᖃᒪᓂ’ᑐᐊᓕᐊᕐᕕᔅᓴᖃᕐᓂᕈᒪᐃᓛᒃ ᐱᕕᖃᕈᒪ 

ᑕᐅᕗᖓ ᑕᑯᔭᖅᑐᕈᒪᔪᖓ. ᑭᓯᐊᓂᓕ 

ᐊᕙᑎᓕᕆᔨᒃᑯᑦ ᐸᕐᓇᒻᒥᔪᐃᑦ ᓄᓇᓂᑦ 

ᖃᐅᔨᓴᖃᑦᑕᕆᐊᖃᓛᕐᓗᑎᒃ 2023 ᓯᓚᒥ 

ᐱᓕᕆᓐᓇᐅᑎᓪᓗᒍ 

ᐊᔾᔨᒌᓐᖏᑦᑐᓂᑦ ᓄᓇᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏ. 

ᐊᐃᕕᓕᒃ ᒪᓕᒐᓕᐅᖅᑎᖓᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 517 - 6(2): ᐸᕐᓇᐅᑎᐅᔪᑦ 

ᐃᓄᑐᖃᐃᑦ ᑲᒪᒋᔭᐅᓂᖏᓐᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐃᓕᑕᕆᒃᑲᓐᓂᕈᓐᓇᕋᕕᖓ. ᑖᓐᓇ ᐊᐱᖅᓲᑎᒋᔪᒪᔭᕋ 

ᐃᓐᓇᕐᓄᑦ (ᑐᓵᔨᑎᒎᓕᖅᑐᖅ) ᐊᑯᓂᐅᔪᖅ 

ᐸᖅᑭᓂᖏᑦ.  

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᑖᓐᓇ 

(ᑐᓵᔨᑎᒎᓕᖅᑐᖅ) ᐊᑯᓂᐅᔪᖅ ᐸᖅᑭᓂᖏᑦ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᖑᓇᓱᖕᒪᑦ 

ᑲᖏᖅᖠᓂᕐᒥ ᓴᓇᔪᖃᓚᐅᖅᑎᓪᓗᒍ ᑖᒃᑯᐊ 

ᐊᖏᖅᓂᓴᐅᔪᐃᑦ ᓄᓇᓖᑦ ᐸᕐᓇᐅᑕᐅᓯᒪᖕᒪᑕ. 

ᓄᓇᓕᐊᓛᖑᓂᖅᓴᐃᑦ ᐸᕐᓇᕝᕕᐅᓯᒪᓐᖏᑦᑎᐊᕐᒪᑕ 

ᒫᓐᓇᒧᑦ ᑎᑭᖦᖢᒍ. ᐱᔪᒪᓂᖃᕋᓗᐊᖅᑎᓪᓗᒋᑦ 

ᐃᓐᓇᖁᑎᕗᑦ ᐊᖏᕐᕋᖅᓯᒪᑦᑎᐊᕐᓗᑎᒃ 

ᓴᐃᓕᑦᑎᐊᕐᓗᑎᑦ ᐊᖏᕐᕋᖅᓯᒪᔪᓐᓇᖁᓪᓗᒋᑦ. 

ᖃᓄᖅ ᐸᕐᓇᒃᓯᒪᒻᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᓇ ᓇᓕᐊᓐᓂᒃ ᒥᓂᔅᑕᒥᒃ 

ᐊᐱᕆᒻᒪᖔᖅᐱᑦ ᐃᓐᓇᑐᖃᓕᕆᔨᒥᒃ ᒥᓂᔅᑕᒥᒃ 

ᐊᐱᕆᕖᑦ? ᐅᕝᕙᓘᓐᓂᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓂᒃ? ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑦᑐᒥᖓ. 

ᐄᓛᒃ ᒫᓐᓇ ᑲᖏᖅᖠᓂᕐᒥ 

ᓴᓇᔭᐅᕙᓪᓕᐊᔪᖅᑕᖃᕐᒪᑦ 

ᐃᓄᑐᖃᐅᓯᕝᕕᐅᓂᐊᖅᑐᒥᒃ ᐊᒻᒪᓗ 

ᓇᓗᓇᐃᖅᓯᓯᒪᑉᓗᑕ ᒪᓪᕈᒃᑲᓐᓃᕐᓂᒃ ᓴᓇᓂᐊᕐᓂᕐᒧᑦ 

ᐱᓕᕆᓱᐊᕐᓂᕋᖅᓯᒪᒐᑉᑕ ᑐᕌᒐᕆᔭᑉᑕ ᐃᓗᐊᓂ, 

ᐃᖃᓗᖕᓂ ᐃᖃᓗᒃᑑᑦᓯᐊᕐᒥᓗ.  

 

ᐅᖃᖅᑎᑦᓯᔩ, ᑭᓯᐊᓂ ᓄᓇᓕᕋᓛᖑᓂᖅᓴᕐᓂᒃ 

ᐃᓄᑐᖃᐅᓯᕐᕕᖃᖅᑐᒎᒐᓗᐊᖅ ᐱᖓᓱᓂᑦ ᐊᕐᕕᐊᓂ, 

ᐅᖅᓱᖅᑑᕐᒥᒃ ᐃᒡᓗᓕᖕᒥᓪᓗ. ᑖᑉᑯᐊ 

ᐅᖃᐅᓯᕆᐊᓂᓵᒐᒃᑲ ᐃᖃᓗᖕᓂ ᐃᖃᓗᒃᑑᑦᓯᐊᕐᒥᓗ 

ᓄᑖᖑᓇᔭᖅᑐᑦ ᐃᓄᑐᖃᐅᓯᕐᕖᑦ 

ᓴᓇᔭᐅᕌᓂᒃᓯᒪᓕᖅᐸᑕ. 

ᓇᒧᑦ ᓴᓇᒋᐊᒃᑲᓐᓂᕈᒪᒐᔭᕐᒪᖔᑉᑕ 

ᐸᕐᓇᐅᖅᓯᒪᓐᖏᑦᑐᒍᑦ ᒫᓐᓇ. ᑭᓯᐊᓂ 

ᑭᓐᖒᒪᒋᔭᐅᔪᖅᑕᖃᕐᓂᖅᐸᑦ 

ᐱᓱᐊᖅᓯᒪᓂᕋᕋᔭᕐᓂᖅᐸᑕ ᒪᓕᒐᓕᐅᖅᑏᑦ 

ᒐᕙᒪᐅᔪᒫᖅᑐᑦ, ᐋᓐᓂᐊᖅᑕᐃᓕᑎᑦᓯᔨᒃᑯᖅᑲᐃ 

ᓈᓚᒋᐊᖃᕋᔭᖅᑐᑦ. ᑭᓯᐊᓂ ᓯᕗᓂᒃᓴᒥᐅᓇᔭᕐᒪᑦ 

ᐅᑭᐅᓂᒃ ᐊᒡᒋᖅᑐᓂᒃ.  

 

ᑕᒪᓐᓇ ᐱᒻᒪᕆᐅᓂᖓ ᐃᓄᑐᖃᐃᑦ 

ᐊᖏᕐᕋᖅᓯᒪᓗᑎᒃ ᐊᐃᓯᒪᓗᑎᒃ 

ᐃᓐᓇᕈᖅᐸᓪᓕᐊᔫᓪᓗᐊᓂᐊᕐᒪᑕ ᑕᒪᓐᓇ 

ᐅᖃᐅᓯᐅᑦᑕᐃᔭᐅᓐᓇᕐᒪᑦ ᐅᑭᐅᓂᒃ ᖄᖏᖅᓯᒪᔪᓂᒃ. 

ᐅᑭᐅᓂᒃ ᐊᒡᒋᖅᑐᓂᒃ 

ᐅᖃᐅᓯᐅᑦᑕᖅᑐᐃᓐᓇᕈᒫᕐᓂᖅᐸᑦ ᒐᕙᒪᐅᔪᒫᖅᑐᖅ 

ᐱᓕᕆᒋᐊᒃᑲᓐᓂᕆᐊᖃᕈᒫᖅᐸᓪᓕᐊᔪᖅ ᑕᐅᑐᒃᑲᑉᑯᑦ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᒃᑯᐊ ᓄᓇᓖᑦ ᐅᖃᐅᓯᕆᕋᑖᖅᑕᖏᑦ 

ᐃᓐᓇᐅᓯᒡᕕᑦᑕᖃᖅᑐᐃᑦ. ᐱᑕᖃᓐᖏᑦᑐᓂᓪᓕ 

ᐱᖁᔨᓪᓗᖓ ᐅᖃᕋᓱᒃᑐᖓ. ᑖᓐᓇ 

ᐃᒃᐱᒋᔭᐅᒃᑲᓐᓂᕆᐊᓕᒃ ᐱᑕᖄᓂᑦᑐᖅ ᑕᒫᓂ 

ᐃᖃᓗᖕᓂ ᐃᖃᓗᒃᑑᑦᓯᐊᕐᒥᓗ ᐱᑕᖃᖅᖢᓂ. 

ᑲᖏᖅᖠᓂᕐᒥᓪᓗ ᓴᓇᓪᓗᑎᒃ.  

 

ᓄᓇᓕᐊᓛᑦ ᒥᑭᓐᓂᖅᓴᐅᔪᐃᑦ ᑖᒃᑯᐊ 

ᐅᖃᐅᓯᕆᓵᖅᑕᖏᑦ ᓄᓇᓖᑦ ᐊᕐᕕᐊᑦ, ᐅᖅᓱᖅᑑᖅ 

ᐃᒡᓗᓕᒃ ᑖᒃᑯᐊ ᐊᖏᓂᖅᓴᐅᖃᑕᐅᓇᓱᒋᒐᒃᑭᑦ 

ᑕᐅᑐᒃᑕᓐᓂ. ᒥᑭᓐᓂᖅᓴᐅᔪᐃᑦ ᑖᒃᑯᐊ 

(ᑐᓵᔨᑎᒎᓕᖅᑐᖅ) ᓯᐊᒻᒪᕐᕕᐅᓯᒪᓐᖏᑦᑐᑦ 

ᐊᓪᓚᕝᕕᓐᓂ (ᑐᓵᔨᑎᒎᕈᓐᓃᖅᑐᖅ) ᑖᔅᓱᒥᖓ 

ᐸᕐᓇᐅᑎᒥᒃ ᐃᓕᔭᐅᖁᔨᓪᓗᖓ ᐊᐱᕆᕗᖓ 

ᐅᖃᖅᑎᑦᑎᔩ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᒻᒪᒍ ᒪ’ᓈᖅᐸᕋ. 

ᖃᓄᖅᑑᕈᑎᒋᔫᓪᓗᐊᕋᓗᐊᒃᑲᕗᑦ ᑭᓯᐊᓂ 

ᐸᕐᓇᐅᒐᓪᓗᐊᕕᖕᒥᒃ ᓴᖅᑮᓂᐊᕐᓂᕈᑉᑕ 

(ᑐᓵᔨᑎᒎᓕᖅᑐᖅ) ᓯᕗᓂᕆᓛᖅᑕᑎᓐᓄᑦ 

ᐊᑭᑐᔪᖅᑐᕈᑎᔅᓴᐅᒐᔭᖅᑐᓄᑦ. ᐅᖃᖅᑎ, 

ᑐᔅᓯᕋᐅᑎᓂᒃ ᐊᑭᑐᔪᖅᑐᕈᑎᔅᓴᓄᑦ 

ᐸᕐᓇᑕᐅᓂᖏᓐᓄᑦ ᐃᓚᓕᐅᔾᔭᐅᒋᐊᖃᕋᔭᖅᑐᖅ 

ᐊᒻᒪ ᐅᕙᓂ ᒪᓕᒐᓕᐅᖅᑏᑦ ᐱᔪᓐᓇᕐᓂᖃᖃᑦᑕᖅᑐᑦ 

ᐊᔭᐅᕆᔾᔪᑎᖃᕐᓂᕐᒥᒃ ᑕᑯᔪᒪᔭᒥᓂᒃ. ᐃᓱᒪᒋᔭᒥᓂᒃ 

ᓯᕗᓪᓕᐅᒋᐊᖃᖅᑐᒋᔭᒥᓂᒃ.  

 

ᑲᔪᖏᖅᓴᖅᑲᕋ ᑖᓐᓇ ᒪᓕᒐᓕᐅᖅᑎ ᐱᔪᒪᔭᒥᓂᒃ 

ᐅᖃᐅᓯᖃᐃᓐᓇᖁᓪᓗ ᓴᖅᑭᖅᓰᓐᓇᖁᓪᓗᒍ. 

ᒪᓕᒐᓕᐅᖅᑎᑐᐃᓐᓇᐅᓪᓗᓂ ᐃᓛᓐᓂᒃᑯᑦ 

ᐃᓱᒪᓇᓲᖑᒻᒪᑦ ᑐᓵᔭᐅᓐᖏᑦᑐᒋᓇᓲᖑᒻᒪᑦ 

ᐊᕙᓃᖔᖅᑐᓂ. ᑭᓯᐊᓂ ᐅᖃᐅᑎᓪᓚᕆᒍᒪᔭᕋ 

ᒪᓕᒐᓕᐅᖅᑎ, ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᕋᐃᒻᒪᑕ ᒐᕙᒪᒃᑯᑦ ᐱᓕᕆᕕᖏᑦ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᓈᓚᖃᑦᑕᓲᑦ ᐊᒻᒪ 

ᐃᓚᓕᐅᔾᔨᒐᓱᐊᓲᖑᔪᒍᑦ ᐅᖃᐅᓯᒥᓂᐅᔪᓂᒃ 

ᐱᒍᒪᔭᐅᔪᓂᓪᓗ ᓇᓗᓇᐃᖅᑕᐅᓯᒪᔪᓂᒃ 

ᒪᓕᒐᓕᐅᖅᑎᑐᐃᓐᓇᕐᓄᑦ. 

 

ᓇᓗᓇᐃᖅᓯᓯᒪᔪᒍᑦ ᐃᖃᓗᐃᑦ ᐊᒻᒪᓗ 

ᐃᖃᓗᒃᑑᑦᓯᐊᖅ ᑭᖑᓪᓕᕆᔭᐅᓛᕐᓗᑎᒃ ᓄᓇᓖᑦ 

ᓄᑖᓂᒃ ᐃᓐᓇᒃᑯᕕᑦᑖᓛᕐᓗᑎᒃ 

ᐃᓱᒪᐃᒍᑎᕙᓪᓕᐊᔪᓂᓪᓗ ᐃᑲᔪᕈᓐᓇᕐᓗᑎᒃ. ᒫᓐᓇ 

ᐸᕐᓇᐅᑎᓪᓚᕆᖃᓐᖏᓐᓇᑦᑕ ᐅᖓᑎᒃᑲᓐᓂᐊᓄᑦ 

ᑕᐃᒃᑯᐊ ᐅᖃᐅᓯᕆᔭᒪ. ᐱᓕᕆᖃᑎᒋᒍᒪᓛᖅᑕᒃᑲ 

ᐸᕐᓇᐅᑎᓕᐅᕐᓗᑕ ᑭᖑᓪᓕᕐᒥᒃ 

ᖃᓄᐃᓕᐅᓛᕐᒪᖔᑦᑕ ᑕᐃᒃᑯᐊ 

ᓴᓇᔭᐅᒌᖅᓯᒪᓕᖅᑲᑕ ᐊᑯᓂ ᐸᖅᑭᔭᐅᕕᔅᓴᐃᑦ 

ᐱᓪᓗᒋᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ ᑖᔅᓱᒥᖓ ᑭᐅᖕᒪᑦ, ᓈᓚᖕᒪᑦ. ᐅᖃᖅᑎᑦᑎᔩ, 

ᓄᓇᓖᑦ ᒥᑭᓐᓂᖅᓴᐅᔪᓂᓛᒃ ᒐᕙᒪᒃᑯᓐᓂ 

ᓴᖅᑭᔮᖅᑎᑦᑎᕝᕕᐅᓐᖏᓪᓚᑦᑖᕐᒪᑕ ᓴᖅᑭᔮᖅᑐᖅ. 

ᖃᓄᒃᑲᓐᓂᕐᓘᓐᓂᑦ ᐅᖃᕐᓂᐊᕐᒪᖔᑦ ᓇᓗᓇᖅᑐᖅ 

ᓴᖅᑭᔮᖅᑎᑦᑎᕝᕕᐅᓐᖏᓗᐊᕐᓂᕗᑦ ᓄᓇᓖᑦ 

ᒥᑭᓐᓂᖅᓴᐅᔪᑦ. ᓴᖅᑭᔮᖅᑎᑦᑎᕝᕕᐅᔪᑦ ᑖᒃᑯᓂᖓ 

(ᑐᓵᔨᑎᒎᓕᖅᑐᖅ) 

ᐊᑐᖅᑕᐅᒋᐊᖃᓪᓚᕆᑦᑐᑐᐊᖑᓲᓂᒃ.  

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐃᖅᑲᓇᐃᔮᒃᓴᓄᑦ 

ᒪᒃᑯᒃᑐᐃᑦ ᐃᖅᑲᓇᐃᔮᒃᓴᓂᑦ ᓄᓇᓖᑦ 

ᐱᕈᖅᐸᓪᓕᐊᖕᒪᑕ ᐊᒻᒪ ᓄᑕᖃᕋᖅᑕᖃᐅᖅᖢᓂ 

ᐊᒥᓱᓂᒃ. ᐃᖅᑲᓇᐃᔮᖅᑖᕆᐊᖃᓛᖅᑐᑦ ᑕᒪᒃᑯᓂᖓ 

ᑲᒪᔪᓐᓇᓛᖅᑐᓂᒃ. ᑖᓐᓇ ᒐᕙᒪᒃᑯᓐᓄᑦ ᑕᒪᐃᓐᓄᑦ 

ᑐᓴᖅᑕᐅᖁᑦᓯᐊᖅᑕᕋ. ᐃᖅᑲᓇᐃᔮᖅᑖᕆᐊᖃᓛᖅᑐᑦ 

ᑭᖑᕚᕆᓂᐊᖅᑕᕗᑦ. ᑕᒪᒃᑯᓄᖓ 

ᐃᓱᒪᔾᔪᑎᖃᕆᐊᖃᕐᓂᐊᕋᑦᑕ ᐃᓐᓇᕐᓂᒃ, ᐃᓐᓇᕐᓂᓗ 

ᑲᒪᔪᓐᓇᕆᐊᖃᓛᕐᒪᑕ. ᑖᒃᑯᐊ 

ᐃᓱᒪᒋᔭᐅᑦᓯᐊᒃᑲᓐᓂᖁᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ? 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑎ 

ᐅᖃᐅᓯᖃᕐᖓᑦ ᑖᔅᓱᒥᖓ ᐃᖅᑲᓇᐃᔭᖅᑏᑦ ᒥᔅᓵᓄᑦ 

ᓯᕗᓂᑐᖃᑦᑎᓐᓄᑦ ᐸᖅᑭᔭᐅᕕᓐᓂ ᑖᓐᓇ ᓱᓕᔪᖅ 

ᐅᖃᐅᓯᕆᕋᑖᖅᑕᖓᑦ. ᐃᓱᒪᒋᔭᐅᒋᐊᓖᑦ ᑭᒃᑯᓐᓂᒃ 

ᐃᖅᑲᓇᐃᔭᖅᑎᖃᓛᖅᑲᓂᒃᑯᐊ? ᑭᒃᑯᑦ 

ᐸᖅᑭᔨᐅᓛᖅᑲᑦ ᐊᑯᓂ ᐸᖅᑭᑦᑎᕕᐅᔪᓂᒃ? 

ᑖᓐᓇᑦᑕᐅᖅ ᐱᒻᒪᕆᐅᓪᓗᓂ ᐃᓚᒋᔭᐅᓪᓗᒍ 

ᖃᐅᔨᒪᔭᕗᑦ. ᑕᒪᒃᑯᐊ ᑲᔪᓰᓐᓇᖅᑐᐃᑦ ᐃᓐᓇᒃᑯᕖᑦ 

123−ᓂᑦ ᐃᖅᑲᓇᐃᔮᓂᒃ ᓴᖅᑭᖅᑐᖃᕋᔭᖅᑐᖅ. 

ᒫᓐᓇ ᐱᓕᕆᕕᐅᔪᓂᒃ ᑲᖏᖅᓯᓂᖅ 

ᒪᑐᐃᓛᓕᕐᒥᒻᒪᑦ, ᐃᓚᒃᑲᓐᓂᕐᒥᓗᑎᒃ 50-ᒃᑲᓐᓂᕐᓂᒃ 

ᐃᖅᑲᓇᐃᔮᓂᒃ. ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑕᑯᓐᓈᖅᑐᒋᑦ.  

 

ᐅᖃᐅᓯᕆᒋᐊᖃᖅᐸᓪᓚᐃᒻᒥᔭᕋᑦᑕᐅᕐᖑᓇ ᐊᑯᓂ 

ᐸᖅᑭᔭᐅᕖᑦ ᐃᓐᓇᑐᖃᕐᓂᒃ ᐃᓪᓗᑐᐃᓐᓇᕐᓂᒃ 

ᐱᔾᔪᑎᖃᓐᖏᒻᒪᑦ. ᑕᒪᔾᔭᐅᒻᒪᑕᑦᑕᐅᖅ ᖃᓄᖅ 

ᐃᑲᔪᖃᑦᑕᓂᐊᖅᑲᕗᑦ ᐃᓐᓇᐃᑦ, 

ᐃᓐᓇᒃᑯᕕᒻᒨᕆᐊᖃᓚᐅᓐᖏᓐᓂᖏᓐᓂ. ᐊᖏᕐᕋᒥ 

ᐸᖅᑭᔭᐅᓂᖅ ᐊᔾᔨᒌᓐᖏᑦᑐᓂᓪᓗ 

ᐱᔨᑦᑎᕋᐅᑎᐅᔪᓐᓇᖅᑐᓂᒃ ᑖᒃᑯᐊ ᒐᕙᒪᓕᕆᔨᒃᑯᑦ 

ᐱᓕᕆᐊᖃᖃᑦᑕᖅᓯᒪᒻᒪᑕ ᐃᓐᓇᑐᖃᐃᑦ 

ᑐᑭᒧᐊᒍᑎᔅᓴᖏᓐᓂᒃ ᑖᓐᓇᓗ 

ᓴᖅᑭᕆᐊᖃᖅᓯᒪᔪᑐᖃᐅᓕᕋᓗᐊᕐᖓᑦ. 

ᐊᔭᐅᕆᔾᔪᑎᒋᖃᑦᑕᓚᐅᖅᑕᕗᑦ ᓯᕗᓪᓕᐅᓯᒪᔪᓂᑦ 

ᒐᕙᒪᓂ. ᑕᐃᒃᑯᐊ ᓯᕗᓪᓕᐅᓚᐅᖅᑐᐃᑦ ᒐᕙᒪᐃᑦ 

ᓱᒋᐊᔪᓐᖏᒻᒪᑕ. ᐅᓇᓕ ᒫᓐᓇ ᒐᕙᒪᕗᑦ 

ᐊᖏᖅᓯᒪᓕᖅᑐᖅ 

ᐱᓕᕆᐊᖃᕆᐊᕐᓂᐊᕐᓂᕋᓕᖅᑐᑎᒃ. 

ᐱᐅᓯᕚᓪᓕᕈᓐᓇᕕᐅᑎᒻᒪᑕ 

ᐱᐅᓯᕚᓪᓕᑎᑦᑎᒍᓐᓇᓪᓚᕆᒻᒪᑕ ᐃᓐᓇᑐᖃᐃᑦ 

ᐃᓅᓯᖏᓐᓂᒃ ᐊᑯᓂᐅᓂᖅᓴᕐᓗ 

ᐊᖏᕐᕋᖅᓯᒪᑎᑕᐅᒍᓐᓇᖅᑐᑎᒃ. ᑕᕝᕘᓇ 

ᑐᑭᒧᐊᒍᑎᔅᓴᒃᑯᑦ ᑕᐃᒫᒃ ᖁᕕᐊᓇᓪᓚᕆᑦᑐᖅ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒐᕙᒪᓕᕆᔨᒃᑯᓐᓂᑦ 

ᓴᖅᑭᖅᓯᒐᓱᐊᕈᑎᖃᕐᖓᑕ ᑕᐃᒪᐃᑦᑐᓂᒃ. 

 

ᑖᓐᓇ ᒪᓕᒐᓕᐅᖅᑎ ᑲᔪᖏᖅᓴᖅᑲᕋᔭ 

ᐊᔭᐅᕆᔾᔪᑎᖃᐃᓐᓇᖁᓪᓗᒍ ᐃᓐᓇᑐᖃᐃᑦ 

ᐸᖅᑭᐅᔭᐅᑦᑎᐊᕆᖃᐊᕐᓂᖏᓐᓂᒃ ᓄᓇᕗᒻᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᓱᕐᓇᖅ ᐃᓱᓕᒻᒪᑦ. 

ᓈᓴᐅᑎᓕᒃ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. 

ᐃᖃᓗᐃᑦ−ᒪᓂᕋᔭᒃ ᒪᓕᒐᓕᐅᖅᑎᖓᑦ, ᒥᔅᑕ 

ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 005 - 6(2): ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᒃᑯᑦ 

ᑐᒃᓯᕋᐅᑎᖏᑦ ᑐᓂᔭᐅᓚᐅᖅᑐᑦ ᒪᑭᒋᐊᖅᑕ 

ᐃᓄᓐᓂᒃ ᐱᓕᒻᒪᒃᓴᐃᔨᑦ ᑎᒥᖁᑎᖓᓄᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᖅᑲᓇᐃᔭᖅᑎᓕᕆᔨᒃᑯᑦ ᒥᓂᔅᑕᖓᓄᑦ 

ᐱᔾᔪᑎᖃᖅᑐᐃᑦ ᑮᓇᐅᔭᓄᑦ ᑐᔅᓯᕋᐅᑎᓂᒃ 

ᑐᔅᓯᕋᐅᑎᒋᔭᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 

ᒪᑭᒋᐊᖅᑕ ᐱᓕᒻᒪᔅᓴᐃᔨᒃᑯᖏᓐᓄᑦ.  

 

ᐊᐱᖅᑯᑎᒃᑲ ᐅᑯᐊ ᐃᓗᓕᖅᑐᔪᐊᓘᒻᒪᑕ 

ᐅᖃᓕᒫᖅᑕᐅᓯᒪᔪᖅᑎᑐᑦ ᑎᒍᔭᐅᖁᔭᕋᓗᐊᒃᑲ.  

 

1. ᖃᓄᐃᑦᑐᓂᑦ ᑮᓇᐅᔭᓄᑦ ᑐᒃᓯᕋᐅᑎᓂᑦ 

ᑐᓂᓯᓐᓂᖅᑲᑦ ᒪᑭᒋᐊᖅᑕ ᐃᓄᓐᓂᑦ 

ᐱᓕᒻᒪᒃᓴᐃᓂᕐᒧᑦ ᑯᐊᐳᕇᓴᓐᖓᓗᑦ ᓄᓇᕗᑦ 

ᒐᕙᒪᖓᑕ ᐱᓕᕆᕕᖏᑦ, ᑎᒥᖁᑎᖏᑦ ᐊᒻᒪᓗ 

ᓄᓇᕘᑉ ᑯᐊᐳᕇᓴᖃᑎᖏᑦ ᐅᑯᓇᓂ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖏᓐᓂ: 

 

a. 2016-17; 

b. 2017-18; 

c. 2018-19; 

d. 2019-2020; 

e. 2020-21; 

f. 2021-22; 

g. 2022-23; ᐊᒻᒪᓗ 

h. 2023-24 (ᐅᓪᓗᒥᒧᑦ)? 

 

2. ᑭᓱᒥᑦ ᐱᔾᔪᑎᖃᕐᓂᖅᑲᑦ ᐃᓛᒃᑯᑦ ᑐᒃᓯᕋᐅᑏᑦ 

ᑎᑎᕋᖅᑕᐅᓯᒪᔪᑦ ᑭᐅᔾᔪᑎᐅᓪᓗᑎᒃ ᐊᐱᖅᑯᑎ 1-

ᒧᑦ? 

 

3. ᖃᓄᑎᒋ ᑮᓇᐅᔭᓂᑦ ᑐᒃᓯᕋᕐᓂᖅᑲᑦ 

ᑎᑎᕋᖅᑕᐅᓯᒪᔪᓂ ᑭᐅᔾᔪᑎᐅᓪᓗᑎᒃ ᐊᐱᖅᑯᑎ 

1-ᒧᑦ? 

 

4. ᓇᓕᐊᒃ ᑮᓇᐅᔭᓄᑦ ᑐᒃᓯᕋᐅᑎᑦ 

ᐊᖏᖅᑕᐅᓂᖅᑲᑦ, ᐃᓘᓐᓇᖏᑦ ᐅᕝᕙᓘᓐᓃᑦ 

ᐃᓚᐃᓐᓇᖏᑦ, ᒪᑭᒋᐊᖅᑕ ᐃᓄᓐᓂᑦ 

ᐱᓕᒻᒪᒃᓴᐃᓂᕐᒧᑦ ᑯᐊᐳᕇᓴᓐ ᑲᑎᒪᔨᖏᓐᓄᑦ? 

 

5. ᓇᓕᐊᒃ ᑮᓇᐅᔭᓄᑦ ᑐᒃᓯᕋᐅᑎᑦ 

ᐊᖏᖅᑕᐅᓂᓐᖏᓚᑦ ᒪᑭᒋᐊᖅᑕ ᐃᓄᓐᓂᑦ 

ᐱᓕᒻᒪᒃᓴᐃᓂᕐᒧᑦ ᑯᐊᐳᕇᓴᓐ ᑲᑎᒪᔨᖏᓐᓄᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᓕᐅᖅᑏᑦ? 

ᑲᑎᒪᔩᑦ? ᐊᖏᖅᑐᑦ. ᓈᓴᐅᑎᓕᒃ 7. ᑎᑎᖅᑲᖅᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ 

ᑎᑎᖅᑲᖅᑎᒍᑦ ᐊᐱᖅᑯᑎᓄᑦ. ᓈᓴᐅᑎᓕᒃ 9. 

ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. ᓈᓴᐅᑎᓕᒃ 10. 

ᐊᑎᓕᐅᖃᑎᒌᔅᓯᒪᔪᑦ. ᓈᓴᐅᑎᖓ 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. ᓈᓴᐅᑎᖓ 12. ᐅᓂᒃᑳᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ ᒪᓕᒐᐃᑦ ᐊᒻᒪ 

ᐊᓯᖏᑦ ᐱᓪᓗᒋᑦ. ᓈᓴᐅᑎᖓ 13. ᑎᑎᖅᑲᓂᒃ 

ᓴᖅᑭᖅᑎᕆᓂᖅ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 153 - 6(2): 

ᑐᑭᒧᐊᒃᑎᑦᑎᔨᐅᑉ 2021-2022 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᐃᓚᒌᑦ 

ᖃᓄᐃᓐᖏᑦᑎᐊᕐᓂᖏᓐᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᓕᖅᑐᖅ) ᖁᕕᐊᓱᑉᐳᖓ 

ᓴᖅᑭᖅᓯᒍᓐᓇᕋᒪ ᐊᖏᔪᖅᑳᑦ 2021-2022 

ᐊᕐᕌᒍᑕᒫᑦ ᐅᓂᒃᑳᖏᑦ ᐃᓚᒌᑦ 

ᖃᓄᐃᓐᖏᑦᑎᐊᕋᓱᐊᕐᓂᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᓴᖅᑭᑕᐅᔪᖅ ᑎᑎᖅᑲᖅ 154 - 6(2): 

ᒪᓕᒐᓕᐅᖅᑏᑦ ᐅᐸᖃᑦᑕᓐᖏᓐᓂᖏᑦ 

ᑲᑎᒪᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᐊᒻᒪᓗ 

ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᑲᑎᒪᔩᓪᓗ 

ᐅᑐᐱᕆ 1, 2022-ᒥᒃ ᒫᑦᓯ 31, 2023-ᒧᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᖅ 155 - 6(2): 

ᐅᖃᖅᑎᐅᑉ ᑎᑎᕋᖅᓯᒪᔭᖏᑦ 

ᓴᖅᑭᑕᐅᔭᕆᐊᓖᑦ ᒪᓕᒐᓕᐅᕐᕕᖕᒧᑦ 

(ᐅᖃᖅᑎ) 

ᐅᖃᖅᑎ (ᑐᓵᔨᑎᒍᑦ): ᒪᕐᕉᓐᓂᒃ ᓴᖅᑭᑕᒃᓴᖃᕋᒪ 

ᐅᓪᓗᒥ. 

 

ᓯᕗᓪᓕᖅᐹᖅ ᐅᓂᒃᑳᖅ ᒪᓕᒐᓕᐅᖅᑏᑦ 

ᐅᐸᖃᑦᑕᓐᖏᓐᓂᖏᓐᓄᑦ ᑲᑎᒪᕐᔪᐊᖅᑎᓪᓗᒋᑦ 

ᐊᒻᒪᓗ ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᑎᓪᓗᒋᑦ 

ᐅᑐᐱᕆ 1, 2022-ᒥᒃ ᒫᑦᓯ 31, 2023-ᒧᑦ. 

 

ᐊᐃᑉᐹᑦᑕᐅᖅ ᑎᑎᕋᖅᓯᒪᔪᑦ 

ᓴᖅᑭᖅᑕᐅᒋᐊᖃᖅᓯᒪᔪᐃᑦ ᓴᖅᑭᖅᑕᐅᓯᒪᓐᖏᑐᐃᑦ 

ᓱᓕ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ.  

 

ᒪᓕᒐᓕᐅᖅᑏᑦ, ᖁᔭᓐᓇᒦᖅᑲᕋ ᒐᕙᒪᒃᑯᑦ 

ᓯᕗᒃᑲᑕᖅᑎᖓ ᒥᔅᑕ ᑕᐃᕕᑎ ᔪᐊᓇᓯ 

ᒪᓕᒐᓕᐅᕐᕕᒻᒨᕆᐊᓕᖏᑦ ᑐᓂᑦᑕᐅᑎᒋᓯᒪᒻᒪᒋᒃ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᓕᐅᕐᓂᐊᓂᕐᒧᑦ. ᒥᓂᔅᑕ ᐊᐃᕕᓕᒻᒧᑦ, 

ᒥᔅᑕ ᒪᓕᑭ.  



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 019 - 6(2): ᓄᖅᑲᖓᑯᑖᖕᓂᖅ - 

ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᓇᒡᒐᔾᔭᐅᒥ ᔫᓐ 5, 

2023−ᖑᓕᖅᐸᑦ ᐆᒥᖓ ᐱᖁᔨᕗᖔᕐᓂᐊᕋᒪ:  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᐊᓄᑦ, 

ᒪᓕᓪᓗᒍ ᒪᓕᒐᕆᔭᖏᑦ ᑎᑎᕋᖅᓯᒪᓂᖓ 3, 

ᒪᓕᒐᓕᐅᕐᕕᒃ ᑲᑎᒪᕐᔪᐊᕐᓂᖓ ᐱᔭᕇᖅᐸᑕ ᒫᓐᓇ 

ᕿᑲᕐᓂᐊᕐᒪᑕ ᑎᑭᓐᓇᓱᓐᓂᖓᓂ ᐅᑐᐱᕆ 18, 

2023. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

16. ᐱᒋᐊᖅᑎᑕᐅᔪᑦ. ᐃᓕᓴᕆᔭᕋ ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᓕᑭ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐱᒋᐊᖅᑎᒍᒪᔭᕋ ᐅᓪᓗᒥ ᑲᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨ ᐃᓘᓐᓇᖏᓐᓄᑦ 

ᐊᖏᖅᑕᐅᒍᒪᒐᓗᐊᕐᒪᑦ ᐱᒋᐊᖅᑎᒍᒪᔭᓂ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ ᑲᔪᓯᒋᑦ ᒥᔅᑕ ᒪᓕᑭ.  

 

ᐱᒋᐊᖅᑎᑕᖅ 019 - 6(2): ᓄᖅᑲᖓᑯᑖᖕᓂᖅ 

(ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᕐᓗᖓ ᕿᑭᖅᑖᓘᑉ 

ᓂᒋᐊᓄᑦ, ᒪᓕᓪᓗᒍ ᒪᓕᒐᖅ 3, ᒪᓕᒐᓕᐅᕐᕕᒃ 

ᑲᑎᒪᕐᔪᐊᕐᓂᖓ ᐱᔭᕇᖅᐸᑦ ᕿᑲᕐᓂᐊᕐᒪᑕ 

ᓄᖅᑲᖔᕐᓗᑎᑦ ᑎᑭᓐᓇᓱᓐᓂᖓᓂ ᐅᑐᐱᕆ 18, 

2023. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐱᒋᐊᖅᑎᑕᐅᔪᒻᒧᑦ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 17. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ. ᑲᑎᒪᔾᔪᑎᒃᓴᖅᑕᖃᓐᖏᒻᒪᑦ 

ᑲᑎᒪᑐᐃᓐᓇᕐᓂᕐᒧᑦ. ᑲᑎᒪᔾᔪᑎᒃᓴᖅ 20. 

ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. 

ᐅᓂᒃᑳᖅᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 21. 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. 

ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑐᐱᕆ 18, 2023 ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 



ᕿᑎᖅᑰ, ᔫᓂ 1, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3125 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ, ᓯᕗᓪᓕᖅᐹᒥᒃ 

ᖁᔭᓐᓇᒦᕈᒪᔭᒃᑲ ᑐᓵᔩᑦ ᐊᒃᓱᐊᓗᒃ ᐱᓕᕆᑦᑎᐊᕐᒪᑕ.  

 

>>ᐸᑦᑕᑐᖅᑐᑦ 

 

ᑐᓵᔨᐅᑲᑕᒻᒪᑕ ᒪᓕᒐᓕᐅᕐᕕᒻᒥ ᑕᕝᕙᓂ 

ᑲᑎᒪᔨᕋᓛᓪᓗ ᑲᑎᒪᓪᓗᒋᑦ. ᖁᔭᓐᓇᒦᒻᒪᕆᐊᓗᒃ.  

 

ᑐᒡᓕᐊᓂᒃ ᖁᔭᓐᓇᒦᖅᐸᕗᑦ ᐃᖅᓱᖅᑎᕗᑦ, ᑖᒃᑯᐊ 

ᐱᔨᑦᓯᕆᑦᑎᐊᑎᖅᐸᒃᑲᐃᓐᓇᕐᒪᑦ ᐃᓘᓐᓇᖏᓐᓂ 

ᐱᔭᕆᐊᖃᖅᑕᖏᓐᓂ ᐅᕙᑦᑎᓐᓄᓕᒫᖅ.  

 

>>ᐸᑦᑕᑐᖅᑐᑦ 

 

ᐱᖓᔪᖓᓐᓂᒃ, ᖁᔭᓐᓇᒦᕈᒪᔪᖓ ᐊᓕᒃᓯᔅ 

ᕕᓐᓴᓐᑦ−ᐅᓪᕝ, ᐊᒻᒪᓗ ᑳᒧᕋᓐ ᐊᐃᐱᓕ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐱᔨᑲᑖᒃ ᐅᕙᑦᑎᓐᓄᑦ ᐱᔨᑦᓯᕋᖅᑑᒃ 

ᖁᔭᓐᓇᒦᖅᐸᕗᑦ.  

 

ᐊᒻᒪᓗ, ᖁᔭᓕᑦᑎᐊᖅᐳᒍᑦ ᒥᔅ ᑲᐃᑎ ᐅᐃᕗᒧᑦ,  

 

>>ᐸᑦᑕᑐᖅᑐᑦ 

 

ᓄᓇᑦᓯᐊᖅ ᒪᓕᒐᓕᐅᕐᕕᖓᓐᓃᖔᖅᓯᒪᓪᓗᓂ 

ᐃᑲᔪᕆᐊᖅᓯᒪᔪᖅ ᑕᕝᕙᓂ ᐅᐱᕐᖔᒃᑯᑦ 

ᑲᑎᒪᕐᔪᐊᖅᑎᓪᓗᑕ. ᐊᒻᒪᓗᑦᑕᐅᖅ, ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖅᑎᒃᑲ ᓵᓐᓃᑦᑐ ᑖᒃᑯᐊ 

ᑕᒻᒪᓗᐊᖁᔨᓐᖏᖦᖢᑎᒃ ᐅᕙᓐᓂᒃ 

ᐋᖅᑭᒃᓱᐃᖃᑦᑕᕐᒪᑕ ᑕᒻᒪᖅᑎᑦᑎᑕᐃᓕᒪᓪᓗᑎᒃ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ, ᑐᓄᐊᓃᑦᑐᑦ ᑕᐃᒃᑯᐊ ᑲᒪᖃᑦᑕᖅᑐᑦ 

ᐸᐃᑉᐹᓕᕆᔪᐃᑦ ᒪᓕᒐᓕᐅᕐᕕᖕᒥ 

ᐸᐃᑉᐹᖁᑎᖏᓐᓂᒃ. ᖁᔭᓐᓇᒦᕌᓗᖔᒃ 

ᐸᐃᑉᐹᓕᕆᔨᕗᑦ.  

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᓕᒫᓄᑦ ᖁᔭᓐᓇᒦᒃ. 

ᖁᔭᓐᓇᒦᕌᓗᖔᒃ ᓄᓇᕗᒻᒥᐅᑦ ᑭᒡᒐᖅᑐᖅᖢᒋᑦ 

ᐃᖅᑲᓇᐃᔭᕆᐊᖅᓯᒪᒐᔅᓯ.  

 

(ᑐᓵᔨᑎᒎᕈᓐᓃᖅᑐᖅ) ᐊᖏᕐᕋᐅᓂᐊᓕᕈᑉᓯ 

ᖃᖓᑕᑦᑎᐊᕈᒫᖅᑯᓯ (ᑐᓵᔨᑎᒎᓕᖅᑐᖅ) ᐃᓄᑑᓗᑎᒃ 

ᖃᖓᑦᑕᕋᓱᒃᑕᐃᓕᒋᑦ ᐃᒻᒥᓂᒃ ᖃᖓᑕᓲᒃᑯᑦ 

ᖃᖓᑕᓂᐊᖅᐳᓯ.  

 

>>ᐃᒡᓚᖅᑐᑦ 

ᐊᖏᕐᕋᑦᑎᐊᕐᓂᐊᖅᐳᓯ ᐅᐱᕐᖔᖃᑦᑎᐊᕐᓗᓯᓗ. 

ᐅᑎᕈᑦᑕ ᑕᑯᓛᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᓯ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒃ ᒪᑐᓯᒪᓂᐊᖅᐳᖅ 

ᑲᑎᓛᕆᓪᓗᑕ ᐅᑐᐱᕆ 18, ᐅᓐᓄᓴᒃᑯᑦ 1:30-ᑉᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 16:36ᒧᐊᖅᑎᓪᓗᒍ



 

 

 


